
ᑖᓐᓇ ᐅᓂᒃᑳᖅ ᐅᖃᐅᓯᓕᒃ ᐃᑉᐱᓇᖅᑐᓂᒃ ᐊᑦᓱᕉᓐᓂᖓᓇᕈᓐᓇᖅᑐᓂᒃ ᐅᖃᓕᒫᖅᑐᒧᑦ. 
ᐊᑐᕈᓐᓇᖅᑕᑎᑦ ᑖᒃᑯᐊ ᓇᓕᑐᐃᓐᓇᖏᑦ ᐃᑲᔪᖅᑕᐅᔭᕆᐊᖃᕈᕕᑦ: 
 
• ᑲᒪᑦᓯᐊᖅᑐᑦ ᐃᑲᔪᖅᑏᑦ ᐅᖄᓚᕕᑦᓴᖅ 7-ᒥᓂᒃ ᐅᓐᓄᓴᒃᑯᑦ 12-ᒧᓄᑦ ᐅᓐᓄᐊᒃᑯᑦ 

ᑲᓇᓐᓇᐅᑉ ᖃᐅᔨᓴᐅᑖᒍᑦ, ᐱᓇᓱᐊᕈᓯᓕᒫᖅ 7 ᐅᓪᓗᐃᑦ ᐊᒻᒪᓗ ᐊᑐᐃᓐᓇᐅᔪᑦ 
ᖃᓪᓗᓈᑎᑑᓲᑦ ᐃᓄᒃᑎᑐᓪᓘᓐᓃᑦ ᐅᕙᓂ 1-867-979-3333 ᐅᑉᕙᓘᓐᓃᑦ 
ᐊᑭᖃᓐᖏᑦᑐᒧᑦ ᐅᖄᓚᐅᒻᒧᑦ 1-800-265-3333. 

 
• ᐊᓪᓚᐃᑦ ᐃᓄᐃᓪᓗ ᐃᑲᔪᖅᑕᐅᔪᒪᔪᑦ ᑕᐃᒎᓯᓕᒻᒧᑦ ᓂᕆᐅᖕᓂᖅ ᖃᓄᐃᓐᖏᑦᓯᐊᓂᕐᒧᑦ 

ᐅᖄᓚᕕᑦᓴᐅᒻᒥᔪᖅ  1-855-242-3310 ᐅᑉᕙᓘᓐᓃᑦ hopeforwellness.ca 
ᒪᑐᐃᖓᐃᓐᓇᖅᑐᖅ ᐅᓪᓗᓕᒫᖅ 24 ᐃᑲᕐᕋᑦ, ᐱᓇᓱᐊᕈᓯᓕᒫᖅ 7 ᐅᓪᓗᐃᑦ. 

 
• ᓄᑕᖅᑲᓄᑦ ᐅᖄᓚᕕᒃᓴᖅ ᐃᑲᔪᖅᑕᐅᔪᒪᔪᓄᑦ ᐊᑐᐃᓐᓇᐅᖃᑦᑕᖅᑐᖅ ᐅᓪᓗᓕᒫᖅ ᐃᑲᕐᕋᑦ 

24 ᐅᕗᖓ 1-800-668-6868. 
 
• ᑐᑭᓯᒋᐊᒃᑲᓂᕐᕕᒃᓴᖅ ᓄᓇᕗᒻᒨᖓᔪᓂᒃ ᐃᑲᔪᖃᑦᑕᖅᑐᓂᒃ ᑐᑭᓯᒋᐊᕐᕕᒃᓴᐅᓪᓗᓂᓗ, 

ᑕᑯᒋᐊᕐᓗᑎᑦ ᐅᕗᖓ www.inuusiq.com. 

ᑕᐃᔭᐅᓂᖓ: 2015-2016  ᐊᒻᒪᓗ 2016-2017 ᐊᕐᕋᒍᓕᒪᕐᒧᑦ ᐅᓂᒃᑳᓕᐊᖏᑦ ᐱᔾᔪ 
ᑎᒋᓪᓗᒋᑦ ᖃᓄᐃᓕᖓᓕᕐᓂᖏᓐᓄᑦ ᐃᓄᐃᑦ ᐃᓕᖅᑯᓯᖓᑦ  
ᐊᒻᒪᓗ ᐃᓅᖃᑎᒌᑦ 
 
ISBN: 978-1-989914-01-4 
 
ᑎᑎᕋᖅᑕᐅᔪᑦ: ᓄᓇᕗᑦ ᑐᙵᕕᒃ ᑎᒥᖓ 

15-16 | 16-17 ᐊᕐᕋᒍᓕᒪᕐᒧᑦ ᐅᓂᒃᑳᓕᐊᖏᑦ ᐱᔾᔪ ᑎᒋᓪᓗᒋᑦ ᖃᓄᐃᓕᖓᓕᕐᓂᖏᓐᓄᑦ ᐃᓄᐃᑦ ᐃᓕᖅᑯᓯᖓᑦ ᐊᒻᒪᓗ ᐃᓅᖃᑎᒌ 

ᐊᐅᓚᑦᓯᔨᓂᒃ ᑐᑭᓯᑎᑦᓯᒋᐊᕈᑦ  
 

ᓄᓇᕗᑦ ᑐᙵᕕᒃ ᑎᒥᖓ 2015-16/2016-17 ᐊᕐᕌᒍᑕᒫᕐᓯᐅᑦ 
ᐅᓂᒃᑳᖅ ᖃᓄᐃᓕᕐᓂᖏᓐᓄᑦ ᐃᓄᐃᑦ ᐃᓕᖅᑯᓯᖓ ᐊᒻᒪᓗ 
ᐃᓅᖃᑎᒌᑦ ᑐᕌᖓᔪᖅ ᐊᖅᑯᑎᒃᓴᓂᒃ ᐃᑯᓪᓚᐅᒥᑎᑦᓯᓇ -
ᓱᐊᕈᑎᒃᓴᓂᒃ ᐃᓅᓯᕐᒥᒃ ᑭᐱᓯᖃᑦᑕᖅᑐᓂᒃ ᓄᓇᕗᒻᒥ ᐃᓄᓐᓂᒃ. 
ᐃᓅᓯᕐᒥᒃ ᑭᐱᓯᓂᖅ ᑐᒡᓕᕆᔮ ᑐᖁᒍᑕᐅᖃᑦᑕᖅᑐᓂᒃ ᓄᓇᑦᑎᓐᓂ 
ᐊᒻᒪᓗ ᑐᐊᕕᕐᓇᓂᕐᐸᐅᖏᓐᓇᖅᑐᓂ ᐊᑦᓱᕈᓐᓇᖅᑐᓂᒃ ᓵᙵᔭᐅᒋ -
ᐊᖃᕐᐸᑦᑐᓂᒃ ᓄᓇᕗᒻᒥᐅᓄᑦ. ᑐᑭᓯᓇᕈᑕᐅᔪᖅ ᑕᖅᑳᖔᕐᓯ -
ᒪᓂᖓᓂᒃ ᐃᓅᓯᖅ ᒪᑭᒪᔾᔪᑏᓪᓗ ᓈᖕᒪᙱᓐᓂᖓᓂᒃ 
ᓯᕐᓕᕿᑖᓕᕈᑕᐅᕙᑦᑐᖅ ᐊᒥᓲᓗᐊᖅᑐᓄᑦ ᐃᓄᖁᑎᑦᑎᓐᓄᑦ. ᑖᓐᓇ 
ᐅᓂᒃᑳᖅ ᑐᑭᓯᓇᖅᑎᑦᓯᒍᑕᐅᔪᖅ ᐱᔾᔪᑕᐅᔪᓂᒃ ᐃᓅᓯᕐᒥᓂᒃ 
ᑭᐱᓯᑐᐃᓐᓇᕆᐊᓕᓐᓄᑦ ᐊᒻᒪᓗ ᖃᐅᔨᓇᓱᐊᕐᓂᕐᒥᒃ ᐋᖅᑭᒍᑎᒃᓴᓂᒃ 
ᐃᑯᓪᓚᕈᑎᒃᓴᐅᓇᔭᖅᑐᓂᒃ ᐃᓅᓯᕐᒥᓂᒃ ᑭᐱᓯᓂᕐᒥᒃ 
ᐃᓄᓐᓅᖓᔪᓂᒃ, ᖃᐅᔨᔭᐅᓯᒪᔪᑎᒍᑦ ᐊᑐᐊᒐᖅᑎᒍᑦ ᑲᒪᒋᔭᐅᔪᓂᒃ. 

ᓄᓇᓕᓐᓄᑦ ᓄᐊᑕᐅᓚᐅᖅᑎᓪᓗᒋᑦ ᐊᒻᒪᓗ ᑭᖑᕚᕇᓂᒃ 
ᑲᑉᐱᐊᓱᑦᑎᑕᐅᖃᑦᑕᕐᓯᒪᓂᕐᓄᑦ ᑕᑉᕙᖔᕐᓯᒪᔪᖅ ᐃᓅᓯᕐᒥ  
ᒪᑭᒪᔾᔪ ᑎᓄᓪᓗ ᓈᖕᒪᖏᓪᓕᐅᕈᑎᓂᒃ ᐊᒃᑐᐃᓯᒪᔪᓂᒃ ᐅᓄᖅᑐᓂᒃ 
ᓄᓇᕗᒻᒥ ᐃᓄᓐᓂᒃ. ᐊᑐᖅᑕᐅᖃᑦᑕᕐᓯᒪᔪᑦ ᐃᓅᓯᕐᒥ, ᓲᕐᓗ 
ᐃᓕᓐᓂᐊᕆᐊᖅᑎᑕ ᐅᖃᑦᑕᕐᓯᒪᔪᑦ ᐊᖏᕐᕋᒥᓂᒃ ᓅᑕᐅᓪᓗᑎᒃ, 
ᓅᑕᐅᖃᑦᑕᕐᓯᒪᓂᖅ, ᐊᒻᒪᓗ ᓇᒡᓕᒋᔭᒥᓄᑦ ᕿᒪᒃᑕᐅᖃᑦᑕᕐᓯᒪᓃᑦ 
ᐋᓐᓂᐊᓇᖅᑎᓪᓗᒍ, ᐃᑎᔪᐊᓗᒻᒥᒃ ᐃᑉᐱᓐᓂᕈᑕᐅᖃᑦᑕᕐᓯᒪᔪᑦ 
ᐃᓂᓕᐅᕐᓯᒪᒻᒪᕆᓕᖅᑐᓂᒃ ᐃᓅᖃᑎᑦᑎᓐᓄᑦ. ᓱᑲᑦᑐᐊᓗᒻᒥᒃ 
ᐃᓅᓯᖅ ᐊᒻᒪᓗ ᐃᓕᖅᑯᓯᖅ ᐊᓯᔾᔨᐸᓪᓕᐊᓯᒪᓂᖓ ᑖᒃᑯᓇᙵᕐᓯ -
ᒪᔪᖅ ᐃᓅᓯᕐᒥ ᐊᑐᖅᑕᐅᖃᑦᑕᕐᓯ ᒪᔪᓂᒃ ᐱᓗᐊᓕᕈᑕᐅᓯᒪᔪᖅ 
ᐃᓅᓯᕐᒥ ᐊᑦᓱᕈᕐᓇᑐᒃᑰᓂᕐᒥᒃ ᒫᓐᓇ ᑐᑭᓯᓯᒪᓕᖅᑕᕗᑦ ᓲᕐᓗ 
ᐃᓅᓯᕐᒥᒃ ᑭᐱᓯᑐᐃᓐᓇᕆᐊᓕᓐᓄᑦ, ᓲᕐᓗ ᐅᐃᕆᓯᒪᓇᖅᑐᑦ 
ᓈᖕᒪᖏᑦᑐᑦ, ᓄᑕᖅᑲᑦ ᐊᑦᓱᕈᕐᓇᑐᒃᑰᖅᑐᑦ, ᐊᒻᒪᓗ 
ᐃᓱᒪᒃᑰᖃᑦᑕᖅᑐᑦ. ᑕᒪᒃᑯᐊ ᐃᓅᓯᕐᒥ ᐊᑦᓱᕈᕐᓇᑐᒃᑰᕈᑕᐅᔪᑦ 
ᐊᒥᓱᓃᙵᖅᑐᑦ ᓈᖕᒪᖏᑦᑐᓂᒃ, ᓲᕐᓗ ᐊᖏᕐᕋᒥᒃ 
ᐃᓪᓗᑦᓴᖃᓐᖏᓂᕐᒧᑦ ᐊᒻᒪᓗ ᐃᖢᐊᕐᓴᐃᔾᔪᑎᒃᓴᓂᒃ, ᐃᓕᓐᓂᐊᕕᒻᒥ 
ᐃᓕᓐᓂᐊᓂᕐᒥᒃ ᐃᓂᖅᓯᖃᑦᑕᖏᓐᓃᑦ ᐊᒻᒪᓗ ᐃᖅᑲᓇᐃᔮᑦ,  
ᐊᒻᒪᓗ ᓂᕆᔭᑦᓴᖃᑦᓯ ᐊᖏᓐᓂᖅ, ᐊᒻᒪᓗ ᐅᓄᖅᑐᑦ ᐃᓄᐃᑦ 
ᑎᑭᐅᑎᓐᖏᒍᑎᒋᖃᑦᑕᖅᑕᖏᑦ ᖁᑦᓯᓂᕐᐹᒥ ᐃᓅᓯᕐᒥᓂ 
ᖃᓄᐃᓐᖏᓯᐊᕐᓂᒥᓪᓗ. 

ᐃᓅᓯᕐᒥᒃ ᑭᐱᓯᖃᑦᑕᖅᑐᑦ ᐃᓄᐃᑦ ᑲᓇᓐᓈᓂ ᐅᑭᐅᖅᑕᖅᑑᑉ 
ᖁᓪᓕᕐᐹᕈᓚᐅᖅᑐᑦ ᑲᓇᑕᓕᒫᒥ ᓈᓴᖅᑕᐅᖃᑦᑕᖅᑐᓂ ᑲᓇᑕᒥᐅᓂ 
1970−ᖏᑦ ᐱᒋᐊᓕᓵᖅᑎᓪᓗᒋᑦ. ᑭᖑᕚᕇᑦ ᐃᓄᐃᑦ 
ᐱᕈᕐᐸᓪᓕᐊᓂᖏᑦ ᓯᕗᓪᓕᕐᐸᐅᓚᐅᖅᑐᑦ ᓄᓇᓕᖕᓂ, ᐅᓄᖅᑐᑦ 

ᓴᖅᑭᔮᕐᕕᐅᓕᖅᑐᑎᒃ ᐃᓅᓯᕐᒥᒃ ᑭᐱᓯᑐᐃᓐᓇᕆᐊᖃᕐᓂᕐᒧᑦ. 
ᑲᔪᓯᓯᒪᔪᑦ ᑭᖑᕚᕆᔭᐅᔪᑦ ᐃᓄᐃᑦ ᐃᓅᓯᕐᒥ ᓈᖕᒪᖏᓪᓕ -
ᐅᕈᑎᖃᐃᓐᓇᕈᑕᐅᔪᑦ ᐊᒻᒪᓗ ᐊᒃᑐᐊᔪᑦ ᑕᕝᕗᖓ ᐊᑦᓱᕈᕐᓇᖅᑐᑦ 
ᐱᔾᔪᑎᒋᓪᓗᒍ ᒐᕙᒪᐃᑦ ᑲᑐᔾᔨᖃᑎᒌᓐᓂᒃᑯᑦ ᒪᑭᒪᔾᔪᑎᒃᓴᓂᒃ 
ᑐᓂᓯᓚᐅᕐᓯᒪᙱᓐᓂᖏᓐᓄᑦ ᐅᑉᕙᓘᓐᓃᑦ ᓈᖕᒪᑦᑐᓂᒃ 
ᐱᔨᑦᓯᕈᑎᓂᒃ ᐃᑲᔫᑎᓂᓪᓗ ᑎᑭᐅᑎᒍᑎᒃᓴᓂᒃ ᐃᓄᐃᑦ 
ᐱᔭᕆᐊᓕᖏᓐᓄᑦ. 

ᓄᑕᖅᑲᑦ ᖁᑦᓯᓂᕐᐹᒥ ᐊᑭᓖᖃᑦᑕᖅᑐᑦ ᒐᕙᒪᒃᑯᑦ ᐊᐅᓚᔾᔭᐃ -
ᓯᒪᓐᖏᓐᓂᖏᓐᓄᑦ. ᐊᑉᕙᖏᑕ ᐅᖓᑖᓃᑦᑐᑦ ᐃᓄᐃᑦ ᐊᕐᓇᑦ 
ᐊᒻᒪᓗ ᑯᐊᑕᖏᑦ ᐃᓄᐃᑦ ᐊᖑᑏᑦ ᓄᓕᐊᓂᕐᓗᑦᑕᐅᖃᑦᑕᕐᓯ -
ᒪᓂᖏᓐᓄᑦ ᓄᑕᕋᐅᑎᓪᓗᒋᑦ. ᐱᖓᔪᐃᖏᑦ ᐃᓄᐃᑦ ᐃᓐᓇᐃᑦ 
ᐅᖃᕐᓯᒪᔪᑦ ᑎᒥᒃᑯᑦ ᐋᓐᓂᑎᖅᑕᐅᖃᑦᑕᕐᓯᒪᓂᕐᒥᓂᒃ 
ᓄᑕᕋᐅᑎᓪᓗᒋᑦ. 

ᓄᑕᖅᑲᑦ ᓯᕗᓂᕐᒥ ᐃᓅᓯᕐᒥᒃ ᑭᐱᓯᓇᓱᐊᑐᐃᓐᓇᕆ -
ᐊᖃᕐᓂᖏᑦ. ᓄᓇᕗᑦ ᒐᕙᒪᒃᑯᑦ (GN) ᐊᒻᒪᓗ ᑲᓇᑕ ᒐᕙᒪᒃᑯᖏᑦ 
ᑲᒪᕙᒋᓪᓕ ᐊᒍᓐᓇᖅᑐᑦ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 
ᓴᐳᔾᔨᓯᒪᒍᑎᒃᓴᓂᒃ ᓄᑕᖅᑲᓄᑦ ᒪᒃᑯᑦᑐᓄᓪᓗ. 

ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᑦ 
ᓯᕗᓪᓕᐅᔾᔭᐅᔭᕆᐊᓖᑦ ᒐᕙᒪᑐᖃᒃᑯᓐᓄᑦ. ᑲᓇᑕ ᐃᓚᒋᔭᐅᔪᖅ 
ᐊᒥᓲᙱᑦᑐᓄᑦ ᑖᒃᑯᓄᖓ ᒪᑭᒫᓂᑦᑐᓂ ᓄᓇᓕᕐᔪᐊᓂ, ᓄᓇᕐᔪᐊᒥ, 
ᑲᓇᑕᒥᓗ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᓂ 
ᑐᑭᒧᐊᒍᑎᒃᓴᖃᙱᑦᑐᓂ. ᓯᕗᓕᖅᑐᑦ ᐊᑐᐊᒐᓕᐅᖅᑏᑦ 
ᐃᓚᒋᔭᐅᓪᓗᓂ ᒥᓂᔅᑕ ᐃᓄᓕᕆᔨᑐᖃᒃᑯᓐᓄᑦ ᐃᖅᑲᓇᐃᔭᖃ -
ᑎᖃᑦᓯᐊᕆᐊᓕᒃ ᓄᓇᕗᒻᒥ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 
ᓴᐳᔾᔨᓯᒪᓂᕐᒧᑦ ᑐᑭᒧᐊᒍ ᑎᒃᓴᓄᑦ ᐱᓇᓱᐊᖃᑎᒋᔭᐅᓗᓂ 
ᓴᙵᑎᑦᓯᒋᐊᖁᓪᓗᒍ ᑲᓇᑕᒥ ᑐᑭᓯᐅᒪᓂᖓ ᑖᑦᓱᒥᖓ 
ᐱᔭᕐᓃᑦᑐᒥᒃ ᐱᓇᓱᐊᒐᖃᕐᐸᓪᓕᐊᓕᕐᓗᓂ ᐊᑦᓱᕈᕐᓇᕋᓗᐊᖅᑎᓪᓗᒍ. 
GN ᒪᕐᕈᐃᕐᓱᓂ ᓇᓗᓇᐃᕆᓚᐅᖅᑐᖅ ᐃᓅᓯᕐᒥᒃ ᑭᐱᓯᖃᑦᑕᖅᑐᓄᑦ 
ᖁᐊᖅᓵᓇᖅᑐᒦᒋᐊᒃᓴᖅ ᐊᒻᒪᓗ ᓱᓕ ᐊᑕᖏᕐᓗᒍ 
ᑲᔪᓯᑎᑦᓯᔭᕆᐊᓖᑦ 2010-2014 ᓄᓇᕗᒻᒥ ᐃᓅᓯᕐᒥᒃ 
ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᓂ ᑐᑭᒧᐊᒍᑎᒃᓴᑦ 
ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᓂᒃ, ᐋᖅᑭᓱᖅᑕᐅᓂᕆᓚᐅᖅᑕᖓ 
ᐅᔾᔨᓇᕐᓂᕐᐸᐅᔪᖅ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᑦ 
ᐊᐅᓚᔾᔭᐃᒋᐊᕈᑕᐅᓯᒪᔪᑦ ᐅᓪᓗᒥᒧᑦ GN−ᑯᓐᓂᒃ. 

ᐊᑐᕋᑦᓴᑦᓯᐊᕙᓐᓂᒃ ᐱᓇᓱᐊᕈᑎᒃᓴᓂᒃ ᐅᖑᒪᑦᓯᔾᔪᑎᒃᓴᓂᓪᓗ 
ᐱᑕᖃᐅᖅᑐᑦ ᐋᖅᑭᐅᒪᐅᑎᒃᓴᓂᒃ ᑕᑯᑦᓴᐅᔪᓂᒃ. ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑲᔪᖏᕐᓴᐅᑎᒃᓴᓄᑦ ᐊᓪᓚᑉᕕᖓ ᒪᑐᐃᖅᑕᐅᓚᐅᖅᑐᖅ 

2015−ᒥ, ᐊᒻᒪᓗ GN−ᑯᑦ ᑎᒃᑯᐊᕐᓯᓚᐅᖅᑐᑦ ᐊᖓᔪᖅᑲᐅᑎᓃᑦᑐᒥᒃ 
ᒐᕙᒪᓕᕆᓂᕐᒧᑦ ᐋᓐᓂᐊᖅᑐᓕᕆᔨᒃᑯᓐᓂ ᐱᓕᕆᐊᒃᓴᓕᒃ 
ᐋᖅᑭᐅᒪᑦᓯᓂᕐᒥᒃ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᓇᓱ -
ᐊᕐᓂᕐᒧᑦ ᐱᓕᕆᒡᕕᓕᒫᓂ ᐱᓇᓱᐊᕈᒥᓇᖅᑐᖅ. ᑖᓐᓇ ᓄᑖᖅ 
ᑎᒃᑯᐊᖅᑕᐅᑎᓪᓗᒍ, ᓇᓗᓇᐃᕐᓯᒪᔭᕗᑦ ᐊᔾᔨᐸᓗᖓ 
ᐃᖏᕐᕋᓂᕆᓂᐊᖅᑕᑎᓐᓄᑦ ᐅᖑᒪᑦᓯᓇᓱᐊᕈᑎᒧᑦ ᐃᓅᓯᕐᒥᒃ 
ᑭᐱᓯᓂᕐᒧᑦ ᓄᓇᑦᑎᓐᓂ ᑭᓯᐊᓂ ᓇᓗᓇᐃᕐᓯᒪᓂᕐᓴᒥᒃ 
ᐊᐅᓚᓂᖃᕐᓗᑕ. ᐱᓇᓱᐊᖃᑎᒌᑦᑐᑦ ᐃᖅᑲᓇᐃᔭᖃᑎᒌᑦᓯᐊᓂᕐᓴᐅᔪᑦ 
ᐊᒻᒪᓗ ᐱᓇᓱᐊᕐᓯᒪᔪᑦ ᐋᖅᑭᑦᓯᒪᑦᓯ ᐊᑐᒃᑯᑦ ᑎᑭᐅᑎᒍᑎᒃᓴᒥᒃ 
ᑐᕌᖓᔪᒧᑦ ᐊᑐᕆᐊᓕᖕᓂᒃ ᖃᐅᔨᒋᐊᕐᕕᒃᓴᒥᒃ. ᓴᖅᑭᖅᑕᐅᓚᐅᕐᓂᖓ 
ᔪᓚᐃ 2016 ᑲᓇᑕᒥ ᐃᓄᐃᑦ ᐃᓅᓯᕐᒥᒃ ᑭᐱᓯᖃᑦᑕᖏᔾᔪ -

ᑎᒃᓴᖓᓄᑦ ᐅᖑᒪᑦᓯᒍᑎᒃᓴᒧᑦ ᑐᑭᒧᐊᒍᑎᒃᓴᖅ ᐃᓄᐃᑦ ᑕᐱᕇᑦ 
ᑲᓇᑕᒦᓐᖔᖅᑐᑦ ᐃᑲᔫᑎᔪᖅ ᐃᑲᔪᕐᓯᒪᒍᑎᓂᒃ ᐃᓅᓯᕐᒥᒃ 
ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᑦ ᓄᓇᕗᒻᒥ. ᐊᓱᐃᓛᒃ, ᑲᔪᓯᓂᖓ 
ᐊᓪᓚᐃᑦ ᐊᐹᑦᓯ ᓄᓇᖓᓂ, White  Mountain  Apache  tribe, 
ᐃᑯᓪᓚᑎᑦᓯᓯᒪᓂᖓ ᐃᓅᓯᕐᒥᒃ ᑭᐱᓯᓂᕐᒥᒃ ᐋᖅᑭᐅᒪᔭᐅᔪᒃᑯᑦ 
ᖃᐅᔨᔭᐅᓯᒪᓂᖓᒍᑦ ᑲᒪᒋᔭᐅᓪᓗᓂ ᐃᑲᔫᑎᓯᒪᓂᖓ 
ᖁᕕᐊᓇᖅᑐᖅ, ᑖᒃᑯᐊᑦᑕᐅᖅ ᓄᑖᑦ ᓴᖅᑭᐸᓪᓕᐊᔪᑦ 
ᐃᖢᐊᕐᓴᐃᔨᒃᑯᑎᒍᑦ ᐅᖑᒪᑦᓯᔾᔪᑎᑦ, ᓲᕐᓗ ᐋᓐᓂᐊᓯᐅᖅᑎ−ᐃᓚᒌᑦ 
ᐱᓕᕆᖃᑎᒌᑦᑐᑎᒃ, ᖃᐅᔨᓇᓱᐊᖅᑐᑦ ᓴᖅᑮᔾᔪᑎᒃᓴᒥᒃ ᐃᓅᓯᕐᒥ 
ᓇᓕᒧᒌᑎᑦᓯᓂᕐᒥᒃ. 

ᒪᓕᒐᓕᕆᕕᒡᔪᐊᖅ ᓄᓇᕗᒥᑦ 

ᐊᑐᓕᖁᔨᔾᔪᑎᑦ 
 
ᓄᓇᕗᑦ ᒐᕙᒪᖓ 

• ᑲᔪᓯᑎᑕᐅᓗᓂ ᐃᓛᒃᑯᑦ 32 ᓄᓇᕗᒻᒥ ᐊᖏᕈᑎᓂ ᓇᓗᓇᐃᕆᒍᑕᐅᓗᓂ ᐃᓅᓯᕐᒥᒃ ᑭᐱᓯᑦᑕᐃᓕᒪᓂᕐᒧᑦ 
ᐊᐅᓚᔾᔭᐃᒋᐊᕈᑎᒃᓴᓕᐅᕐᓂᕐᒥᒃ ᓄᓇᕗᒻᒥ ᐃᓄᐃᑦ ᐊᒻᒪᓗ ᑖᒃᑯᓇᓐᖔᕐᓯᒪᓗᓂ ᐊᔾᔨᒋᔭᐅᓐᖏᑦᑐᓂᒃ ᐅᖃᐅᓯᖅ, 
ᐃᓕᖅᑯᓯᖅ ᐃᓅᖃᑎᒌᓐᓂᕐᓗ. 

 
• ᓇᓗᓇᐃᕐᓗᒋᑦ ᐃᓅᓯᕐᒥᒃ ᑭᐱᓯᑦᑕᐃᓕᒪᔾᔪᑎᒃᓴᓕᒫᑦ ᐱᓕᕆᐊᒃᓴᑎᒍᑦ, ᐱᔨᑦᓯᕈᑎᑎᒍᑦ, ᐊᒻᒪᓗ ᐃᑲᔫᑎᑎᒍᑦ 

ᖃᐅᔨᔭᐅᓯᒪᔪᓃᓐᖔᕐᓗᑎᒃ ᐊᒻᒪᓗ ᑐᕌᖓᓗᑎᒃ ᖃᐅᔨᔭᐅᓯᒪᔪᓂᒃ ᐃᓅᓯᕐᒥᒃ ᑭᐱᓯᓇᓱᐊᑐᐃᓐᓇᕆᐊᓕᓐᓂᒃ. 
 
• ᐋᖅᑭᑦᓱᐃᓂᖅ ᐊᑐᕆᐊᓕᖕᓂᒃ ᐃᓕᓐᓂᐊᕈᑎᒃᓴᓂᒃ ᐱᓇᓱᐊᖃᑕᐅᓗᑎᒃ ᑐᓐᖓᕕᒃᑯᑦ ᐃᓕᓴᐃᒍᑎᒃᓴᓂᒃ 

ᐃᓄᓕᒫᓂᒃ ᐱᔨᑦᓯᖅᑎᐅᔪᓂᒃ ᐊᒻᒪᓗ ᖁᐊᕐᓵᓇᖅᑐᒃᑰᕈᑕᐅᖃᑦᑕᕐᓯᒪᔪᓂᒃ, ᐃᓅᓯᕐᒥᒃ ᑭᐱᓯᓂᕐᒥᒃ 
ᐅᓗᕆᐊᓇᕈᑕᐅᔪᓂᒃ, ᐊᒻᒪᓗ ᓴᐳᔾᔨᓯᒪᒍᑎᒃᓴᓪᓗᐊᑕᕐᓂᒃ ᓄᓇᕗᑦ ᐃᓄᖏᓐᓂᒃ. 

 
• ᐋᖅᑭᑦᓱᐃᓂᖅ ᐃᓅᓯᕐᒥᒃ ᓇᓕᒧᒌᑎᑦᓯᓂᕐᒥᒃ ᑲᒪᒋᔭᐅᓂᖏᑎᒍᑦ ᐊᔪᕐᓴᕐᓂᖅ, ᐃᓕᓐᓂᐊᕌᓂᖃᑦᑕᕐᓂᖅ, 

ᐊᑐᐃᓐᓇᖃᕐᓂᖅ ᐃᖢᐊᕐᓴᐅᑎᓂᒃ, ᐃᓪᓗᓕᕆᓂᖅ, ᐊᒻᒪᓗ ᓂᕆᔭᑦᓴᖃᑦᓯᐊᖃᑦᑕᕐᓂᖅ. 
 
• ᑲᑎᕐᓱᐃᕙᓪᓕᐊᖏᓐᓇᕐᓂᖅ ᖃᐅᔨᓴᕈᑎᒥᓂᕐᓂᒃ ᐃᓅᓯᕐᒥᒃ ᑭᐱᓯᖃᑦᑕᓂᕐᒧᑦ ᐋᖅᑭᑦᓱᐃᓂᒃᑯᑦ ᐅᖃᐅᓯᐅᓯᒪᔪᓂᒃ 

(ᐃᓱᒪᒃᓴᕐᓯᐅᕈᑎᑦ ᐸᕐᓇᐅᑏᓪᓘᓐᓃᑦ ᐊᐅᓚᑦᓯᒍᑎᒃᓴᑦ ᓇᖕᒥᓂᖅ−ᐋᓐᓂᖃᑦᑕᓂᕐᒧᑦ), ᐃᓅᓯᕐᒥᒃ ᑭᐱᓯᓇᓱᐊᕐᓂᕐᒧᑦ, 
ᐊᒻᒪᓗ ᓈᖕᒪᖏᑦᑐᒃᑰᖃᑦᑕᕐᓯᒪᓂᕐᒥᒃ ᓄᑕᕋᐅᓂᕐᒥᓐᓂ. 

 
• ᓴᖅᑮᓂᖅ ᐅᐃᕆᓯᒪᓇᖅᑐᓄᑦ ᐃᑲᔪᖅᑕᐅᕕᑦᓴᒥᒃ ᓄᓇᕗᒻᒥ ᐃᓄᓐᓅᖓᔪᓂᒃ ᐊᒻᒪᓗ ᐸᕐᓇᖃᑎᖃᕐᓂᖅ 

ᑐᓐᖓᕕᒃᑯᓐᓂᒃ. 
 
• ᐃᖅᑲᓇᐃᔭᖃᑎᖃᕐᓂᖅ ᑐᙵᕕᒃᑯᓐᓂᒃ ᒐᕙᒪᑐᖃᒃᑯᓂᓪᓗ ᐊᑐᐊᒐᓕᐅᕐᓂᕐᒧᑦ ᐋᖅᑭᑦᓲᑕᐅᓂᐊᖅᑐᓂᒃ  

ᐋᖅᑭᒋᐊᕈᑎᒃᓴᓄᑦ ᓱᒃᑯᐸᓪᓕᐊᒍᑕᐅᑐᐃᓐᓇᕆᐊᓕᓐᓄᑦ ᐳᔪᕐᓗᖃᓐᖏᑦᑐᓂᒃ ᐅᖅᓱᒃᓴᓂᒃ ᐊᑭᑦᑐᐸᓪᓕᐊᔪᓄᑦ 
ᓄᓇᕗᒻᒥ ᐃᓄᐃᑦ ᐊᖏᕐᕋᖏᓐᓄᑦ ᒪᓕᓪᓗᒋᑦ ᒐᕙᒪᑐᖃᒃᑯᓐᓄᑦ ᐊᖏᕈᑕᐅᓯᒪᔪᑦ ᓄᓇᖃᖅᑳᕐᓯᒪᔪᓄᑦ 
ᑲᓇᑕᒥᐅᓕᒫᑦ ᐋᖅᑭᐅᒪᔾᔪᑎᒃᓴᖓ ᓴᓗᒪᔪᒥᒃ ᐱᕈᕐᐸᓪᓕᐊᓂᖃᕐᓂᕐᒧᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ. 

 
• ᐅᑎᖅᑎᑕᐅᓂᖓ ᓄᓇᕗᒻᒥ ᓄᑕᖅᑲᑦ ᖃᓄᐃᓐᖏᑦᓯᐊᕈᑎᒃᓴᖏᓐᓄᑦ ᖃᐅᔨᓴᖅᑕᐅᓂᖏᓐᓄᑦ ᑎᑎᕋᖅᑕᐅᕕᒃ, 

ᐃᓚᓕᐅᔾᔭᐅᓯᒪᓗᓂ ᐃᓗᓕᓪᓗᐊᑕᕆᓗᓂᐅᒃ ᑲᑎᕐᓱᐃᕕᒃ ᖃᐅᔨᓴᕈᑎᒥᓂᕐᓂᒃ ᕿᑐᕐᖓᓕᓐᓄᑦ ᐊᑐᕋᑦᓴᓂᒃ 
ᐃᓅᓯᕐᒥᒃ ᑭᐱᓯᓂᐅᓴᔪᓂᒃ ᑲᖐᓲᑕᐅᕙᑦᑐᓂᒃ, ᐃᓅᓯᕐᒥᒃ ᑭᐱᓯᓇᓱᐊᕐᓯᒪᔪᓄᑦ, ᐊᒻᒪᓗ ᓱᒃᑯᓇᖅᑐᑦ ᓄᑕᖅᑲᓄᑦ 
ᐊᑐᖅᑕᐅᖃᑦᑕᕐᓯᒪᔪᑦ. 

 
• ᐋᓐᓂᖅᑎᕆᐅᑎᓐᖏᐹᓪᓕᒍᑎᒃᓴᑦ ᐃᓚᒌᓄᑦ ᐋᖅᑭᐅᒪᔪᒃᑯᑦ, ᖃᐅᔨᔭᐅᓯᒪᔪᒃᑯᑦ, ᓇᑭᑐᐃᓐᓈᖅᑐᓂᓪᓗ ᑕᐱᕇᓪᓗᑎᒃ 

ᐱᓇᓱᐊᒐᑦᓴᑦ, ᐊᔾᔨᐸᓗᖓᓂᒃ ᐃᓅᓯᕐᒥᒃ ᐃᓴᒃᓯᒪᒋᑦ ᑲᑎᒪᔩ, ᐋᖅᑭᑦᓱᐃᒍᑎᒃᓴᒥᒃ ᐋᖅᑭᑦᓯᒪᑦᓯᐊᖅᑐᒥᒃ 
ᑐᑭᒧᐊᒍᑎᒃᓴᒥᒃ ᐊᒻᒪᓗ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᓂᒃ ᓄᖅᑲᕈᑎᒃᓴᒥᒃ ᐃᓚᒌᑦ 
ᐋᓐᓂᖅᑎᕆᐅᑎᓂᕆᕙᑦᑕᖏᓐᓂᒃ ᓄᓇᕗᒻᒥ. 

• ᓴᖅᑮᓂᖅ ᐱᓕᕆᒡᕕᖕᒥᒃ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᓂᕐᒧᑦ ᑲᒪᒋᔭᖃᖅᑐᒥᒃ ᐋᖅᑭᐅᒪᑦᓯᓂᕐᒥᒃ 
ᖃᐅᔨᔭᐅᓯᒪᔪᑎᒍᑦ, ᐃᓘᓐᓈᓄᑦ ᒐᕙᒪᒃᑯᓐᓄᑦ ᑲᒪᒋᔭᐅᓗᓂ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᒍᑎᒃᓴᒥᒃ. 

 
• ᐃᖅᑲᓇᐃᔭᖃᑎᖃᕐᓂᖅ ᑐᓐᖓᕕᒃᑯᓐᓂᒃ ᓴᕐᖓᑎᒋᐊᒃᑲᓐᓂᕈᑎᒃᓴᒥᒃ ᐃᓱᒪᒃᑯᑦ ᖃᓄᐃᓐᖏᑦᓯᐊᓂᕐᒧᑦ ᐱᖁᔭᑦ 

ᐃᓚᓕᐅᔾᔨᓯᒪᓂᒃᑯᑦ ᖃᐅᔨᔭᐅᓯᒪᔪᓂᒃ, ᐃᓅᓯᕐᒥᒃ ᑭᐱᓯᓂᕐᒧᑦ ᐅᖑᒪᑦᓯᔾᔪᑎᑦᓴᑦ, ᓴᐳᔾᔨᓯᒪᒍᑎᑦ, ᐊᒻᒪᓗ ᑭᖑᓂᐊᒍᑦ 
ᖃᓄᐃᓐᓇᑐᒃᑰᓚᐅᕐᓗᓂ ᐋᖅᑭᒋᐊᕈᑎᒃᓴᓂᒃ. 

 
• ᑮᓇᐅᔭᓕᓪᓗᒍ ᑲᔪᓯᑎᓪᓗᒍᓗ ᐃᓅᓯᕗᑦ ᐊᓐᓂᓇᖅᑐᖅ 2017-2022 ᓄᓇᕗᒻᒥ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 

ᓴᐳᔾᔨᓯᒍᑎᒃᓴᓂᒃ ᑐᑭᒧᐊᒍᑎᒃᓴᑦ ᐊᐅᓚᔾᔭᐃᒋᐊᕈᑎᓄᑦ ᐸᕐᓇᐅᑎᑦ ᐊᒻᒪᓗ ᐊᖏᕈᑎᖃᕐᓯᒪᓂᖅ ᖃᓪᓗᓈᑦ 
ᖃᐅᔨᓴᖅᑎᕐᔪᐊᖏᓐᓄᑦ ᖃᐅᔨᓴᖅᑕᐅᔪᓂᒃ ᐊᒃᑐᐃᓯᒪᓂᖓᓂᒃ ᐃᓅᓯᕐᒥᒃ ᑭᐱᓯᓂᕐᒧᑦ ᑲᖐᓲᑕᐅᕙᑦᑐᓂᒃ, 
ᐃᓅᓯᕐᒥᒃ ᑭᐱᓯᓇᓱᐊᕐᓯᒪᔪᓄᑦ, ᐊᒻᒪᓗ ᐃᓅᓯᕐᒥᒃ ᑭᐱᓯᖃᑦᑕᖅᑐᓂᒃ ᓇᓗᓇᐃᕐᓯᒪᔭᐅᔪᓂᒃ. 

 
• ᐃᑯᓪᓚᕈᑎᒃᓴᖅ ᐃᓅᓯᕐᒥᒃ ᑭᐱᓯᓂᐅᓴᖃᑦᑕᖅᑐᓄᑦ ᓱᖏᕐᓲᑎᒋᓗᒍ ᖃᐅᔨᔭᐅᓯᒪᔪᑦ “ᐱᕚᓪᓕᕈᑎᒃᓴᑦ” 

ᐃᖢᐊᕐᓴᐃᔨᑎᒍᑦ ᑲᒪᒋᔭᐅᖃᑦᑕᕐᓂᖏᑦ ᒪᑭᑉᐸᓪᓕᐊᑲᓐᓂᕈᑎᒃᓴᓂᒃ ᐃᓚᒌᓄᑦ ᓄᑕᖅᑲᓄᓪᓗ. 
 
• ᐋᖅᑭᑦᓱᐃᓂᖅ ᐃᓅᓯᕐᒥᒃ ᑭᐱᓯᖃᑦᑕᕐᓂᖅ ᐊᒻᒪᓗ ᓇᖕᒥᓂᖅ−ᐋᓐᓂᖃᑦᑕᕐᓂᖅ ᖃᐅᔨᓴᕈᑎᓂᒃ ᐃᑲᔫᑎᒃᓴᓂᒃ 

ᑐᕌᖓᕕᐅᔪᓄᑦ ᐱᔨᑦᓯᕈᑎᓄᑦ ᖃᐅᔨᓴᖅᑕᐅᑲᓐᓂᕈᑎᓂᓪᓗ ᑭᒃᑯᑐᐃᓐᓇᕐᓄᑦ ᐃᓅᓯᕐᒥᒃ ᑭᐱᓯᓂᐅᓴᔪᓄᑦ. 
 
• ᐋᖅᑭᑦᓱᐃᓂᖅ ᐃᓂᓪᓚᖓᒍᑕᐅᓂᐊᖅᑐᒥᒃ ᐊᑐᐃᓐᓇᕐᒥᒃ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᓂᒃ, 

ᐃᑲᔫᑎᓂᒃ ᐱᔨᑦᓯᕈᑎᓂᓪᓗ ᐊᖅᑯᑎᒥᒃ “ᑕᒻᒪᖅᑐᒥᒃ ᒪᑐᑕᖃᓐᖏᑦᑐᖅ” ᐊᑐᐊᒐᕐᓂᒃ ᐊᒃᑐᐊᔪᓂᒃ ᑭᓇᑐᐃᓐᓇᕐᒧᑦ 
ᐃᑲᔫᑎᒃᓴᒥᒃ ᐅᓄᖅᑐᑎᒍᑦ ᖃᐅᔨᒋᐊᕐᕕᒃᓴᑎᒍᑦ ᐃᓚᒋᔭᐅᓪᓗᑎᒃ ᐃᓕᓴᕖᑦ, ᐃᖅᑲᖅᑐᐃᕖᑦ, ᐊᒻᒪᓗ 
ᐃᖢᐊᕐᓴᐃᔾᔪᑎᑦ. 

 
• ᖃᐅᔨᒪᒋᐊᕐᓂᖅ ᑕᒪᕐᒥᒃ ᐃᓄᓐᓂᒃ ᐱᔨᑦᓯᖅᑏᑦ ᐱᓕᖕᒪᓴᕐᓯᒪᓗᑎᒃ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 

ᓴᐳᔾᔨᓯᒪᒍᑎᒃᓴᓂᒃ ᐊᒻᒪᓗ ᐃᓱᒪᒃᑰᖅᑐᓄᑦ ᐱᔨᑦᓯᕈᑎᒃᓴᓂᒃ (ᓲᕐᓗ, ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 
ᓴᐳᔾᔨᓯᒪᒍᑎᒃᓴᓄᑦ ᐱᓕᖕᒪᒃᓴᐅᑎᒃᓴᑦ ᐊᒻᒪᓗ ᐃᓱᒪᒃᑰᖅᑐᓄᑦ ᓯᕗᓪᓕᕐᒥ ᐋᓐᓂᖅᑐᓕᕆᓂᖅ). 

 
• ᐃᖅᑲᓇᐃᔭᖃᑎᒋᓗᒋᑦ ᑐᙵᕕᒃᑯᑦ, ᓄᓇᕗᒻᒥ ᒪᓕᒐᕐᓂᐊᖅᑏᑦ ᓴᓴᐃᔭᑎ, ᓄᓇᕗᒻᒥ ᓄᓇᓖᑦ ᒐᕙᒪᖏᑦ,  

ᐊᒻᒪᓗ ᐊᓯᖏᑦ ᑲᒪᒋᔭᖃᕐᐸᑦᑐᑦ ᖃᐅᔨᓇᓱᐊᕐᓂᕐᒥᒃ ᐃᓗᕕᖃᕐᕕᖕᒧᑦ ᐸᕐᓇᓂᕐᒥᒃ ᐊᒻᒪᓗ ᐋᖅᑭᒋᐊᕈᑎᒃᓴᓂᒃ 
ᐃᓗᕕᖅᑕᐅᔪᓄᑦ ᐊᑭᖏᓐᓂᒃ ᐃᑯᓪᓚᕈᑎᒃᓴᓂᒃ ᐊᑦᓱᕉᓐᓂᖓᓇᖅᑐᒦᑦᑐᓄᑦ ᐃᓚᒌᓄᑦ. 

 

15-16 | 16-17 ᐊᕐᕋᒍᓕᒪᕐᒧᑦ ᐅᓂᒃᑳᓕᐊᖏᑦ ᐱᔾᔪ ᑎᒋᓪᓗᒋᑦ ᖃᓄᐃᓕᖓᓕᕐᓂᖏᓐᓄᑦ ᐃᓄᐃᑦ ᐃᓕᖅᑯᓯᖓᑦ ᐊᒻᒪᓗ ᐃᓅᖃᑎᒌ 

ᑲᓇᑕ ᒐᕙᒪᖓ 
• ᓴᖅᑮᓂᖅ ᐃᓅᖃᑎᒌᓂᒃ ᐊᔾᔨᒌᑎᑕᐅᖁᓪᓗᒋᑦ ᓄᓇᕗᒻᒥ ᐃᓄᐃᑦ ᑲᔪᓯᑎᑕᐅᓂᖓᒍᑦ ᐃᓛᒃᑯᑦ 32 ᓄᓇᕗᒻᒥ 

ᐊᖏᕈᑎᓂ ᐋᖅᑭᑦᓱᐃᒍᑎᒃᓴᒥᒃ ᐊᐳᖅᑕᕈᑕᐅᖏᓐᓇᓕᒫᖃᑦᑕᖅᑐᓂᒃ ᓂᐴᔾᔭᐅᓯᒪᓐᖏᑦᑐᓂ ᓲᕐᓗ ᐃᓪᓗᐃᑦ, 
ᐃᓕᓐᓂᐊᕐᓂᖅ, ᓂᕆᔭᑦᓴᖃᑦᓯᐊᕐᓂᖅ, ᐊᒻᒪᓗ ᐃᖢᐊᕐᓴᐅᑏᑦ. 

 
• ᑮᓇᐅᔭᓕᑕᐅᓗᓂ ᐃᓄᒃᑐᑦ ᐅᖃᐅᓯᖅ ᐱᕚᓪᓕᕈᑎᒃᓴᖓᓂᒃ ᓇᓕᒧᖃᖁᓪᓗᒍ ᐊᑕᐅᓯᖅ−ᐃᓄᒃ ᒐᕙᒪᑐᖃᒃᑯᑦ 

ᓴᓂᕐᕙᖃᑦᑕᖅᑕᖏᑦ ᐱᕚᓪᓕᕈᑎᒃᓴᓂᒃ ᐅᐃᕖᑎᑐᑦ ᐅᖃᐅᓯᕐᒧᑦ. 
 
• ᐊᑐᐊᕐᓯᔾᔪᑎᓕᐅᖃᑎᖃᕐᓗᑎᒃ NTI-ᑯᓐᓂᒃ GN-ᑯᑦ ᓇᓕᒧᒌᓕᕈᑎᒃᓴᓂᒃ ᐃᓕᓐᓂᐊᖅᑐᓕᕆᓂᖏᓐᓂᒃ 

ᓄᓇᕐᔪᐊᒥᐅᖑᖃᑎᒌᑦ ᐊᖏᕈᑎᓕᐊᕆᓯᒪᔭᖏᓐᓂᒃ ᐱᔪᓐᓇᐅᑎᖏᓐᓄᑦ ᓄᓇᖃᖅᑳᕐᓯᒪᔪᑦ. 
 
• ᓇᓗᓇᐃᑦᑎᐊᕐᓗᒍ ᑕᒪᓐᓇ ᐃᓅᓯᕐᒥᑦ ᑭᐱᓯᑎᑦᑎᑦᑕᐃᓕᒪᓂᖅ ᑲᓇᑕᐅᑉ ᒐᕙᒪᒃᑯᖏᓐᓄᒃ ᓯᕗᓪᓕᐅᑎᑕᐅᔪᒃᓴᖅ 

ᐊᒻᒪᓗ ᓴᓂᕐᕙᐃᓗᑎᒃ ᐊᑐᖅᑐᒃᓴᓂᑦ ᓈᒻᒪᒃᓗᒋᑦ ᑮᓇᐅᔭᒃᓴᓂᒃ ᐊᒻᒪᓗ ᐊᓯᖏᓐᓂᒃ ᐱᔾᔪᑎᒃᓴᓂᒃ 
ᐊᑐᖅᐅᓂᐊᖅᑐᓂᒃ ᐊᒻᒪᓗ ᐊᑐᓕᖅᑎᑦᑎᓗᑎᒃ ᑲᓇᑕᓕᒫᒥ ᐃᓅᓯᕐᒥᑦ ᑭᐱᓯᑎᑦᑎᑦᑕᐃᓕᒪᓂᕐᒧᑦ 
ᐅᐸᓗᖓᐃᔭᐅᑎᒃᓴᓂᒃ ᐃᓚᓕᐅᑎᓗᒋᑦ ᐃᓄᖕᓄᑦ−ᑐᕌᒻᒪᖕᒃᑐᓂᒃ ᐱᒋᐊᕈᑎᒃᓴᐅᓂᐊᖅᑐᑦ ᓄᖅᑲᖅᑎᑦᑎᓂᕐᒧ 
ᓴᖅᑭᑦᑎᓂᖅ ᐃᓚᒌᒃᓗᑎᒃ ᐱᓕᕆᖃᑎᒌᒃᓂᒃᑯᑦ ᐱᖃᑎᒋᓗᒋᑦ ᐃᓄᐃᑦ. 

 
• ᐋᖅᑭᑦᓱᐃᓂᖅ ᑲᓇᑕᓕᒫᒥ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᑐᑭᒧᐊᒍᑎᒃᓴᒥᒃ ᑲᓇᑕᒧᑦ ᐃᓚᒋᔭᐅᓗᑎᒃ 

ᐃᓄᓐᓅᖓᔪᓂᒃ ᐅᖑᒪᑦᓯᔾᔪᑎᒃᓴᓕᐅᕐᓂᖅ ᐱᓕᕆᖃᑕᐅᓗᑎᒃ ᐃᓄᐃᑦ. 
 
• ᐋᖅᑭᒋᐊᕆᓂᖅ ᑮᓇᐅᔭᖅᑑᑎᒃᓴᓂᒃ ᐱᔪᓐᓇᓂᕐᒥᒃ ᒐᕙᒪᑐᖃᒃᑯᓐᓂᒃ ᐃᓄᓐᓅᖓᔪᓂᒃ, ᓄᓇᓖᑦ ᐃᓅᓯᕐᒥᒃ 

ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᓂᒃ ᐱᓇᓱᐊᒐᑦᓴᖃᖁᓪᓗᒋᑦ ᐊᓪᓚᓄᑦ ᐃᓄᓐᓄᓪᓗ ᐋᓐᓂᐊᖅᑐᓕᕆᔨᒃᑯᑦ 
ᐱᓕᕆᒡᕕᐊᓂ. ᑖᒃᑯᓄᖓ ᐃᓚᒋᔭᐅᔪᑦ ᑖᒃᑯᓂᖓ ᑮᓇᐅᔭᖅᑑᑎᒃᓴᓂᒃ ᐊᑐᐃᓐᓇᐅᔪᓂᒃ ᐃᑯᓪᓚᕈᑎᒃᓴᖓᓄᑦ 
ᑎᑎᖅᑭᕆᒋᐊᖃᕐᓂᕐᒧᑦ ᐅᖁᒪᐃᓪᓕᕈᑕᐅᕙᑦᑐᒥᒃ ᐊᕕᑦᑐᕐᓯᒪᓂᕐᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᒻᒪᓗ 
ᑮᓇᐅᔭᓕᐅᕋᓱᐊᖅᑎᐅᖏᑦᑐᓄᑦ ᓄᓇᓕᓐᓂ ᑲᑐᔾᔨᖃᑎᒌᓄᑦ ᓯᕗᓕᕐᐸᑦᑐᓄᑦ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 
ᐅᖑᒪᑦᓯᓇᓱᐊᕐᓂᕐᒥᒃ.  

 
• ᐊᑦᑕᓇᐃᕐᓯᒪᒍᑎᒃᓴᓕᐅᕐᓂᖅ ᐃᓚᒌᓄᑦ 2019−ᒥ ᑮᓇᐅᔭᖅᑑᑎᒃᓴᑎᒍᑦ ᐅᓄᕐᓯᒋᐊᕆᓂᒃᑯᑦ ᒐᕙᒪᑐᖃᒃᑯᑦ 

ᐃᓪᓗᓄᑦ ᐃᑲᔫᑎᖏᓐᓂᒃ, ᐊᒻᒪᓗ ᐃᖕᒥᒃᑰᖓᔪᓂᒃ ᐃᑲᔫᑎᒃᓴᓂᒃ ᐃᓪᓗᓕᐅᕐᓂᕐᒧᑦ ᓄᑖᓂᒃ ᐃᓚᒌᓄᑦ 
ᐋᓐᓂᖅᑎᕆᐅᑎᖃᑦᑕᖅᑐᓄᑦ ᕿᒫᕕᒃᓴᓂᒃ ᓄᓇᕗᒻᒥ. 

 
• ᑮᓇᐅᔭᓖᓯᒪᐃᓐᓇᕐᓂᖅ ᐃᓄᐃᑦ ᑕᐱᕇᑦ ᑲᓇᑕᒥ ᑲᔪᓯᑎᑦᓯᒍᑎᒃᓴᖏᓐᓂᒃ ᑲᓇᑕᒥ ᐃᓄᐃᑦ ᐃᓅᓯᕐᒥᒃ 

ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᓄᑦ ᑐᑭᒧᐊᒍᑎᒃᓴᓂᒃ.  
 
• ᑲᔪᓯᑎᑦᓯᓂᖅ 94−ᓂᒃ ᐊᐅᓚᔾᔭᐃᒋᐊᕈᑎᒃᓴᓂᒃ ᓱᓕᔪᒥᒃ ᓴᐃᒻᒪᖃᑎᒌᓐᓂᒥᓪᓗ ᑲᒥᓴᒃᑯᓐᓂᒃ ᑲᓇᑕᒥ, ᐱᓗᐊᖅᑐᒥ 

ᐊᐅᓚᔾᔭᐃᒍᑎᒃᓵᓐᓄᑦ 19 ᐊᒻᒪᓗ 21.  
 
• ᖃᐅᔨᒪᒋᐊᕐᓂᖅ ᑕᒪᕐᒥᒃ ᑲᓇᑕᒥ ᐸᓖᓯᒃᑯᓐᓂᒃ ᐊᒻᒪᓗ ᒐᕙᒪᑐᖃᒃᑯᓐᓂ ᑭᒡᒐᖅᑐᐃᔩᑦ ᐱᔨᑦᓯᕈᑎᓄᑦ ᓄᓇᕗᒻᒥ 

ᐃᓕᓐᓂᐊᕐᓯᒪᑦᓯᐊᕋᓗᐊᕐᒪᖔᑕ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᐅᖑᒪᑦᓯᓂᕐᒥᒃ ᐊᒻᒪᓗ ᐃᓱᒪᓕᕆᓂᕐᒧᑦ 
ᐱᓕᕆᐊᒃᓴᓂᒃ (ᓲᕐᓗ, ᑐᕌᖓᔪᑦ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᓂᕐᒧᑦ ᐊᔪᕈᓐᓃᕐᓴᐅᑏᑦ ᐊᒻᒪᓗ 
ᐃᓱᒪᓕᕆᓂᕐᒧᑦ ᓯᕗᓪᓕᕐᒥ ᐋᓐᓂᖅᑐᓕᕆᓂᕐᒥᒃ) 

15-16 | 16-17 ᐊᕐᕋᒍᓕᒪᕐᒧᑦ ᐅᓂᒃᑳᓕᐊᖏᑦ ᐱᔾᔪ ᑎᒋᓪᓗᒋᑦ ᖃᓄᐃᓕᖓᓕᕐᓂᖏᓐᓄᑦ ᐃᓄᐃᑦ ᐃᓕᖅᑯᓯᖓᑦ ᐊᒻᒪᓗ ᐃᓅᖃᑎᒌ 



15-16 | 16-17 ᐊᕐᕋᒍᓕᒪᕐᒧᑦ ᐅᓂᒃᑳᓕᐊᖏᑦ ᐱᔾᔪ ᑎᒋᓪᓗᒋᑦ ᖃᓄᐃᓕᖓᓕᕐᓂᖏᓐᓄᑦ ᐃᓄᐃᑦ ᐃᓕᖅᑯᓯᖓᑦ ᐊᒻᒪᓗ ᐃᓅᖃᑎᒌ 

ᑐᑭᓯᑎᑦᓯᕐᖓᐅᑎ 
 

ᖁᑦᓯᑐᒻᒪᕆᐅᓂᖓ ᐃᓅᓯᕐᒥᒃ ᑭᐱᓯᖃᑦᑕᕐᓂᖅ ᓄᓇᕗᒻᒥ ᐃᓄᐃᑦ 
ᐅᖑᒪᒐᑦᓴᖅ ᐃᖢᐊᕐᓴᖅᑕᐅᒋ ᐊᖃᕐᓂᖓ ᖁᐊᖅᓵᓇᖅᑐᒦᒍᑕᐅᔪᖅ 
ᑖᒃᑯᓇᓐᖔᕐᓯᒪᔪᖅ ᐋᓐᓂᓇᖅᑐᕐᔪᐊᕌᓗᒃᑰᖃᑦᑕᕐᓯᒪᓂᖏᓐᓂᒃ 
ᐃᓅᓯᒃᑯᑦ ᒪᑭᒪᔾᔪᑎᒃᑯᓪᓗ ᐊᒥᓱᓗᐊᓄᑦ ᐃᓄᖁᑎᑦᑎᓐᓄᑦ. ᑖᒃᑯᐊ 
ᓈᖕᒪᖏᑦᑐᕐᔪᐊᖑᔪᑦ ᐃᓄᕋᓴᓐᓄᑦ ᐱᓇᓱᐊᓐᖏᒍᑕᐅᔪᑦ 
ᖃᓄᐃᓐᖏᓯᐊᕐᓂᕐᒥᒃ ᐃᓗᓯᒃᑯᑦ ᐊᒻᒪᓗ ᖃᓄᐃᓐᖏᑦᓯᐊᕈᑎᒃᓴᓂᒃ 
ᑲᑕᑦᓯᒪᒍᑕᐅᔪᓂᒃ ᐊᑐᖅᑕᐅᖃᑦᑕᕐᓯ ᒪᔪᓂᒃ ᑕᑎᑐᓵᖃᑦᑕᕈ -
ᑕᐅᓯᒪᔪᓂᒃ ᐊᒻᒪᓗ ᐱᔪᓐᓇᕐᓂᖃᕈᓐᓃᖅᑎ ᑕᐅᓯᒪᓂᖏᑦ 
ᐃᓅᓯᕐᒥᓂ. ᐊᑦᓱᕈᕐᓇᖅᑐᒃᑰᕐᓯᒪᓂᖏᑦ ᓴᖅᑭᕈᑕᐅᓯᒪᔪᑦ ᐃᓅᓯᕐᒧᑦ 
ᐊᒻᒪᓗ ᒪᑭᒪᔾᔪᑎᓄᑦ ᑲᑕᒍᑕᐅᓯᒪᓪᓗᑎᒃ ᓄᓇᕗᑦ ᐃᓄᖏᓐᓄᑦ, 
ᓱᒃᑯᒋᐊᓪᓚᑦᑎᑕᐅᓯᒪᓪᓗᑎᒃ ᒐᕙᒪᒃᑯᑦ ᑲᒪᓯᒪᓐᖏᓐᓂᖏᓐᓄᑦ. 
ᑐᓴᕐᓂᖅᑐᖅ ᑐᑭᓯᐊᓂᕗᑦ ᐃᓅᓯᕐᒥᒃ ᑭᐱᓯᑐᐃᓐᓇᕆᐊᓕᓐᓄᑦ 
ᐃᓄᐃᑦ ᐱᕙᓪᓕᐅᑕᐅᓯᒪᔪᒻᒪᕆᐅᔪᖅ ᐊᕐᕌᒍᓂᒃ ᖁᓕᓂᒃ, 
ᑕᐃᒫᑦᑕᐅᖅ ᑐᑭᓯᓂᕗᑦ ᐊᐅᓚᔾᔭᐃᒋᐊᕆ ᐊᖃᕐᓂᕐᒧᑦ 
ᐃᑯᓪᓚᕈᑎᒃᓴᓂᒃ ᐃᓅᓯᕐᒥᒃ ᑭᐱᓯᑐᐃᓐᓇᕆᐊᖃᕐᓂᕐᒧᑦ. 

ᖁᑦᓯᑐᒻᒪᕆᐅᓂᖓ ᐃᓅᓯᕐᒥᒃ ᑭᐱᓯᖃᑦᑕᕐᓂᖓᓄᑦ ᐃᓄᐃᑦ 
ᐅᓪᓗᒥ ᑕᑯᔭᕗᑦ ᒫᓐᓇᕐᓂᓴᐸᓗᒃ ᐊᑦᓱᕈᕐᓇᑐᒃᑰᕈᑕᐅᔪᖅ 
ᐊᑯᓂᐊᓗᒃ ᐃᓅᓇᓱᐊᕐᓯᒪᓂᖓᓂᒃ ᐃᓄᐃᑦ ᐃᓕᖅᑯᓯᕐᒥᒍᑦ 
ᐃᓅᖃᑎᒌᓐᓂᑯᓪᓗ. ᐃᓕᖅᑯᓯᕆᖃᑦᑕᕐᓯᒪᓐᖏᒻᒪᒍᓕ, ᐃᓄᐃᑦ 
ᐱᔭᖅᑯᖅᑐᓵᕈᑕᐅᓗᓂ ᐃᓅᓯᕐᒥᒃ ᑭᐱᓯᖃᑦᑕᕐᓂᖅ ᐊᓪᓛᑦ ᐃᓄᐃᑦ 
ᑕᐃᑲᓐᖓᓂᐊᓗᒃ ᑖᕗᖓᑐᐃᓐᓈᓗᒃ ᐱᔭᖅᑯᖅᑐᓵᖃᑦᑕᕐᓯᒪᓐᖏᑦᑐᑦ 
ᐃᓅᓯᕐᒧᑦ ᐊᒻᒪᓗ ᒪᑭᒪᔾᔪᑎᓄᑦ ᐊᑦᓱᕉᓐᓂᖓᓪᓗᑎᒃ 
(ᐃᑲᔪᖅᑕᐅᔭᕆᐊᖃᒻᒪᕆᓕᖅᑐᑎᒃ ᐃᓅᓯᕐᒥᒃ ᑭᐱᓯᑐᐃᓐᓇᕆ -
ᐊᖃᕐᓂᕐᒧᑦ) ᐅᓄᖅᑐᓄᑦ ᐃᓚᒌᓄᑦ ᐊᑐᖅᑕᐅᕙᑦᑐᒥ ᐅᓪᓗᒥ. 
ᖃᐅᔨᒪᔪᒍᑦ ᐃᑯᓪᓚᐅᒥᑎᒍᓐᓇᕋᑦᑎᒍ ᐃᓅᓯᕐᒥᒃ ᑭᐱᓯᖃᑦᑕᕐᓂᖏᑦ 
ᐃᓄᐃᑦ ᓇᓕᒧᒋᓕᕐᓗᓂᐅᒃ ᐊᑦᓯᕐᓴᕈᕐᓗᓂᓘᓐᓃᑦ ᑲᓇᑕᒥᐅᓂᒃ, 
ᐊᑐᖅᑕᐅᒋᐊᓖᑦ ᐊᐅᓚᔾᔭᐃᒋ ᐊᕈᑕᐅᓗᑎᒃ ᐃᑲᔫᑎᒍᓐᓇᖅᑐᑦ 
ᐱᒋᐊᑐᐃᓐᓇᕆᐊᓕᖕᓂᒃ ᐃᓅᖃᑎᑦᑎᓐᓂᒃ. 

ᑖᓐᓇ ᐅᓂᒃᑳᖅ ᑐᑭᓯᓇᕐᓯᑎᑦᓯᒋᐊᕈᑕᐅᓇᓱᐊᖅᑐᖅ 
ᑕᒪᑦᓱᒥᖓ ᐊᑦᓱᕈᕐᓇᖅᑐᒦᓐᓂᕐᒥᒃ ᑐᑭᓯᓂᕐᓗᑦᑕᐅᓯᒪ -
ᐃᓐᓇᕐᓂᖓᓂᒃ ᐃᓅᓯᕐᒥᒃ ᑭᐱᓯᖃᑦᑕᕐᓂᖅ ᖁᑦᓯᓂᕐᐹᖏᓐᓂᒃ 
ᒐᕙᒪᒃᑯᑦ. ᑐᐊᕕᕐᓇᖅᑐᒥᒃ ᑲᓇᑕᒥ ᒪᓕᒐᓕᐅᕐᕕᔾᔪᐊᒃᑯᑦ ᐊᐃᕚᓂᕐᒥ 
ᐃᓅᓯᕐᒥᒃ ᑭᐱᓯᖃᑦᑕᕐᓂᖏᓐᓄᑦ ᓄᓇᖃᖅᑳᕐᓯᒪᔪᑦ ᒪᒃᑯᑦᑐᑦ  
ᐄᑉᕈ 2016−ᒥ, ᑭᐅᕈᓕᓐ ᐱᐊᓂᑦ, ᐃᓄᓕᕆᔨᑐᖃᒃᑯᓐᓄᑦ ᒥᓂᔅᑕ, 
ᐊᑐᓚᐅᖅᑐᖅ ᐅᖃᐅᓯᕐᒥᒃ ᓇᓗᓇᐃᖅᑐᒍ ᑲᓲᒪᓂᖓ ᓴᓐᖏᓂᖏᑦ 
ᐃᓕᖅᑯᓯᕐᒥᒍᑦ ᓇᓗᓇᐃᖅᑕᐅᓯᒪᓂᖏᑦ ᐊᒻᒪᓗ ᒫᒃᑐᓂᖏᑦ 

ᐅᖃᓚᐅᖅᑐᖅ ᓴᖅᑭᕈᑕᐅᓂᐊᕐᓂᖓᓂᒃ “ᖃᓄᐃᓐᖏᓯᐊᓕᕐᓗᑎᒃ, 
ᐃᓕᓐᓂᐊᕐᓯᒪᓗᑎᒃ, ᐊᒻᒪᓗ ᒪᑭᒪᑦᓯᐊᓕᕐᓗᑎᒃ.”1 ᑲᓇᑕ 
ᐊᖓᔪᖅᑳᕐᔪᐊᖓ ᔭᔅᑎᓐ ᑐᕉᑐ ᓂᓪᓕᕈᑎᖃᒃᑲᓐᓂᓚᐅᖅᑐᖅ 
ᑖᑦᓱᒥᖓᑦᓴᐃᓐᓇᖅ ᐃᑉᐱᓇᖅᑐᒥᒃ ᔫᓂ 2016-ᒥ, ᐋᖅᑭᒋᐊᖅᑕ -
ᐅᖁᓪᓗᒍ ᐅᑎᖅᑎᑕᐅᕙᓪᓕᐊᓗᑎᒃ ᓄᓇᖃᖅᑳᕐᓯᒪᔪᑦ ᐅᖃᐅᓯᖏᑦ 
ᐅᖑᒪᑦᓯᔾᔪᑎᒃᓴᓪᓗᐊᑕᐅᓂᖓᓂᒃ ᐃᓅᓯᕐᒥᒃ ᑭᐱᓯᖃᑦᑕᕐᓂᖏᑦ 
ᓄᓇᖃᖅᑳᕐᓯᒪᔪᑦ ᒪᒃᑯᑦᑐᑦ.2   

ᑖᒃᑯᐊ ᐊᒻᒪᓗ ᐊᔾᔨᐸᓗᖏᑦ ᐅᖃᐅᓯᐅᖃᑦᑕᕐᓯᒪᔪᑦ ᐃᓅᓯᕐᒥᒃ 
ᑭᐱᓯᖃᑦᑕᕐᓂᖏᓐᓄᑦ ᐃᓄᐃᑦ ᐊᒻᒪᓗ ᐊᓯᖏᑦ ᓄᓇᖃᖅᑳᕐᓯᒪᔪᑦ 
ᐱᕚᓪᓕᕈᑕᐅᓯᒪᔪᑦ ᐱᔭᕆᐊᑭᓈᓗᐊᖅᑕᐅᓪᓗᑎᒃ, ᐃᓕᖅᑯᓯᒃᑯᑦ 
ᐋᖅᑭᑦᑕᐅᕙᓪᓕᐊᒍᓐᓇᕆᐊᖏᑦ ᐃᓅᓯᕐᒥᒃ ᑭᐱᓯᖃᑦᑕᓂᕐᒧᑦ 
ᓴᐳᔾᔨᓯᒪᒍᑎᒃᓴᑦ ᑕᑉᕙᓐᖔᕋᔪᓐᓂᖏᑦ ᐊᐅᓚᔾᔭᑦᑕᐅᓯ -
ᒪᓐᖏᓐᓂᖏᓐᓄᑦ ᐃᓕᖅᑯᓯᒃᑯᑦ ᐅᖑᒪᑦᓯᔾᔪᑎᒃᓴᑦ ᐊᔪᖅᑕᖏᓐᓂᒃ, 
ᑖᒃᑯᑑᓗᑎᒃ, ᐋᖅᑭᒍᑎᒃᓴᑦ ᐱᔭᕆᐊᑐᔪᒥᒃ ᐃᓅᓯᕐᒧᑦ 
ᖃᓄᐃᓐᖏᓯᐊᕐᓂᒧᓪᓗ ᐊᐳᕐᓯᒪᒍᑕᐅᕙᑦᑐᑦ ᖃᐅᔨᒪᔭᕗᑦ 
ᓴᖅᑭᕈᑕᐅᕙᓐᓂᖏᓐᓂᒃ ᐱᑐᐃᓐᓇᕆᐊᖃᕐᓂᕐᒧᑦ ᐃᓅᓯᕐᒥᒃ 
ᑭᐱᓯᓂᕐᒥᒃ.  

ᑖᒃᑯᑎᒎᓇ ᐅᓂᒃᑳᑎᒍᑦ, ᓄᓇᕗᑦ ᑐᙵᕕᒃ ᑎᒥᖓ (ᑐᙵᕕᒃ) 
ᐊᑕᖏᕐᓂᕐᓴᓂᒃ ᑐᑭᓯᑎᑦᓯᒋᐊᕈᑎᖃᕋᓱᐊᖅᑐᑦ ᐱᓗᖅᑯᑕᐅᕙᑦᑐᓂᒃ 
ᐃᓅᓯᕐᒥᒃ ᑭᐱᓯᖃᑦᑕᕐᓂᖏᓐᓄᑦ ᓄᓇᕗᒻᒥ ᐃᓄᐃᑦ. 
ᐊᑐᐊᒐᓕᐅᖁᔨᔾᔪᑏᑦ ᓄᓇᕗᑦ ᒐᕙᒪᖓᓂᒃ (GN)  
ᐊᒻᒪᓗ ᑲᓇᑕ ᒐᕙᒪᖓᓂᒃ ᐊᐅᓚᔾᔭᐃᒋᐊᕈᑎᒃᓴᓂᒃ ᒐᕙᒪᓄᑦ 
ᑎᒍᒥᐊᕈᓐᓇᖅᑕᖏᓐᓂᒃ ᐃᑯᓪᓚᕈᑎᒃᓴᒥᒃ ᐃᓅᓯᕐᒥᒃ 
ᑭᐱᓯᖃᑦᑕᓂᕐᒧᑦ. ᐊᑐᓕᖁᔨᔾᔪᑎᑦ ᑎᑎᕋᕐᓯᒪᔪᑦ ᐃᓱᐊᓂ ᐃᓚᖓ 1 
ᐊᒻᒪᓗ ᐃᓚᖓ 2 ᑖᒃᑯᓇᓂ ᐅᓂᒃᑳᓂ. 

ᑖᓐᓇ ᐅᓂᒃᑳᖅ ᓇᓗᓇᐃᕐᓯᒋᐊᕈᑎ ᐱᓇᓲᑕᐅᑦᓯᐊᕈᓐᓇᖅᑐᓂᒃ 
ᐊᒻᒪᓗ ᐱᓇᓱᐊᒐᖏᓐᓂᒃ ᓄᓇᕗᑦ, ᐊᒻᒪᓗ ᑲᓇᑕᒥ ᐊᒻᒪᓗ 
ᓯᓚᕐᔪᐊᒥ. ᓱᖅᑯᐃᖅᑕᐅᓯᒪᔪᓂᒃ ᐋᖅᑭᐅᒪᑦᓯᐊᓂᕐᓴᓂᒃ, 
ᐃᓄᓐᓅᖓᔪᓂᒃ ᐱᓇᓱᐊᒐᐅᔪᒥᒃ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 
ᓴᐳᔾᔨᓯᒪᒍᑎᒃᓴᑦ ᑕᑉᕙᓂ ᓇᓗᓇᐃᖅᑐᖅᑕᐅᖃᑕᐅᓯᒪᒻᒥᔪᖅ 
ᑖᒃᑯᓇᓂ ᐅᓂᒃᑳᓂ. 

ᐃᓅᓯᕐᒥᒃ ᑭᐱᓯᓂᖅ ᑐᐊᕕᕐᓇᓂᕐᐸᐅᖏᓐᓇᕐᓯᒪᔪᖅ 
ᐊᑦᓱᕈᕐᓇᖅᑐᓂ ᓵᓐᖓᔭᐅᔪᓂ ᓄᓇᕗᒻᒥᐅᓄᑦ. ᑭᓯᐊᓂᓕ, 
ᐊᓯᔾᔨᕐᓯᒪᔪᖅ ᒫᓐᓇᒫᖑᓂᕐᓴᖅ ᐊᕐᕌᒍᓂ ᐃᑯᓪᓚᐅᒥᑎᑦᓯᒍᑎᒃᓴᖅ 
ᓇᓗᖅᑯᓇᖅᑐᑎᒍᑦ ᑲᓐᖑᑦᑎᒍᑕᐅᖃᑦᑕᕐᓯᒪᔪᓂᒃ ᐃᓅᓯᕐᒥᒃ 
ᑭᐱᓯᓂᕐᒨᖓᔪᓂᒃ ᑎᑭᐅᑎᒍᑕᐅᓯᒪᔪᓂᒃ ᒫᓐᓇᒫᒃ 

ᐃᓅᓯᕐᒥᒃ  
ᖁᓚᓕᔪᐃᓐᓂᖅ

99

ᐊᖏᕈᑕᐅᓚᐅᖅᑐᓂᒃ GN ᐊᐅᓚᔾᔭᐃᒋᐊᖁᓪᓗᒋᑦ. ᐃᓅᓯᕐᒥᒃ 
ᑭᐱᓯᖃᑦᑕᕐᓂᖅ ᐃᓄᖁᑎᑦᑎᓐᓂ ᖁᑉᕙᐸᓪᓕᐊᑐᐃᓐᓇᕐᓯᒪᒻᒪᑦ 
ᖁᓖᕐᓱᓗᐊᖅᑐᓂ ᑲᓇᑕᒥᐅᓂᒃ ᖁᑦᓯᓂᕐᓴᖅ ᓄᓇᕗᑦ 
ᐱᙳᖅᑎᑕᐅᓚᐅᕐᓯᒪᒻᒪᓂᒃ. ᐃᓅᓯᕐᒥᒃ ᑭᐱᓯᓂᖅ 
ᐊᒃᑐᐃᓂᖃᖃᑦᑕᖅᑐᖅ ᐃᓄᓕᒫᓂᒃ, ᐊᒻᒪᓗ ᓴᖅᑮᓇᕐᓂᖓ 
ᐃᓅᓯᕐᒥᒃ ᑭᐱᓯᑐᐃᓐᓇᕆᐊᖃᓗᖅᑯᑕᐅᔪᑦ ᐃᓅᖃᑎᑦᑎᓐᓂ.  

ᐃᓄᐃᑦ ᓯᕗᓕᖅᑏᑦ ᐋᔩᕋᕈᑎᖃᓚᐅᖅᑐᑦ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᕈᑎᓯᓂᒃ (ᑕᐃᔭᐃᖃᑦᑕᓕᖅᑐᓂᒃ ᓄᓇᕗᒻᒥ 
ᐊᖏᕈᑏᑦ) ᐊᒻᒪᓗ ᓂᕆᐅᖕᓂᖃᑦᓯᐊᓚᐅᖅᑐᑦ ᓄᓇᑖᕐᓯᒪᓕᕈᑎᒃ, 
ᓂᕆᐅᒃᑖᖃᖅᑐᑎᒃ ᐊᐅᓚᑦᓯᔪᓐᓇᕐᓯᓂᕐᒥᒃ ᐊᔪᕐᓯᓯᒪᓐᖏᓪᓗᑕ 
ᓈᖕᒪᓐᖏᓪᓕᐅᕈᑎᑦᑎᓐᓄᑦ ᑭᓯᐊᓂᓕ ᐱᑉᕕᒃᓴᖃᖔᕐᓗᑕ, 
ᐅᖃᐅᓯᕆᓚᐅᖅᑖᑐᑦ ᔫᓯ ᑯᓱᒐᖅ, “ᐃᓱᒪᓕᐅᕈᓐᓇᕐᓯᓂᐊᕋᑦᑕ 
ᓇᖕᒥᓂᖅ ᓈᖕᒪᓂᕐᐹᒃᑯᑦ ᐱᓕᕆᐊᕆᓗᒋᑦ ᐋᖅᑭᓱᕐᓗᒋᓪᓗ 
ᐊᑲᐅᙱᓪᓕᐅᕈᑕᐅᕙᑦᑐᑦ.”3 ᐃᓛᒃᑯᑦ 32 ᓄᓇᕗᒻᒥ ᐊᖏᕈᑦ 
ᐋᔩᕋᕈᑕᐅᓚᐅᖅᑐᖅ ᐃᓄᐃᑦ ᐱᓇᓱᐊᖃᑕᐅᖃᑦᑕ ᕈᓐᓇᖁᓪᓗᒋᑦ 
ᐃᓱᒪᓕᕈᑕᐅᒋᐊᓕᖕᓄᑦ ᑕᒪᒃᑯᓄᖓ ᐊᑦᓱᕈᕐᓇᖅᑐᓄᑦ, ᓲᕐᓗ 
ᐃᓅᓯᕐᒥᒃ ᑭᐱᓯᖃᑦᑕᕐᓂᖏᑦ ᐃᓄᐃᑦ. ᓇᓗᓇᐃᕈᑕᐅᔪᖅ 
ᐱᔪᓐᓇᐅᑎᖃᕐᓂᑎᓐᓂᒃ ᐱᓇᓱᐊᖃᑕᐅᒋᐊᖃᕐᓂᑎᓐᓂᒃ 
ᐋᖅᑭᓱᖅᑕᐅᓂᖏᓐᓂ ᐃᓅᓯᕐᒧᑦ ᐃᓕᖅᑯᓯᕐᒧᓪᓗ ᐊᑐᐊᒐᑦ, ᐊᒻᒪᓗ 
ᐋᖅᑭᓱᖅᑕᐅᓗᑎᒃ ᐊᐅᓚᑕᐅᓗᑎᓪᓗ ᐃᓅᓯᕐᒧᑦ ᐃᓕᖅᑯᓯᕐᒧᓪᓗ 
ᐱᓕᕆᐊᒃᓴᑦ ᐱᔨᑦᓯᕈᑏᓪᓗ.4 ᐃᓄᐃᑦ ᐊᔪᐃᓐᓈᖃᐃᓐᓇᖃᑦᑕᕐᓯᒪᔪᑦ 
ᓄᓇᕗᑦ ᒐᕙᒪᒃᑯᖏᓐᓂᒃ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᑲᔪᓯᑎᑦᓯᖁᔨᓪᓗᑎᒃ ᐃᓛᒃᑯᑦ 32 ᐱᓇᓱᐊᒐᑦᓴᓕᐊᖑᓯᒪᔪᒥᒃ 
ᓯᕗᒧᐊᒃᐸᓪᓕᐊᑎᑕᐅᖁᓪᓗᒋᑦ ᐃᓅᓯᕐᒧᑦ ᒪᑭᒪᔾᔪᑎᓄᓪᓗ 
ᐱᕚᓪᓕᕈᑎᒃᓴᑦ ᐃᓄᖁᑎᑦᑎᓐᓄᑦ.5 ᐃᑯᓪᓚᐅᒥᖁᓪᓗᒍ ᐃᓅᓯᕐᒥᒃ 
ᑭᐱᓯᖃᑦᑕᕐᓂᖏᑦ ᓄᓇᕗᒻᒥ ᐃᓄᐃᑦ ᐱᖕᒪᕆᐅᕗᖅ 
ᐊᑐᕆᐊᖃᕐᓂᕗᑦ ᑖᑦᓱᒥᖓ ᐊᑐᐊᒐᓕᐅᕈᑎᒥᒃ ᑐᓐᖓᕕᓕᐊᕆᓯ -
ᒪᓗᒍ ᐃᖅᑲᓇᐃᔭᖃᑎᒌᒍᑎᒃᓴᐅᓗᓂ ᑖᑦᓱᒧᖓ 
ᓈᖕᒪᖏᓪᓕᐅᕈᑕᐅᔪᒧᑦ. 

ᐃᓚᖓ 1 ᑕᑉᕙᓂ ᐅᓂᒃᑳᒥ ᑐᕌᖓᔪᖅ ᖃᓄᖅ 
ᖃᐅᔨᒪᒻᒪᖔᑦᑎᒍᑦ ᐃᓅᓯᕐᒥᒃ ᑭᐱᓯᓂᖅ. ᓇᓗᓇᐃᕐᓯᓯᒪᔪᖅ 
ᓇᑭᓐᖓᕐᓯᒪᓂᖓᓂᒃ ᐅᓄᕐᓯᓗᐊᕐᓯᒪᓂᖏᓐᓄᑦ ᐃᓅᓯᕐᒥᒃ 
ᑭᐱᓯᖃᑦᑕᖅᑐᑦ ᐃᓄᐃᑦ, ᐊᒻᒪᓗ ᓇᓗᓇᐃᕈᑕᐅᓯᒪᔪᖅ ᐃᓅᓯᕐᒥᒃ 
ᑭᐱᓯᓗᖅᑯᑕᐅᖃᑦᑕᖅᑐᓂᒃ. ᐃᓚᖓ 2 ᓇᓗᓇᐃᕐᓯᓯᒪᔪᖅ ᐃᓅᓯᕐᒥᒃ 
ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᓂᒃ ᐱᓇᓱᐊᒐᑦᓴᑦ ᓄᓇᕗᒻᒥ,  
ᐊᒻᒪᓗ ᐱᓕᕆᐊᒃᓴᑦ ᐱᓇᓱᐊᒐᑦᓴᓪᓗ ᓯᓚᑖᓂ ᓄᓇᕗᑦ 
ᐋᖅᑭᑦᓱᐃᒍᑕᐅᓯᒪᔪᑦ ᐃᓅᓯᕐᒥᒃ ᑭᐱᓯᓗᖅᑯᑕᐅᓗᐊᖃᑦᑕᖅᑐᓂᒃ. 
ᐅᔾᔨᕆᔭᐅᔾᔪᑎᒃᓴᓂᒃ ᐋᖅᑭᑦᓱᐃᑲᓐᓂᕈᑎᒃᓴᓂᒃ ᓄᓇᕗᑦ 
ᒐᕙᒪᒃᑯᖏᓐᓂ ᐊᒻᒪᓗ ᑲᓇᑕ ᒐᕙᒪᒃᑯᖏᓐᓂ ᐋᖅᑭᑦᓱᐃᒍᑎᒃᓴᒥᒃ 
ᐃᓅᓯᕐᒥᒃ ᑭᐱᓯᓗᖅᑯᑕᐅᓪᓗᐊᑕᖃᑦᑕᖅᑐᓂᒃ ᓄᓇᓕᖁᑎᑦᑎᓐᓂ. 

ᐃᓚᖓ 1: ᓱᒻᒪᑦ ᓄᓇᕗᒻᒥ ᐃᓄᐃᑦ ᓯᕐᓕᕿᑖᕐᒪᖔᑕ ᐱᓗᐊᖅᑐᐊᓘᓂᖓᓂᒃ  
ᐃᓅᓯᕐᒥᒃ ᑭᐱᓯᖃᑦᑕᕐᓂᖅ 

 

ᐃᓅᓯᕐᒥᒃ ᑭᐱᓯᖃᑦᑕᕐᓂᖅ ᐱᓗᖅᑯᑎᖃᕐᓂᖓ 
ᓄᓇᕗᒻᒥ ᐃᓄᓐᓄᑦ 
ᐱᓗᖅᑯᑎᖃᕐᓂᖓ ᑕᑉᕙᓂ ᑎᑎᕋᕐᓯᒪᓂᖓ ᑐᑭᓕᒃ  
ᐃᓄᖏᓐᓂ ᑐᖁᖃᑦᑕᕐᓯᒪᔪᑦ ᐃᓅᓯᕐᒥᒃ ᑭᐱᓯᓂᕐᒥᒍᑦ (ᐃᓅᓯᕐᒥᒃ 
ᑭᐱᓯᖃᑦᑕᕐᓯᒪᔪᑦ ᓇᓗᓇᐃᖅᑕᐅᓯᒪᓂᖏᑦ) ᐊᕐᕌᒍᒥ 
ᓇᓕᑐᐃᓐᓇᖓᓂ, ᓇᓗᓇᐃᕐᓯᒪᔭᐅᔪᑦ ᑐᖁᖃᑦᑕᕐᓯᒪᔪᓂᒃ 
100,000. ᑖᓐᓇ ᐊᑐᖅᑕᐅᖃᑦᑕᓲᑦ ᓈᓴᐃᔾᔪᑦ ᑕᑯᒋᐊᕈᓐᓇ -
ᕈᑎᒋᔭᕗᑦ ᐃᓅᓯᕐᒥᒃ ᑭᐱᓯᖃᑦᑕᖅᑐᓂᒃ ᓄᓇᕗᒻᒥᐅᓂᒃ ᐃᓄᓐᓂᒃ 
ᐃᓅᓯᕐᒥᒃ ᑭᐱᓯᖃᑦᑕᖅᑐᓂᒃ ᓇᓗᓇᐃᖅᑕᐅᓯᒪᓂᖏᑎᒍᑦ 
ᐊᓯᖏᓐᓂ ᐊᕕᑦᑐᕐᓯᒪᓂᕐᓂ. ᓄᓇᕗᒻᒥ ᐊᓪᓚᑉᕕᖓ 
ᑐᖁᖓᔪᓕᕆᔨᒃᑯᑦ ᑎᑎᕋᖅᑕᐅᓯᒪᔪᓂ ᖃᐅᔨᓴᕈᑎᒥᓂᕐᓂ  
ᑐᖁᔪᓂᒃ ᐃᓅᓯᕐᒥᒃ ᑭᐱᓯᓂᒃᑯᑦ, ᐊᕕᑦᑐᕐᓯᒪᔭᐅᓂᖏᑎᒍᑦ 
ᓄᓇᓕᓐᓃᖓᖅᑐᑦ, ᐊᖑᑕᐅᓂᖓ/ᐊᕐᓇᐅᓂᖓ, ᓇᑭᓐᖔᕐᓯᒪᓂᖓ, 
ᐊᕐᕌᒍ, ᐅᑭᐅᖏᑦ, ᐊᒻᒪᓗ ᖃᓄᐃᑦᑐᓂᖓ. ᑭᓯᐊᓂᓕ, 
ᑐᖁᖓᔪᓕᕆᔨᕐᔪᐊᖅ ᐊᐅᓚᑦᓯᖃᑦᑕᖅᑐᖅ ᖃᐅᔨᓴᕈᑎᒥᓂᒐᓛᓂᒃ 
ᑖᒃᑯᓂᖓ ᓄᐊᑕᐅᓯᒪᔪᓂᒃ. ᖃᐅᔨᒪᔭᕗᑦ ᖃᓄᐃᑦᑐᓯᒪᓂᖏᓐᓂ 
ᐃᓅᓯᕐᒥᒃ ᑭᐱᓯᓗᖅᑯᑕᐅᖃᑦᑕᖅᑐᑦ ᐃᓄᓐᓄᑦ ᖃᐅᔨᓴᖅᑕᐅ -
ᓂᖏᓐᓃᖔᕐᓯᒪᔪᑦ ᐱᖓᔪᐃᖏᓐᓂᒃ ᐱᓇᓱᐊᖅᑎᑕᐅᓯᒪᔪᓂᒃ.  

ᓄᓇᕗᑦ ᖁᑦᓯᓂᕐᐹᖑᒻᒪᑦ ᑐᖁᖃᑦᑕᖅᑐᑦ ᐃᓅᓯᕐᒥᒃ 
ᑭᐱᓯᓂᒃᑯᑦ ᐊᕕᑦᑐᕐᓯᒪᓂᓕᒫᖏᓐᓂ ᐅᑭᐅᖅᑕᖅᑐᖏᓐᓂᓗ  
ᑲᓇᑕᒥ.6 ᐃᓅᓯᕐᒥᒃ ᑭᐱᓯᖃᑦᑕᕐᓂᖏᑦ ᓄᓇᕗᒻᒥ ᐃᓄᐃᑦ 
ᖁᑉᕙᓪᓗᐊᑲᓪᓚᓚᐅᖅᑐᑦ 1970 ᕿᑎᐸᓗᖏᓐᓂ ᐊᒻᒪᓗ 
ᖁᑉᕙᐸᓪᓕᐊᖏᓐᓇᕐᓯᒪᔪᑦ (ᑕᑯᒋᐊᕈᑎᒃᓴᖅ 1). ᖃᐅᔨᒪᓂᕐᓴᒻᒪᕆ -
ᐅᓕᖅᑐᒍᑦ ᐱᓗᖅᑯᑕᐅᖃᑦᑕᕐᓯᒪᔪᓂᒃ ᐃᓅᓯᕐᒥᓂᒃ ᑭᐱᓯᓂᕐᒧᑦ 

ᑲᔪᓯᖃᑦᑕᕐᓯᒪᔪᓂᒃ ᓄᓇᕗᒻᒥ ᐃᓄᓐᓂᒃ ᐃᓅᓯᕐᒥᓂᒃ 
ᑭᐱᓯᓇᓱᐊᖃᑦᑕᕐᓯᒪᔪᓂᒃ ᐅᑉᕙᓘᓐᓃᑦ ᐃᓅᓯᕐᒥᓂᒃ ᑭᐱᓯᓂᕐᒥᒃ 
ᐃᓱᒪᓯᒪᔪᓂᒃ (ᐃᓱᒪᓯᒪᔪᑦ ᐅᑉᕙᓘᓐᓃᑦ ᐸᕐᓇᑦᑐᑦ ᓇᖕᒥᓂᖅ 
ᐋᓐᓂᖅᑎᕐᓂᐊᕆᐊᒃᓴᖅ). ᐊᑯᓐᓂᖏᓐᓂ 1999, ᓄᓇᕗᑦ 
ᐊᑉᕗᑎᓚᐅᕐᒪᓂᒃ ᓄᓇᑦᓯᐊᒥᒃ, ᐊᒻᒪᓗ ᓅᕙᐃᒻᕙ 1, 2016, 514 
ᓄᓇᕗᒻᒥ ᐃᓄᐃᑦ ᑐᖁᓚᐅᖅᑐᑦ ᐃᓅᓯᕐᒥᒃ ᑭᐱᓯᓂᒃᑯᑦ. ᐅᓄᕐᓂᕐᓴᑦ 
ᑖᒃᑯᓇᓂ ᑐᖁᓚᐅᖅᑐᓂᒃ ᓄᑲᑉᐱᐊᕐᔪᐊᖑᓚᐅᖅᑐᑦ: 63% 
ᑖᒃᑯᓇᓐᖓᑦ 514−ᓂᒃ ᓄᓇᕗᒻᒥ ᐃᓄᓐᓂᒃ ᑐᖁᓚᐅᖅᑐᓂᒃ 
ᐅᑭᐅᖃᓚᐅᖅᑐᑦ ᒥᑦᓯᑎᓐᓂ 25 ᐊᒻᒪᓗ 80% ᐊᖑᑕᐅᓪᓗᑎᒃ.7 
ᑐᖁᒍᑕᐅᓪᓗᑕᖃᑦᑕᕐᓯᒪᔪᖅ ᐃᓅᓯᕐᒥᓂᒃ ᑭᐱᓯᔪᓄᑦ ᓂᕕᓐᖓᖅᑐᑦ 
(73%) ᑭᖑᓂᑦᓯᐊᖓᓂ ᖁᑭᐅᑎᒧᑦ (24%).8  

ᓄᓇᕗᑦ ᐃᓄᖏᓐᓂᒃ ᑕᑯᒋᐊᕈᑎᒃᓴᑦ ᒥᑭᔪᒥᒃ ᑲᓇᑕᒥ 
ᓄᓇᓕᐸᐅᔭᕋᓛᒥᒃ, ᓲᕐᓗ ᐱᓐᑎᒃᑕᓐ, ᕗᑎᔅ ᑲᓚᒻᕕᐊ, 
ᐊᖏᓇᖅᑐᒃᑯᑦ ᐊᒃᑐᐃᓯᒪᓂᖏᑦ ᐃᓚᒌᓂᒃ ᓄᓇᓕᓐᓂᒃ 
ᑖᒃᑯᓇᓐᖓᑦ ᐅᓄᖅᑐᓂᒃ ᑐᖁᓚᐅᖅᑐᓂᒃ ᐃᓅᓯᕐᒥᒃ ᑭᐱᓯᓂᒃᑯᑦ 
ᐊᑯᓂᐅᓐᖏᑦᑐᒥᒃ. 

ᐃᓅᓯᕐᒥᒃ ᑭᐱᓯᖃᑦᑕᖅᑐᑦ ᓈᓴᖅᑕᐅᓯᒪᓂᖏᑦ ᓇᓗᓇᐃᕐᓯᒋ -
ᐊᕈᑕᐅᔫᔮᑐᐃᓐᓇᖅᑐᖅ ᑕᑯᓐᓇᕐᓗᒋᑦ ᓱᕐᕋᐃᑦᑑᑎᓪᓗᒋᑦ 
ᑐᖁᖃᑦᑕᕐᓯᒪᔪᑦ ᑎᑎᕋᖅᑕᐅᓯᒪᓂᖏᑦ ᐊᕐᕌᒍᒨᖓᔪᓂ. 
ᑐᑭᓯᑎᑦᓯᒋᐊᕈᑦ 2 ᑕᑯᑦᓴᐅᑎᑦᓯᔪᖅ ᖃᑦᓯᐅᓂᖏᓐᓂᒃ ᑐᖁᓯᒪᔪᑦ 
ᐃᓅᓯᕐᒥᒃ ᑭᐱᓯᓂᒃᑯᑦ ᓄᓇᕗᒻᒥ ᐃᓄᖏᓐᓂᒃ ᑎᑎᕋᖅᑕ ᐅᖃᑦᑕᕐᓯ -
ᒪᔪᓂᒃ ᐊᕐᕌᒍᑕᒫᑦ 1967-ᒥᓂᒃ. ᖃᐅᔨᓴᕈᑎᒥᓃᑦ 1967-ᒥᓂᒃ 
1999-ᒧᑦ ᐱᔭᐅᓚᐅᖅᑐᑦ ᓄᓇᑦᓯᐊᖅ ᒐᕙᒪᒃᑯᖏᓐᓂᒃ. 



15-16 | 16-17 ᐊᕐᕋᒍᓕᒪᕐᒧᑦ ᐅᓂᒃᑳᓕᐊᖏᑦ ᐱᔾᔪ ᑎᒋᓪᓗᒋᑦ ᖃᓄᐃᓕᖓᓕᕐᓂᖏᓐᓄᑦ ᐃᓄᐃᑦ ᐃᓕᖅᑯᓯᖓᑦ ᐊᒻᒪᓗ ᐃᓅᖃᑎᒌ 

ᐃᓅᓯᕐᒥᒃ  

ᑕᑯᒋᐊᕈᑦ 1 
 
ᐃᓚᒋᐊᖅᑕᐅᓯᒪᓐᖏᑦᑐᑦ 
ᑐᖁᖃᑦᑕᓚᐅᖅᑐᑦ 
ᐃᓅᓯᕐᒥᒃ ᑭᐱᓯᓂᒃᑯᑦ 
ᓄᓇᕗᒻᒥ ᐃᓄᐃᑦ ᐊᒻᒪᓗ 
ᑲᓇᑕᒥᐅᓕᒫᑦ, 1972–
20159 
 
ᖃᐅᔨᒪᔭᐅᒋᐊᓕᒃ: 
ᓈᓴᖅᑕᐅᓯᒪᓂᖏᑦ 
ᓄᓇᕗᒻᒥ ᐃᓄᐃᑦ  

ᓄᓇᕗᑦ ᐃᓄᖏᑦ
ᑲᓇᑕᒥ (ᑕᒪᕐᒥᒃ ᐃᓄᖏᑦ)

ᓄᓇᕗᒻᒥ ᐃᓄᖏᑦ,  
1967–201510

1 21 2

ᑕᐃᒪᙵᓂᒃ 1970 ᕿᑎᐸᓗᖏᓐᓂ ᐊᑕᖏᖅᑐᑦ 
ᐊᓯᔾᔨᑕᕐᓯᒪᓂᖏᑦ ᐃᓅᓯᕐᒥᒃ ᑭᐱᓯᖃᑦᑕᕐᓯᒪᔪᑦ ᐅᓄᕐᓯᕙᓪᓕᐊᓯᒪᔪᑦ, 
ᐱᓗᐊᖅᑐᒥᒃ ᒪᒃᑯᑦᑐᑦ ᐃᓄᐃᑦ ᐅᑭᐅᓖᑦ 15-24. ᑕᑯᒋᐊᕈᑦ 3 
ᑕᑯᑦᓴᐅᑎᑦᓯᔪᖅ ᖃᓄᖅ ᐃᓅᓯᕐᒥᒃ ᑭᐱᓯᖃᑦᑕᕐᓯᒪᔪᑦ 
ᓇᓗᓇᐃᖅᑕᐅᓯᒪᔪᑦ ᑖᒃᑯᓇᓂ ᐅᑭᐅᖏᑎᒍᑦ ᖁᑉᕙᐸᓪᓕᑐᒻᒪᕆ -
ᐅᓚᐅᕐᓂᖏᓐᓂᒃ 1969−ᒥᓂᒃ 2013-ᒧᓄᑦ, ᐱᓂᕐᐸᐅᓪᓗᓂ 
ᐅᓄᕐᓂᕐᓴᑦ 450 ᐊᑕᐅᓯᕐᒥᒃ 100,000 ᐱᒋᐊᓕᓵᖅᑎᓪᓗᒋᑦ 2000.  

ᐅᔾᔨᓇᖅᑐᖅ ᓈᓴᖅᑕᐅᓯᒪᓂᖏᑎᒍᑦ ᐊᔾᔨᒌᓐᖏᑐᒻᒪᕆ -
ᐅᓂᖏᓐᓂᒃ ᐊᕕᑦᑐᕐᓯᒪᓂᖏᓐᓂ ᓄᓇᕗᑦ, ᓈᓴᖅᑕᐅᓯᒪᓃᑦ 
ᐊᓯᔾᔨᑕᕐᓯᒪᓂᖏᑦ ᖁᑦᓯᓂᕐᐹᑦ ᕿᑭᖅᑕᓂ ᓄᓇᖓᓂ  
(ᑕᑯᒋᐊᕈᑦ 4).  

ᖃᐅᔨᒪᒻᒥᔪᒍᑦ ᐃᓅᓯᕐᒥᒃ ᑭᐱᓯᓂᖅ ᐊᒃᑐᐃᓂᖃᖃᑦᑕᕐᓂᖓᓂᒃ 
ᐊᖑᑕᐅᓂᖓᓂᒃ ᐊᕐᓇᐅᓂᖓᓂᓪᓗ ᐊᔾᔨᒌᓐᖏᑐᒃᑯᑦ, ᐃᓅᓯᕐᒥᒃ 
ᑭᐱᓯᓂᒃᑯᑦ ᓈᓴᖅᑕᐅᓯᒪᔪᑦ ᐃᓄᐃᑦ ᐊᖑᑏᑦ ᖁᑦᓯᓂᕐᓴᒻᒪᕆᐅᔪᑦ 
ᐃᓄᓐᓂᒃ ᐊᕐᓇᓂᒃ (ᑕᑯᒋᐊᕈᑦ 5).  

ᓄᓇᕗᒻᒥ ᐃᓄᐃᑦ  
ᐃᓅᓯᕐᒥᒃ ᑭᐱᓯᓂᒃᑯᑦ 
ᓈᓴᖅᑕᐅᓯᒪᓂᖏᑦ,  
1969–2013, 
ᐅᑭᐅᖏᑎᒍᑦ11 

ᐃᓅᓯᕐᒥᒃ  
ᖁᓚᓕᔪᐃᓐᓂᖅ

1 31 3

ᑕᑯᒋᐊᕈᑦ 5 
 
ᑕᑯᒋᐊᕈᑦ ᑐᖁᔪᒥᓃᑦ ᐃᓅᓯᕐᒥᒃ 
ᑭᐱᓯᓂᒃᑯᑦ ᓄᓇᕗᒻᒥ ᐃᓄᐃᑦ, 
ᐊᖑᑕᐅᓂᖓᒍᑦ/ᐊᕐᓇᐅᓂᖓᒍᑦ, 
ᑕᓪᓕᒪᑦ ᐅᑭᐅᑦ 
ᐊᐅᓚᓂᐅᓯᒪᔪᑎᒍᑦ13

1 41 4

ᐊᖑᑏᑦ ᐱᑐᐃᓐᓇᕆᐊᖃᕐᓂᕐᓴᐅᕙᑦᑐᑦ ᐃᓅᓯᕐᒥᒃ ᑭᐱᓯᓂᕐᒥᒃ 
ᐊᕐᓇᓂᒃ ᑲᓇᑕᒥᐅᓂ. ᑭᓯᐊᓂᓕ, ᐊᔾᔨᒋᓐᖏᑕᖏᑦ ᐃᓄᐃᑦ, 
ᐃᓅᓯᕐᒥᒃ ᑭᐱᓯᖃᑦᑕᖅᑐᑦ ᓇᓗᓇᐃᖅᑕᐅᓯᒪᓂᖏᑦ ᑲᓇᑕᒥᐅᓕᒫᓂ 
ᖁᑦᓯᓂᕐᓴᐅᓂᐅᓴᑐᐃᓐᓇᖅᑐᑦ ᐅᑭᐅᓖᑦ 40 ᓄᓐᖑᐸᓗᖏᓐᓂ.14  

ᑖᒃᑯᐊ ᖃᐅᔨᓴᕈᑎᒥᓃᑦ ᐃᑲᔫᑎᔪᑦ ᐃᓘᓐᓈᓂᒃ ᑕᑯᒋᐊᕐᓂᕐᒥᒃ 
ᖃᓄᐃᑦᑑᓂᖏᓐᓂᒃ ᐃᓅᓯᕐᒥᒃ ᑭᐱᓯᖃᑦᑕᕐᓯᒪᔪᑦ ᓄᓇᕗᒻᒥ 
ᐃᓄᐃᑦ. ᑭᓯᐊᓂᓕ, ᑐᑭᓯᒪᓗᐊᕌᓗᙱᑦᑐᒍᑦ ᐱᓗᖅᑯᑕᐅᕙᑦᑐᓂᒃ 
ᐃᓅᓯᕐᒥᒃ ᑭᐱᓯᒍᒪᓂᕐᒧᑦ ᓄᓇᕗᒻᒥ. ᐃᓅᓯᕐᒥᒃ ᑭᐱᓯᓇᓱᐊᕐᓂ -
ᐅᖃᑦᑕᖅᑐᖅ(ᑐᑦ) ᐃᓅᓯᕐᒥᒃ ᑭᐱᓯᑐᐃᓐᓇᕆᐊᖃᕈᑕᐅᔪᑦ, 
ᑭᓯᐊᓂᑦᑕᐅᖅ GN  ᐋᖅᑭᑦᓱᐃᓯᒪᓐᖏᑦᑐᖅ ᓄᐊᑦᓯᒍᑎᒃᓴᓂᒃ 
ᖃᐅᔨᓴᕈᑎᒥᓂᕐᓂᒃ ᖃᐅᔨᓇᓱᐊᕈᑎᒃᓴᐅᓇᔭᖅᑐᓂᒃ ᐅᑉᕙᓘᓐᓃᑦ 
ᑐᑭᓯᓇᓱᐊᕈᑕᐅᓇᔭᖅᑐᓂᒃ ᖃᐅᔨᔾᔪᑎᒃᓴᓂᒃ ᑖᒃᑯᓂᖓ 
ᐱᑐᐃᓐᓇᕆᐊᓕᓐᓂᒃ. ᑖᓐᓇ ᑐᓴᖅᑎᑦᓯᒍᑎ ᐃᑲᔫᑎᔪᓐᓇᓯ -
ᐊᕐᓂᐊᖅᑐᖅ ᐃᑲᔪᕐᓯᒍᑕᐅᓗᓂᓗ.15 

ᐃᓄᐃᑦ ᐃᓗᓯᖏᓐᓂᒃ ᖃᐅᔨᓴᕐᓂᐅᓚᐅᖅᑐᖅ ᐊᑯᓐᓂᖓᓂ 
2007 ᐊᒻᒪᓗ 2008 ᑖᒃᑯᓇᓐᖓᑦ ᖃᐅᔨᓴᕈᑕᐅᓪᓗᑎᒃ  
ᓄᓇᕗᒻᒥ ᐃᓄᐃᑦ ᖃᐅᔨᔭᐅᓚᐅᖅᑐᖅ 48% ᑭᐅᒃᑕᓚᐅᖅᑐᖅ 
ᐃᓱᒪᓪᓗᐊᑕᖃᑦᑕᕐᓯᒪᔪᑦ ᐃᓅᓯᕐᒥᒃ ᑭᐱᓯᓪᓚᑦᑖᓂᕐᒥᒃ ᐃᓅᓯᕐᒥᓂ, 
14%−ᖑᓪᓗᑎᒃ ᑕᖅᑭᐅᓚᐅᖅᑐᓂ 12-ᓂ ᖃᐅᔨᓴᕐᓂᖃᖅᑎᓪᓗᒍ. 
ᐃᓅᓯᕐᒥᒃ ᑭᐱᓯᓇᓱᐊᖃᑦᑕᕐᓯᒪᔪᑦ, 29% ᑭᐅᒃᑕᓚᐅᖅᑐᓂᒃ 
ᐅᖃᓚᐅᖅᑐᑦ ᐃᓅᓯᕐᒥᒃ ᑭᐱᓯᓇᓱᐊᖃᑦᑕᕐᓯᒪᓂᕐᒥᓂᒃ  
ᐃᓅᓯᕐᒥᒃ, ᐃᓚᒋᔭᐅᓪᓗᑎᒃ 5% ᑕᖅᑭᐅᓚᐅᖅᑐᓂ 12-ᓂ 
ᖃᐅᔨᓴᕐᓂᖃᖅᑎᓪᓗᒍ.16 ᑕᑯᒋᐊᕈᑎ ᐱᓗᖅᑯᑕᐅᖃᑦᑕᖅᑐᓂᒃ 
ᐃᓅᓯᕐᒥᒃ ᑭᐱᓯᒍᒪᓂᕐᒧᑦ ᐃᓱᒪᖃᑦᑕᖅᑐᓂᒃ ᐊᒻᒪᓗ ᐃᓅᓯᕐᒥᓂ 
ᑭᐱᓯᓇᓱᐊᖃᑦᑕᕐᓯᒪᔪᓂ ᑕᑯᑦᓴᓕᔪᖅ ᖁᑦᓯᑐᒻᒪᕆᐅᓂᖓᓂᒃ 
ᐊᑯᓚᐃᑎᒋᓂᖓᓂᒃ ᐃᓅᓯᕐᒥᓂᒃ ᑭᐱᓯᒍᒪᓂᕐᒧᑦ ᐃᓱᒪᖃᖃᑦᑕᖅᑐᑦ 
ᐊᒻᒪᓗ ᑭᐱᓯᓇᓱᐊᕐᓯᒪᔪᑦ ᓄᓇᕗᒻᒥ ᐃᓄᐃᑦ. 
 

ᐃᓗᕕᖃᕐᕕᒃ ᒥᑦᑎᒪᑕᓕᖕᒥᑦ 



15-16 | 16-17 ᐊᕐᕋᒍᓕᒪᕐᒧᑦ ᐅᓂᒃᑳᓕᐊᖏᑦ ᐱᔾᔪ ᑎᒋᓪᓗᒋᑦ ᖃᓄᐃᓕᖓᓕᕐᓂᖏᓐᓄᑦ ᐃᓄᐃᑦ ᐃᓕᖅᑯᓯᖓᑦ ᐊᒻᒪᓗ ᐃᓅᖃᑎᒌ 

ᐃᓅᓯᕐᒥᒃ  
ᖁᓚᓕᔪᐃᓐᓂᖅ

1 51 5

ᐃᓅᓯᕐᒥᒃ ᑭᐱᓯᖃᑦᑕᕐᓯᒪᓂᖏᓄᑦ  
ᐃᓗᓕᖏᑦ ᓄᓇᕗᒻᒥ ᐃᓄᐃᑦ  
ᑐᖔᓂ ᓄᓇᕐᔪᐊᒥ ᐅᓇᑕᕕᔾᔪᐊᕐᓂᖅ II,  ᐊᒥᓲᓂᕐᓴᐃᑦ ᐃᓄᐃᑦ 
ᓄᓇᒥᐅᑕᐅᓚᐅᕐᒪᑕ ᒪᓕᑦᑐᑎᒃ ᓯᓚᒥᒃ ᓅᓯᒪᓂᒃᑯᑦ ᐃᓚᒌᑦ  
ᐊᒻᒪᓗ ᓄᓇᓖᑦ ᓯᕗᓕᖅᑎᖏᑦ ᐱᓕᕆᐊᒃᓴᖃᖅᑐᑎᒃ ᐃᓪᓗᓂᒃ, 
ᓂᕆᒃᑲᐃᓂᕐᒥᒃ ᐃᓚᒥᓂᒃ, ᐊᒻᒪᓗ ᐃᓕᓴᐃᓂᕐᒥᒃ ᕿᑐᕐᖓᒥᓂᒃ. 
ᐃᓄᖏᑦ ᐱᓕᕆᐊᒃᓴᓪᓗᐊᑕᖃᖃᑦᑕᓚᐅᖅᑐᑦ ᓇᖕᒥᓂᖅ 
ᖃᓄᐃᓐᖏᓯᐊᕐᓂᕐᒥᓂᒃ ᐃᓗᓯᕐᒥᓂ ᐊᒻᒪᓗ ᖃᓄᐃᓐᖏᓯᐊᕈ -
ᑎᒃᓴᓂᒃ. ᐃᓚᒌᑦ ᐃᓱᒪᓕᐅᖃᑦᑕᓚᐅᖅᑐᑦ ᖃᖓ ᐊᒻᒪᓗ  
ᓇᒧᑦ ᓅᓐᓂᐊᕐᒪᖔᕐᒥᒃ ᒪᓕᑦᑐᒍ ᓯᓚ ᖃᓄᐃᓐᓂᖓ ᐊᒻᒪᓗ 
ᐃᖃᓗᓕᓐᓄᑦ ᐆᒪᔪᓕᓐᓄᓪᓗ.17 ᐃᓅᓯᕐᒥ ᐊᑦᓱᕈᕐᓇᖅᑐᑦ, ᓲᕐᓗ 
ᓂᖓᖃᑦᑕᕐᓂᖅ, ᑳᖕᓂᖅ, ᐊᒻᒪᓗ ᐃᓅᓯᕐᒥᒃ ᑭᐱᓯᓂᖅ, 
ᖃᐅᔨᒪᔭᐅᓚᐅᓐᖏᑦᑐᑦ ᑭᓯᐊᓂ ᖃᖓᑐᖄᓘᓕᕋᐃᒻᒪᑦ  
ᐊᒻᒪᓗ ᑕᐃᒪᐃᖃᑦᑕᓚᐅᖅᑐᑦ ᐃᓅᓯᕐᒥᒃ ᒪᑭᒪᔾᔪᑎᒃᓴᓂᓪᓗ 
ᐊᑐᐃᓐᓇᖃᖅᑐᑎᒃ ᐋᖅᑭᑦᓱᐃᒍᑎᒃᓴᒥᓂᒃ. 

ᐃᓄᐃᑦ ᐱᓇᓱᐊᖃᑕᐅᓯᒪᔪᑦ ᐊᔾᔨᒌᓐᖏᑦᑐᓂ ᒪᑭᒪᔾᔪᑎᒃᓴᓂ, 
ᓯᕗᓪᓕᕐᐹᒥ ᑮᓇᐅᔭᓕᐅᕋᓱᐊᖅᑎᓄᑦ ᐊᕐᕙᓂᐊᖅᑏᑦ 
ᐊᐅᓚᑕᖏᓐᓄᑦ ᐱᓗᐊᓚᐅᖅᑐᖅ 1860-ᖏᓐᓂ 1870-ᖏᓐᓂᓗ 
ᐊᒻᒪᓗ ᑭᖑᓂᐊᒍᑦ ᒥᖅᑯᓯᓕᓐᓂᒃ ᑕᐅᖅᓰᖃᑦᑕᓂᕐᒥᒃ 
ᓴᖅᑭᕈᑕᐅᓪᓗᑎᒃ ᓂᐅᕕᖃᑦᑕᓂᕐᒥᒃ ᐃᓚᖏᓐᓂ ᐊᕕᑦᑐᕐᓯᒪᓂᕐᓂ 
ᐃᓄᐃᑦ ᓄᓇᖓᓂ ᐱᒋᐊᓕᓵᕐᓂᖓᓂ 1900. 1930-
ᖏᓐᓃᓕᖅᑎᓪᓗᒋᑦ ᐃᓚᖏᑦ ᐃᓄᐃᑦ ᓱᖏᕐᓲᑎᖃᓕᓚᐅᖅᑐᑦ 
ᓂᕆᔭᒃᓴᓪᓗᐊᑕᐅᕙᑦᑐᓂᒃ ᓲᕐᓗ ᑕᕆᐅᖅ, ᐸᓚᐅᒑᖅ, ᑏ,  
ᐊᒻᒪᓗ ᓱᑲᖅ, ᐃᓚᒋᐊᕈᑕᐅᓪᓗᓂ ᓂᕿᓂᒃ ᓄᓇᒦᓐᖓᖅᑐᓂᒃ 
ᓂᕿᒋᕙᑦᑕᒥᓂᒃ ᐊᓐᓇᓯᒪᒍᑎᒃᓴᓂᒃ. ᐊᑐᖃᑦᑕᓕᕐᓱᑎᓪᓗ 
ᓱᖏᕐᓲᑎᒋᓪᓗᒋᑦ ᓱᓇᒃᑯᑖᓂᒃ ᓲᕐᓗ, ᓴᒃᑯᑦ, ᖁᑭᐅᑏᑦ, ᑏᓕᐅᕈᑏᑦ 
ᐊᒻᒪᓗ ᐅᖅᓱᑐᖅᑐᑦ ᖁᓪᓖᑦ ᖃᐅᒪᐃᑦ. ᑲᑕᒻᒪᑕ ᒥᖅᑯᓖᑦ ᐊᑭᖏᑦ, 
ᑲᓇᑕ ᒐᕙᒪᖓ ᐱᓕᕆᐊᖃᓕᓚᐅᖅᑐᖅ ᐃᑲᔪᖅᑕᐅᒍᑎᒃᓴᖏᓐᓂᒃ 
1930-ᖏᓐᓂᒃ 1940-ᖏᓐᓄᑦ ᐃᑲᔫᑎᒃᓴᓂᒃ ᐱᔭᖅᑯᖅᑐᓵᖅᑐᓂᒃ 
ᐃᓚᒋᓂᒃ.18  

ᐊᒃᑐᐃᓂᖏᑦ ᐊᐅᓚᑦᓯᒍᓐᓇᐃᓪᓕᑎᑕᐅᓂᖏᑦ ᐃᓄᐃᑦ 
ᐃᓕᖅᑯᓯᕐᒥᓂᒃ ᐃᓅᓯᒥᓐᓂᓪᓗ ᐱᒋᐊᓪᓚᓕᓚᐅᖅᑐᖅ ᓄᓇᕐᔪᐊᒥ 
ᐅᓇᑕᕐᓂᕐᔪᐊᖅ II  ᑭᖑᓂᐊᒍᑦ. 46-ᓂᒃ ᓈᓚᑉᕕᓕᐅᖅᑐᑎᒃ  
(DEW) ᓴᓇᔭᐅᓚᐅᖅᑐᓂᒃ ᒥᐊᓕᒐᒃᑯᓐᓂᒃ ᑲᓇᑕᒥᐅᓂᓪᓗ  
ᒫᓐᓇ ᓄᓇᕘᓕᖅᑐᒥ, ᐱᓕᕆᒡᕕᓕᐅᖅᑐᑎᒃ ᐃᓄᐃᑦ 
ᐃᖅᑲᓇᐃᔮᒃᓴᕐᓯ ᐅᕐᕕᖏᓐᓂᒃ ᐊᒻᒪᓗ ᐃᖢᐊᕐᓴᐃᕕᖕᓂᒃ,  
ᐊᒻᒪᓗ ᓂᐅᕐᕈᑎᖃᖃᑦᑕᓂᕐᒥᒃ ᐱᖁᑎᓂᒃ, ᑕᐃᒪᐃᒻᒪᑦ 
ᓱᑲᑦᑐᐊᓘᓕᓚᐅᖅᑐᑦ ᓴᖅᑭᖅᑕᐅᓂᖏᑦ ᓄᓇᓖᑦ ᓄᐊᑦᓯᕕᐅᔪᑦ 
ᐃᓚᖏᓐᓂ ᐊᕕᑦᑐᕐᓯᒪᓂᕐᓂ. 

ᓈᓚᒡᕖᑦ ᐃᓄᓐᓄᑦ ᑲᓱᕈᑕᐅᓚᐅᖅᑐᑦ ᒥᐊᓕᒐᕐᓂᒃ 
ᖃᕿᐊᕐᓯᔪᓂᒃ ᑕᑯᓐᓇᖅᑕᒥᒍᑦ ᑲᓇᑕ ᐃᑉᐱᒍᓱᑦᓯᐊᖏᓐᓂᖓᓄᑦ 
ᐃᓄᓐᓅᖓᔪᓂᒃ. ᑲᓇᑕ ᐃᑲᔪᕐᓱᐃᖃᑦᑕᕐᓯᒪᔪᖅ ᐋᖅᑭᐅᒪᑎᑦᓯᓂᕐᒥᒃ 
ᐱᖅᑯᓯᕐᒥᒍᑦ ᐃᓅᓇᓱᐊᕐᓂᕐᒥᒃ ᐃᓄᓐᓄᑦ 1930 ᐊᕐᕌᒍᖏᓐᓂ 
ᐊᒻᒪᓗ ᓄᓇᕐᔪᐊᒥ ᐅᓇᑕᕕᔾᔪᐊᑎᓪᓗᒋ II.  ᐃᓚᖏᑦ ᓈᖕᒪᑦᓴᖏᑦᑐᑦ 
ᑕᑯᓐᓇᒐᓖᑦ ᑕᑯᓚᐅᖅᑐᑦ ᒐᕙᒪᒃᑯᑦ ᑲᒪᓐᖏᓐᓂᖏᓐᓂᒃ 
ᐃᑉᐱᒍᓱᑦᓯᐊᖏᓐᓂᖏᓐᓂᒃ ᐃᓄᐃᑦ ᐃᓕᓐᓂᐊᕐᓂᖏᓐᓂᒃ, 
ᐃᖢᐊᕐᓴᐃᔾᔪᑎᓂᒃ, ᐃᖅᑲᓇᐃᔮᓂᒃ, ᐊᒻᒪᓗ ᐊᑯᓂᐅᔪᒧᑦ- 
ᐋᖅᑭᑦᓯᒪᔪᓂᒃ ᐊᑐᐊᒐᖅᑕᖃᕆᐊᖃᕐᓂᖓᓂᒃ ᐃᓄᓐᓅᖓᔪᓂᒃ.19  

ᕿᑎᐸᓗᖏᓐᓂ 1950, ᐃᓄᐃᑦ ᐃᑲᔫᓯᐊᖃᑦᑕᓕᓚᐅᖅᑐᑦ 
ᓱᕈᓯᕐᓯᐅᑎᓂᒃ ᓂᐅᕕᕈᓐᓇᐅᑎᑖᖅᑎᑕᐅᖃᑦᑕᕐᓱᑎᒃ ᐅᑉᕙᓘᓐᓃᑦ 
ᐊᑭᓕᖅᑕᐅᓯᒪᔪᓂᒃ ᑐᓂᔭᐅᓪᓗᑎᒃ ᓯᒃᑭᓕᐅᖅᑕᐅᖏᒻᒪᕆᑦᓱᑎᒃ. 
ᒐᕙᒪᑐᖃᒃᑯᑦ ᑎᒍᓯᓕᓚᐅᖅᑐᑦ ᐊᐅᓚᑦᓯᓂᕐᒥᒃ ᐃᓕᓐᓂᐊᓂᕐᒥᒃ 
ᐋᖕᓕᑲᒃᑯᑎᒍᑦ ᑳᑐᓕᒃᑯᑎᒍᓪᓘᓐᓃᑦ ᐅᑉᐱᕐᓂᓕᕆᔨᒃᑯᑦ 
ᑲᑐᔾᔨᖃᑎᒌᖏᑎᒍᑦ, ᑖᒃᑯᐊ ᓯᕗᓪᓕᕐᐸᐅᓚᐅᖅᑐᑦ ᑎᒥᐅᔪᑦ 
ᐃᓕᓐᓂᐊᑎᑦᓯᒋᐊᓐᖓᖅᑐᑦ ᐃᓕᓐᓂᐊᕕᖕᒥ ᐃᓄᓐᓂᒃ. 
ᑕᐃᑦᓱᒪᓂᐅᑎᓪᓗᒍ ᐃᓚᒌᑦ ᐊᐅᓚᑕᐅᓕᓚᐅᖅᑐᑦ ᐅᑉᕙᓘᓐᓃᑦ, 
ᐃᓚᖏᑦ, ᓄᒃᑎᖅᑎᑕᐅᓚᐅᖅᑐᑦ ᑲᑎᑕᐅᓪᓗᑎᒃ ᓄᓇᓕᖕᓄᑦ 
ᓱᓇᖃᓐᖏᑦᑐᓄᑦ, ᐃᓛᓐᓂᒃᑯᑦ ᑎᑭᐅᑎᖃᑦᑕᓕᓚᐅᖅᑐᑦ 
ᖁᐊᖅᓵᓇᖅᑐᓄᑦ ᓲᕐᓗ ᐱᕐᓕᕋᕐᓂᖅ. ᓇᓗᓇᐃᕐᓯᒪᔭᐅᔪᑦ 
ᐱᔾᔪᑕᐅᔪᓪᓗ ᓲᕐᓗ ᓄᒃᑎᖅᑕᐅᓂᕐᓄᑦ ᐊᐅᓚᑕᐅᓚᐅᖅᑐᑦ 
ᖃᓪᓗᓈᓂ ᐸᕐᓇᑦᑎᓂᒃ ᐊᒻᒪᓗ ᓯᕐᓂᒋᔨᖃᖅᑐᑎᒃ ᐱᓕᕆᔨᒥᓂᒃ.20  

1957−ᒥ, ᓲᕐᓗ ᐊᔾᔨᐅᑎᓪᓗᒍ, Ennadai  Lake  ᐃᓄᖏᑦ 
ᐱᖓᓐᓇᕐᐸᓯᐊᓂᒥᐅᑦ ᑕᓯᐅᔭᕐᔪᐊᑉ ᓄᒃᑎᖅᑕᐅᓚᐅᖅᑐᑦ 
ᖃᖓᑕᔫᒃᑯᑦ Henik  Lake−ᒧᑦ ᐃᓄᓕᕆᔨᑐᖃᒃᑯᑦ 
ᐊᖓᔪᖅᑲᐅᑎᖏᓐᓄᑦ ᐱᓇᓱᐊᖃᑎᖃᖅᑐᑎᒃ ᓂᐅᕕᖅᑎᑯᓐᓂᒃ 
ᕼᐊᑦᓴᓐ ᐸᐃ ᑲᒻᐸᓂᒃᑯᓐᓂᒃ ᐊᒻᒪᓗ ᑲᓇᑕᒥ ᐸᓖᓯᒃᑯᓐᓂᒃ 
(RCMP). ᐆᒪᔪᖃᕐᓂᕐᓴᐅᓂᕋᖅᑕᐅᓪᓗᓂ ᑕᒫᓂ ᓄᓇᓂᖓ, ᐊᒻᒪᓗ 
ᐱᔭᕆᐊᑭᓐᓂᕐᓴᐅᓂᕋᖅᑕᐅᓪᓗᓂ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ 
ᐊᐅᓚᑦᓯᓂᕐᒥᒃ ᓄᒃᑎᖅᑎᑦᓯᒋᐊᒃᓴᖅ ᐃᓄᓐᓂᒃ ᖃᓂᒋᔮᓂᒃ ᐹᓪᓕᖅ. 
Ennadai  ᐃᓄᖏᑦ ᐊᓯᔾᔩᖁᔭᐅᓚᐅᖅᑐᑦ ᓂᕆᖃᑦᑕᖅᑕᒥᓂᒃ 
ᑐᑦᑐᒥᓂᖅᑐᖃᑦᑕᓐᖏᖔᕐᓗᑎᒃ ᐃᖃᓗᒥᓂᕐᓂᒃ ᓂᕿᖃᖔᖁᔭ -
ᐅᓪᓗᑎᒃ. ᐅᑭᐅᖓᓂ 1957-ᒥᓂᒃ 1958-ᒧᑦ, ᐃᓚᖏᑦ ᐃᓄᐃᑦ 
ᑐᖁᕋᓚᐅᖅᑐᑦ ᐱᕐᓂᕋᖅᑐᑎᒃ Henik  Lake−ᒥ, ᐊᒻᒪᓗ 
ᑐᖁᑕᐅᔪᖃᖅᑐᓂ. ᐊᒥᐊᒃᑯᖏᑦ Ennadai  ᐃᓄᖏᑕ 
ᓄᒃᑎᖅᑕᐅᓕᓚᐅᖅᑐᑦ Eskimo  Point-ᒧᑦ, ᑖᓐᓇ ᕗᐊᑕ ᕉᑦᓂᑭ, 
ᐊᖓᔪᖅᑳᖓ ᐃᓄᓕᕆᔨᖃᒃᑯᑦ ᐅᑭᐅᖅᑕᖅᑐᒨᖓᔪᓄᑦ, 
ᐅᖃᐅᓯᕆᓚᐅᖅᑖ ᓄᒃᑎᖅᑕᐅᓂᖏᑦ Ennadai  ᐃᓄᐃᑦ ᐃᓚᒌᑦ 
Eskimo  Point−ᒧᑦ ᑲᑕᑦᓯᒪᓗᐊᓕᕐᓂᖏᓐᓂᒃ ᐊᒻᒪᓗ ᐃᓅᓯᕐᒥᓂ 
ᑐᕌᒐᑦᓴᖃᕈᓐᓃᕐᓯᒪᓪᓗᑎᒃ.21  

1958−ᒥ, Ennadai  Lake ᐃᓄᐃᑦ ᓄᒃᑎᖅᑎᑕᐅᒃᑲᓂᓚ -
ᐅᕐᒥᔪᑦ, ᑎᑭᕋᕐᔪᐊᒧᖔᕐᓕ ᑕᓯᐅᔭᕐᔪᐊᖅ ᓯᒡᔭᖓᓃᑦᑐᒧᑦ, 
ᐃᓚᖃᖅᑐᑎᒃ ᐃᓗᐃᓕᕐᒥᐅᑕᕐᓂᒃ ᐃᓄᓐᓂᒃ Garry  Lake-ᒥᒃ, 
ᑕᐃᑲᓂ 17 ᑐᖁᓚᐅᖅᑐᑦ ᐱᕐᓕᕋᖅᑐᑦ ᐊᑯᓐᓂᖓᓂ ᕕᑉᕗᐊᓕ 
ᒫᑦᓯᓗ ᐊᕐᕌᒍᒥ ᑕᐃᑲᓂ. ᐃᓄᐃᑦ ᖃᒪᓂ’ᑐᐊᒦᓐᖔᖅᑐᑦ, ᐊᕐᕕᐊᓂᒃ, 
ᐊᒻᒪᓗ Eskimo  Point-ᒥᒃ ᓄᒃᑎᖅᑎᑕᐅᓚᐅᕐᒥᔪᑦ ᑎᑭᕋᕐᔪᐊᒧᑦ, 
ᓄᓇᓕᓐᖑᖅᑎᑕᐅᓪᓗᓂ ᒐᕙᒪᑐᖃᒃᑯᓐᓂᒃ ᓱᑲᓐᓂᕐᓴᐅᖁᓪᓗᒍ 
ᓄᒃᑎᕆᒍᑕᐅᔪᖅ ᐃᓂᓪᓚᖁᔭᐅᓪᓗᑎᒃ ᓄᒃᑎᖅᑕᐅᔪᑦ ᐃᓄᐃᑦ, 
ᑖᒃᑯᓇᓂ ᐅᓄᖅᑐᑦ ᐃᓗᐃᓕᕐᒥᐅᑕ ᐅᓚᐅᖅᑐᑦ ᐊᒻᒪᓗ 
ᑕᑯᓚᐅᕐᓯᓇᑎᒃ ᑕᕆᐅᕐᒥᐅᑕᓂᒃ ᐆᒪᔪᓂᒃ. 

ᐱᓗᐊᖅᑐᐊᓗᐃᑦ ᐆᑦᑑᑎᒃᓴᑦ, ᐃᓄᐃᑦ ᑲᒪᒋᔭᐅᓚᐅᖅᑐᑦ 
ᐃᓅᑎᓪᓗᒋᑦ ᓴᐃᒻᒪᑎᑖᖑᔪᑦ ᐊᒻᒪᓗ ᐊᐅᓚᑕᐅᓪᓗᑎᒃ 
ᓄᒃᑎᑦᑕᐅᓪᓗᑎᒃ ᑭᒋᖅᑐᒧᑦ ᑲᓇᑕᒨᖓᓂᖓᓂᒃ ᓄᓇᖓ 
ᓇᓗᓇᐃᒃᑯᑕᐅᓪᓗᑎᒃ ᐃᓃᓯᒪᒍᑕᐅᔪᑦ ᐅᑭᐅᖅᑕᖅᑐᒥᒃ, 
ᑕᐃᒪᐃᑦᑐᒃᑰᓚᐅᕐᒥᔪᑦ ᖁᑦᑎᑦᑐᒧᑦ ᓅᑦᑎᖅᑕᐅᓚᐅᖅᑐᑦ. ᑖᒃᑯᐊ 
ᐃᓄᐃᑦ ᐃᓚᒌᑦ ᓄᒃᑎᖅᑕᐅᓚᐅᖅᑐᑦ 1953-ᒥ ᐃᓄᒃᔪᐊᒥᒃ  
(ᑯᐸᐃᒃ ᐅᐊᖕᓈᓂᒃ) ᐊᒻᒪᓗ ᒥᑦᑎᒪᑕᓕᒻᒥᒃ ᐊᐅᓱᐃᑦᑐᒧᑦ ᐊᒻᒪᓗ 
ᖃᐅᓱᐃᑦᑐᒧᑦ ᐃᓄᖃᓚᐅᕐᓯᒪᓐᖏᑦᑐᒧᑦ ᖁᑦᑎᑦᑐᒧᑦ. 

ᐅᓄᖅᑐᑦ ᐃᓚᒌᑦ ᓄᓇᓕᖕᓄᑦ ᑲᑎᕐᓱᖅᑕᐅᓚᐅᖅᑐᑦ 
ᑭᓱᖃᙱᑦᑐᓄᑦ ᖃᐅᔨᕙᓪᓕᐊᓕᓚᐅᖅᑐᑦ ᓯᖁᒻᒫᖃᑦᑕᓕᕐᓱᑎᒃ 
ᐃᓅᖃᑎᒌᓐᓂᕐᒥᒃ ᐃᓕᖅᑯᓯᕇᓐᓇᓚᐅᖅᑕᒥᓂᒃ ᐃᓅᓯᓕᒫᒥᓂ 
ᓄᓇᒥᐅᑕᐅᓪᓗᑎᒃ. ᐅᖃᐅᓯᕆᓚᐅᖅᑕᖏᑦ ᐋᓂ ᓴᐸ 
ᐃᑉᐱᐊᔪᒻᒥᐅᑕᖅ: 
 

… ᓄᓇᓕᕋᓛᒥᐅᑕᐅᑎᓪᓗᑕ, ᐱᖅᑯᓯᖃᓚᐅᕋᑦᑕ ᐆᒥᖓ: 
ᓂᕆᖃᑎᒌᑉᐸᑦᑐᑕ, ᐃᓪᓗᒥᐅᖃᑎᒌᑦᑐᑕ. ᐃᓚᒌᑦ 
ᐋᖅᑭᑦᓯᒪᓂᖓ ᓴᐃᒪᓇᓚᐅᖅᑐᖅ ᐊᓯᐅᔨᓚᐅᖅᑕᕗᑦ 
ᓄᓇᓕᖕᓄᑦ ᑲᑎᑕᐅᓪᓗᑕ ᓄᒃᑎᕋᑦᑕ.22  

 
ᐊᓯᔾᔨᕈᑏᑦ ᐃᓚᒌᓄᑦ ᓄᓇᓕᖕᓄᑦ ᑲᑎᑕᐅᓪᓗᑎᒃ 

ᐃᓚᖃᓚᐅᖅᑐᑦ ᐊᐳᓪᓚᑎᒍᑕᐅᔪᒥᒃ ᓴᖅᑭᖅᑕᐅᒻᒪᑕ ᒐᕙᒪᑐᖃᒃᑯᑦ 
ᐃᓕᓐᓂᐊᕆᐊᖅᑎᑦᓯᖃᑦᑕᕐᓂᖏᑦ ᐊᖏᕐᕋᖏᓐᓂᒃ ᓅᑦᓯᓪᓗᑎᒃ 
ᐊᒻᒪᓗ ᐃᓕᓐᓂᐊᕐᕕᓕᐅᕐᓂᖏᑦ ᐊᓯᔾᔩᓇᓱᐊᖅᑐᑎᒃ 
ᐃᓕᖅᑯᓯᕆᓐᖏᑕᖏᓐᓂᒃ ᑎᒍᓯᑎᑦᓯᓇᓱᐊᓕᕐᓱᑎᒃ ᓄᑕᖅᑲᓂᒃ. 
ᓯᕗᓪᓕᕐᐹᖑᓚᐅᖅᑐᖅ ᒐᕙᒪᒃᑯᓐᓂᒃ−ᐊᐅᓚᑕᐅᔪᖅ ᐃᓕᓐᓂᐊᕐᕕᒃ 
ᑐᕌᖓᔪᖅ ᐃᓄᓐᓄᑦ ᒪᑐᐃᓚᐅᖅᑐᖅ 1951−ᒥ ᐃᒡᓗᓕᒑᕐᔪᒻᒥ, 
ᑎᒍᓚᑦᓱᑎᒃ ᐃᓄᓐᓂᒃ ᓄᑕᖅᑲᓂᒃ ᐊᐅᓪᓚᐅᑎᓪᓗᒋᑦ 
ᐅᖓᓯᑦᑐᐊᓗᒻᒥᒃ ᐊᓪᓛᑦ ᐃᒡᓗᓕᒻᒥᒃ ᒥᑦᑎᒪᑕᓕᒻᒥᓪᓗ. 

ᐲᑕ ᐃᕐᓂᖅ ᐅᖃᐅᓯᓕᒃ ᖃᓄᖅ ᐃᑦᓯᕋᕐᔪᐊᒃᑯᓐᓂ 
ᐊᔪᕆᖅᑐᐃᔨ ᑎᑭᓚᐅᕐᒪᖔᖅ ᐃᓚᒌᑦ ᓄᓇᖓᓄᑦ ᓯᓚᑖᓂ  
ᓇᐅᔮᑦ 1958−ᒥ ᐅᑭᐅᖃᖅᑎᓪᓗᒍ 11-ᓂᒃ ᐊᒻᒪᓗ ᖃᓄᖅ 
ᐊᐅᓪᓚᐅᔾᔭᐅᓚᐅᕐᒪᖔᕐᒥ ᖃᖓᑕᔫᒃᑯᑦ Sir  Joseph  Bernier 
ᐃᓕᓐᓂᐊᕐᕕᖕᒧᑦ ᐃᒡᓗᓕᒑᕐᔪᒻᒥ. ᑕᑯᑦᓴᐅᔪᑦ ᓴᓇᒻᒪᖏᑦ, ᓂᕿᑦ, 
ᐊᒻᒪᓗ ᐅᓄᖅᑐᑦ ᖁᑦᓯᓂᕐᓴᒥ ᑐᑭᖏᑦ ᐋᓪᓚᐅᓚᐅᕐᒪᑕ 
ᐃᓕᓐᓂᐊᖅᑎᓄᑦ ᑕᐃᑯᓐᖓᐅᔾᔭᐅᔪᓄᑦ. ᐃᓕᓐᓂᐊᖅᑏᑦ 
ᑐᓴᖃᑦᑕᓚᐅᓐᖏᑦᑐᑦ ᐃᓚᒥᖕᓂᒃ ᑕᖅᑭᓂᒃ 9-ᓂᒃ ᐊᕐᕌᒍᒥ; 
ᐃᓚᖏᑦ ᑎᒥᒃᑯᑦ ᐃᓱᒪᒃᑯᓪᓗ ᐋᓐᓂᑎᖅᑕᐅᖃᑦᑕᓚᐅᖅᑐᑦ  
ᑳᑐᓕᒃ ᐃᑦᓯᕋᕐᔪᐊᓂ ᓇᔭᖕᓄᑦ ᐅᖃᓕᒪᖁᔭᐅᓇᑎᒃ ᐃᓄᒃᑐᑦ 
(ᐃᓚᒋᔭᐅᓪᓗᑎᒃ ᑕᒪᕐᒥᒃ ᐃᓄᐃᑦ ᐅᖃᐅᓯᖏᑦ). ᐃᓚᖏᑦ ᓄᑕᖅᑲᑦ 
ᓄᓕᐊᓂᕐᓗᑦᑕᐅᓂᒃᑯᑦ ᐱᕋᔭᑕᐅᕙᓚᐅᖅᑐᑦ. ᐊᑐᕐᓯᒪᔭᖏᑦ 
ᓴᖅᑮᓯᒪᔪᑦ ᐊᕕᑦᑐᕐᓂᖏᓐᓂᒃ ᐃᓚᖐᑦ ᐊᒻᒪᓗ ᑭᖑᕚᕇᑦ. 
ᐅᖃᐅᓯᖏᑎᒍᑦ ᐃᕐᓂᖅ, “ᐊᖓᔪᖅᑳᒃᑲ ᖃᐅᔨᒪᓐᖏᑦᓯᐊᓕᓚᐅᖅᑑᒃ 
ᐅᕙᓐᓂᒃ ᐃᓕᓐᓂᐊᕆᐊᕐᓯᒪᓂᑰᓕᖅᑎᓪᓗᖓ.”23  

ᐃᓄᐃᑦ ᓄᑕᖅᑲᑦ ᐊᐅᓪᓚᖅᑎᑕᐅᖃᑦᑕᓚᐅᖅᑐᑦ 
ᐃᓕᓐᓂᐊᕆᐊᖅᑕᐅᓪᓗᑎᒃ ᐃᓕᓐᓂᐊᕕᖕᓄᑦ ᐊᓪᓛᑦ 1960 
ᓄᙳᐸᓗᖏᓐᓂ ᐅᕙᑦᓯᐊᕉᓗᐊᓐᖏᑦᑐᖅ, ᐃᓚᖏᑦ 
ᒥᑭᓗᐊᕐᓂᖏᓐᓄᑦ ᓱᓕ ᐊᒫᒪᖃᑦᑕᑎᓪᓗᒋᑦ ᐊᒫᒪᐅᒻᒧᑦ, ᒪᕇᓯ 
ᑐᖏᓕᒃ ᓇᐅᔮᒥᐅᑕᖅ ᑕᐃᒪᐃᓚᐅᖅᑐᖅ. ᐊᖅᓵᖅᑕᐅᓚᐅᖅᑐᑦ 
ᒥᓂᑕᐅᕕᒋᒋᐊᖃᓐᖏᑕᖏᓐᓂᒃ ᐃᓕᓐᓂᐊᖅᑎᑕᐅᓂᕐᒧᑦ ᓇᖕᒥᓂᖅ 
ᒪᑭᒪᑦᓯᐊᓇᖅᑐᒥᒃ ᐃᓕᖅᑯᓯᕐᒥᓐᓂᒃ ᐱᕖᕈᔾᔭᐅᓪᓗᑎᒃ 
ᐊᑐᖅᑎᑕᐅᑦᑕᐃᓕᒪᓕᖅᑐᑎᒃ. ᐅᖃᐅᓯᖏᑎᒍᑦ ᑐᖏᓕᒃ, 
ᐃᓕᓐᓂᐊᕆᐊᖅᑎᑕᐅᖃᑕᐅᓚᐅᖅᑐᖅ ᐃᒡᓗᓕᒑᕐᔪᒃ 
ᐃᓕᓐᓂᐊᕐᕕᖓᓄᑦ Sir  Joseph  Bernier  Federal  Day  
School  1963-ᒥᓂᒃ 1969-ᒧᓄᑦ; 
 

ᐄᓯᑭᒨᖑᓂᕋᖅᑕᐅᖃᑦᑕᓚᐅᖅᑐᒍᑦ. ᑭᓲᙱᑦᑐᒍᑦ. 
ᑲᔪᓯᔪᓐᓇᕋᔭᖅᑐᒍᑦ ᑭᓯᐊᓂ ᐃᓕᓐᓂᐊᕐᓗᑕ ᖃᓪᓗᓈᑦ 
ᐃᓅᓯᖓᓂᒃ. ᑕᐃᒪᐃᒻᒪᒃ ᐃᓱᒪᒃᑯᑦ ᒥᑭᓪᓕᑎᖅᑕᐅᖃᑦᑕᓚ -
ᐅᕐᒥᔪᒍᑦ. ᐱᐅᑦᓴᙱᓕᖅᑕᐅᓪᓗᑕ ᐃᓅᖃᑎᑦᑎᓐᓂᒃ, 
ᑖᒃᑯᓂᖓ, ᐃᓅᖃᑎᑦᑎᓐᓂᒃ. ᒥᑭᓪᓕᑎᖃᑦᑕᓕᓚᐅᖅᑕᕗᑦ 
ᖃᐅᔨᒪᙱᓐᓂᖏᓐᓄᑦ ᓈᓴᐃᓂᕐᒥᒃ ᖃᓪᓗᓈᑎᑐᑦ, 
ᖃᓪᓗᓇᐅᔭᕈᓐᓇᕋᑎᒃ ᐅᖃᓕᒫᕈᓐᓇᕋᑎᓪᓘᓐᓃᑦ ᐅᑉᕙᓘᓐᓃᑦ 
ᑕᒪᒃᑯᓂᖓᓕᒫᖅ ᐱᔪᓐᓇᓕᖅᑕᑎᓐᓂᒃ. ᐋᓐᓂᐊᓂᖅ ᑕᒪᓐᓇ!24  

  
1955−ᒥ, ᒥᑦᓯᑎᓐᓃᑦᑐᑦ 15% ᐃᓕᓐᓂᐊᕆᐊᕈᓐᓇᕐᓯᓯᒪᓕᖅᑐᑦ 

ᐅᑭᐅᖏᑎᒍᑦ ᐃᓄᐃᑦ ᑲᓇᑕᒥ ᐊᑎᓕᐅᖅᑕᐅᓚᐅᖅᑐᑦ ᐃᓚᖏᓐᓂ 
ᒐᕙᒪᑐᖃᒃᑯᑦ ᐃᓕᓐᓂᐊᕐᕕᖁᑎᖏᓐᓂ; ᔫᓂ 1964−ᖑᓕᖅᑎᓪᓗᒍ 

ᐅᓄᕐᓯᑲᓐᓂᓚᐅᖅᑐᑦ 75%-ᕈᖅᑐᑎᒃ ᐃᓄᐃᑦ ᐅᑭᐅᓖᑦ  
6-ᓂᒃ 15-ᒧᑦ.25  

ᐃᓄᓕᒫᑲᓴᐃᑦ ᓄᒃᑎᓚᐅᖅᑐᑦ ᓄᓇᓕᖕᓄᑦ ᑲᑎᑕᐅᕕᐅᔪᓄᑦ 
1950-ᖏᓐᓂ ᓵᙵᔭᕆᐊᖃᖃᑦᑕᓚᐅᖅᑐᑦ ᐊᒥᓱᓂᒃ 
ᐊᑦᓱᕈᕐᓇᖅᑐᓂᒃ ᐃᓚᖃᖅᑐᓂ ᐊᑦᓱᕉᓐᓂᖓᓇᖅᑐᒃᑰᕈᑎᖃᕐᓂᖅ 
ᐃᓕᓐᓂᐊᕐᕖᑦ ᐋᖅᑭᓱᓚᐅᖅᑕᖏᓐᓂᒃ ᐃᓄᐃᑦ ᐃᓕᖅᑯᓯᖏᓐᓄᑦ 
ᐃᓄᖏᓐᓄᓪᓗ. ᐃᓚᖓ ᐊᑦᓱᕈᕐᓇᓚᐅᖅᑐᖅ ᐊᑐᐃᓐᓇᖃᑦᓯ -
ᐊᖏᓐᓂᖅ ᐊᒻᒪᓗ ᓴᓇᒪᑦᓯᐊᖅᑐᓂᒃ ᐃᓪᓗᓂᒃ. ᐅᓄᖅᑐᑦ  
ᐃᓄᐃᑦ ᐃᓚᒌᑦ ᐊᖏᕐᕕᐅᓯᒪᓚᐅᖅᑐᑦ ᐊᑭᖃᙱᑦᑐᒥᒃ 
ᐃᓪᓗᑖᕐᓂᐊᕐᓂᖏᓐᓂᒃ ᐅᑉᕙᓘᓐᓃᑦ ᐊᑭᑭᑦᑐᒻᒪᕆᐅᖏᓐᓇᓂ -
ᐊᕐᓂᖓᓂᒃ ᐊᑐᖅᑐᐊᕈᑎᖓ ᑕᐅᖅᓰᒍᑕᐅᓪᓗᓂ ᓄᒃᑎᕐᓂᖏᓐᓄᑦ 
ᓄᓇᓕᖕᓄᑦ ᓄᐊᑦᓯᕕᐅᔪᓄᑦ, ᑭᓯᐊᓂ ᐊᒥᒐᓗᐊᖅᑐᑦ 
ᓴᓇᔭᐅᓚᐅᖅᑐᑦ, ᐊᒻᒪᓗ ᑖᒃᑯᐊ ᐱᐅᙱᑐᑦᓴᔭᐅᒐᔪᓚᐅᖅᑐᑦ 
ᓴᓇᔭᐅᔪᑦ.26  

ᐊᕐᕕᐊᓂ 1962-ᒥ, ᓲᕐᓗ ᐊᔾᔨᐅᑎᓪᓗᒍ, 82 ᐃᓚᒌᑦ 
ᐸᖕᒥᐅᓚᐅᖅᑐᑦ ᐸᖕᒥᐅᓚᐅᖅᑐᑦ 64-ᓂ ᕿᔪᓐᓂᒃ ᐊᒻᒪᓗ 
ᐃᓪᓗᕕᒐᕐᓂ, ᓯᐊᒻᒪᐸᓪᓕᐊᑎᑦᓯᒍᓐᓇᖅᑐᖅ ᐊᐃᑦᑐᕐᓘᑕᐅᓗᓂ 
ᖃᓂᒻᒪᓯᕐᓄᑦ, ᓲᕐᓗ ᐳᕙᓪᓗᓐᓂᖅ. ᐳᕙᓪᓗᓐᓇᖅᑎᓪᓗᒍ 
ᐊᒃᑐᐃᓂᖃᓚᐅᖅᑐᖅ 55% ᐊᖏᕐᕋᕆᔭᐅᔪᓂᒃ ᑖᒃᑯᓇᓂ  
1962-ᒥ ᐊᒻᒪᓗ ᐱᒋᐊᓕᓵᕐᓂᖓᓂ 1963.27 ᑲᖏᕐᖢᒑᐱᒻᒥ 
ᑕᐃᒫᑦᓴᐃᓐᓇᐸᓗᒃ ᑕᐃᒪᐃᓚᐅᕐᒥᔪᑦ 1965−ᒥ, 238 ᐃᓄᐃᑦ 
ᐸᖕᒥᐅᓗᐊᖅᑐᑎᒃ 18−ᓄᑦ ᐊᑕᐅᓯᕐᒥᒃ ᐃᓪᓗᕈᓯᓕᓐᓂᒃ 
ᐃᓪᓗᑖᖅᑎᑕᐅᓪᓗᑎᒃ.28  

ᐳᕙᓪᓗᓐᓇᖅ ᓱᕈᐃᓯᒪᔪᖅ ᐃᓚᒌᓂᒃ ᑕᐃᑦᓱᒪᓂ, 
ᖃᓂᒋᔮᓃᑦᑐᑦ 50% ᐃᓄᐃᑦ ᐊᐅᓪᓚᕐᓯᒪᖃᑦᑕᓚᐅᖅᑐᑦ 
ᐳᕙᓪᓗᑐᒃᑯᕕᖕᒥ ᖃᓪᓗᓈᓂ ᑲᓇᑕᒥ ᐱᒋᐊᓕᓵᖅᑎᓪᓗᒋᑦ 
1960.29 ᐃᓄᐃᑦ ᐳᕙᓪᓗᑐᒃᑯᕕᒻᒦᑦᑐᑦ ᐊᑦᓱᕈᖃᑦᑕᓚᐅᖅᑐᑦ 
ᐅᖃᐅᓯᖃᑎᒌᓐᖏᓂᕐᒧᑦ ᐊᐳᖅᑕᕈᑎᖃᖅᑐᑎᒃ, ᐃᓄᑐᐊᒃᑯ -
ᕕᒻᒦᖃᑦᑕᖅᑐᑎᒃ, ᐊᒻᒪᓗ ᑭᐱᓐᖑᓂᕐᒧᑦ; ᐃᓚᒌᑦ ᐊᑉᕗᑎᑎᑕ -
ᐅᖃᑦᑕᓚᐅᖅᑐᑦ ᐃᓛᓐᓂᒃᑯᑦ ᖃᐅᔨᒪᖃᑦᑕᓚᐅᙱᑦᑐᑦ 
ᐅᖓᒋᔭᖏᑦ ᓇᒥ ᑐᖁᓐᓂᕐᒪᖔᑕ ᐊᒻᒪᓗ ᐃᓕᔭᐅᓯᒪᒻᒪᖔᑕ.30  

ᓄᓇᓕᓐᓂ, ᐃᓄᐃᑦ ᓇᖕᒥᓂᖅ−ᒪᑭᒪᐃᓐᓇᖃᑦᑕᕐᓯᒪᓚᐅᖅᑐᑦ 
ᐃᑉᐱᒍᓱᓚᐅᖅᑐᑦ ᑯᐃᓐ ᓄᑮᕈᔾᔨᓚᐅᕐᓂᖓᓂᒃ ᓇᐅᒃᑯᓕᒫᖅ 
ᐃᓅᓯᕐᒥᓂ. 1950−ᖏᓐᓂ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ 
ᐊᔪᓕᖅᑎᑦᓯᖃᑦᑕᓕᓚᐅᖅᑐᑦ ᒪᓕᒐᓕᐅᕐᓂᕐᒥᒍᑦ ᑭᒡᓕᖃᖅᑎᑦᓯ -
ᓕᖅᑐᑎᒃ ᐊᖑᓇᓱᒋᐊᓕᖏᓐᓂᒃ ᐃᓄᐃᑦ. ᐃᓄᐃᑦ ᐃᑉᐱᒍᓱᙱᑦᑐᑦ 
ᐊᖑᓇᓱᓐᓂᕐᒧᑦ ᐊᐅᓚᑦᓯᔾᔪᑎᓕᐊᓂᒃ ᐊᑭᓖᑎᑕᐅᖃᑦᑕᓕᓚᐅᖅᑐᑦ 
ᐊᓪᓛᑦ ᐊᓄᓪᓚᑦᓯᕕᒻᒨᖅᑕᐅ ᔪᓐᓇᖅᑐᑎᒃ. ᐊᒥᓱᕐᔪᐊᕌᓗᐃᑦ ᕿᒻᒦᑦ 
ᐊᐅᓪᓚᑏᑦ ᑐᖁᕋᖅᑕᐅᓚᐅᕐᒥᔪᑦ ᐸᓖᓯᒃᑯᓐᓄᑦ RCMP  ᐊᒻᒪᓗ 
ᐊᓯᖏᓐᓄᑦ ᐊᐅᓚᑦᓯᔨᓄᑦ ᑕᐃᑦᓱᒪᓂᐅᑎᓪᓗᒍ ᐅᖃᐅᓯᐅᓪᓗᑎᒃ 
ᐅᓗᕆᐊᓇᕆᐊᖏᑦ ᓄᓇᓕᖕᓂ ᐅᑉᕙᓘᓐᓃᑦ ᐃᓕᒪᒋᔭᐅᓪᓗᑎᒃ 
ᓯᐊᒻᒪᑎᑦᓯᒐᔭᕆᐊᖏᑦ ᖃᓂᒻᒪᓯᕐᒥᒃ.31 

ᕿᒻᒦᑦ ᐊᐅᓪᓚᑏᑦ ᓇᓗᓇᐃᒃᑯᑕᐅᓚᐅᖅᑐᑦ ᐃᓄᓐᓄᑦ, 
ᓇᓗᓇᐃᒃᑯᑕᕆᔭᐅᓪᓗᑎᒃ ᐊᖑᓇᓱᑦᑏᑦ ᒪᑭᒪᓂᖏᓐᓂᒃ ᐊᒻᒪᓗ 
ᓇᖕᒥᓂᖅ−ᒪᑭᒪᒍᓐᓇᕐᓂᖏᓐᓂᒃ. ᐃᓚᒌᑦ ᕿᒥᖏᑦ ᐊᐅᓪᓚᑏᑦ 
ᑐᖁᕋᖅᑕᐅᓚᐅᖅᑐᑦ ᓄᖅᑲᖅᑎᑕᐅᒍᑎᒋᓚᐅᖅᑕᖏᑦ 
ᓄᓇᒧᐊᖃᑦᑕᕐᓂᖏᓐᓂᒃ ᐊᒻᒪᓗ ᐃᓕᖅᑯᓯᖏᓐᓂᒃ, ᐊᒻᒪᓗ 
ᐅᓄᖅᑐᑦ ᐃᓄᐃᑦ ᐅᑉᐱᕈᓱᑦᑐᑦ ᕿᒻᒦᑦ ᐊᐅᓪᓚᑏᑦ ᑐᖁᕋᖅᑕᐅᓚ -
ᐅᕆᐊᖏᓐᓂᒃ ᐊᔪᕐᓯᑎᑕᐅᓇᓱᐊᖅᑐᑎᒃ ᐊᔪᓕᖅᑎᑕᐅᓇᓱᐊᒧᑦ 
ᐃᓚᒌᑦ ᐊᒻᒪᓗ ᓱᑲᓐᓂᕐᓴᒥᒃ ᐃᓕᖅᑯᓯᕆᓐᖏᑕᒥᓂᒃ 
ᐊᑐᓵᓕᓂᕐᓴᐅᔪᓐᓇᖁᓪᓗᒋᑦ. ᐅᓄᖅᑐᑦ ᐃᓚᒌᑦ ᑲᑉᐱᐊᓱ -
ᐊᓂᒃᑰᓚᐅᖅᑐᑦ ᕿᒻᒦᕈᑎᒐᒥᒃ, ᐊᑦᓱᕈᓐᓇᕐᑐᒦᕌᓂᑦᑐᑎᒃ 
ᐊᑦᓱᕉᓐᓂᖓᒋᐊᒃᑲᓐᓂᕈᑎᒋᓕᓚᐅᖅᑕᖓ ᐱᔭᕆᐊᑐᔪᒃᑰᕋᓂᑦᑐᑎᒃ 
ᐃᓅᓯᕐᒥᓂ, ᐃᓕᖅᑯᓯᒃᑯᑦ, ᐊᒻᒪᓗ ᒪᑭᒪᔾᔪᑎᒃᓴᖏᑎᒍᑦ 
ᓱᒃᑯᑕᐅᓪᓗᑎᒃ. 

ᐊᑦᓱᕉᓐᓂᖓᓂᖅ ᐊᒻᒪᓗ ᐃᓚᙵᖃᑦᑕᕐᓂᖏᑦ ᐃᓚᒌᑦ 
1950−ᖏᓐᓂ 1960−ᖏᓂᓗ ᐊᑐᖅᑕᐅᓕᓚᐅᖅᑐᖅ 
ᐊᑯᓂᐅᙱᑦᑐᒥᒃ ᐊᕙᑖᓂ ᐃᓐᓇᐃᑦ ᐊᒻᒪᓗ ᓄᓇᓖᑦ 
ᓯᕗᓕᖅᑎᖏᑦ ᐱᖅᑯᓯᕐᒥᒍᑦ ᐊᐅᓚᑦᓯᔨᐅᖃᑦᑕᓚᐅᖅᑐᑦ 
ᐱᔭᕆᐊᑐᔪᒃᑰᑎᓪᓗᒋᑦ ᑕᐃᒫᑦᓴᐃᓐᓇᖅ ᐊᑦᓱᕈᖃᑕᐅᓕᓚᐅᖅᑐᑦ. 
ᓄᓇᓕᖕᓂ, ᐊᑦᓱᕈᖅᑐᑦ ᐊᑐᐃᓐᓇᖃᓚᐅᓐᖏᑦᑐᑦ ᐃᓱᒪᒃᑯᑦ 
ᐃᑉᐱᓐᓂᐊᓂᒃᑯᓪᓗ ᐃᑲᔪᖅᑎᒃᓴᓂᒃ; ᐃᓚᒌᑦ ᓇᖕᒥᓂᖅ 
ᓴᐃᒻᒪᕈᑎᒃᓴᕐᓯᐅᖃᑦᑕᕆᐊᖃᓕᓚᐅᖅᑐᑦ ᐃᓚᙵᐅᑎᒥᖕᓄᑦ 
ᐋᓐᓂᐊᒧᑦ, ᐊᒻᒪᓗ ᐊᑦᓱᕈᕐᓇᑐᒃᑰᕈᑕᐅᔪᑦ ᐃᓕᖅᑯᓯᕆᙱᑕᒥᓂᒃ 
ᐃᓅᓯᖅᑖᖅᑎᑕᐅᓇᓱᐊᕐᓂᕐᒧᑦ. ᐋᖓᔮᕐᓇᖅᑐᓂᒃ ᐊᑐᕐᓂᓗᓐᓂᒃ, 
ᐃᓚᒌᑦ ᐋᓐᓂᖅᑎᕆᐅᑎᓂᖏᑦ, ᐊᒻᒪᓗ ᐊᓯᖏᑦ ᐃᓅᓯᕐᒥᒃ 
ᑭᐱᓯᓗᖅᑯᑕᐅᖃᑦᑕᖅᑐᑦ ᐱᕙᓪᓕᐊᑐᐃᓐᓇᓕᓚᐅᖅᑐᑦ ᑕᒪᒃᑯᑎᒎᓇ 
ᐊᑦᓱᕈᕐᓇᑐᒃᑰᑎᓪᓗᒋᑦ, ᐱᕋᔭᑕᐅᓂᕐᓗᒍᑕᐅᓚᐅᖅᑐᓃᙵᖅᑐᓂᒃ 
ᐃᓅᓯᕐᒥ ᓈᖕᒪᖏᑦᑐᒃᑰᕈᑕᐅᓕᖅᑐᓂ. ᒫᑕ ᐃᓪᓚᐅᑦ 
ᖃᐅᓱᐃᑦᑐᒥᐅᑕᖅ ᐅᖃᐅᓯᓕᒃ ᐊᑦᑐᕈᖃᑦᑕᓚᐅᕐᓂᕐᒥᓂᒃ 
ᐃᒪᐃᓕᓪᓗᓂ: 
 

ᐋᓐᓂᐊᔪᐃᓐᓈᓘᓕᓚᐅᖅᑐᑦ ᐃᓗᒥᒍᑦ, ᐃᓅᓯᕆᒋᐊᓕᖕᒥᓂᒃ 
ᐊᑐᕈᓐᓃᕐᓱᑎᒃ. ᐋᓐᓂᐊᔪᒻᒪᕆᐅᓪᓗᑎᒃ ᐱᕈᕐᓴᔪᑦ. ᐃᕐᖑᑕᒃᑲ 
ᐱᕈᖁᙱᑕᒃᑲ ᑕᐃᒫᕋᓗᒃ ᐋᓐᓂᕐᓯᒪᓗᑎᒃ ᐊᒻᒪᓗ ᐅᕙᒍᑎᑐᑦ 
ᐃᓅᓯᖃᓕᕐᓗᑎᒃ. ᖃᐅᔨᒪᔪᒍᑦ ᐱᖃᑦᑕᓚᐅᕐᓂᑎᓐᓂᒃ 
ᐋᖓᔮᕐᓇᖅᑐᓕᒫᓂᒃ, ᐃᒥᐊᓗᖕᒥᒃ ᐅᔭᕋᓐᓂᓪᓗ...ᑕᒫᓂᑦᑕᐅᖅ 
ᐃᒥᕋᓚᑉᕕᖃᓚᐅᕐᒥᒻᒪᑦ, ᐊᒻᒪᓗ ᐅᓇᑕᖅᑐᒃᓴᒃᑯᑦᑕᐅᖅ. 
ᑕᐃᒪᙵᓕᒫᑐᐃᓐᓇᖅ ᐋᖓᔮᑐᐃᓐᓇᖃᑦᑕᓚᐅᕐᒪᑕ ᐊᒻᒪᓗ 
ᓄᑕᖅᑲᑎᒍᑦ ᓇᔪᒐᑦᓴᕐᓯᐅᕆᐊᖃᖃᑦᑕᓚᐅᖅᑐᒍᑦ...ᐊᖑᑏᑦ 

ᐊᖓᔮᓕᕋᐃᒻᒪᑕ...ᐃᔨᕐᓯᒪᖃᑦᑕᓚᐅᖅᑐᒍᑦ ᐃᓪᓗᑦᑕ ᐊᑖᓐᓂ... 
ᑕᐃᑦᓱᒪᓂ, ᓄᓇᓕᓕᒫᖅ ᐋᖓᔮᖃᑦᑕᓚᐅᖅᑐᖅ 
ᐱᓇᓱᐊᕈᓯᓕᒫᑦ ᐅᑉᕙᓘᓐᓃᑦ ᐱᖓᓱᓂᒃ ᐅᓪᓗᓂᒃ.32 

 
ᑲᑉᐱᐊᓱᐊᖃᑦᑕᕐᓯᒪᓃᑦ, ᐊᑦᓱᕉᓐᓂᖓᓃᑦ, ᐊᒻᒪᓗ 

ᒪᑭᓐᓇᓱᐊᖅᑐᑦ ᐃᓕᖅᑯᓯᕐᒥᒃ ᑖᒃᑯᓇᙵᕐᓯᒪᔪᓂᒃ ᐊᑦᓱᕈᕐᓇᖅᑐᓂᒃ 
ᓄᐊᑉᐸᓪᓕᐊᓯᒪᔪᑦ ᐃᓅᓯᖏᓐᓂ ᐅᓄᖅᑐᑦ ᓄᓇᕗᒻᒥ ᐃᓚᒌᑦ. 
ᑕᒪᒃᑯᐊ ᐊᑦᑐᕈᕐᓇᖅᑐᑦ ᐱᓗᖅᑯᓯᕐᓯᒪᔪᑦ ᐱᕋᔭᑕᐅᖃᑦᑕᕐᓯᒪᓂᕐᒥᒃ 
ᓱᕈᑦᑎᑕᐅᓯᒪᐃᓐᓇᕐᓂᖅ, ᓲᕐᓗ ᐸᖕᒥᐅᓗᐊᖅᑐᑦ ᐃᓪᓗᐃᑦ, 
ᐊᑐᐃᓐᓇᖃᙱᓗᐊᖅᑐᑦ ᐃᓄᓐᓅᖓᔪᓂᒃ ᐃᓅᓯᓕᕆᔾᔪᓯᕐᓂᒃ, 
ᐊᒻᒪᓗ ᐃᓕᓐᓂᐊᕐᓯᒪᑦᓯᐊᓐᖏᓗᐊᕐᓂᖅ. 

ᐅᓄᕐᓯᕙᓪᓕᐊᓯᒪᓂᖏᑦ ᐃᓅᓯᕐᒥ ᑭᐱᓯᓂᕐᒧᑦ 
ᐱᓗᖅᑯᑕᐅᓯᒪᔪᑦ ᐃᓄᖁᑎᑦᑎᓐᓄᑦ ᑖᒃᑯᓇᙵᕐᓯᒪᔪᖅ 
ᐱᕙᓪᓕᐊᓂᖏᓐᓂᒃ ᐃᓅᓯᕐᒥᒃ ᑭᐱᓯᖃᑦᑕᕐᓯᒪᓂᖏᑦ ᐃᓄᐃᑦ 
1970−ᖏᓐᓂ; ᑖᒃᑯᐊ ᓯᕗᓪᓕᕐᐸᐅᓚᐅᖅᑐᑦ ᑭᖑᕚᕆᔭᐅᔪᑦ 
ᐃᓄᖁᑎᑦᑎᓐᓂ ᐱᕈᕐᓴᔪᑦ ᓄᓇᓕᖕᓂ. ᐃᓅᓯᕐᒥᒃ 
ᑭᐱᓯᓗᖅᑯᑕᐅᖃᑦᑕᓚᐅᖅᑐᑦ ᓱᓕ ᐅᓪᓗᒥ ᐆᒪᔪᑦ. 
 
ᐃᓅᓯᕐᒥᒃ ᑭᐱᓯᓂᕐᒧᑦ 
ᐱᔾᔪᑎᓪᓗᐊᑕᐅᖃᑦᑕᖅᑐᑦ ᐊᒻᒪᓗ 
ᓴᐳᔾᔨᓯᒪᒍᑎᓪᓗᐊᑕᑦ 
ᐃᓅᓯᕐᒥᒃ ᑭᐱᓯᓂᕐᒧᑦ ᐱᔾᔪᑎᓪᓗᐊᑕᐅᖃᑦᑕᖅᑐᑦ ᐊᑐᖅᑕᐅᓯᒪᔪᑦ, 
ᑲᑎᓐᓃᑦ, ᐅᑉᕙᓘᓐᓃᑦ ᖃᓄᐃᑦᑐᒃᑰᕈᑕᐅᓯᒪᔪᑦ ᖃᐅᔨᓴᕐᓂᒃᑯᑦ 
ᑲᓱᖅᑎᑕᐅᓯᒪᔪᑦ ᐃᓅᓯᕐᒥᒃ ᑭᐱᓯᓂᕐᒧᑦ ᐃᓕᖅᑯᓯᖃᕈᑕᐅᔪᑦ 
ᐃᓄᖏᓐᓄᑦ (ᑕᑯᒋᐊᕈᒃ ᓇᓗᓇᐃᕐᓯᒍᑦ 6). ᑐᖁᖃᑦᑕᕐᓯᒪᔪᑦ 
ᐃᓅᓯᕐᒥᒃ ᑭᐱᓯᓂᕐᒧᑦ ᐅᑉᕙᓘᓐᓃᑦ ᑭᐱᓯᓇᓱᐊᖃᑦᑕᕐᓯᒪᔪᑦ 
ᐅᑉᕙᓘᓐᓃᑦ ᐅᖃᐅᓯᖃᖃᑦᑕᖅᑐᑦ ᐃᓅᓯᕐᒥᓂᒃ ᑭᐱᓯᒍᒪᓂᕐᒧᑦ 
ᐊᒃᑐᖅᑕᐅᓯᒪᓂᐅᓴᑐᐃᓐᓇᖅᑐᑦ ᑕᐃᑲᓐᖓᕐᓂᓴᕐᓄᑦ ᐅᑉᕙᓘᓐᓃᑦ 
ᓯᕗᓕᖏᓐᓃᖔᖅᑐᓂᒃ ᑲᑉᐱᐊᓱᐊᑎᑕᐅᖃᑦᑕᕐᓯᒪᓂᖏᓐᓄᑦ. 
ᑭᓯᐊᓂᓕ, ᐋᖅᑭᐅᒪᓂᖅᑕᖃᓐᖏᑦᑐᖅ ᐃᓅᓯᕐᒥᒃ ᑭᐱᓯᓛᕐᓂ -
ᐊᓂᕐᒧᑦ, ᐊᒻᒪᓗ ᑕᒪᒃᑯᐊ ᐊᑕᐅᓯᐊᖅᑐᑎᒃ ᐊᑕᐅᓯᐊᕋᑎᓪᓘᓐᓃᑦ 
ᐃᓅᓯᕐᒥᒃ ᑭᐱᓯᑐᐃᓐᓇᕆ ᐊᖃᕐᓂᕐᒨᖃᑦᑕᕐᓯᒪᔪᑦ ᑐᖁᒍ -
ᒪᓂᕐᒨᖏᑦᑐᖅ ᐃᓅᓯᕐᒥᒃ ᑭᐱᓯᓗᑎᒃ. ᑕᐃᒫᑦᓴᐃᓐᓇᐸᓗᒃ, 
ᓴᐳᔾᔨᓯᒪᒍᑎᓪᓗᐊᑕᐃᑦ, ᓲᕐᓗ ᐃᑲᔪᖅᑕᐅᔪᑦ ᐃᓚᒥᓄᑦ ᓄᓇᖅᑲᑎ -
ᒥ ᓄᓪᓗ, ᐊᒻᒪᓗ ᐅᖃᐅᓯᖏᑦ ᓴᓐᖏᔪᐊᓗᐃᑦ ᐃᓕᖅᑯᓯᖏᓪᓗ, 
ᐃᓘᓐᓈᒍᑦ ᓴᐳᔾᔨᓯᒪᒍᑕᐅᓐᖏᑦᑐᑦ ᑭᒃᑯᑐᐃᓐᓇᕐᓂᒃ ᐃᓅᓯᕐᒥᒃ 
ᑭᐱᓯᑐᐃᓐᓇᕆᐊᖃᕐᓂᕐᒧᑦ. 

ᐃᓅᓯᕐᒥᒃ  
ᖁᓚᓕᔪᐃᓐᓂᖅ

1 91 9

ᑕᑯᒋᐊᕈᑦ 7 ᑕᑯᑦᓴᐅᑎᑦᓯᔪᖅ ᖃᓄᖅ ᐃᓅᓯᕐᒥᒃ 
ᑭᐱᓯᓂᐅᓴᔪᓄᑦ ᐱᓗᖅᑯᑕᐅᔪᑦ ᐅᓄᕐᓯᑲᓐᓂᕋᔭᕐᓂᖏᓐᓂᒃ 
ᓴᖅᑭᔮᖅᑎᑕᐅᖏᓐᓇᕐᓂᖏᓐᓂᒃ ᐊᔾᔨᒌᓐᖏᑦᑐᑦ ᓈᖕᒪᖏᑦᑐᑦ 
ᐃᓅᓯᓕᒫᒥ, ᑲᑎᒍᔾᔭᐅᑎᑦᓯᖃᑦᑕᓲᑦ ᑭᓇᑐᐃᓐᓇᐅᑉ  
ᐃᓅᓯᖓᓂ ᐱᒋᐊᖅᑐᓂ ᐃᓪᓕᐊᖓᓃᑎᓪᓗᒍ ᓱᓕ. ᐃᓅᓯᕐᒥᒃ 
ᑭᐱᓯᓂᖅ ᑖᓐᓇᑑᓪᓗᓂ ᐅᓗᕆᐊᓇᖅᑐᒦᒍᑕᐅᔪᖅ ᐃᓅᓯᕐᒥᒃ 
ᑭᐱᓯᓂᐅᓴᓂᕐᒧᑦ ᓴᖅᑮᖃᑦᑕᖅᑐᖅ ᑐᓐᖓᕕᒋᔭᐅᔪᒥᒃ ᐃᓅᓯᕐᒥᒃ 
ᑭᐱᓯᑐᐃᓐᓇᕆᐊᓕᓐᓄᑦ ᓄᓇᓕᑦᑎᓐᓂ.34 

ᓴᐳᔾᔨᓯᒪᓂᖅ ᓄᑕᖅᑲᓂᒃ ᒪᒃᑯᑦᑐᓂᓪᓗ ᑲᑉᐱᐊᓱᐊ -
ᓂᕐᒦᑎᑦᓯᑦᑕ ᐃᓕᓂᕐᒧᑦ ᐊᒃᑐᐃᓯᒪᓂᕐᐸᐅᔪᖅ ᐱᕙᓪᓕᐊᑎᑦᓯᒍᑎᓂ 
ᐃᓅᖃᑎᑦᑎᓐᓂ ᐃᑯᓪᓚᑎᑦᓯᓂᕐᒧᑦ ᐃᓅᓯᕐᒥᒃ ᑭᐱᓯᓂᕐᒧᑦ. 
ᐊᔾᔨᒋᓐᖏᑕᖓ ᐱᓗᖅᑯᑕᐅᖃᑦᑕᖅᑐᓂᒃ, ᓴᐳᔾᔨᓯᒪᒍᑎᓪᓗᐊᑕᕐᓂᒃ 
ᖄᑐᐃᓐᓇᖓᒎᖅᑐᖅ ᐃᑯᓪᓚᑎᑦᓯᓯᒪᔪᖅ ᐃᓅᓯᕐᒥᒃ 
ᑭᐱᓯᑐᐃᓐᓇᕆᐊᖃᕐᓂᕐᒥᒃ ᓄᖑᑎᑦᓯᒍᑕᐅᓂᐊᓐᖏᑦᑑᒐᓗᐊᖅ. 
ᓴᐳᔾᔨᓯᒪᒍᑎᓪᓗᐊᑕᑦ ᑎᒍᓯᒍᑕᐅᔪᓐᓇᖅᑐᑦ ᓇᓗᖅᑯᑎᙱᓂᕐᒥᒃ 
ᐊᒻᒪᓗ ᒪᑭᒪᒍᓐᓇᓂᕐᒥᒃ ᐊᑦᓱᕈᕐᓇᖅᑐᒃᑰᕋᓗᐊᕐᓗᓂ  

ᑕᑯᒋᐊᕈᑦ 6 
 
ᐃᓅᓯᕐᒥᒃ ᑭᐱᓯᓂᐅᓴᓂᕐᒧᑦ ᐱᓗᖅᑯᑕᐅᔪᑦ ᐊᒻᒪᓗ 
ᓴᐳᔾᔭᐅᓯᒪᒍᑎᒃᓴᓪᓗᐊᑕᖏᑦ ᐃᓄᐃᑦ ᑲᓇᑕᒥ33

ᑕᑯᒋᐊᕈᑦ 7 
 
ᖃᓄᖅ ᐃᓅᓯᕐᒥᒃ ᑭᐱᓯᓂᐅᓴᓃᑦ ᐅᓄᕐᓯᑲᓐᓂᖃᑦᑕᕐᒪᖔᑕ 
ᐃᓅᖃᑎᑦᑎᒍᑦ35 

ᓵᓐᖓᑦᓯ ᒍᓐᓇᓂᒃᑯᑦ ᐊᓪᓛᑦ ᐱᕈᒃᑲᓐᓂᕈᑕᐅᓗᓂ 
ᐊᑦᓱᕈᕐᓇᑐᒃᑰᕈᑕᐅᔪᖅ ᓈᖕᒪᑦᑐᒥᒃ ᐃᓱᒪᖃᕐᓂᕐᒧᑦ, 
ᐱᕚᓪᓕᕈᑕᐅᓗᓂ ᑲᒪᒋᐊᕈᓐᓇᓂᕐᒥᒃ ᐊᑦᓱᕉᓐᓂᖓᓂᕐᒥᒃ 
ᖁᕕᐊᓇᙱᑐᒃᑰᕈᑕᐅᔪᒥᓪᓘᓐᓃᑦ, ᐊᒻᒪᓗ ᓇᓗᖅᑯᑎᙱᓂᕐᒧᑦ 
ᒪᑭᒋᐊᕐᓂᕐᒥᒃ ᐃᓕᖅᑯᓯᖃᕐᓂᕐᒧᑦ (ᓲᕐᓗ, ᑕᑯᒋᐊᕈᑎ ᐃᓅᓯᕐᒥ 
ᐃᑲᔫᑎᒃᓴᒥᒃ ᐊᒻᒪᓗ ᐃᓚᓕᐅᔾᔨᓯᒪᓂᖅ ᐃᑲᔫᑎᒍᓐᓇᖅᑐᓂᒃ 
ᐊᐅᓚᑦᓯᓂᕐᒥᒃ). ᓴᐳᔾᔨᓯᒪᒍᑎᓪᓗᐊᑕᑦ (ᑕᑯᒋᐊᕐᓗᒍ ᑕᑯᒋᐊᕈᑦ 8) 
ᐃᑲᔪᕈᓐᓇᖅᑐᖅ ᒪᑭᒃᑲᓐᓂᕐᓂᕐᒥᒃ ᐃᓄᖕᓄᑦ ᐊᑦᓱᕉᓐᓂᖓ -
ᓇᖅᑐᒃᑰᕐᓯᒪᔪᓄᑦ ᐊᑦᓱᕈᕐᓇᑐᒃᑯᓪᓗ ᐃᓅᓯᕐᒥᓂ ᓴᙱᓂᓕᒻᒥᒃ 
ᐃᓚᒌᓐᓂᕐᒥᒃ ᐃᑲᔪᕐᓯᖅᑕᐅᓯᒪᓂᕐᒥᓪᓗ, ᒪᑭᒋᐊᕈᑎᒃᓴᒥᒃ 

ᓵᙵᑦᓯᒍᑎᒃᓴᓂᒃ ᑐᑭᒧᐊᒍᑦᓴᓄᑦ, ᓇᓕᖅᑯᑎᒍᓐᓃᓂᕐᒥ ᐊᒻᒪᓗ 
ᓇᖕᒥᓂᖅ−ᒪᑭᒋᐊᕐᓯᒪᓂᕐᒥᒃ ᓇᕐᕈᒋᙱᓪᓗᓂ, ᐊᒻᒪᓗ ᓯᓚᑐᓂᕐᒥᒃ 
ᐊᒻᒪᓗ ᖁᑦᓯᓂᕐᓴᒥᒃ ᑎᒍᓯᓂᕐᒥᒃ. 
 
ᐊᒃᑐᐃᓯᒪᓂᖏᑦ ᐅᖃᐅᓯᖅ ᐃᓕᖅᑯᓯᕐᓗ 
ᐃᓅᓯᕐᒥᒃ ᑭᐱᓯᓂᐅᓴᓂᕐᒧᑦ ᑐᑭᓯᓇᑦᓯᐊᖏᑦᑐᑦ 
ᐃᓄᐃᑦ ᐊᔭᐅᖅᑐᐃᖃᑦᑕᕐᓯᒪᔪᑦ ᓴᐳᔾᔨᓯᒪᒍᑎᒃᓴᓂᒃ, ᐱᕚᓪᓕᕈ -
ᑎᒃᓴᓂᒃ, ᐊᒻᒪᓗ ᐅᑎᖅᑎᑦᓯᓂᕐᒥᒃ ᐃᓄᒃᑐᑦ ᐅᖃᐅᓯᕐᒥᒃ ᓄᓇᕗᑦ 
ᐱᙳᖅᑎᑕᐅᓚᐅᕐᓯᒪᒻᒪᓂᒃ, ᐊᒻᒪᓗ ᓱᓕ ᑎᒍᒥᐊᖏᓐᓇᖅᑕᕗᑦ 
ᐃᓄᐃᑦ ᐅᖃᐅᓯᖓ ᐃᓕᖅᑯᓯᖓᓗ (ᓲᕐᓗ, ᓴᙱᓂᖃᕐᓗᓂ 
ᐅᖃᐅᓯᖅ ᐃᓕᖅᑯᓯᕐᓗ) ᑐᙵᕕᒋᔭᐅᕗᑦ ᐃᓄᐃᑦ 
ᖃᓄᐃᙱᑦᓯᐊᕈᑎᒃᓴᖏᓐᓄᑦ.37 ᐅᓄᕐᓂᕐᓴᑦ ᓄᓇᕗᒻᒥ ᐃᓄᐃᑦ 
ᐃᓄᒃᑎᑑᖃᑦᑕᓲᑦ ᐅᖃᐅᓯᕐᖓᐅᑎᒋᓪᓗᓂᐅᒃ ᐊᒻᒪᓗ 
ᐱᕙᓪᓕᐊᑎᑦᓯᔪᑦ ᐃᓄᒃᑎᑐᑦ ᐅᖃᐅᓯᖅ ᐃᓕᓴᐃᔾᔪᑕᐅᖁᓪᓗᒍ 
ᐃᓕᓐᓂᐊᕕᒻᒥ ᐱᖕᒪᕆᐅᕗᖅ ᐊᑐᖅᑕᐅᔭᕆᐊᖃᒻᒪᕆᓐᓂᖓ 
ᐱᕚᓪᓕᕈᑎᒃᓴᒧᑦ ᐃᓕᓐᓂᐊᓂᕐᒧᑦ ᐊᒻᒪᓗ ᐃᖅᑲᓇᐃᔮᒧᑦ.38 
ᐃᓕᖅᑯᓯᕐᒥᒃ ᑎᒍᒥᐊᖏᓐᓇᕐᓂᖅ ᐃᑲᔫᑎᔪᖅ ᖃᓄᐃᙱᓯ -
ᐊᕐᓂᖏᓐᓄᑦ ᐃᓄᖏᑦ. ᐃᓄᒃ ᐅᑎᖅᑎᑦᓯᕙᓪᓕᐊᖃᑕᐅᓯᒪᔪᖅ 
ᐅᑉᕙᓘᓐᓃᑦ ᐱᕙᓪᓕᐊᑎᑦᓯᓇᓱᐊᖅᑐᖅ ᐅᖃᐅᓯᑦᑎᓐᓂᒃ 
ᐃᓕᖅᑯᓯᑦᑎᓂᓪᓗ ᖃᐅᔨᒪᕗᖅ ᑕᒪᑦᓱᒥᖓ ᐱᓕᕆᐊᖃᕐᓂᒃᑯᑦ 
ᒪᑭᑉᐸᓪᓕᐊᒍᑕᐅᒻᒪᕆᑦᑐᖅ. ᐃᓕᖅᑯᓯᕐᒥᒃ ᑎᒍᒥᐊᖏᓐᓇᕐᓂᖅ 
ᐃᑲᔫᑎᒍᓐᓇᖅᑐᖅ ᐱᐅᔪᒧᑦ ᓇᖕᒥᓂᖅ−ᒪᑭᒪᓂᒃᑯᑦ 
ᓇᕐᕈᒋᙱᓪᓗᑎᒃ ᓇᓗᖅᑯᑎᓐᖏᓪᓗᑎᓪᓗ ᐊᒻᒪᓗ ᓇᑭᙵᕐᓯ -
ᒪᓂᕐᒥᓂᒃ ᐃᑲᔫᑎᒍᓐᓇᖅᑐᒥᒃ, ᐃᓚᖏᓐᓄᑦ ᑭᒃᑯᑐᐃᓐᓇᕐᓄᑦ 
ᖃᓄᐃᑦᑐᒃᑰᕋᓗᐊᕐᐸᑕ, ᓴᐳᔾᔨᓯᒪᒍᑕᐅᓗᓂ ᐃᓅᓯᕐᒥᒃ 
ᑭᐱᓯᑦᑕᐃᓕᒪᓂᕐᒧᑦ. 

ᑭᓯᐊᓂᓕ, ᐱᓇᓱᐊᒐᑦᓴᐅᔪᓐᓇᖅᑐᖅ ᐃᓕᖅᑯᓯᕐᒥᒃ 
ᑎᒍᒥᐊᖏᓐᓇᓂᕐᒥᒃ ᓇᖕᒥᓂᖅ ᓴᐳᔾᔨᓯᒪᒍᑕᐅᕗᖅ ᐃᓅᓯᒃᒥ 
ᑭᐱᓯᑦᑕᐃᓕᒪᓂᕐᒧᑦ ᐃᓄᓐᓂ ᑐᑭᓯᒪᔭᐅᓪᓚᕆᙱᑦᑐᖅ. 
ᖁᑦᓯᑐᒻᒪᕆᐅᓂᖓ ᐃᓅᓯᕐᒥᓂᒃ ᑭᐱᓯᖃᑦᑕᕐᓂᖏᑦ ᐃᓄᐃᑦ ᐊᓪᓛᑦ 
ᐊᕕᑦᑐᕐᓯᒪᓂᕆᔭᐅᔪᓂ, ᓲᕐᓗ ᐊᑯᑭᑦᑐᓂ, ᐃᓄᐃᑦ ᐅᖃᐅᓯᖓᓂᒃ 
ᐊᑐᐃᓐᓇᖃᑦᑕᕋᓗᐊᖅᑎᓪᓗᒋᑦ ᓇᓂᓕᒫᖅ ᐊᒻᒪᓗ ᐅᖃᐅᓯᖅ 
ᐊᑐᖅᑕᐅᖁᔭᐅᒻᒪᕆᑦᑎᓪᓗᒍ ᐱᓕᕆᒡᕕᓕᒫᓂ ᐃᓄᖏᑎᒍᑦ.39 
ᐃᑯᓪᓚᑐᒻᒪᕆᐅᓂᕐᐸᐅᓯᒪᔪᖅ ᐃᓅᓯᕐᒥᒃ ᑭᐱᓯᖃᑦᑕᕐᓂᖅ 
ᐊᑯᑭᑦᑐᓂ ᓅᒃ, ᐃᓄᒋᐊᖕᓂᕐᐸᐅᔪᖅ ᓄᓇᓕᒃ ᐃᓕᖅᑯᓯᒃᑯᑦ 
ᐊᐅᓚᓂᖃᖃᑦᑕᖅᑐᓂ, ᓲᕐᓗ ᐊᖑᓇᓱᓐᓂᖅ ᐃᖃᓗᒐᓱᓐᓂᕐᓗ 
ᑭᒡᓕᖃᖅᑎᑕᐅᓪᓗᑎᒃ.40 ᓄᓇᕕᒻᒥ ᐃᓄᐃᑦ ᓯᕐᓕᕿᑖᕐᒥᔪᑦ 
ᖁᑉᕙᐸᓪᓕᐊᓂᖏᓐᓄᑦ ᐃᓅᓯᕐᒥᓂᒃ ᑭᐱᓯᕙᑦᑐᑦ ᐃᓅᓯᖃᑦᓯ -
ᐊᕋᓗᐊᖅᑐᑎᒃ ᐊᑐᖅᑕᐅᓂᕐᓴᐅᓪᓗᓂ “ᐱᖅᑯᓯᑐᖃᒃᑯᑦ” ᐃᓅᓂᖅ 
ᐃᓄᐃᑦ ᐅᖃᐅᓯᖓ ᐊᑐᖅᑕᐅᓂᕐᓴᐅᑎᓪᓗᒍ ᑕᒪᐃᓐᓄᑲᓴᒃ 

ᑕᑯᒋᐊᕈᑦ 8 
 
ᓴᐳᔾᔨᓯᒪᒍᑎᒃᓴᓪᓗᐊᑕᑦ ᐃᑯᓪᓚᕈᑕᐅᓯᒪᔪᑦ ᐃᓅᓯᕐᒥᒃ 
ᑭᐱᓯᑐᐃᓐᓇᕆᐊᓕᓐᓄᑦ36 

ᓄᑕᖅᑲᓄᑦ ᒪᒃᑯᑦᑐᓄᓪᓗ. ᐊᑭᐊᑕ ᐃᓱᐊᓂ ᓇᓗᓇᐃᖅᑕᐅ -
ᓯᒪᓂᖓᑕ, ᐃᓅᓯᕐᒥᒃ ᑭᐱᓯᖃᑦᑕᕐᓂᖏᑦ ᐃᓄᐃᑦ ᑲᓇᑕᒥ 
ᐊᑦᓯᓂᕐᐸᐅᔪᑦ ᐃᓄᕕᐊᓗᐃᑦ ᐊᖏᕈᑕᐅᓯᒪᔪᒥ ᓄᓇᖓᓂ 
ᐊᕕᑦᑐᕐᓯᒪᓂᕐᒥ ᐅᖃᐅᓯᖓ ᐊᑐᖅᑕᐅᖏᑦᓯᐊᒻᒪᕆᒐᓚᑦᑐᒥ,  
ᑐᑭᓕᒃ ᐃᓐᓇᐃᑦ ᐊᑐᖃᑦᑕᓂᕐᓴᐃᑦ ᐅᖃᐅᓯᕐᒥᒃ.41  

ᐊᒃᑐᐃᓯᒪᓂᖓ ᐅᖃᐅᓯᖅ ᐊᒻᒪᓗ ᐃᓕᖅᑯᓯᖅ ᐃᓅᓯᕐᒥᒃ 
ᑭᐱᓯᑐᐃᓐᓇᕆᐊᖃᕐᓂᕐᒥᒃ ᐃᓄᐃᑦ ᓄᓇᖓᓂ (ᐃᓚᒋᔭᐅᓪᓗᓂ 
ᐃᓄᐃᑦ ᓄᓇᖏᑎᒍᑦ ᐊᕕᑦᑐᕐᓯᒪᓂᖏᓐᓂ ᑲᓇᑕᒥ) ᐊᒻᒪᓗ 
ᐊᕙᖕᒧᓕᖓᓂᕐᓴᒥᒃ ᐃᓄᐃᑦ ᓯᓚᕐᔪᐊᕐᒥ (ᓲᕐᓗ, ᐊᓛᔅᑲ  
ᐅᐊᖕᓈᓂ ᐊᒻᒪᓗ ᐊᑯᑭᑦᑐᓂ) ᖃᐅᔨᓴᖅᑕᐅᑲᓐᓂᕆᐊᓕᒃ.  
ᑭᓯᐊᓂᓕ, ᖃᐅᔨᓯᒪᔭᕗᑦ ᓱᓕᓂᖓᓂᒃ ᐃᓄᐃᑦ ᐊᑕᖏᖅᑐᑎᒃ 
ᐊᓛᔅᑲᒥᒃ ᐊᑯᑭᑦᑐᓄᑦ ᐅᓄᓗᐊᖅᑐᑦ ᓄᑕᖅᑲᑦ ᒪᒃᑯᑦᑐᓪᓗ 
ᐃᓅᓯᖃᖃᑦᑕᕐᓂᖏᑦ ᖁᕕᐊᓇᙱᑐᕐᔪᐊᒻᒪᕆᐊᓗᓐᓂᒃ  
ᐃᓅᓯᖏᓐᓂ ᐊᔾᔨᐅᑎᑕᐅᓐᖏᓐᓂᖏᓐᓄᑦ, ᐃᓚᖃᖅᑐᓂ 
ᐃᑲᔪᖅᑕᐅᕕᒃᓴᖃᓗᐊᓐᖏᓐᓂᖅ ᓴᖅᑭᕈᑕᐅᓯᒪᔪᖅ ᑲᓲᒪᓪᓗᓂ 
ᐃᓅᓯᕐᒥᒃ ᑭᐱᓯᓂᐅᓴᓗᐊᖃᑦᑕᓂᕐᒧᑦ. 

ᓲᕐᓗ ᐊᔾᔨᐅᑎᓪᓗᒍ, ᐊᑕᐅᓯᖅ ᐱᖓᓲᑉᐸᑕ ᓂᕕᐊᕐᓯᐊᑦ 
ᐊᑯᑭᑦᑐᓂ ᐊᒻᒪᓗ ᖁᓕᓃᑦᑐᑦ ᓄᑲᑉᐱᐊᑦ ᒥᑦᓯᑎᓐᓂ ᐅᑭᐅᓖᑦ  
15 ᓄᓕᐊᓂᕐᓗᑦᑕᐅᓂᕐᒧᑦ ᑲᒪᒋᔭᐅᒐᓱᐊᖃᑦᑕᕐᓯᒪᔪᑦ.42 ᐊᓛᔅᑲ 
ᓄᓇᖃᖅᑳᕐᓯᒪᔪᖁᑎᖏᑦ ᐊᑕᖏᖅᑐᓂ (ᐊᓛᔅᑲᒥᐅᑦ ᐃᓄᐃᑦ 
ᐃᓚᒋᔭᐅᓪᓗᑎᒃ), ᐊᑕᐅᓯᖅ ᒪᕐᕉᑉᐸᑎᒃ ᐊᕐᓈᒃ ᐊᒻᒪᓗ ᐊᑕᐅᓯᖅ 
ᓯᑕᒪᐅᑉᐸᑕ ᐊᖑᑏᑦ ᑎᒥᒃᑯᑦ ᐅᑉᕙᓘᓐᓃᑦ ᓄᓕᐊᓂᕐᓗᑦᑕᐅᓂᒃᑯᑦ 
ᐋᓐᓂᑎᖅᑕᐅᖃᑦᑕᕐᓯᒪᔪᑦ ᐃᓅᓯᕐᒥᓐᓂ.43 ᐱᓗᐊᖅᑯᑕᐅᔪᖅ  
ᑎᒥᒃᑯᑦ ᓄᓕᐊᓂᕐᓗᑦᑕᐅᓂᒃᑯᓪᓗ ᐋᓐᓂᑎᖅᑕᐅᖃᑦᑕᕐᓯᒪᔪᓂ 
ᐊᔾᔨᐸᓗᑐᐃᓐᓇᖓ ᓄᓇᕕᒃ.44   

ᑖᒃᑯᐊ ᓄᓇᕐᔪᐊᒥ ᐅᑭᐅᖅᑕᖅᑐᒥ ᐅᑎᖅᑕᖅᑐᑦ 
ᖃᓄᐃᑦᑑᓂᖏᑦ ᐱᓗᖅᑯᑕᐅᕙᑦᑐᓪᓗ ᖁᕕᐊᓇᙱᑐᒃᑰᕈ ᑕᐅ ᕙᑦᑐᓄᑦ 
ᐅᓄᖅᑐᓄᑦ ᐃᓄᐃᑦ ᓄᑕᖅᑲᖏᓐᓄᑦ ᒪᒃᑯᑦᑐᖏᓐᓄᓪᓗ 
ᐊᑐᖅᑕᐅᕙᑦᑐᑦ ᐃᓅᓯᕐᒥᓐᓂ ᒐᕙᒪᓕᕆᓂᒃᑯᓪᓗ ᑕᒪᒃᑯᓇᓐᖓᑦ 
ᐊᑐᕋᑦᓴᓂᒃ ᐃᑲᔫᑎᒃᓴᓂᓪᓗ ᑲᑉᐱᐊᓇᖅᑐᑰᑦᑕᐃᓕᒪᑎᑦᓯᒍᑏᑦ 
ᐊᒻᒪᓗ ᐋᓐᓂᖅᑎᕆᓂᕐᒧᑦ ᐅᖑᒪᑦᓯᒍᑎᑕᖃᓗᐊᓐᖏᑦᑐᖅ 
ᑕᑯᓐᓇᕐᓗᒋᑦ ᐃᓄᒋᐊᒃᑎᒋᓂᕐᓴᓂᒃ ᓄᓇᖃᖅᑐᓂᒃ ᒥᐊᓕᒃᑲᓂ, 
ᑲᓇᑕᒥ ᐊᒻᒪᓗ ᑎᐊᓐᒫᒃᒥ. ᖃᐅᔨᔭᐅᓯᒪᓂᖓᒍᑦ ᐃᓅᓯᕐᒥᒃ 
ᑭᐱᓯᓂᐅᓴᓗᐊᖃᑦᑕᕐᓂᖅ ᐊᒃᑐᐊᔪᖅ ᐊᕙᑎᒥᓐᓅᖓᔪᓂᒃ 
ᐃᓅᓯᕐᒥᓐᓂ ᐱᓗᖅᑯᑕᐅᕙᑦᑐᑦ ᐱᓕᖅᑯᑕᐅᕙᑦᑐᑦ ᐊᒃᑐᖅᑕ -
ᐅᖃᑦᑕᕐᓂᖏᓐᓄᑦ ᒪᒃᑯᑦᑐᑦ ᐊᒻᒪᓗ ᑖᒃᑯᐊ ᐃᓅᓯᕐᒥᓂᒃ 
ᑭᐱᓯᓂᐅᓴᓂᕐᒧᑦ ᐱᓗᖅᑯᑕᐅᕙᑦᑐᑦ ᒥᑭᓂᕐᓴᐅᑎᑕᐅᖏᓐᓇᓗ -
ᐊᕐᓂᖏᓐᓄᑦ ᐃᓗᓯᕐᒧᑦ ᐊᒻᒪᓗ ᐃᓅᓯᕐᒥ ᐱᔨᑦᓯᕈᑏᑦ 
ᐊᔪᖅᑎᑦᓯᒍᑕᐅᕙᑦᑐᑦ ᐅᓄᓗᐊᖅᑐᓂᒃ ᐃᓚᒌᓂᒃ ᐊᒻᒪᓗ  
ᒪᒃᑯᑦᑐᓂᒃ ᑎᑭᐅᑎᓇᓱᐊᕐᓂᕐᒧᑦ ᖁᑦᓯᓂᕐᐹᒥᒃ ᖃᓄᐃᙱᑦᓯᐊᕈ -
ᑎᒃᓴᖏᓐᓄᑦ ᐃᓅᓯᕐᒥᓂ ᐊᒻᒪᓗ ᖃᓄᐃᙱᓯᐊᕐᓂᒃᑯᑦ. 
 

ᐃᓅᓯᖃᑦᓯᐊᕐᓂᖅ ᐊᒻᒪᓗ ᐃᓅᓯᕐᒥᒃ 
ᑭᐱᓯᑐᐃᓐᓇᕆᐊᖃᕐᓂᖅ 
ᐋᖅᑭᑦᓱᐃᓂᖅ ᐃᓅᓯᖃᑦᓯᐊᕈᑎᒃᓴᓂᒃ ᑐᑭᓕᒃ ᑭᓇᑐᐃᓐᓇᖅ 
ᐃᓅᖃᑎᒌᓂ ᑎᒍᒥᐊᕈᓐᓇᕐᐳᖅ ᐱᐅᓂᕐᐹᒥᒃ ᑎᒥᒃᑯᑦ 
ᖃᓄᐃᙱᓂᕐᒥᒃ ᐊᒻᒪᓗ ᖃᓄᐃᙱᓯᐊᕐᓂᕐᒥᒃ. ᐅᓄᓗᐊᖅᑐᑦ 
ᐅᓪᓗᒥ ᖃᓄᐃᑦᑐᒃᑰᖃᑦᑕᕐᒪᑕ ᐅᔾᔨᓇᖅᑐᒥᒃ ᐃᓅᓯᕐᒧᑦ 
ᒪᑭᒪᔾᔪᑎᓄᓪᓗ ᐊᐳᑎᓯᒪᓇᖅᑐᓂᒃ ᑎᒥᒃᑯᑦ ᖃᓄᐃᙱᓂᕐᒥᒃ 
ᖃᓄᐃᙱᓯᐊᓂᕐᒥᓪᓗ ᐃᓚᖓᒍᑦ ᐅᓗᕆᐊᓇᖅᑐᒦᓐᓂᕐᓴ -
ᐅᒍᑎᒋᔭᐅᕙᑦᑐᖅ ᐃᓅᓯᕐᒥᒃ ᑭᐱᓯᓂᐅᓴᓂᕐᒧᑦ. ᐃᓅᓯᕐᒥᒃ ᑭᐱᓯᓂᖅ 
ᖁᐊᕐᓵᓇᕐᓂᕐᐸᐅᔪᖅ ᐃᓅᖃᑎᒌᓂ ᖃᓄᐃᙱᖏᓯᐊᖅᑐᓂ 
ᐊᑐᖅᑕᐅᖃᑦᑕᖅᑐᖅ ᐃᓅᖃᑎᒌᓐᓂᑎᓐᓄᑦ ᑕᒪᒃᑯᐊᖑᑎᓪᓗᒋᑦ 
ᐱᓗᖅᑯᑕᐅᕙᑦᑐᑦ ᐃᓅᓯᖃᕐᓯᐊᕈᓐᓃᖃᑦᑕᕐᓂᖅ ᓴᖅᑭᖃᑦᑕᑎᓪᓗᒍ 
ᐃᓅᖃᑎᑦᑎᓐᓄᑦ.  

ᐊᔾᔨᐅᑎᑕᐅᓐᖏᓐᓃᑦ ᐃᓅᓯᕐᒥ ᓇᓗᓇᐃᖅᑕᐅᓯᒪᔪᖅ 
ᓈᖕᒪᙱᓂᖓᓂᒃ ᐊᒻᒪᓗ ᐊᓯᖅᑯᑉᕕᖃᕐᓂᖓᓂᒃ ᑎᒥᒃᑯᑦ 
ᖃᓄᐃᑦᑑᓂᖏᑦ ᑕᑯᔭᐅᓯᒪᔪᑦ ᑖᒃᑯᓇᓂ ᐊᒻᒪᓗ ᑖᒃᑯᑎᒎᓇ 
ᐃᓄᖏᑎᒍᑦ.45 ᐊᐅᓚᔾᔭᐃᒋᐊᕐᓂᖅ ᐃᓅᓯᖃᑦᓯᐊᕈᑎᒃᓴᓂᒃ ᑐᑭᓕᒃ 
ᐋᖅᑭᑦᓱᐃᓂᖅ ᐱᒋᐊᕐᕕᐅᓯᒪᔪᓂᒃ ᐃᓅᓯᕐᒧᑦ ᑎᒥᒃᑯᓪᓗ 
ᖃᓄᐃᓐᓇᖅᑐᓂᒃ ᐅᓪᓗᒥ ᐊᑐᖃᑦᑕᑕᑦᑎᓐᓂᒃ, ᐅᓄᖅᑐᑦ 
ᑖᒃᑯᓇᙵᕐᓯᒪᔪᑦ ᐃᓅᓯᕐᒥᒃ ᑭᐱᓯᑐᐃᓐᓇᕆᐊᖃᓂᕐᒧᑦ, ᓲᕐᓗ 
ᐋᓐᓂᖅᑎᕆᓂᖅ, ᐊᑐᐃᓐᓇᖃᑦᓯᐊᓐᖏᓗᐊᕐᓂᖅ ᐃᖢᐊᕐᓴᐃᑎᓂᒃ, 
ᐊᒻᒪᓗ ᑳᖕᓂᕐᒥᒃ. 

ᐊᐅᓚᔾᔭᐃᒋᐊᕐᓂᖅ ᑐᑭᖃᕐᒥᔪᖅ ᖃᐅᔨᒪᒋᐊᕐᓂᖅ 
ᐃᓄᖁᑎᕗᑦ ᐅᖁᒪᐃᑦᑐᒃᑰᖅᑎᑕᐅᙱᒃᑲᓗᐊᕐᒪᖔᑕ 
ᐱᔮᖅᑯᑕᐅᓐᖏᑦᑐᒥ ᐊᑐᐊᒐᕐᓄᑦ ᒪᑭᒪᔾᔪᑎᒃᓴᓄᑦ ᐊᑦᓱᕈᕐᓇᑐᒃᑰᕈ -
ᑕᐅᖃᑦᑕᖅᑐᓄᑦ ᐊᖏᕐᕋᓕᓐᓄᑦ. ᓲᕐᓗ ᐊᔾᔨᐅᑎᓪᓗᒍ, ᐅᖅᓱᐃᑦ 
ᑖᒃᓯᖏᓐᓄᑦ ᐊᑐᐊᒐᖅ ᐃᓚᓕᐅᔾᔭᐅᓯᒪᔪᖅ ᒐᕙᒪᑐᖃᒃᑯᑦ 
ᑲᓇᑕᒥᒫᒧᑦ ᐋᖅᑭᑦᓯᒪᓂᖓ ᓴᓗᒪᔪᒥᒃ ᐱᕈᕐᐸᓪᓕᐊᒍᑎᒃᓴᒥᒃ 
ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑎᑭᐅᑎᒍᑕᐅᒍᓐᓇᖅᑐᖅ 
ᐊᑭᑦᑐᕈᑕᐅᓗᑎᒃ ᓄᓇᕗᒻᒥᐅᑦ ᒪᑭᒪᔾᔪᑎᖏᓐᓄᑦ.46   

ᐊᔾᔨᒌᙱᑐᒻᒪᕆᐅᓂᖏᑦ ᐃᓅᓯᖏᑦ ᐃᓗᓯᖏᓪᓗ  
ᓄᓇᕗᑦ ᐃᓄᖏᑦ ᑕᑯᓐᓇᕐᓗᒋᑦ ᑲᓇᑕᒥᐅᑦ ᐊᑕᖏᕐᓗᒋᑦ 
ᑎᑎᕋᖅᑕᐅᓯᒪᑦᓯᐊᖅᑐᑦ. ᐃᓄᐃᑦ ᓵᓐᖓᔭᕆᐊᖃᖃᑦᑕᕐᓯᒪᔪᑦ 
ᐃᓅᓯᕐᒥᒃ ᖃᓄᐃᓐᓇᖅᑐᓂᒃ ᐊᓯᔾᔨᖅᑕᐅᓚᐅᕋᑦᑕᓂᒃ ᓄᓇᒥᐅ -
ᑕᐅᑎᓪᓗᑕ ᓄᓇᓕᖕᓄᑦ ᑲᑎᑕᐅᒐᑦᑕ ᐃᓚᒌᑦ ᐊᑐᐃᓐᓇᖃ -
ᕈᓐᓃᖅᑐᑎᒃ ᐃᓪᓗᓂᒃ, ᐃᖢᐊᕐᓴᐃᑎᓂᒃ, ᐊᒻᒪᓗ ᐃᓕᖅᑯᓯᒃᑯᑦ 
ᐃᓕᓐᓂᐊᕈᑎᓂᒃ. ᐊᒃᑐᐃᓯᒪᓂᖓ ᐃᓕᓐᓂᐊᕆᐊᖅᑎᑕ ᐅᖃᑦᑕᓚ -
ᐅᖅᑐᑦ, ᑐᖁᓐᓇᖅᑐᑦ ᖃᓂᒻᒪᓰᑦ, ᐊᒻᒪᓗ ᑳᖕᓃᑦ ᐃᓚᒍᑦᓯᐅᑎᓯᒪᔪᑦ 
ᖃᓕᕇᑦᑐᓄᑦ ᐊᑦᓱᕉᓐᓂᖓᓇᖅᑐᓄᑦ ᖄᖓᓄᑦ ᑖᒃᑯᐊ 
ᐊᑦᓱᕈᕐᓇᑐᒃᑰᕈᑕᐅᔪᑦ ᐱᔭᕆᐊᑐᔪᒃᑰᕈᑕᐅᓯᒪᔪᑦ ᐃᓚᒌᓄᑦ 

ᑎᒍᓯᓇᓱᐊᕐᓂᕐᒥᒃ ᖁᑦᓯᓂᕐᐹᒥᒃ ᖃᓄᐃᙱᓯᐊᕐᓂᕐᒥᒃ ᑎᒥᒃᑯᑦ 
ᖃᓄᐃᙱᓂᕐᒥᒃ ᐊᒻᒪᓗ ᖃᓄᐃᙱᓯᐊᕐᓂᕐᒥᒃ, ᐃᑲᔪᓂᕐᓘᑕᐅᔪᖅ 
ᐃᓅᓯᒃᒥᒃ ᑭᐱᓯᓂᐅᓴᓂᕐᒧᑦ ᐃᓄᖁᑎᑦᑎᓐᓂ. 

ᐊᔾᔨᐅᑎᑕᐅᓐᖏᒍᑕᐅᔪᑦ ᓈᖕᒪᖏᑦᑐᑦ ᑕᑯᑦᓴᐅᔪᑦ  
ᑕᒪᒃᑯᓇᓂ ᓲᕐᓗ: 
• ᓂᕆᔭᒃᓴᖃᑦᓯᐊᖃᑦᑕᖏᓐᓂᖅ: 70 % ᐃᓄᓐᓄᑦ ᐊᖏᕐᕋᐃᑦ 

ᓄᓇᕗᒻᒥ ᓂᕆᔭᒃᓴᖃᑦᓯᐊᖃᑦᑕᖏᑦᑐᑦ ᑕᑯᓐᓇᕐᓗᒋᑦ 
8%−ᑐᐃᓐᓇᐃᑦ ᐊᖏᕐᕋᕆᔭᐅᔪᓕᒫᑦ ᑲᓇᑕᒥ.47   

 
• ᐃᓪᓗᐃᑦ: 35%−ᖏᓐᓃᑦᑐᑦ48 ᐊᖏᕐᕋᕆᔭᐅᔪᑦ ᓄᓇᕗᒻᒥ 

ᓇᓗᓇᐃᖅᑕᐅᓯᒪᓚᐅᖅᑐᑦ ᐸᖕᒥᐅᓗᐊᕐᓂᖏᓐᓂᒃ 
ᐃᓪᓗᕈᓯᖃᑦᓯᐊᓐᖏᓗᐊᕐᓂᕐᒧᑦ ᑕᑯᓐᓇᕐᓗᒋᑦ 4%-
ᑐᐃᓐᓇᐃᑦ49 ᑲᓇᑕᒥ ᓄᓇᖃᖅᑳᕐᓯᒪᔪᖁᑎᖏᑦ. 

 
• ᐊᑐᐃᓐᓇᖃᕐᓂᖅ ᐃᖢᐊᕐᓴᐃᑎᓂᒃ: 30 ᐃᖢᐊᕐᓴᐃᔩᑦ 

100,000−ᓄᑦ ᓄᓇᕗᒻᒥᐅᓄᑦ ᑕᑯᓐᓇᕐᓗᒋᑦ 119 ᖃᓪᓗᓈᓂ 
ᐃᖢᐊᕐᓴᐃᔨᖏᑦ.50  

 
• ᐃᓅᓂᐊᕐᓂᕐᒥᒃ ᓂᕆᐅᓇᕐᓂᖓ: ᑎᑭᐅᑎᓯᒪᔪᑦ 

ᐃᓅᓂᐊᕐᓂᕐᒥᒃ ᓂᕆᐅᓇᕐᓂᖓ ᓄᓇᕗᒻᒥ 71.8−ᑐᐃᓐᓇᐃᑦ 
ᐊᕐᕌᒍᑦ, ᖁᓕᓂᒃ ᐃᓅᓴᓐᓂᕐᓴᐃᑦ ᐃᓅᓂᐊᕐᓂᕐᒥᒃ 
ᓂᕆᐅᒋᔭᐅᓂᖓᓂᒃ ᑲᓇᑕᒥᐅᓄᑦ ᐊᑕᖏᕐᓗᒋᑦ.51  

 
• ᐃᓕᓐᓂᐊᓂᕐᒥᒃ ᑲᔪᓯᓂᖅ: ᓄᓇᕗᒻᒥ ᐃᓕᓐᓂᐊᕐᕕᐊᓗᒻᒥ 

ᐃᓕᓐᓂᐊᕌᓂᑦᑐᑦ ᓇᓗᓇᐃᖅᑕᐅᓯᒪᓚᐅᖅᑐᑦ* ᐊᑯᓐᓂᖏᓐᓂ 
1999 ᐊᒻᒪᓗ 2015 ᖁᑦᓯᓂᕐᓴᕈᓚᐅᕐᓯᒪᓚᐅᓐᖏᑦᑐᖅ 37%52  

 
• ᐃᖅᑲᓇᐃᔮᖅ: ᐃᖅᑲᓇᐃᔭᖅᑐᑦ ᓇᓗᓇᐃᖅᑕᐅᓯᒪᓂᖏᑦ 

ᓄᓇᕗᑦ ᐃᓄᖏᑦ ᐅᑭᐅᓖᑦ 15−ᒥᒃ ᐅᖓᑖᓄᑦ 50% 
ᑕᑯᓐᓇᕐᓗᒋᑦ 86% ᐃᓄᓐᓃᖓᙱᑦᑐᑦ ᓄᓇᕗᒻᒥ.53  

 
• ᑮᓇᐅᔭᓕᐊᑦ: ᐊᑯᓐᓂᖓᓃᑦᑐᑦ ᑲᑎᓪᓗᒋᑦ ᑮᓇᐅᔭᓕᐊᖑᓚ -

ᐅᖅᑐᑦ ᓄᓇᕗᒻᒥ ᐃᓄᓐᓄᑦ ᐅᑭᐅᓕᓐᓄᑦ 15-ᓂᒃ ᐅᖓᑖᓂᓗ 
2010−ᒥ $17,369 ᑕᑯᓐᓇᕐᓗᒋᑦ $85,406 
ᐃᓄᓐᓃᖔᙱᑦᑐᓂᒃ ᓄᓇᕗᒻᒥ.54  

 
ᑖᒃᑯᐊ ᐊᒻᒪᓗ ᐊᓯᖏᑦ ᓱᖅᑯᐃᒪᒍᑕᐅᔪᑦ ᐃᓅᓯᕐᒥ 
ᐊᔾᔨᐅᙱᑎᑕᐅᒍᑏᑦ ᐃᑲᔪᓂᕐᓗᑦᑐᑦ ᓄᓇᕗᑦ ᓇᓗᓇᐃᕐᓯᒪᔭ -
ᐅᓂᖓ 46-ᒋᔭᐅᓂᖓᓂᒃ ᐊᐅᓚᑦᓯᕕᐅᕙᑦᑐᓂ ᑕᑯᓐᓇᕐᓗᒋᑦ 
ᐊᓯᖏᑦ ᓄᓇᕐᔪᐊᒥ ᐅᖃᐅᓯᕆᓯᒪᔭᖏᑦ ᐊᑐᕐᓂᕐᒥᒃ 

ᐃᖅᑲᓇᐃᔭᖅᑐᓕᕆᔨᒃᑯᑦ ᓇᓗᓇᐃᕐᓯᒪᔪᖁᑎᖏᓐᓂᒃ, ᓄᓇᕗᒻᒥᐅᑦ 
ᓵᙵᓂᕐᓴᐅᖃᑦᑕᕐᓱᑎᒃ ᐃᓅᓯᕐᒥᒍᑦ ᐊᔾᔨᐸᓗᖓᓂᒃ ᓛᑦᕕᐊ 
ᐅᑉᕙᓘᓐᓃᑦ ᑯᕈᖑᑎᐊ.55 ᐊᔾᔨᒌᙱᓐᓂᖓ ᓄᓇᕗᑦ 
ᐊᑦᓯᑐᒻᒪᕆᐅᓂᖓᓄᑦ ᓇᓗᓇᐃᕐᓯᒪᔭᐅᓂᖓ, ᑲᓇᑕ 9-ᒋᔭᐅᔪᖅ 
188−ᓂᒃ ᓄᓇᕐᔪᐊᒥ ᐅᖃᐅᓯᕆᓯᒪᔭᖏᓐᓂᒃ.  

ᐃᖅᑲᓇᐃᔭᖅᑐᓕᕆᓂᕐᒧᑦ ᓇᓗᓇᐃᕐᓯᒍᑕᐅᕙᑦᑐᖅ ᓴᓇᕐᕈᑎ 
ᐊᑐᖅᑕᐅᓪᓗᓂ ᖃᐅᔨᓴᕈᑕᐅᕙᑦᑐᖅ ᖃᓄᐃᙱᓯᐊᕐᓂᖏᓐᓂᒃ 
ᓄᓇᕐᔪᐊᒥ ᑖᒃᑯᑎᒎᓇ ᐃᓅᓯᖃᕐᓂᐊᓂᕐᒥᒃ ᓂᕆᐅᒋᔭᐅᔪᑦ, 
ᐃᓕᓐᓂᐊᕐᓂᖅ, ᐊᒻᒪᓗ ᑮᓇᐅᔭᓕᐊᑦ ᐃᓄᖏᑎᒍᑦ ᓇᓗᓇᕐᓯᔾᔪᑕ -
ᐅᕙᑦᑐᑦ. ᐃᓅᓂᐊᕋᓱᒋᔭᐅᓂᖏᓐᓄᑦ ᓄᓇᕗᒻᒥ ᐃᓄᐃᑦ, 
ᖃᐅᔨᓴᕈᑎᒃᑯᑦ ᐃᓘᓐᓈᒍᑦ ᑎᒥᒃᑯᑦ, ᐊᑦᓯᓂᕐᓴᐅᔪᖅ 
ᐅᓇᑕᕐᓂᒃᑯᑦ−ᓱᕋᑦᓯᒪᔪᒥᒃ ᐊᐃᕌᒃ. 

ᓴᖅᑭᖅᑕᐅᒋᐊᓕᒃ ᐃᓅᓯᕐᒥ ᐊᔾᔨᒋᔭᐅᑎᑕᐅᓂᕐᒧᑦ 
ᐃᑯᓪᓚᕈᑕᐅᓂᐊᕐᒪᑦ ᐃᓅᓯᕐᒥᒃ ᑭᐱᓯᑐᐃᓐᓇᕆᐊᖃᕐᓂᕐᒧᑦ 
ᐃᓄᖁᑎᑦᑎᓐᓄᑦ ᐊᒻᒪᓗ ᐊᖅᑯᑎᖓᓅᕐᐸᓪᓕᐊᓕᕐᓗᑕ ᐊᑦᓯᓂᕐᓴᒥᒃ 
ᐃᓅᓯᕐᒥᒃ ᑭᐱᓯᖃᑦᑕᖅᑐᓄᑦ, ᓇᓗᓇᐃᖅᑕᐅᓯᒪᓂᖓ ᐃᓅᓯᕐᒥᒃ 
ᑭᐱᓯᖃᑦᑕᖅᑐᑦ ᐃᓄᐃᑦ ᓇᓕᒧᖃᖅᑎᓪᓗᒍ ᐊᑦᓯᓂᕐᓴᐅ ᑎᓪᓗ -
ᒍᓘᓐᓃᑦ ᓇᓗᓇᐃᖅᑕᐅᓯᒪᓂᖓᓂᒃ ᑲᓇᑕᓕᒫᒥ. ᑖᓐᓇ ᑐᑭᖓ 
ᓄᑕᖅᑲᑦ ᖃᓄᐃᙱᓯᐊᕐᓇᕐᓂᕐᐹᒃᑯᑦ ᐱᒋᐊᕈᑎᖃᖃᑦᑕᕐᓗᑎᒃ 
ᐃᓅᓯᕐᒥᒃ ᐊᒻᒪᓗ ᐱᕈᕐᓴᓂᕐᒥᒃ ᐊᑦᑕᓇᙱᑦᑐᒥ ᐊᒻᒪᓗ 
ᐃᑲᔪᖅᑎᒌᑦᑐᓂ ᐊᕙᑎᖃᕐᓗᑎᒃ, ᐃᑲᔪᖅᑕᐅᓗᑎᒃ ᐊᔪᕐᓴᖅᑐᑦ 
ᐊᒻᒪᓗ ᐊᑦᓱᕈᖃᑦᑕᖅᑐᑦ ᕿᑐᕐᖓᓖᑦ ᐃᑲᔪᖅᑕᐅᖏᓐᓇᕈᑎᒃᓴᓂᒃ, 
ᐊᒻᒪᓗ ᑮᓇᐅᔭᖅᑎᑕᐅᓗᑎᒃ ᐃᓄᖏᑦ ᐋᖅᑭᑦᓯᒪᑦᓯᐊᑎᑦᓯᓇᓱ ᐊᖅᑐᑦ 
ᐃᓅᓯᕐᒥ ᐱᔭᕆᐊᑐᔪᒃᑰᕐᓂᕐᒥᓂᒃ ᑭᓯᐊᓂ ᐃᑲᔪᖅᑕᐅ ᕕᖃᓗ -
ᐊᓐᖏᑦᑐᑦ ᐊᑐᕆᐊᓕᖕᒥᓂᒃ ᑎᑭᐅᑎᒍᑎᒃᓴᓂᒃ ᖁᑦᓯᐊᓂᕐᐹᒥᒃ 
ᖃᓄᐃᙱᓯᐊᕐᓂᕐᒥᒃ ᐊᒻᒪᓗ ᖃᓄᐃᙱᑦᓯᐊᕈᑎᒃᓴᓂᒃ. 
 
ᑭᖑᕚᕇᑦ ᓯᕗᓕᒥᓂᒃ 
ᑲᑉᐱᐊᓱᐊᓂᒃᑰᖃᑦᑕᕐᓯᒪᓂᖏᑦ ᐊᒻᒪᓗ 
ᐃᓅᓯᕐᒥᒃ ᑭᐱᓯᓂᖅ 
ᐅᓄᕐᓯᕙᓪᓕᐊᑐᐃᓐᓇᕐᓂᖓ ᐃᓅᓯᕐᒥ ᑭᐱᓯᒍᒪᖃᑦᑕᕐᓂᖅ 
ᓄᓇᕗᒻᒥ ᒫᓐᓇᒫᖑᓂᕐᓴᖅ ᐊᕐᕌᒍᒐᓚᓐᓂ ᕿᓚᒃᓯᒪᔪᖅ 
ᐊᓯᔾᔨᕈᑎᓂᒃ ᐱᓗᖅᑯᑕᐅᖃᑦᑕᕐᓯᒪᔪᓂᒃ ᐃᓅᓯᕐᒥᒃ 
ᑭᐱᓯᓂᐅᓴᓂᕐᒧᑦ − ᐃᓚᒋᓪᓗᓂᐅᒃ ᑭᖑᕚᕇᑦ ᓯᕗᓕᒥᓐᓂᒃ 
ᐱᖃᑦᑕᕐᒪᒍ ᑲᑉᐱᐊᓇᖅᑐᒃᑰᕐᓯᒪᓂᕐᒥᓂᒃ ᓇᐅᒃᑯᑐᐃᓐᓇᖅ 
(ᕿᐊᓱᓐᖑᓂᒃᑯᑦ, ᑎᒥᒃᑯᑦ ᓄᓕᐊᓂᕐᓗᑦᑕᐅᓂᒃᑯᓪᓗ 
ᐋᓐᓂᖅᑎᕆᓂᖅ, ᐋᓐᓂᖅᑎᕆᖃᑦᑕᕐᓂᖅ, ᐋᖓᔮᕐᓇᖅᑐᓂᒃ 
ᐊᑐᕐᓂᕐᓗᖃᑦᑕᕐᓂᖅ, ᐊᓯᖏᓪᓗ). 

* ᑲᑎᒪᓕᒫᕐᓗᒋᑦ ᐃᓕᓐᓂᐊᕌᓂᖃᑦᑕᖅᑐᑦ ᓈᓴᖅᑕᐅᓯᒪᓂᖏᑦ ᐊᕕᓪᓗᒋᑦ ᖃᑦᓯᐅᓂᖏᑦ ᐃᓕᓐᓂᐊᕌᓂᑦᑐᑦ ᓇᓗᓇᐃᕐᓗᒋᑦ ᒥᑦᓴᐅᓴᖅᑕᐅᓯᒪᔪᑦ 17- ᐊᒻᒪᓗ 18-ᓂᒃ ᐊᕐᕌᒍᓖᑦ ᐃᓄᒋᐊᑦᑎᒋᓂᖏᑦ 
(ᐅᑭᐅᖃᕋᔪᓐᓂᖏᑎᒍᑦ ᐃᓕᓐᓂᐊᕌᓂᒐᐃᒻᒪᑕ).

ᐃᓅᓯᕐᒥᒃ  
ᖁᓚᓕᔪᐃᓐᓂᖅ

ᑲᑉᐱᐊᓱᐊᓂᒃᑰᖃᑦᑕᕐᓯᒪᓂᖅ ᑖᒃᑯᓇᙵᕐᓯᒪᔪᖅ 
ᑲᑉᐱᐊᓱᓐᓂᕐᒦᒍᑕᐅᓯᒪᔪᒥᒃ ᐊᒥᓱᐃᕐᓗᓂᓘᓐᓃᑦ ᐱᔾᔪᑎᒋᔭᐅᓪᓗᓂ 
ᑲᑉᐱᐊᓱᓐᓂᕐᒦᓐᓂᕐᒧᑦ ᐃᓅᓯᕐᒥᓂ ᐅᑉᕙᓘᓐᓃᑦ ᑎᒥᒃᑯᑦ 
ᖃᓄᐃᙱᓯᐊᕐᓂᕐᒥᒃ ᐅᑉᕙᓘᓐᓃᑦ ᐃᓅᓯᖏᓐᓂ ᐅᑉᕙᓘᓐᓃᑦ 
ᑎᒥᒃᑯᑦ ᖃᓄᐃᙱᓯᐊᕐᓂᖏᓐᓂᒃ ᐊᓯᖏᑕ. ᐃᓚᒋᔭᐅᓪᓗᓂ 
ᐊᑐᖃᑦᑕᕐᓯᒪᔪᑦ, ᓲᕐᓗ ᑕᑯᓐᓇᖃᑦᑕᕐᓯᒪᔪᑦ ᐅᑉᕙᓘᓐᓃᑦ 
ᐋᓐᓂᑎᖅᑕᐅᖃᑦᑕᕐᓯᒪᔪᑦ, ᐋᓐᓂᖅᑕᐅᓯᒪᔪᑦ ᓱᑕᐃᖅᑕᐅᓪᓗᓂ, 
ᑎᒥᒃᑯᑦ ᐊᒻᒪᓗ ᓄᓕᐊᓂᕐᓗᑦᑕᐅᓂᒃᑯᑦ, ᐅᑉᕙᓘᓐᓃᑦ 
ᓄᓕᐊᓂᕐᓗᑦᑕᐅᓂᒃᑯᑦ ᐋᓐᓂᖅᑕᐅᓯᒪᔪᑦ. ᐃᓚᒋᔭᐅᔪᓐᓇᕐᒥᔪᖅ 
ᖁᐊᕐᓵᓇᖅᑐᒃᑰᕐᓯᒪᓂᖅ ᔭᒐᐃᓂᖅ ᐅᑉᕙᓘᓐᓃᑦ ᑐᖁᔪᖃᖅᑎᓪᓗᒍ 
ᐅᖓᒋᔭᖓᓂᒃ ᐱᕋᔭᑕᐅᓂᒃᑯᑦ, ᐱᕐᕈᓗᐊᕿᓂᒃᑯᑦ ᐅᑉᕙᓘᓐᓃᑦ 
ᐃᓅᓯᕐᒥᒃ ᑭᐱᓯᔪᒥᒃ. 

ᐃᓚᒋᔭᐅᒻᒥᔪᖅ ᐊᒃᑐᐃᓯᒪᓂᖃᕐᓂᖓ ᑭᓇᑐᐃᓐᓇᕐᒥᒃ 
ᐃᓚᒌᓂᓪᓗ, ᖁᐊᕐᓵᓇᖅᑐᒃᑰᕐᓯᒪᓂᐅᔪᖅ ᐊᒃᑐᐃᓯᒪᒍᓐᓇᕐᒥᔪᖅ 

ᑭᒃᑯᑐᐃᓐᓇᕐᓂᒃ. ᐅᖃᐅᓯᖅᑕᖓ ᖁᐊᖅᓵᓇᖅᑐᒃᑰᖃᑦᑕᕐᓯᒪᓂᖅ 
ᐊᑐᖅᑕᐅᓲᖅ ᓇᓗᓇᐃᕐᓯᒍᑕᐅᓪᓗᓂ ᖁᐊᖅᓵᓇᖅᑐᒃᑯᑦ 
ᐊᑦᓱᕉᓐᓂᖓᓯᒪᓂᖏᓐᓄᑦ ᑖᒃᑯᐊᓕᒫᑦ ᓴᖅᑭᕈᑕᐅᓯᒪᔪᖅ 
ᑲᑎᒍᔾᔭᐅᓯᒪᓂᕐᒧᑦ ᐊᒻᒪᓗ ᐃᓱᒪᒃᑯᑦ ᐋᓐᓂᖅᑕᐅᓯᒪᓂᑯᒧᑦ 
ᐃᓅᓯᓕᒫᒥᓂ ᑕᐃᒪᐃᑦᑑᓕᖅᑐᖅ ᐊᓪᓛᑦ ᑭᖑᕚᖏᓐᓄᑦ 
ᑎᑭᒻᒪᕆᑦᑐᓂ.56  

ᓴᒃᑯᑕᐅᓯᒪᓐᖏᑦᑐᑦ ᖁᐊᖅᓵᓇᖅᑐᒃᑰᕐᓯᒪᓂᐅᔪᑦ 
ᓴᖅᑭᕈᑕᐅᒍᓐᓇᖅᑐᑦ ᑕᐃᒪᓐᖓᓕᒫᖅ ᐊᑦᓱᕉᓐᓂᖓᖃᑦᑕᓕᕐᓗᓂ 
ᐊᒻᒪᓗ ᐃᑲᔪᓂᕐᓗᓪᓗᓂ ᑲᑎᒍᔾᔭᐅᓯᒪᓂᕐᒧᑦ ᐃᓅᓯᕐᒥᒃ 
ᑭᐱᓯᑐᐃᓐᓇᕆᐊᖃᕐᓂᕐᒧᑦ, ᐱᓗᐊᖅᑐᒥ ᑲᑉᐱᐊᓱᐊᓂᕐᒦᖃᑦᑕᕐᓯᒪᔪᑦ 
ᑎᑭᐅᑎᒍᑕᐅᓲᑦ ᐃᓱᒪᒃᑰᓂᕐᒧᑦ ᐊᒻᒪᓗ ᐋᖓᔮᕐᓇᖅᑐᓂᒃ 
ᐊᑐᕐᓂᓗᓐᓂᕐᒧᑦ. ᓄᓇᕗᒻᒥ ᐃᓄᐃᑦ ᑕᐃᒪᐃᓐᓂᐅᓴᓂᕐᓴᐃᑦ 
ᑲᓇᑕᒥᐅᑐᐃᓐᓇᕐᓂᒃ ᓴᖅᑭᔮᕐᕕᐅᓗᑎᒃ ᐃᓅᓯᕐᒥᒃ 
ᑭᐱᓯᓗᖅᑯᑕᐅᕙᑦᑐᓂᒃ, ᐃᓚᒋᔭᐅᓪᓗᑎᒃ ᐃᓅᓯᕐᒥᒃ  

ᐃᒡᓗᓕᒃ, ᓄᓇᕗᑦ

ᑭᐱᓯᒍᑕᐅ ᕙᑦᑐᑦ ᐊᒃᑐᐊᔪᑦ ᖁᐊᖅᓵᓇᖅᑐᒃᑰᖃᑦᑕᕐᓯᒪᓂᖏᓐᓄᑦ 
ᐃᓄᐃᑦ ᐃᓚᒌᑦ ᐊᒻᒪᓗ ᓄᓇᓖᑦ ᐅᖁᒪᐃᑦᑐᒃᑰᖃᑦᑕᕐᓯᒪᓂᕐᒥᓄᑦ 
ᖁᐊᖅᓵᓇᖅᑐᒃᑰᖃᑦᑕᕐᓯᒪᓂᒃᑯᑦ ᓱᓕ ᐊᑐᐃᓐᓇᖃᙱᓯᐊᖅᑐᑎᒃ 
ᐃᑲᔫᑎᒃᓴᓂᒃ ᐊᒻᒪᓗ ᐃᑲᔪᖅᑐᒃᓴᓂᒃ ᐊᑐᕆᐊᓕᖕᒥᓂᒃ 
ᒪᒥᓴᕐᐸᓪᓕᐊᓂᕐᒧᑦ ᖁᐊᖅᓵᓇᖅᑐᒃᑰᕐᓯᒪᓂᕆᔭᒥᓂᒃ. 

ᐅᓂᑦᓯᒪᕕᐅᖃᑦᑕᕋᔭᖅᑐᒥᒃ ᐋᖓᔮᕐᓇᖅᑐᓂᒃ ᐊᑐᓂᕐᓗᓂᕐᒧᑦ 
ᐸᓂᖅᓰᕕᑦᑕᖃᓐᖏᑦᑐᖅ ᓄᓇᕗᒻᒥ, ᓲᕐᓗ ᐊᔾᔨᐅᑎᓪᓗᒍ, 
ᐋᖓᔮᕐᓴᖅᑐᓂᒃ ᐊᑐᓂᕐᓗᓐᓂᖅ ᐊᑐᖅᑕᐅᒐᔪᑦᑑᒐᓗᐊᖅ 
ᐋᖅᑭᒍᑎᒃᓴᓯᐅᖅᑐᓄᑦ ᖁᐊᖅᓵᓇᖅᑐᑰᕐᓯᒪᓂᕐᒧᑦ 
ᐊᑦᓱᕉᓐᓂᖓᓇᖅᑐᒦᑦᑐᓄᑦ. GN−ᑯᑦ ᓱᖏᕐᓲᑎᖃᖃᑦᑕᖅᑐᑦ 
ᐃᓱᒪᒃᑰᖅᑐᓕᕆᕕᖕᓂᒃ ᓯᓚᑖᓂ ᓄᓇᕗᑦ ᐃᓱᒪᒃᑯᑦ 
ᐸᖅᑭᔭᐅᕕᒃᓴᖏᓐᓂ ᓄᓇᕗᒻᒥᐅᑦ, ᑐᑭᓕᒃ ᓄᓇᕗᒻᒥ 
ᐋᓐᓂᐊᒍᑕᐅᔪᒥᒃ ᐃᓱᒪᒃᑯᑦ ᐃᖢᐊᕐᓴᐃᔨᑕᖃᙱᑦᑐᖅ ᐃᓱᒪᒃᑯᑦ 
ᐋᓐᓂᐊᒍᑕᐅᔪᒥᒃ ᐅᑉᕙᓘᓐᓃᑦ ᐃᖢᐊᕐᓴᐅᑎᑐᕆᐊᖃᕈᑕᐅᔪᒥᒃ 
ᐊᒻᒪᓗ ᒪᒥᓴᐃᓐᓇᕕᑦᓴᒥᒃ. ᐊᒥᓲᓗᐊᓐᖏᒻᒥᔪᑦᑕᐅᖅ ᐃᓚᒌᑦ 
ᐋᓐᓂᖅᑎᕆᐅᑎᖃᑦᑕᕐᓂᖏᓐᓄᑦ ᕿᒫᕖᑦ ᓄᓇᕗᒻᒥ ᕿᒫᕕᒃᓴᓂᒃ 
ᐋᓐᓂᖅᑎᖅᑕᐅᔪᓄᑦ, ᐊᒻᒪᓗ ᐊᑐᐃᓐᓇᕐᓂᒃ ᐃᓪᓗᓂᒃ 
ᐱᑕᖃᙱᒻᒥᔪᖅ ᑖᒃᑯᓄᖓ ᐃᓄᖏᓐᓄᑦ. 
 
ᓄᑕᖅᑲᑦ ᖁᕕᐊᓇᙱᑐᒃᑰᖃᑦᑕᕐᓂᖏᑦ  
ᐊᒻᒪᓗ ᐃᓅᓯᕐᒥᒃ ᑭᐱᓯᑐᐃᓐᓇᕆᐊᖃᕐᓂᖅ 
ᓴᙱᔫᑎᓂᒃ ᐊᒃᑐᐊᓂᓕᒃ ᓄᑕᕋᖅ ᖁᕕᐊᓇᙱᑐᒃᑰᖃᑦᑕᕐᓂᖏᑦ 
ᐊᒻᒪᓗ ᐃᓅᓯᕐᒥᒃ ᑭᐱᓯᑐᐃᓐᓇᕆᐊᖃᕐᓂᖅ ᐱᕈᕐᓯᒪᓕᕈᓂ. 
ᑲᑉᐱᐊᓱᐊᓂᕐᒦᖃᑦᑕᕐᓯᒪᓂᕐᒧᑦ ᖃᓄᐃᒍᑕᐅᕙᑦᑐᑦ ᑖᒃᑯᓇᙵᕐᓯ -
ᒪᒐᔪᑦᑐᖅ ᖃᓄᐃᑦᑐᒃᑰᕐᓯᒪᓂᕐᒥᒃ ᐅᑉᕙᓘᓐᓃᑦ ᑕᑯᓐᓇᖃᑦᑕᕐᓯ -
ᒪᓂᕐᒥᒃ ᐋᓐᓂᖅᑎᕆᓂᕐᒥᒃ ᐊᖏᕐᕋᒥ, ᓄᓕᐊᓂᕐᓗᑦᑕᐅᓂᕐᒥᒃ 
ᐊᒻᒪᓗ ᐊᓯᖏᑎᒍᑦ ᓄᑕᖅᑲᑦ ᖁᕕᐊᙱᑦᑐᒦᖃᑦᑕᕐᓂᖏᑎᒍᑦ 
ᑭᓇᑐᐃᓐᓇᕐᒧᑦ ᐱᓗᖅᑯᑕᐅᒍᓐᓇᖅᑐᖅ ᐃᓅᓯᕐᒥᒃ ᑭᐱᓯᓂᐅᓴᓂᕐᒧᑦ 
ᐱᕈᕐᓯᒪᓕᕈᑎᒃ. ᖃᐅᔨᓴᖅᑏᑦ ᐊᒃᑐᐊᓂᖏᓐᓂᒃ ᓄᑕᖅᑲᑦ 
ᖁᕕᐊᓇᙱᑐᒃᑰᖃᑦᑕᕐᓂᖏᓐᓂᒃ ᐊᒻᒪᓗ ᓈᖕᒪᖏᑦᑐᓂᒃ 
ᓴᖅᑭᕈᑕᐅᓯᒪᔪᑦ ᖃᓄᐃᓐᓂᖏᓐᓄᑦ ᐃᓕᖅᑯᓯᖏᓐᓄᓪᓗ 
ᓴᖅᑭᕈᑕᐅᒋᐊᓖᑦ ᐃᑲᔫᑎᒃᓴᓄᑦ ᐃᓄᐃᑦ ᓄᑕᕋᖏᓐᓄᑦ 
ᐃᓚᒌᓄᓪᓗ. 

ᖁᕕᐊᓇᙱᑐᒃᑰᖃᑦᑕᕐᓯᒪᔪᑦ ᓄᑕᕋᐅᓪᓗᑎᒃ (ACE) 
ᖃᐅᔨᓴᖅᑕᐅᓂᖓ ᖃᐅᔨᓴᖅᑕᐅᑦᓯᐊᕈᑕᐅᓯᒪᓂᕐᐹᖅ ᓄᑕᕋᑦ 
ᐋᓐᓂᑎᖅᑕᐅᖃᑦᑕᕐᓯᒪᓂᖏᓐᓂᒃ ᐊᒻᒪᓗ ᒥᐊᓂᕆᔭᐅᑦᓯ -
ᐊᖃᑦᑕᕐᓯᒪᓐᖏᓐᓂᖏᓐᓂᒃ ᐊᒻᒪᓗ ᐱᕈᕐᓯᒪᓕᖅᑎᓪᓗᒋᑦ− 
ᐃᓅᓯᖏᑦ ᖃᓄᐃᖃᑦᑕᕐᓂᖏᓐᓂᒃ ᐊᒻᒪᓗ ᖃᓄᐃᙱᑦᓯ -
ᐊᕐᓂᕐᒨᖓᔪᓂᒃ. ᖃᐅᔨᓴᕐᓂᒃᑯᑦ ᑕᑯᒋᐊᖅᑕᐅᓚᐅᕐᒪᑦ ᑲᓲᒪᓂᖏᑦ 

ᖃᓄᐃᑦᑐᒃᑰᖅᑐᑦ 17,000 ᒥᐊᓕᒐᕐᒥᐅᑦ ᐃᓐᓇᐃᑦ ᐊᒻᒪᓗ 
ᖃᑦᓯᐅᓂᖏᓐᓂᒃ ᐊᒻᒪᓗ ᖃᓄᐃᑦᑑᓂᖏᓐᓂᒃ 
ᓇᖕᒥᓂᖅ−ᐅᖃᐅᓯᕆᓯᒪᔭᖏᑦ, ACE-ᖃᕐᓂᕐᒥᓂᒃ. ᖁᓕᑦ ACE 
ᖃᐅᔨᓴᖅᑕᐅᓚᐅᖅᑐᑦ, ᐃᓚᒋᔭᐅᓪᓗᓂ ᓄᑕᕋᐅᓪᓗᑎᒃ 
ᐋᓐᓂᑎᖅᑕᐅᖃᑦᑕᕐᓯᒪᔪᑦ (ᐃᑉᐱᓐᓂᐊᓂᒃᑯᑦ, ᑎᒥᒃᑯᑦ, ᐊᒻᒪᓗ 
ᓄᓕᐊᓂᕐᓗᑦᑕᐅᓂᒃᑯᑦ), ᒥᐊᓂᕆᔭᐅᑦᓯᐊᖏᑦᑐᑦ (ᐃᑉᐱᓐᓂᐊᓂᒃᑯᑦ 
ᑎᒥᒃᑯᓪᓗ), ᐊᒻᒪᓗ ᐱᕈᕐᓴᔪᑦ ᓯᖁᑦᑎᕐᓯᒪᔪᓂ ᐃᓚᒌᓂ ᐊᖏᕐᕋᓖᑦ 
(ᑕᑯᓐᓇᖃᑦᑕᖅᑐᑦ ᐃᓚᒌᑦ ᐋᓐᓂᖅᑎᕆᐅᑎᖃᑦᑕᕐᓂᖏᓐᓂᒃ, 
ᐃᒥᐊᓗᒃ, ᐅᑉᕙᓘᓐᓃᑦ ᐊᓯᖏᓐᓂᒃ ᐊᓯᖏᓐᓂᒃ ᐋᖓᔮᕐᓇᖅᑐᓂᒃ 
ᐊᑐᓂᕐᓗᖃᑦᑕᕐᓂᕐᒥᒃ ᐊᖏᕐᕋᒥ, ᓇᔪᖅᑎᖃᕐᓂᖅ ᐊᖏᕐᕋᒥ 
ᐃᓱᒪᒃᑯᑦ ᐋᓐᓂᐊᔪᒥᒃ ᐅᑉᕙᓘᓐᓃᑦ ᐃᓅᓯᕐᒥᒃ ᑭᐱᓯᓂᐅᓴᓂᕐᒧᑦ 
ᐃᓪᓗᒥᐅᖃᑎᖃᕐᓂᖅ, ᐊᖓᔪᖅᑳᒥᓂᒃ ᐊᐃᕙᑎᓪᓗᒋᑦ 
ᑕᑯᓐᓇᖃᑦᑕᕐᓂᖅ ᐅᑉᕙᓘᓐᓃᑦ ᐱᕋᔭᖃᑦᑕᖅᑐᓂᒃ ᒪᓕᒐᕐᓂᒃ 
ᓯᖁᒥᑦᓯᓪᓗᑎᒃ ᐊᖏᕐᕋᒥᓂ).57  

ACE ᖃᐅᔨᓴᕐᓂᒃᑯᑦ ᖃᐅᔨᔭᐅᓚᐅᖅᑐᑦ ᐱᓗᖅᑯᑕᐅᔪᑦ  
ᐊᒻᒪᓗ ᓱᐴᖅᑐᕋᓱᐊᑐᐃᓐᓇᕆᐊᓖᑦ, ᖁᐃᓂᓗᐊᕐᓂᖅ, ᑎᒥᒃᑯᑦ 
ᐊᐅᓚᙱᓗᐊᖃᑦᑕᕐᓂᖅ, ᓂᑲᓪᓗᖓᓂᖅ ᐊᑦᓱᕉᓐᓂᖓᓂᕐᒧᑦ, 
ᐊᒻᒪᓗ ᐃᓅᓯᕐᒥᒃ ᑭᐱᓯᓂᐅᓴᖃᑦᑕᖅᑐᑦ ᐅᓄᕐᓯᕙᓪᓕᓚᐅᖅᑐᑦ 
ᑎᑭᐅᑎᓯᒪᓪᓗᑎᒃ ᓄᑕᕋᐅᓂᕐᒥᓂ ᓴᖅᑭᔮᕐᕕᐅᖃᑦᑕᕐᓯᒪᓂᕐᒥᓄᑦ 
ᖁᕕᐊᓇᙱᑦᑐᒦᖃᑦᑕᕐᓯᒪᓂᖏᑦ ᐱᕙᓪᓕᐊᓯᒪᓂᖏᓐᓂ. 
ᑐᑭᓯᓇᕐᓯᑎᒋᐊᕐᓗᒍ, ᐊᒥᓲᓂᕐᓴᐅᑉᐸᑕ ACE-ᑰᕐᓯᒪᓂᖏᑦ 
ᓄᑕᕋᐅᓂᕐᒥᓂ ᓄᑕᕋᖅ ᑕᑯᓐᓇᖅᑎᑕᐅᖃᑦᑕᕐᓂᖓ ᐃᓐᓇᐅᓕᕈᑎᒃ 
ᓱᐴᖅᑐᖅᑎᐅᓂᐅᓴᑐᐃᓐᓇᖅᑐᑦ, ᐋᓐᓂᐊᒋᔭᖃᖅᑐᑎᒃ 
ᖁᐃᓂᓗᐊᕐᓂᕐᒧᑦ ᐊᒻᒪᓗ ᑎᒥᒥᓂᒃ ᐊᐅᓚᑎᑦᓯᖃᑦᑕᖏᓪᓗᑎᒃ, 
ᐃᓱᒪᔮᖃᑦᑕᓕᕐᓗᑎᒃ, ᐊᒻᒪᓗ ᐃᓅᓯᕐᒥᒃ ᑭᐱᓯᓇᓱᐊᑐᐃᓐᓇᕆ -
ᐊᖃᕐᓂᕐᒧᑦ.  

ᐃᓅᓯᕐᒥᒃ ᑭᐱᓯᓇᓱᐊᑐᐃᓐᓇᕆᐊᓖᑦ ᓇᑉᕚᖅᑕᐅᓚᐅᖅᑐᑦ  
12-ᖏᖅᑕᕐᓱᑎᒃ ᑕᐃᒪᐃᒐᓱᐊᑐᐃᓐᓇᕆᐊᖃᕐᓂᖏᑦ ᓯᑕᒪᓂᒃ  
ACE-ᓖᑦ ᑕᐃᒃᑯᐊ ᐊᑐᕐᓯᒪᙱᓯᐊᒻᒪᕆᑦᑐᑦ ᓴᓂᐊᓂ. 
ᐱᓗᖅᑯᑕᐅᔪᖅ ᐃᒥᕋᓚᖃᑦᑕᕐᓂᐅᓴᓂᕐᓗ ᐅᐃᕆᓯᒪᓕᕐᓗᓂ, 
ᐋᖓᔮᕐᓇᖅᑐᒥᒃ ᐊᑐᖃᑦᑕᕐᓂᖅ, ᓄᓕᐊᓂᕐᓗᑦᑕᐅᓯᒪᓂᕐᒧᑦ 
ᓄᓕᐊᕈᒪᑐᐃᓐᓇᕐᓂᖅ, ᐊᒻᒪᓗ ᓄᓕᐊᕐᓂᒃᑯᑦ ᖁᐱᕐᕆᓯᒪᓃᑦ 
ᑕᐃᒫᑦᑕᐅᖅ ᒪᓕᑦᓯᒪᑐᐃᓐᓇᓚᐅᕐᒥᔪᑦ ᐊᑐᖅᑕᐅᖃᑦᑕᕐᓯ -
ᒪᓂᖏᑎᒍᑦ.58   

ACE-ᑰᖃᑦᑕᕐᓯᒪᔪᑦ ᐱᕈᕐᓴᐃᓇᓱᐊᖃᑦᑕᕋᔪᑦᑐᑦ ᕿᑐᕐᖓᒥᓂᒃ 
ᐊᖏᕐᕋᕐᓂ ACE−ᒥᒃ ᐊᑐᓗᐊᖃᑦᑕᖅᑐᓂᒃ, ᐃᑲᔪᓂᕐᓗᑦᑐᖅ 
ᐅᑎᖅᑕᑐᐃᓐᓇᕐᓂᖏᓐᓂᒃ ᓄᑕᖅᑲᑦ ᖁᕕᐊᓇᙱᑐᒃᑰᕈ -
ᑎᒋᖃᑦᑕᕐᓯᒪᔭᖏᑦ ᐱᔾᔭᐃᕐᓯᒪᓕᕐᓗᑎᒃ ᑭᖑᕚᓄᑦ 
ᑎᑭᐅᑎᑦᑕᓕᕐᓗᑎᒃ ᐃᓚᒌᓄᑦ ᓱᒃᑯᒍᑕᐅᓗᑎᒃ ᐃᓗᓯᖏᓐᓄᑦ 
ᐊᒻᒪᓗ ᐅᓗᕆᐊᓇᖅᑐᒦᒍᑕᐅᖃᑦᑕᐃᓐᓇᓕᕐᓗᑎᒃ ᐃᓕᖅᑯᓯᖏᓐᓄᑦ 

ᑭᖑᕚᕇᕋᓴᓐᓄᑦ ᑎᑭᓪᓗᒋᑦ.59 ᑕᒪᓐᓇ ᑕᑉᕙ ᐃᓚᖏᓐᓄᑦ  
ᒐᕙᒪᓄᑦ ᐊᐅᓚᑕᐅᕗᖅ ACE−ᑯᑦ ᖃᐅᔨᓴᕐᓂᖅ ᓇᖕᒥᓂᖅ 
ᑐᕌᖓᑎᑦᓯᓂᐊᕋᒥᒃ ᓇᖕᒥᓂᖅ ᓄᓇᓕᖕᓄᑦ ᐊᒃᑐᖅᑕᐅᓗᐊᕐᓯᒪᔪᓄᑦ 
ACE-ᒧᑦ ᐊᒻᒪᓗ ᐃᑲᔫᑎᓂᕐᓴᓗᐅᓂ ᑐᕋᐃᓐᓇᖅᑐᒥᒃ 
ᐃᑲᔪᖅᑐᒃᓴᓅᖃᑦᑕᑎᑦᓯᓂᕐᒥᒃ ᑖᒃᑯᓄᖓ ᓄᓇᓕᖕᓄᑦ.  

ᓅ ᔩᓚᓐᒥ ᐅᑉᐱᕐᓂᓕᕆᔨᒃᑯᑦ Christchurch  ᐃᓗᓯᕐᒥᒃ 
ᐱᕙᓪᓕᑎᑦᓯᓂᕐᒥᓪᓗ ᖃᐅᔨᓴᕐᓂᖓᒍᑦ ᖃᐅᔨᔭᐅᓚᐅᖅᑐᖅ 
ᓄᑕᖅᑲᑦ ᖁᕕᐊᓇᓐᖏᑦᑐᒦᖃᑦᑕᖅᑐᑦ, ᓲᕐᓗ ᑳᑦᑐᒻᒪᕆᐅᖃᑦᑕᕐᓂᖅ, 
ᐋᓐᓂᖅᑎᕆᓂᖅ, ᒥᐊᓂᕆᔭᐅᑦᓯᐊᖏᓐᓂᕐᓘᓐᓃᑦ, ᐃᓂᖃᖅᑎᑦᓯᕗᖅ 
ᐅᓗᕆᐊᓇᕐᓂᕐᓴᒦᑎᑦᓯᓪᓗᓂ ᖁᕕᐊᓇᙱᑦᑐᒦᓂᐅᓴᓂᕐᓴᐅᓂᕐᒧᑦ 
ᐊᒃᑐᐊᔪᒥᒃ ᐃᓅᓯᕐᒥᒃ ᑭᐱᓯᓂᐅᓴᓂᕐᒥᒃ, ᓲᕐᓗ ᐃᓱᒪᒃᑰᓗᐊᕐᓂᕐᒧᑦ 
ᓱᒃᑯᓯᒪᔪᑦ, ᐋᖓᔮᕐᓇᖅᑐᓂᒃ ᐊᑐᕐᓂᓗᖃᑦᑕᕐᓂᖅ, ᑳᖃᑦᑕᕐᓂᕐᓗ.60  
ᖃᐅᔨᓴᕐᓂᖓ ᒪᓕᓚᐅᖅᑐᖅ ᐃᓗᓯᕐᒥᒃ, ᐃᓕᓐᓂᐊᓂᕐᒥᒃ, ᐊᒻᒪᓗ 
ᐃᓅᓯᕐᒥᒃ ᐱᕙᓪᓕᐊᓂᕐᒥᒃ ᑖᒃᑯᓇᓐᖓᑦ 1,265−ᓂᒃ ᓄᑕᖅᑲᓂᒃ 
ᐃᓅᓕᕐᓯᒪᔪᓂᒃ ᐅᑉᐱᕐᓂᓕᕆᔨᒃᑯᓐᓄᑦ Christchurch  (ᓅ ᔩᓚᓐ) 
1977−ᒥᓂᒃ.  

ᑖᓐᓇ ᖃᐅᔨᓴᕐᓂᖅ ᐃᑲᔪᖅᑐᖅ ᑕᑯᓐᓇᖅᑕᐅᓯᒪᔪᑐᖃᕐᒥᒃ 
ᓄᓇᓕᖁᑎᑦᑎᓐᓂᒃ: ᐃᓄᐃᑦ ᑐᖁᖃᑦᑕᖅᑐᑦ ᐃᓅᓯᕐᒥᒃ ᑭᐱᓯᓂᒃᑯᑦ 
ᖁᕕᐊᓇᙱᑐᒃᑰᖃᑦᑕᕐᓯᒪᔪᑦ ᓄᑕᕋᐅᓪᓗᑎᒃ. ᐃᓄᐃᑦ ᐃᓗᓯᖏᓐᓂᒃ 
ᖃᐅᔨᓴᕐᓂᖅ ᐊᐅᓚᑕᐅᓚᐅᖅᑐᖅ ᐊᑯᓐᓂᖏᓐᓂ 2007 ᐊᒻᒪᓗ 
2008 ᐆᑦᑐᕋᐅᑎᖃᖁᔨᓚᐅᖅᑐᖅ ᐃᓄᓐᓂᒃ ᐃᓐᓇᕐᓂᒃ 
ᐊᑐᖃᑦᑕᕐᓯᒪᔭᖏᓐᓂᒃ ᐃᓅᓯᕐᒥᓂ ᐋᓐᓂᑎᖅᑕᐅᓂᕐᒥᒃ, 
ᓄᓕᐊᓂᕐᓗᑦᑕᐅᖃᑦᑕᕐᓯᒪᓂᕐᒥᒃ ᓄᑕᕋᐅᑎᓪᓗᒋᑦ, ᓄᓕᐊᓂᕐᓗᑦᑕ -
ᐅᖃᑦᑕᕐᓯᒪᓂᕐᒥᒃ ᐃᓐᓇᐅᓕᖅᑎᓪᓗᒋᑦ, ᐃᓱᒪᔮᕐᓂᖅ, ᐊᒻᒪᓗ 
ᐃᓅᓯᕐᒥᒃ ᑭᐱᓯᖃᑦᑕᕐᓂᖅ. ᐅᑯᐊ ᐊᐱᖅᓱᖅᑕᐅᔪᑦ ᑭᒡᒍᑎᒋᖃᑦᑕᓚ -
ᐅᖅᑕᖏᑦ ᑕᑯᒋᐊᕈᑎᒃᓴᑦ ᖃᓄᐃᑦᑐᒃᑰᕋᔭᕐᓂᖏᓐᓂᒃ 
ᖁᕕᐊᓇᙱᑦᑐᒃᑰᖃᑦᑕᕐᓂᖏᑦ ᐃᓅᖃᑎᑦᑕ: 
 
ᐋᓐᓂᖅᓯᓂᖅ 

• 31 ᐳᓴᖏᑦ ᐃᓚᒋᔭᐅᔪᑦ ᐅᖃᓚᐅᖅᑐᑦ ᑎᒥᒃᑯᑦ 
ᐋᓐᓂᑎᖅᑕᐅᕐᔪᐊᖃᑦᑕᕐᓯᒪᓂᕐᒥᓂᒃ ᓱᕈᓯᐅᓪᓗᑎᒃ  
(31 ᐳᓴᖏᑦ ᐊᕐᓇᑦ ᐊᒻᒪᓗ 31% ᐊᖑᑎᑦ).61 

• 50 ᐳᓴᖏᑦ ᐃᓚᒋᔭᐅᔪᑦ ᐅᖃᓚᐅᖅᑐᑦ ᐊᑕᐅᓰᕐᓱᑎᒃ 
ᑎᒥᒃᑯᑦ ᐋᓐᓂᖅᑎᖅᑕᐅᓯᒪᓂᕐᒥᓂᒃ ᐃᓐᓇᐅᓕᕐᓱᑎᒃ 
(52% ᐊᕐᓇᑦ ᐊᒻᒪᓗ 46 ᐳᓴᓐ ᐊᖑᑎᑦ).62  

 

ᓄᓕᐊᓂᕐᓗᑦᑕᐅᖃᑦᑕᕐᓯᒪᓂᖏᑦ ᓄᑕᕋᐅᑎᓪᓗᒋᑦ  
(ᖃᓄᑐᐃᓐᓇᖅ ᓄᓕᐊᕐᓂᕐᒧᑦ ᐃᑦᑎᒎᖅᑕᐅᓪᓗᑎᒃ, ᐊᒃᑐᐊᔭᐃᑦ, ᑲᑉᐱᐊᓵᖅᑕᐃᑦ 
ᓄᓕᐊᕈᒪᓂᕐᒧᑦ, ᐅᑉᕙᓘᓐᓃᑦ ᖁᓄᔪᕐᓂᐊᖅᑕᐃᑦ ᑯᔭᑦᑕᐅᒍᒪᑎᓐᓇᒋᑦ ᑯᔭᑦᑕᑦ)    

• 41 ᐳᓴᓐ ᑭᐅᓚᐅᖅᑐᑦ ᓄᓕᐊᓂᕐᓗᔾᔪᐊᖅᑕᐅᖃᑦᑕᕐᓯᒪᔪᑦ 
ᓱᕈᓯᐅᑎᓪᓗᒋᑦ (52 ᐳᓴᓐ ᐊᕐᓇᑦ ᐊᒻᒪᓗ 22 ᐳᓴᓐ 
ᐊᖑᑎᑦ).63 

 
ᓄᓕᐊᓂᕐᓗᑦᑕᐅᓂᖅ ᐃᓐᓇᐃᑦ 

• 18 ᐳᓴᓐ ᑭᐅᓚᐅᖅᑐᑦ ᐅᖃᓚᐅᖅᑐᑦ ᓄᓕᐊᖅᑕ -
ᐅᖃᑦᑕᕐᓯᒪᔪᑦ ᐱᔪᒪᑎᓐᓇᒋᑦ ᐅᑉᕙᓘᓐᓃᑦ ᓄᓕᐊᖅᑕ -
ᐅᒐᓱᐊᖃᑦᑕᕐᓯᒪᔪᑦ (27 ᐳᓴᓐ ᐊᕐᓇᑦ ᐊᒻᒪᓗ 5 ᐳᓴᓐ 
ᐊᖑᑎᑦ).64 

 
ᐊᑦᓱᕉᓐᓂᖓᓂᖅ 

• 43 ᐳᓴᓐ ᑭᐅᓚᐅᖅᑐᑦ ᐅᖃᓚᐅᖅᑐᑦ ᐊᑦᓱᕉᓐᓂᖓᓗᐊᒧᑦ 
ᖁᕕᐊᓇᖅᑐᖃᕈᓐᓃᖃᑦᑕᕐᓯᒪᔪᖅ ᑭᓱᓕᒫᓂᒃ ᑖᒃᑯᓇᓂ 
ᐃᓚᖏᓐᓂ 30−ᓂ ᐅᓪᓘᓚᐅᖅᑐᓂ.65 

• 9 ᐳᓴᓐ ᑭᐅᓚᐅᖅᑐᑦ ᐅᖃᓚᐅᖅᑐᑦ ᐊᑦᓱᕉᓐᓂᖓᓗᐊᒧᑦ 
ᖁᕕᐊᓇᖅᑐᖃᕈᓐᓃᖃᑦᑕᕐᓯᒪᔪᖅ ᑭᓱᓕᒫᓂᒃ ᑖᒃᑯᓇᓂ 
ᐃᓚᖏᓐᓂ 30−ᓂ ᐅᓪᓘᓚᐅᖅᑐᓂ.66  

 
ᐃᓅᓯᕐᒥᒃ ᑭᐱᓯᓂᖅ 

• 48 ᐳᓴᓐ ᑭᐅᓚᐅᖅᑐᑦ ᐅᖃᓚᐅᖅᑐᑦ ᐃᓅᓯᕐᒥᓂᒃ 
ᑭᐱᓯᒍᒪᓂᕐᒧᑦ ᐃᓱᒪᓯᒪᔪᑦ ᐃᓚᖓᓂ ᐃᓅᓯᕐᒥᓂ; 14 
ᐳᓴᓐ ᑕᐃᒪᐃᖃᑦᑕᓚᐅᖅᑐᑦ ᑕᖅᑭᐅᓚᐅᖅᑐᓂ 12-ᓂ.67  

• 29 ᐳᓴᓐ ᑭᐅᓚᐅᖅᑐᑦ ᐅᖃᓚᐅᖅᑐᑦ ᐃᓅᓯᕐᒥᓂᒃ 
ᑭᐱᓯᒐᓱᐊᖃᑦᑕᓚᐅᖅᑐᑦ ᐃᓚᖓᓂ ᐃᓅᓯᕐᒥᓂ  
(31 ᐳᓴᓐ ᐊᕐᓇᑦ ᐊᒻᒪᓗ 25 ᐳᓴᓐ ᐊᖑᑎᑦ).68  

• 5 ᐳᓴᓐ ᑭᐅᓚᐅᖅᑐᑦ ᐃᓅᓯᕐᒥᓂᒃ ᑭᐱᓯᒐᓱ -
ᐊᕐᓯᒪᓚᐅᖅᑐᑦ 12-ᓂ ᑕᖅᑭᓂ ᑐᖔᓂ ᖃᐅᔨᓴᕐᓂᐅᑉ.69  

 
ᑖᒃᑯᐊ ᐃᓅᓯᕐᒥᓂᒃ ᑭᐱᓯᑐᐃᓐᓇᕆᐊᖃᕈᑎᓪᓗᐊᑕᐅᔪᑦ 

ᑕᑯᔭᐅᔪᓐᓇᖅᑐᑦ ᐃᓅᓯᖏᑎᒍᑦ ᐃᓄᐃᑦ ᑐᖁᖃᑦᑕᕐᓯᒪᔪᑦ 
ᐃᓅᓯᕐᒥᓂᒃ ᑭᐱᓯᓪᓗᑎᒃ. ᐃᓕᑉᐸᓪᓕᐊᓂᖅ ᐃᓅᓯᕆᔭᐅᓚᐅᖅᑐᓂᒃ 
ᐃᓅᓚᐅᖅᑐᓄᑦ: ᓄᓇᕗᒻᒥ ᐃᓅᓯᕐᒥᒃ ᑭᐱᓯᖃᑦᑕᕐᓯᒪᔪᓂᒃ 
ᖃᐅᓴᕈᑎᖃᕐᓂᖅ ᖃᐅᔨᓴᖅᑕᐅᓚᐅᖅᑐᑦ ᐃᓅᓯᖏᑦ 120 ᐃᓄᐃᑦ 
ᑐᖁᖃᑦᑕᓚᐅᖅᑐᑦ ᐃᓅᓯᕐᒥᓂᒃ ᑭᐱᓯᓪᓗᑎᒃ ᐊᑯᓐᓂᖏᓐᓂ  
2003 ᐊᒻᒪᓗ 2006.70 ᖃᐅᔨᓴᖅᑏᑦ ᐅᓂᒃᑳᕐᓯᐅᕆᖃᑦᑕᓚᐅᖅᑐᑦ 
ᐱᖃᑎᖏᓐᓂᒃ ᐊᒻᒪᓗ ᐃᓚᖏᓐᓂᒃ ᑐᖁᖓᔫᑉ ᖃᐅᔨᓇᓱᐊᖅᑐᑎᒃ 
ᐊᑐᖅᑕᐅᖃᑦᑕᕋᔪᑦᑐᓂ ᐃᓅᓯᕐᒥᓂ ᐊᑐᖃᑦᑕᕐᓯᒪᔪᓂ 

ᑐᖁᖃᑦᑕᓚᐅᖅᑐᓂ ᐃᓅᓯᕐᒥᒃ ᑭᐱᓯᓂᒃᑯᑦ ᐊᒻᒪᓗ ᑕᑯᒋᐊᖅᑕ -
ᐅᓪᓗᑎᒃ ᑕᐃᒃᑯᐊ ᐃᓅᔪᑦ ᑕᐃᒪᐃᓪᓗᐊᖏᑦ ᐅᑭᐅᖏᑎᒍᑦ, 
ᐊᖑᑕᐅᓂᖏᑎᒍᑦ ᐊᕐᓇᐅᓂᖏᑎᒍᑦ, ᐊᒻᒪᓗ ᓄᓇᖃᕐᓂᖏᑎᒍᑦ. 

ᖃᐅᔨᓴᕐᓂᒃᑯᑦ ᖃᐅᔨᔭᐅᓚᐅᖅᑐᖅ ᐅᔾᔨᓇᕐᓂᖓ  
ᐅᓄᕐᓂᕐᓴᑦ ᐃᓅᓯᕐᒥᓂᒃ ᑭᐱᓯᖃᑦᑕᕐᓯᒪᔪᑦ ᓄᑕᕋᐅᑎᓪᓗᒋᑦ 
ᐋᓐᓂᑎᑦᑕᐅᖃᑦᑕᕐᓯᒪᓂᖏᓐᓂᒃ ᑕᑯᒋᐊᖅᑕᐅᓯᒪᓂᖏᑎᒍᑦ 
ᐊᓯᖏᑦ, ᐊᒻᒪᓗ ᐅᔾᔨᓇᖅᑐᖅ ᐃᓅᓯᕐᒥᒃ ᑭᐱᓯᖃᑦᑕᕐᓯᒪᔪᑦ ᑎᒥᒃᑯᑦ 
ᓄᓕᐊᖅᑕᐅᓂᒃᑯᓘᓐᓃᑦ ᐋᓐᓂᑎᖅᑕᐅᖃᑕᕐᓯᒪᓂᖏᓐᓂᒃ 
ᓄᑕᕋᐅᑎᓪᓗᒋᑦ ᑕᑯᒋᐊᕐᓗᒋᑦ ᐊᓯᖏᑦ. ᑕᒪᒃᑮᒃ ᖃᓄᐃᓯ -
ᑲᓪᓚᖃᑦᑕᕐᓂᖏᑦ ᐊᒻᒪᓗ ᖁᕕᐊᓱᒍᓐᓃᑲᓪᓚᖃᑦᑕᕐᓂᖏᑦ 
ᐅᔾᔨᕐᓇᓚᐅᕐᒥᔪᖅ ᖁᑦᓯᓂᕐᓴᐅᓂᖏᓐᓂᒃ ᑕᐃᒃᑯᓇᙵᑦ 
ᑐᖁᖃᑦᑕᕐᓯᒪᔪᓂᒃ ᐃᓅᓯᕐᒥ ᑭᐱᓯᓂᒃᑯᑦ, ᑕᐃᒫᑦᓴᐅᖅ ᑕᐃᒃᑯᐊ 
ᒫᓐᓇ ᑕᐃᒪᙵᓕᒫᕐᓘᓐᓃᑦ ᐃᓅᓯᕐᒥᓂ ᐃᓱᒪᒃᑰᖃᑦᑕᓲᑦ. 

ᖃᐅᔨᔭᐅᓚᐅᖅᑐᖅ ᐊᒃᑐᐊᔪᖅ ᓄᑕᕋᐅᓪᓗᑎᒃ 
ᐃᖢᐊᙱᑐᒃᑰᖃᑦᑕᕐᓯᒪᓂᕐᒧᑦ ᐊᒻᒪᓗ ᐃᓅᓯᕐᒥᓂᒃ 
ᑭᐱᓯᒍᒪᖃᑦᑕᕐᓯᒪᔪᑦ ᐊᑐᕋᑦᓴᓕᐅᖅᑕᐅᒋᐊᓖᑦ ᐱᔨᑦᓯᕈᑎᑎᒍᑦ 

ᐃᑲᔫᑎᒃᓴᓂᒃ ᖃᓄᐃᑐᐃᓐᓇᕆᐊᖃᓗᐊᓐᖑᐊᖅᑐᓄᑦ ᐃᓚᒌᓄᑦ, 
ᓄᑕᖅᑲᓄᑦ, ᐊᒻᒪᓗ ᒪᒃᑯᑦᑐᓄᑦ. ᐊᑐᐊᒐᕐᒧᑦ ᐊᒃᑐᐊᓂᖓ ᐃᓅᓯᕐᒥᒃ 
ᑭᐱᓯᑦᑕᐃᓕᒪᔾᔪᑎᒃᓴᓄᑦ ᓄᓇᕗᒻᒥ ᐋᖅᑭᑦᓯᒪᓂᕐᓴᐅᔪᖅ 
ᐊᐅᓚᑕᐅᔾᔪᑎᒃᓴᖓᓄᑦ ᐃᓅᓯᕐᒥᒃ ᑭᐱᓯᑦᑕᐃᓕᔾᔪᑎᒃᓴᒧᑦ 
ᐱᑕᖃᕆᐊᓕᒃ ᑖᒃᑯᓄᙵᖓᖓᔪᒥᒃ ᑕᒪᒃᑮᓐᓄᑦ ᐃᓅᓯᓕᒫᖅ  
ᐊᒻᒪᓗ ᐊᕙᑖᓂ ᐱᕈᕐᓴᕕᒋᓚᐅᖅᑕᖓᑕ. 

ᓄᓇᕗᒻᒥ ᐃᓅᓯᕐᒥᓂᒃ ᑭᐱᓯᖃᑦᑕᕐᓯᒪᔪᓂᒃ ᖃᐅᔨᓴᕐᓂᖅ 
ᐅᔾᔨᓇᕐᓯᑎᑦᓯᒻᒥᔪᖅ ᐃᓅᓯᕐᒥ ᒪᑭᒪᔾᔪᑎᓂᓗ ᖃᓄᐃᓐᓂᖏᓐᓂᒃ 
ᑕᐃᒃᑯᐊ ᑐᖁᖃᑦᑕᕐᓯᒪᔪᑦ ᐃᓅᓯᕐᒥᒃ ᑭᐱᓯᓪᓗᑎᑦ 2003  
ᐊᒻᒪᓗ 2006 ᐊᑯᓐᓂᖓᓂ; ᐃᓅᓯᕐᒥᒃ ᑭᐱᓯᖃᑦᑕᕐᓯᒪᔪᑦ 
ᑲᑎᑎᑕᐅᓚᐅᕐᓯᒪᖃᑦᑕᕐᓯᒪᓐᖏᑦᑐᑦ, ᖁᑦᓯᓂᕐᓴᐅᓪᓗᑎᒃ 
ᐃᖅᑲᓇᐃᔭᙱᓐᓂᖏᑦ, ᐊᒻᒪᓗ ᐊᑦᓯᓂᕐᓴᐅᓪᓗᑎᒃ ᐃᓕᓐᓂᐊᕐᓯ -
ᒪᓂᖏᑦ, ᓇᓗᓇᐃᕐᓯᒍᑕᐅᔪᖅ ᐃᓅᓯᕐᒥᒃ ᑭᐱᓯᖃᑦᑕᕈᑕᐅᖃᑕᐅᔪᖅ 
ᐊᓯᖏᑎᒍᑦ ᐱᕙᓪᓕᐊᒍᑎᒃᓴᖏᓐᓄᑦ ᐃᓅᓯᖏᓐᓄᓪᓗ 
ᐅᓗᕆᐊᓇᖅᑐᒦᓐᓂᖏᓐᓂᒃ ᐱᓗᖅᑯᓯᕐᓯᒪᓂᖏᑦ. 
 

ᑲᖏᖅᑐᒑᐱᒃ, ᓄᓇᕗᑦ

ᐃᓱᒪᒃᑰᖅᑐᑦ ᐊᑦᓱᕉᓐᓂᖓᓂᖏᑦ ᐊᒻᒪᓗ 
ᐃᓅᓯᕐᒥᒃ ᑭᐱᓯᑐᐃᓐᓇᕆᐊᓖᑦ 
ᐅᓄᖅᑐᑦ ᓴᙱᓂᓖᑦ ᐊᒃᑐᐊᓂᓖᑦ ᐃᓱᒪᒃᑯᑦ ᖃᓄᐃᒍᑎᖃᕐᓂᕐᒧᑦ 
ᐊᒻᒪᓗ ᐃᓅᓯᕐᒥᒃ ᑭᐱᓯᓂᕐᒧᑦ. ᐃᓱᒪᒃᑯᑦ ᐋᓐᓂᐊᓖᑦ ᓇᓗᓇᐃᖅᑕ ᐅ -
ᓯᒪᒐᔪᑦᑐᑦ ᐊᓯᔾᔨᖅᑕᑲᓪᓚᓲᖑᓂᖏᓐᓂᒃ ᖃᓄᐃᓐᓂᖏᑦ, ᐃᓱᒪᖏᑦ, 
ᐊᒻᒪᓗ/ᐅᑉᕙᓘᓐᓃᑦ ᐃᓕᖅᑯᓯᖏᑦ.71 ᐃᓚᖏᑦ ᖃᐅᔨᓴᕈᑕᐅᓯᒪᔪᑦ 
ᑕᑯᑦᓴᐅᑎᑦᓯᔪᑦ ᐅᓄᕐᓂᕐᓴᑦ ᑐᖁᖃᑦᑕᖅᑐᑦ ᐃᓅᓯᕐᒥᒃ ᑭᐱᓯᓂᒃᑯᑦ 
ᓯᕐᓕᕿᑖᖃᑦᑕᖅᑐᑦ ᐃᓱᒪᒃᑯᑦ ᐋᓐᓂᐊᓂᕐᒧᑦ.72 ᖃᓄᐃᓐᓂᖏᑦ 
ᐊᓯᔾᔨᖅᑕᖃᑦᑕᓲᑦ, ᐋᖓᔮᕐᓇᖅᑐᓂᒃ ᐊᑐᕐᓂᕐᓘᑎᑦ, ᐃᓱᒪᒃᑰᖃᑦᑕᓲᑦ 
ᐅᐃᒪᔮᓕᖅᑕ ᐅᑎᖃᕐᓱᑎᒃ (schizophrenia), ᐊᒻᒪᓗ ᐃᓅᓯᖏᓐᓂ 
ᐊᑲᕐᕆᔮᙱᑦᑐᑦ ᖃᓄᐃᓐᓂᖏᓐᓂᒃ ᐃᖢᐊᕐᓴᐃᔨᓄᑦ 
ᓇᓗᓇᐃᖅᑕᐅᒍᑕᐅᒐᔪᑦᑐᑦ ᑕᐃᒃᑯᑎᒎᓇ ᑐᖁᖃᑦᑕᕐᓯᒪᔪᓂᒃ 
ᐃᓅᓯᕐᒥᒃ ᑭᐱᓯᓪᓗᑎᒃ. ᖃᓄᐃᓐᓂᖏᑦ ᐊᓯᔾᔨᖅᑕᖃᑦᑕᕐᓂᖏᑦ 
ᐱᓗᐊᙳᐊᖅᑐᒥ ᐱᓗᖅᑯᑕᐅᓂᕐᐹᖑᔪᖅ ᑕᒪᐃᓐᓂᒃ ᐃᓱᒪᒃᑯᑦ 
ᐋᓐᓂᐊᕈᑎᓂ ᐊᒻᒪᓗ ᐃᓚᒋᔭᐅᓪᓗᓂ ᐃᓱᒪᔮᖅᑐᒻᒪᕆᐅᖃᑦᑕᕐᓂᖅ. 

ᑲᓲᒪᓂᖏᑦ ᐃᓱᒪᒃᑯᑦ ᐋᓐᓂᐊᕈᑎᓖᑦ ᐊᒻᒪᓗ ᐃᓅᓯᕐᒥᒃ 
ᑭᐱᓯᒍᒪᖃᑦᑕᕐᓂᖅ ᓇᓗᓇᖅᑑᒃ ᑲᒪᒋᓇᓱᐊᕆᐊᖏᒃ, ᐊᑐᓂᑦ 
ᓈᖕᒪᖏᓪᓕᐅᕈᑕᐅᔫᒃ ᐱᔾᔪᑎᓖᑦ ᐊᔾᔨᒌᙱᑦᑐᓂᒃ ᐱᔾᔪᑕᐅᕙᑦᑐᓂᒃ 
ᐃᓅᓯᕐᒥᒃ ᑭᐱᓯᒍᒪᓂᕐᒧᑦ ᐱᒋᐊᓪᓚᒍᑕᐅᕙᑦᑐᖅ. ᓲᕐᓗ ᐊᔾᔨᐅᑎᓪᓗᒍ, 
ᐃᓱᒪᔮᖃᑦᑕᕐᓯᒪᔪᑦ, ᐃᓅᓯᕐᒥᓂᒃ ᑭᐱᓯᒐᓱ ᐊᖃᑦᑕᕐᓯ ᒪᔪᑦ, 
ᐋᖓᔮᕐᓇᖅᑐᓂᒃ ᐊᑐᕐᓂᓗᓐᓂᖅ, ᐸᑉᕕᓕᕐᓴᕋᐃᑦᑐᑦ ᐅᑉᕙᓘᓐᓃᑦ 
ᐅᐃᒪᔮᖅᑐᑦ ᑎᒥᖏᑦ (ᓄᖅᑲᖓᒍᓐᓇᖏᑦᑐᑦ), ᑲᑉᐱᐊᓱᐊᔪᑦ 
ᖃᓄᐃᑐᐃᓐᓇᕆᐊᖃᕐᓂᕐᒥᒃ ᐃᓱᒪᒃᑯᑦ, ᒪᓕᑦᓯᐊᖃᑦᑕᖏᑦᑐᑦ 
ᒪᒥᓴᐅᑕᐅᖁᔭᐅᔪᓂᒃ, ᐊᒻᒪᓗ ᔭᒐᐃᕋᑖᒥᓂ ᐅᔪᑦ ᐊᒃᑐᐊᔪᐃᓐᓇᐃᑦ 
ᖁᑦᓯᓂᕐᓴᐅᓪᓗᑎᒃ ᐃᓅᓯᕐᒥᓂᒃ ᑭᐱᓯᑐᐃᓐᓇᕆᐊᖃᕐᓂᕐᓴᐅᓂᖏᑦ 
ᑕᐃᒃᑯᓇᓐᖓᑦ ᐃᓱᒪᔮᖃᑦᑕᖅᑐᓂᒃ ᐅᐃᒪᔮᖅᑐᓂᒃ 
(schizophrenia).73   

ᓄᓇᕗᒻᒥ ᐃᓅᓯᕐᒥᓂᒃ ᑭᐱᓯᖃᑦᑕᕐᓯᒪᔪᓂᒃ ᖃᐅᔨᓴᕐᓂᖅ 
ᖃᐅᔨᔾᔪᑕᐅᓚᐅᖅᑐᖅ ᖁᑦᓯᓂᕐᓴᐅᔪᖅ ᐃᓱᒪᔮᕐᓂᕐᒧᑦ  
ᑲᑕᑦᓯᒪᔪᑦ, ᐃᓅᓯᕐᒥᓂ ᐃᓂᓪᓚᖓᙱᑦᑐᑦ, ᐊᑐᕐᓂᓪᓗᖃᑦᑕᖅᑐᑦ 
ᐋᖓᔮᕐᓇᖅᑐᓂᒃ, ᐊᒻᒪᓗ ᐃᓕᖅᑯᓯᓖᑦ ᐅᐃᒪᔮᖅᑐᒥᒃ ᓂᙵᓴᕋ -
ᐃᓐᓂᒥᓪᓗ (ᑖᒃᑯᐊ ᑐᓐᖓᕕᓪᓗᐊᑕᐅᑐᐃᓐᓇᕆᐊᓖᑦ ᐃᓱᒪᒃᑯᑦ 
ᐋᓐᓂᐊᓂᕐᒧᑦ) ᑕᐃᒃᑯᓇᙵᑦ ᐃᓄᓐᓂᒃ ᑐᖁᖃᑦᑕᕐᓯ ᒪᔪᓂᒃ ᐃᓅᓯᕐᒥᒃ 
ᑭᐱᓯᓪᓗᑎᒃ ᑕᑯᓐᓇᕐᓗᒋᑦ ᐃᓅᔪᓂᒃ ᓇᓕᒧᒋᓚ ᐅᖅᑕᖏᓐᓂᒃ.74 
ᑖᓐᓴ ᖃᐅᔨᓴᕐᓂᖅ ᑕᑉᕗᙵᖓᔪᖅ ᓯᓚᕐᔪᐊᒥ 
ᖃᐅᔨᔭᐅᖃᑦᑕᕐᓯᒪᔪᓂᒃ ᐊᒃᑐᐊᔪᓂᒃ ᑖᒃᑯᓄᖓ ᐃᓱᒪᒃᑯᑦ 
ᐋᓐᓂᐊᕈᑎᓕᓐᓂᒃ ᐊᒻᒪᓗ ᐃᓅᓯᕐᒥᓂᒃ ᑭᐱᓯᖃᑦᑕᓂᕐᒧᑦ, 
ᓴᖅᑭᔮᖅᑎᑦᓯᔪᖅ ᐃᖢᐊᕐᓴᐃᔨᓄᑦ ᖃᐅᔨᓴᖅᑕᐅᖃᑦᑕᖅᑎᒋ -
ᐊᖃᕋᑦᑎᒍ ᖃᓄᐃᒻᒪᖔᑕ ᓇᓗᓇᐃᖅᑕᐅᓗᑎᒃ ᐊᒻᒪᓗ 
ᒪᒥᓴᖅᑕᐅᓗᑎᒃ ᐃᓱᒪᒃᑯᑦ ᐋᓐᓂᐊᕈᑎᖏᓐᓄᑦ ᐋᖅᑭᑦᓯᒪᔭᐅᓗᐊ -
ᑕᕆᐊᖃᕐᓂᖓ ᐃᓅᓯᕐᒥᒃ ᑭᐱᓯᖃᑦᑕᐃᓕᒪᓂᕐᒧᑦ ᓄᓇᕗᒻᒥ 
ᐃᓚᒋᔭᐅᓗᓂ. 

ᐊᒃᑐᐊᓂᖏᑦ ᐃᓱᒪᒃᑯᑦ ᐋᓐᓂᐊᕈᑎᓖᑦ ᐊᒻᒪᓗ ᐃᓅᓯᕐᒥᓂᒃ 
ᑭᐱᓯᒍᒪᓯᑲᓪᓚᓐᓂᖅ ᐃᓘᓐᓇᒐᓚᖏᓐᓄᑦ ᐃᓅᓯᕐᒥᓂᒃ 
ᑭᐱᓯᑦᑕᐃᓕᒪᓂᕐᒧᑦ ᐱᓇᓱᐊᖅᑕᐅᔪᑦ ᑐᕌᖓᔪᑦ ᓴᐳᔾᔨᓯᒪᓂᕐᒥᒃ 
ᒪᒥᓴᐅᑎᒃᓴᓂᓪᓗ ᐃᓱᓯᒪᒃᑯᑦ ᐋᓐᓂᐊᕈᑎᓕᓐᓂᒃ. ᖁᑦᓯᑐᒻᒪᕆ ᐅ -
ᓂᖏᑦ ᑐᖁᖃᑦᑕᖅᑐᑦ ᐃᓅᓯᕐᒥᒃ ᑭᐱᓯᓂᒃᑯᑦ ᐃᓱᒪᒃᑯᑦ 
ᐋᓐᓂᐊᕈᑎᖃᕐᓂᕐᒧᑦ, ᑭᓯᐊᓂ ᐅᓄᕐᓂᕐᓴᐅᔪᑦ ᓯᕐᓕᕿᑖᖃᑦᑕᖅᑐᑦ 
ᐃᓱᒪᒃᑯᑦ ᐋᓐᓂᐊᕈᑎᖃᕐᓂᕐᒧᑦ ᐃᓅᓯᕐᒥᒃ ᑭᐱᓯᒐᓱᐊᓲᖑᙱᑦᑐᑦ. 
ᑭᓯᐊᓂᓕ, ᐱᔾᔪᑎᓪᓗᐊᑕᐅᔪᑦ ᐃᓱᒪᒃᑯᑦ ᐋᓐᓂᐊᕈᑎᖃᕐᓂᕐᒧᑦ 
ᐱᓗᖅᑯᑕᐅᖃᑦᑕᕐᓂᖓ ᐃᓅᓯᕐᒥᒃ ᑭᐱᓯᒍᒪᓂᕐᒧᑦ 
ᑐᑭᓯᒪᔭᐅᙱᓯᐊᖅᑐᑦ. 

ᐊᑐᓕᖁᔨᔾᔪᑏᑦ 
 
ᓄᓇᕗᑦ ᒐᕙᒪᖓ 

• ᑲᔪᓯᑎᓪᓗᒍ ᐃᓛᒃᑯᑦ 32 ᓄᓇᕗᑦ ᐊᖏᕈᑎᖏᓐᓂ ᖃᐅᔨᒪᒋᐊᕈᑎᒃᓴᖅ ᐃᓅᓯᕐᒥᒃ ᑭᐱᓯᑦᑕᐃᓕᒪᔾᔪᑎᒃᓴᓄᑦ 
ᐊᐅᓚᔾᔭᐃᒋᐊᕈᑏᑦ ᐋᖅᑭᓱᖅᑕᐅᓂᖏᓐᓂᒃ ᐃᓚᒋᔭᐅᓗᑎᒃ ᓄᓇᕗᑦ ᐃᓄᖏᑦ ᐊᒻᒪᓗ ᐋᖅᑭᑦᓯᒪᒍᑎᒃᓴᖏᓐᓄᑦ 
ᐊᔾᔨᐅᖏᓐᓂᖓᓄᑦ ᐅᖃᐅᓯᕗᑦ, ᐃᓕᖅᑯᓯᕗᑦ, ᐃᓅᓯᕗᓪᓗ. 

 
• ᖃᐅᔨᒪᒋᐊᕐᓂᖅ ᑕᒪᕐᒥᒃ ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᓄᑦ ᐱᓕᕆᐊᒃᓴᑦ, ᐱᔨᑦᓯᕋᐅᑏᑦ ᐊᒻᒪᓗ ᐃᑲᔫᑎᑦ 

ᖃᐅᔨᓴᖅᑕᐅᓯᒪᔪᓃᙵᕐᓯᒪᖁᓪᓗᒋᑦ ᐊᒻᒪᓗ ᑐᕌᕐᕕᐅᔪᓄᑦ ᖃᐅᔨᒪᔮᖑᔪᓄᑦ ᐅᓗᕆᐊᓇᖅᑐᒦᓐᓂᖏᓐᓂᒃ 
ᐱᓗᖅᑯᑕᐅᓯᒪᔪᓂ ᐃᓅᓯᕐᒥᒃ ᑭᐱᓯᓂᕐᒥᒃ. 

 
• ᐋᖅᑭᑦᓱᐃᓂᖅ ᐊᑐᖅᑕᐅᔭᕆᐊᖃᓲᓂᒃ ᐃᓕᓐᓂᐊᕈᑎᒃᓴᓂᒃ ᑲᑐᔾᔨᖃᑕᐅᓗᑎᒃ ᑐᓐᖓᕕᒃᑯᑦ ᐃᓕᓴᐃᕙᑦᑐᑦ 

ᑕᒪᐃᓐᓂᒃ ᒐᕙᒪᒃᑯᓐᓂ ᐱᔨᑦᓯᖅᑎᓂᒃ ᖁᐊᖅᓵᓇᖅᑐᒃᑰᖃᑦᑕᕐᓯᒪᓂᐅᔪᓂᒃ, ᐊᒻᒪᓗ ᐃᓅᓯᕐᒥᒃ 
ᑭᐱᓯᑐᐃᓐᓇᕆᐊᓕᓐᓂᒃ ᐊᒻᒪᓗ ᓴᐳᔾᔨᓯᒪᒍᑎᒃᓴᓪᓗᐊᑕᕐᓂᒃ ᓄᓇᕗᑦ ᐃᓄᖏᓐᓂᒃ. 

 
• ᓴᖅᑮᓂᖅ ᐃᓅᓯᕐᒥ ᐊᔾᔨᐅᑎᑕᐅᓂᕐᒥᒃ ᐋᖅᑭᑦᓱᐃᖃᑦᑕᓂᒃᑯᑦ ᑳᖕᓂᕐᒥᒃ, ᐃᓕᓐᓂᐊᖏᓐᓇᓂᕐᒥᒃ, ᐊᑐᐃᓐᓇᖃᕐᓂᕐᒥᒃ 

ᐃᖢᐊᕐᓴᐅᑎᓂᒃ, ᐃᓪᓗᓂᒃ, ᐊᒻᒪᓗ ᓂᕆᔭᑦᓴᖃᑦᓯᐊᓂᕐᒥᒃ. 
 
• ᑲᑎᕐᓱᐃᖏᓐᓇᕐᓂᖅ ᖃᐅᔨᓴᕈᑎᒥᓂᕐᓂᒃ ᐃᓅᓯᕐᒥᒃ ᑭᐱᓯᓂᐅᖃᑦᑕᖅᑐᒥᒃ, ᐃᓅᓯᕐᒥᒃ ᑭᐱᓯᓇᓱᐊᕐᓂᕐᒥᒃ,  

ᐊᒻᒪᓗ ACE-ᓂᒃ. 
 
• ᓴᖅᑭᓂᖅ ᐅᐃᕆᓯᒪᓇᖅᑐᓄᑦ ᒪᒥᓴᕐᕕᒻᒥᒃ ᓄᓇᕗᒻᒥ ᐃᓄᓐᓅᖓᔪᒥᒃ ᐊᒻᒪᓗ ᐸᕐᓇᑕᐅᓯᒪᔪᒥᒃ 

ᐱᓇᓱᐊᖃᑕᐅᓂᖏᑎᒍᑦ ᑐᓐᖓᕕᒃᑯᑦ. 
 
• ᐃᖅᑲᓇᐃᔭᖃᑎᖃᕐᓗᓂ ᑐᓐᖓᕕᒃᑯᓐᓂᒃ ᐊᒻᒪᓗ ᒐᕙᒪᑐᖃᒃᑯᓐᓂᒃ ᐊᑐᐊᒐᓕᐅᕐᓂᒃᑯᑦ ᐋᖅᑭᒍᑎᒃᓴᓂᒃ 

ᐊᑭᑭᓪᓕᒋᐊᕈᑎᒃᓴᓂᒃ ᓈᖕᒪᙱᓗᐊᕐᓂᖓᓄᑦ ᐊᒃᑐᐃᓂᖃᖃᑦᑕᕐᓂᖏᓐᓄᑦ ᐅᖅᓱᐊᓗᐃᑦ ᐊᑭᖏᓐᓂᒃ 
ᐱᔭᕆᐊᑭᑦᑐᒥ ᓄᓇᕗᒻᒥ ᐃᓄᐃᑦ ᐊᖏᕐᕋᖏᓐᓂ ᒪᓕᓪᓗᒋᑦ ᒐᕙᒪᑐᖃᒃᑯᑦ ᐊᖏᕈᑎᒋᓯᒪᔭᖏᑦ 
ᓄᓇᖃᖅᑳᕐᓯᒪᔪᓄᑦ ᑲᓇᑕᓕᒫᒥ ᐋᖅᑭᑦᓯᒪᒍᑕᐅᔪᒥᒃ ᓴᓗᒪᔪᒥᒃ ᐱᕈᕐᐸᓪᓕᐊᓂᕐᒥᒃ ᐊᒻᒪᓗ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓂᒃ. 

 

15-16 | 16-17 ᐊᕐᕋᒍᓕᒪᕐᒧᑦ ᐅᓂᒃᑳᓕᐊᖏᑦ ᐱᔾᔪ ᑎᒋᓪᓗᒋᑦ ᖃᓄᐃᓕᖓᓕᕐᓂᖏᓐᓄᑦ ᐃᓄᐃᑦ ᐃᓕᖅᑯᓯᖓᑦ ᐊᒻᒪᓗ ᐃᓅᖃᑎᒌ 

 



ᐃᓅᓯᕐᒥᒃ  
ᖁᓚᓕᔪᐃᓐᓂᖅ

ᑲᓇᑕ ᒐᕙᒪᖓ 
• ᓴᖅᑮᓂᖅ ᐃᓅᓯᕐᒨᖓᔪᓂᒃ ᐊᔾᔨᐅᑎᑕᐅᓗᑎᒃ ᓄᓇᕗᒻᒥ ᐃᓄᐃᑦ ᑲᔪᑎᑕᐅᓂᖓᓄᑦ ᐃᓛᒃᑯᑦ 32 ᓄᓇᕗᑦ 

ᐊᖏᕈᑎᖓᓂ ᐋᖅᑭᑦᓱᐃᒍᑎᒃᓴᒥᒃ ᐊᐳᖅᑕᕐᕕᐅᓕᖅᑭᑦᑖᕙᑦᑐᓂᒃ ᑕᒪᒃᑯᓂᖓ ᓲᕐᓗ ᐃᓪᓗ, ᐃᓕᓐᓂᐊᕐᓂᖅ, 
ᓂᕆᔭᒃᓴᖃᕐᓂᐊᕐᓂᖅ ᐊᒻᒪᓗ ᐃᖢᐊᕐᓴᐅᑎᑦ. 

 
• ᑮᓇᐅᔭᓕᓪᓗᒍ ᐃᓄᑦᑎᑐᑦ ᐊᑐᖅᑕᐅᑲᓐᓂᕈᑎᒃᓴᖓ ᐊᖑᒻᒪᑎᓂᐊᕐᒪ ᐃᓄᖏᓐᓄᑦ ᒐᕙᒪᑐᒃᑯᓐᓂ ᑐᓂᔭᐅᕙᑦᑐᓄᑦ 

ᐱᕚᓪᓕᕈᑎᒃᓴᓄᑦ ᐅᐃᕖᑦ. 
 
• ᐃᖅᑲᓇᐃᔭᖃᑎᖃᕐᓂᖅ ᑐᓐᖓᕕᒃᑯᓐᓂ ᑐᑭᒧᐊᒍᑎᒃᓴᓕᐅᕐᓂᕐᒥᒃ ᓄᓇᕗᑦ ᒐᕙᒪᒃᑯᖏᓐᓄᑦ ᓇᓕᒧᖏᓐᓂᒃ 

ᐃᓕᓐᓂᐊᕐᓂᕐᒥᒃ ᓄᓇᕐᔪᐊᒥ ᑲᑎᒪᔨᕐᔪᐊᑦ ᐊᖏᕈᑎᒋᓯᒪᔭᖏᓐᓂ ᐱᔪᓐᓇᐅᑎᖏᓐᓄᑦ ᓄᓇᖃᖅᑳᕐᓯᒪᔪᑦ.  
 

ᐃᓚᒌᑦ ᓄᓇᕗᒥᑦ

15-16 | 16-17 ᐊᕐᕋᒍᓕᒪᕐᒧᑦ ᐅᓂᒃᑳᓕᐊᖏᑦ ᐱᔾᔪ ᑎᒋᓪᓗᒋᑦ ᖃᓄᐃᓕᖓᓕᕐᓂᖏᓐᓄᑦ ᐃᓄᐃᑦ ᐃᓕᖅᑯᓯᖓᑦ ᐊᒻᒪᓗ ᐃᓅᖃᑎᒌ 



15-16 | 16-17 ᐊᕐᕋᒍᓕᒪᕐᒧᑦ ᐅᓂᒃᑳᓕᐊᖏᑦ ᐱᔾᔪ ᑎᒋᓪᓗᒋᑦ ᖃᓄᐃᓕᖓᓕᕐᓂᖏᓐᓄᑦ ᐃᓄᐃᑦ ᐃᓕᖅᑯᓯᖓᑦ ᐊᒻᒪᓗ ᐃᓅᖃᑎᒌ 

ᐃᓚᖓ 2: ᒪᑭᒪᒍᑕᐅᒍᓐᓇᖅᑐᑦ ᐊᑐᐊᒐᑦ, ᐱᓕᕆᐊᒃᓴᑦ,  
ᐊᒻᒪᓗ ᐊᑐᖅᑕᐅᕙᑦᑐᑦ 

ᐃᓚᖓ 2 ᑖᒃᑯᓇᓂ ᐅᓂᒃᑳᓂ ᖃᓄᐃᓕᖓᓂᖓᓂᒃ ᐃᓅᓯᕐᒥᒃ 
ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᑦ ᓄᓇᕗᒻᒥ. ᑕᑯᒋᐊᕈᑕᐅᔪᖅ 
ᐃᓘᓐᓈᓂᒃ ᒪᑭᒪᓂᕐᒧᑦ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 
ᓴᐳᔾᔨᓯᒪᒍᑎᒃᓴᓕᐊᖑᓯᒪᔪᓂ ᐊᒻᒪᓗ ᖃᐅᔨᓇᓱᐊᕐᓂᕐᒥᒃ 
ᐋᖅᑭᐅᒪᑦᓯᒍᑎᒃᓴᓂᒃ ᐊᔾᔨᐸᓗᖏᓐᓂᒃ ᐊᐅᓚᑕᐅᔪᓂᒃ ᓄᓇᕗᒻᒥ. 
ᑖᓐᓇ ᑎᑎᕋᕐᓯᒪᓂᖓ ᐱᕙᓪᓕᐊᒍᑕᐅᔪᖅ ᖃᐅᔨᔭᐅᓯᒪᔪᓂᒃ 
ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᓂ ᑖᒃᑯᓇᓂ 
ᐃᓚᖓᓂ 1 ᐊᒻᒪᓗ ᓇᓗᓇᐃᖅᑐᐃᔪᖅ ᐊᖏᕐᕋᕆᔭᐅᔪᓄᑦ 
ᐊᑐᐊᒐᓕᐅᕐᓂᒥᒃ ᓴᖅᑮᓯᒪᔪᒥᒃ ᐊᐅᓚᑦᓯᒍᑎᒃᓴᒥᒃ ᐃᓅᓯᕐᒥᒃ 
ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᑲᓐᓂᕐᓂᒃ ᐊᔭᐅᖅᑑᑎᓂᒃ  
ᐊᒻᒪᓗ ᐊᐅᓚᔾᔭᐃᒍᑎᓂᒃ. ᓄᓇᕗᒻᒥᐅᑦ ᑕᐃᑲᙵᓗᒃ  
ᐱᓯᒪᔪᑦ ᑐᑭᓯᒪᓂᑦᑎᒍᑦ ᓱᒻᒪᑦ ᐅᓄᖅᑐᐊᓗᐃᑦ ᐃᓅᖃᑎᕗᑦ 
ᑐᖁᖃᑦᑕᕐᒪᖔᑕ ᐃᓅᓯᕐᒥᓂᒃ ᑭᐱᓯᓪᓗᑎᒃ, ᐃᓅᓯᕐᒥᒃ 
ᑭᐱᓯᓇᓱᐊᖃᑦᑕᖅᑐᑦ, ᐅᑉᕙᓘᓐᓃᑦ ᑭᐱᓯᒍᒪᖃᑦᑕᕐᓯᒪᔪᑦ. ᒫᓐᓇ 
ᐃᓅᓯᕐᒥᒃ ᑭᐱᓯᒐᓱᐊᕐᓂᕐᒧᑦ ᐅᖑᒪᑦᓯᔾᔪᑎᓄᑦ ᐸᕐᓇᐅᑏᑦ 
ᓄᓇᑦᑎᓐᓂ ᑕᑯᑦᓴᐅᔪᑦ ᖃᓄᖅ ᑎᑭᐅᑎᒐᑦᓴᐅᒻᒪᖔᖅ 
ᐊᑐᖅᑕᐅᓗᓂ ᑲᑐᔾᔨᓂᒃᑯᑦ ᐊᖅᑯᑎᒃᓴᐅᔪᑦ ᒪᑭᒃᑲᓂᕐᓂᕐᒧᑦ 
ᐊᐅᓚᔾᔭᐃᒋᐊᕈᑎᒃᓴᑦ ᐊᒻᒪᓗ ᖃᐅᔨᔭᐅᓯᒪᔪᑦ ᑕᐅᖅᓯᖅᑕᐅ -
ᐸᓪᓕᐊᕌᕐᔪᓐᓂᖏᑦ ᐊᑯᓂᐅᓗᑦ−ᑎᒍᒥᐊᖅᑕᐅᔪᓂᒃ 
ᐃᓱᒪᒋᔭᐅᓯᒪᔪᓂᒃ ᓱᒻᒪᒃ ᐃᓄᐃᑦ ᑐᖁᖃᑦᑕᕐᒪᖔᑕ ᐃᓅᓯᕐᒥᒃ 
ᑭᐱᓯᓪᓗᑎᒃ. ᑭᓯᐊᓂᓕ, ᑎᓕᔭᐅᓯᒪᔪᒍᑦ ᑐᑭᓕᐅᖁᔭᐅᓪᓗᑕ 
ᑖᑦᓱᒥᖓ ᑖᒃᑯᓄᙵᑐᒃᓴᓂᒃ ᐊᑐᐊᒐᕐᓄᑦ ᐊᒻᒪᓗ 
ᐊᐅᓚᔾᔭᐃᒋᐊᕈᑏᑦ ᐃᑲᔫᑎᔪᑦ ᐱᑐᐃᓐᓇᕆᐊᖃᕐᓂᕐᐸᐅᔪᓂᒃ 
ᐃᓅᖃᑎᑦᑎᓐᓂ. 
 
ᑭᓲᒻᒪᑦ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 
ᓴᐳᔾᔨᓯᒪᒍᑎᒃᓴᖅ? 
ᐅᖃᐅᓯᖅᑕᖅ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᖅ 
ᓇᓗᓇᐃᕐᓯᔪᖅ ᑕᒪᐃᓐᓂᒃ ᐆᑦᑐᕈᑎᒃᓴᓂᒃ ᖃᐅᔨᒪᔭᑦᑎᒍᑦ 
ᐃᑯᓪᓚᐅᒥᒍᑕᐅᒍᓐᓇᖅᑐᓂᒃ ᐃᓅᓯᕐᒥᒃ ᑭᐱᓯᑐᐃᓐᓇᕆᐊᓕᓐᓄᑦ 
ᐃᓄᓕᒫᖏᓐᓂ ᐃᓅᓯᓕᒫᖏᓐᓂ. ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 
ᓴᐳᔾᔨᓯᒪᒍᑎᒃᓴᑦ ᐊᔾᔨᒋᙱᑕᖏᑦ ᐃᓅᓯᕐᒥᒃ ᑭᐱᓯᑦᑕᐃᓕᒪᓂᕐᒧᑦ 

ᓴᐳᔾᔨᓯᒪᒍᑎᒃᓴᑦ, ᑕᑉᕙᓂ ᐃᓕᓴᕆᔭᐅᓯᒪᔪᑦ ᐅᓗᕆᐊ -
ᓇᖅᑐᒦᓕᕐᓂᖏᑦ ᑕᑯᑦᓴᓕᓪᓗᑎᒃ ᐃᓅᓯᕐᒥᒃ ᑭᐱᓯᒍᒪᔪᑦ  
ᐊᒻᒪᓗ ᓄᖅᑲᑎᑦᓯᓇᓱᐊᕐᓂᖅ ᐃᑯᓪᓚᕈᑎᒃᓴᖓᓂᒃ ᐃᓅᓯᕐᒥᒃ 
ᑭᐱᓯᒍᒪᓕᖅᑐᒥᒃ. ᐃᓅᓯᕐᒥᓂᒃ ᑭᐱᓯᓂᐅᑉ ᑭᖑᓂᐊᒍᑦ 
ᓴᐳᔾᔨᓯᒪᒍᑎᒃᓴᓃᖃᑕᐅᔪᑦ ᐸᕐᓇᑕᐅᓯᒪᔪᑎᒍᑦ ᐅᖑᒪᑦᓯᔾᔪᑎᒃᓴᑦ 
ᑕᐃᒃᑯᓄᖓ ᐊᒃᑐᖅᑕᐅᓯᒪᔪᓄᑦ ᐃᓅᓯᕐᒥᒃ ᑭᐱᓯᓂᒃᑯᑦ, ᓲᕐᓗ 
ᐃᓚᖏᓐᓂᒃ ᐊᒻᒪᓗ ᐱᖃᕐᓇᕆᔭᖏᓐᓂᒃ ᑐᖁᖓᓕᖅᑑᑉ. 

ᐃᓅᓯᕐᒥᒃ ᑭᐱᓯᖃᑦᑕᕐᓂᖏᑦ ᐃᓄᐃᑦ ᑖᓐᓇᑑᙱᑦᑐᖅ 
ᐊᑦᓱᕉᑕᐅᔪᖅ ᐃᓅᖃᑎᑦᑎᓐᓂ ᑭᓯᐊᓂ ᕿᓚᒃᓯᒪᔪᖅ 
ᖃᓄᐃᓐᓂᐅᔪᓄᑦ ᐃᓅᒻᒪᑕ, ᐱᕈᕐᓴᓪᓗᑎᒃ, ᐃᖅᑲᓇᐃᔭᓕᖅᑐᑎᒃ, 
ᐃᓅᓕᖅᑐᑎᒃ, ᐊᒻᒪᓗ ᐅᑭᐅᖏᓐᓄᑦ, ᐊᒻᒪᓗ ᐱᑕᖃᒃᑲᓂᕐᒥᔪᖅ 
ᖄᖓᒍᑦ ᐱᓇᓱᐊᒡᒐᕆᐊᓕᓐᓂᒃ ᐊᒻᒪᓗ ᐊᐅᓚᔾᔪᑎᓂᒃ (ᓲᕐᓗ, 
ᒪᑭᒪᔾᔪᑎᓄᑦ ᐊᑐᐊᒐᑦ, ᐃᓅᓯᓕᕆᓂᕐᒧᑦ ᐊᑐᐊᒐᑦ, ᐊᒻᒪᓗ  
ᒐᕙᒪᒃᑯᑦ ᐊᐅᓚᑦᓯᔾᔪᓯᖏᑦ) ᐋᖅᑭᑦᓯᒪᓂᓖᑦ ᖃᓄᐃᓐᓂᖏᓐᓂᒃ 
ᖃᐅᑕᒫᕐᓯᐅᑎᓂ.75 ᐅᖑᒪᑦᓯᓯᐊᕐᓂᖅ ᐃᓅᓯᕐᒥᒃ ᑭᐱᓯᑎᑦᓯᑦᑕᐅ -
ᓕᒪᓂᕐᒧᑦ ᐃᓅᖃᑎᒌᓄᑦ ᐅᖃᐅᓯᐅᖃᑦᑕᕆᐊᓕᒃ ᑖᒃᑯᐊ 
ᐱᔭᕐᓃᑦᑐᑦ ᐃᓅᖃᑎᒌᓐᓂᕐᒧᑦ. 

ᖃᐅᔨᒪᔪᒍᑦ, ᑕᒪᒃᑯᓂᖓ ᓲᕐᓗ, ᐱᕈᕐᓴᓚᐅᖅᑐᑦ 
ᐊᑦᑕᓇᙱᑦᑐᒥ ᐊᖏᕐᕋᑦᓯᐊᕙᒻᒥᓗ ᐃᑯᓪᓚᖓᓂᕐᓴᑦ ᐃᓅᓯᕐᒥᓂᒃ 
ᑭᐱᓯᑐᐃᓐᓇᕆᐊᖃᕐᓂᕐᒧᑦ ᑕᑯᓐᓇᕐᓗᒋᑦ ᑕᐃᒃᑯᓂᖓ 
ᐃᓅᖃᑦᑕᕐᓯᒪᔪᓂᒃ ᐋᓐᓂᖅᑎᕆᐅᓂᕐᒥᒃ ᐊᑦᓱᕉᓐᓂᖓᓂᕐᒥᓗ. 
ᐱᕙᓪᓕᐊᒍᑕᐅᔪᓐᓇᕐᓂᖏᑦ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 
ᓴᐳᔾᔨᓯᒪᒍᑎᓂ ᐃᓚᒋᔭᐅᓪᓗᑎᒃ ᐊᑐᐃᓐᓇᐅᖏᓐᓇᕐᓂᖅ 
ᐃᑲᔪᕐᓂᕐᒧᑦ, ᐊᑐᕋᑦᓴᓂᒃ, ᐊᒻᒪᓗ ᐃᓕᓐᓂᐊᓂᕐᒥᒃ ᐱᐊᕋᑦᓴᓕᓐᓄᑦ 
ᐊᒻᒪᓗ ᕿᑐᕐᖓᑖᕋᑖᒥᓂᕐᓄᑦ ᒪᑭᒪᒐᓱᐊᒡᒐᖅᑐᓄᑦ ᑮᓇᐅᔭᑎᒍᑦ, 
ᑲᓲᒪᑎᑦᓯᒍᑏᑦ ᐃᓚᒌᓄᑦ ᓄᑕᖅᑲᑦ ᒥᑭᓂᖏᓐᓂ ᐃᓕᓐᓂᐊᓵ -
ᓕᖃᑦᑕᕐᓂᖏᓐᓄᑦ, ᐊᒻᒪᓗ ᐃᓚᒋᑦ ᐊᑐᐃᓐᓇᖃᖁᓪᓗᒋᑦ  
ᐃᓅᓯᕐᒥ ᐃᑲᔫᑎᒃᓴᓂᒃ, ᓲᕐᓗ ᐃᓚᒌᑦ ᐋᓐᓂᖅᑎᕆᐅ -
ᑎᖃᑦᑕᕐᓂᖏᓐᓄᑦ ᕿᒫᕖᑦ. ᐱᕙᓪᓕᐊᒍᑎᑦ ᑕᒪᒃᑯᐊ 
ᐅᖑᒪᑦᓯᔾᔪᑎᒃᓴᑦ ᓄᑕᖅᑲᓄᑦ ᓴᖅᑮᓂᒃᑯᑦ ᓴᓐᖏᔪᒥᒃ 
ᑐᙵᕕᓕᐅᖅᑕᐅᓯᒪᔪᒥᒃ ᐃᓅᓯᓕᒫᖅ ᖃᓄᐃᙱᒍᑎᒃᓴᒥᒃ 
ᐃᓗᓯᒃᑯᑦ ᐊᒻᒪᓗ ᖃᓄᐃᓐᖏᑦᓯᐊᑲᓐᓂᕈᑎᒃᓴᒥᒃ. 

ᐃᓅᓯᕐᒥᒃ  
ᖁᓚᓕᔪᐃᓐᓂᖅ

3 1

ᐃᓛᒃᑯᑦ 32 ᓄᓇᕗᑦ ᐊᖏᕈᑎᖏᓐᓂ 
ᐃᓛᒃᑯᑦ 32 ᓄᓇᕗᑦ ᐊᖏᕈᑎᖏᓐᓂ ᓇᓗᓇᐃᕐᓯᒪᔪᖅ ᐃᓄᐃᑦ 
ᐱᔪᓐᓇᐅᑎᖃᕐᓂᖏᓐᓂᒃ ᐃᓚᒋᔭᐅᒋᐊᖃᕐᓂᖏᓐᓂᒃ ᐃᓅᓯᕐᒧᑦ 
ᐃᓕᖅᑯᓯᕐᒧᓪᓗ ᐊᑐᐊᒐᓕᐅᕐᓂᕐᒧᑦ ᓄᓇᕗᒻᒥ ᐊᒻᒪᓗ 
ᐋᖅᑭᑦᓯᒪᓂᖏᓐᓂᒃ ᐃᓅᓯᕐᒧᑦ ᐃᓕᖅᑯᓯᕐᒧᓪᓗ ᐱᓕᕆᐊᖑᔪᑦ 
ᐊᒻᒪᓗ ᐱᔨᑦᓯᕈᑏᑦ, ᐃᓚᒋᔭᐅᓪᓗᑎᒃ ᐊᑐᖃᑦᑕᓲᖏᑦ 
ᐊᐅᓚᑦᓯᓂᕐᒧᑦ.76 ᐊᑐᓕᖅᑎᑕᐅᓂᖓ ᐃᓛᒃᑯᑦ 32 ᑲᔪᓯᔭᕆᐊᓕᒃ 
ᐱᕙᓪᓕᐅᑎᒃᓴᐅᓗᓂ ᑲᔪᓯᐊᑦᓯᐊᕆᐊᖃᕐᓂᖏᓐᓄᑦ ᐊᑐᐊᒐᑦ, 
ᐱᓕᕆᐊᒃᓴᑦ, ᐊᒻᒪᓗ ᐱᔨᑦᓯᕈᑏᑦ ᐃᓄᓐᓄᑦ, ᐃᓚᒋᔭᐅᓗᓂ 
ᐃᓅᓯᕐᒥᒃ ᑭᐱᓯᑦᑕᐃᓕᒪᓂᕐᒧᑦ ᐅᖑᒪᑦᓯᔾᔪᑎᒃᓴᓄᑦ. 

ᐃᓛᒃᑯᑦ 32 ᑐᓐᖓᕕᒋᔭᐅᔪᖅ ᐱᖓᓲᓕᖅᑲᖓᔪᓂᒃ 
ᐱᓇᓱᐊᖃᑎᒌᒍᑕᐅᔪᓄᑦ ᑖᒃᑯᓄᖓ GN, ᑲᓇᑕ ᒐᕙᒪᒃᑯᖏᓐᓄᑦ, 
ᐊᒻᒪᓗ ᐃᓐᓄᓐᓄ; ᒪᓕᒐᖅᑎᒍᑦ ᐋᖅᑭᑦᓯᒪᔪᖅ ᓄᓇᕗᒻᒥ ᐃᓄᐃᑦ 
ᐊᑐᕈᓐᓇᕐᓂᖏᑦ ᓴᙱᓂᑦᑎᓐᓂᒃ ᓇᖕᒥᓂᖅ−ᒪᑭᒪᒍᑎᒃᓴᓄᑦ 
ᑖᒃᑯᓇᓂ ᑭᒃᑯᑐᐃᓐᓇᕐᓄᑦ ᒐᕙᒪᐅᔪᓂ. 

ᑲᔪᓯᑎᑕᐅᓂᖓ ᐃᓛᒃᑯᑦ 32 ᐱᖕᒪᕆᐅᔪᖅ 
ᑲᔪᓯᒋᐊᖃᕐᓂᖓᓄᑦ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᓂᕐᒧᑦ 
ᓄᓇᕗᒻᒥ. ᑕᑉᕗᖓ, ᐋᖅᑭᑦᓯᒪᒍᓐᓇᖅᑕᕗᑦ ᐃᓅᓯᕐᒧᑦ 
ᒪᑭᒪᔾᔪᑎᓄᓪᓗ ᐊᔾᔨᐅᑎᑕᐅᙱᒍᑎᕗᑦ, ᐃᖅᑲᓇᐃᔭᖃᑎᒌᓐᓂᒃᑯᑦ 
ᐋᖅᑭᑦᓱᐃᓂᕐᒥᒃ ᓴᓐᖏᓂᓕᒻᒥᒃ ᐅᖑᒪᑦᓯᔾᔪᑎᒃᓴᓂᒃ 
ᓴᖅᑮᖃᑦᑕᖅᑐᓂᒃ ᖃᓄᐃᓐᖏᓯᐊᕐᓂᕐᒥᒃ ᐃᓗᓯᒃᑯᑦ ᐊᒻᒪᓗ 
ᖃᓄᐃᙱᑦᓯᐊᕈᑎᒃᓴᓂᒃ, ᐊᒻᒪᓗ ᐃᑳᕈᑎᓂᒃ ᐊᐳᖅᑕᕐᕕᐅᕙᑦᑐᓄᑦ 
ᑐᓴᐅᒪᔾᔪᑎᑎᒍᑦ ᖃᐅᔨᓴᕐᓂᑯᓪᓗ. ᑐᙵᕕᒃᑯᑦ 2014/15 
ᐊᕐᕌᒍᓕᒫᒧᑦ ᐅᓂᒃᑳᓕᐊᖏᑦ ᐱᔾᔪᑎᒋᓪᓗᒋᑦ ᖃᓄᐃᓕᖓ -
ᓕᕐᓂᖏᓐᓄᑦ ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐃᓅᖃᑎᒌᑦ 
ᓇᓗᓇᐃᕐᓯᓯᒪᔪᑦ ᐊᒃᑐᐊᓂᖏᓐᓂᒃ ᐊᑐᓕᖅᑎᑦᑎᓂᖅ ᐃᓛᒃᑯᑦ 32 
ᐊᒻᒪᓗ ᐱᕚᓪᓕᕈᑎᒃᓴᑦ ᐃᓅᓯᖏᓐᓄᑦ ᒪᑭᒪᔾᔪᖏᓐᓄᓪᓗ ᐃᓄᐃᑦ.77 
 
ᓱᓕᔪᑦ ᐊᑐᖅᑕᐅᓯᒪᔪᑦ ᓴᐃᒻᒪᖃᑎᒌᓐᓂᕐᓗ 
ᓱᓕᔪᒥᒃ ᓴᐃᒻᒪᖃᑎᒌᓐᓂᒥᓪᓗ ᑲᒥᓴᖏᑦ ᑲᓇᑕᒥ 
ᓴᖅᑭᖅᑕᐅᓚᐅᖅᑐᖅ ᐊᓪᓚᐃᑦ ᑮᓇᐅᔭᓕᑕᐅᒍᑎᖏᓐᓂᒃ 
ᐊᖏᖃᑎᒌᒍᑎᒃᑯᑦ ᐃᓕᓐᓂᐊᕆᐊᖅᑎᑕᐅᖃᑦᑕᕐᓯᒪᔪᒥᓂᕐᓄᑦ 
ᐃᑲᔫᑎᒃᓴᐅᓪᓗᑎᒃ ᓱᓕᔪᒥᒃ, ᒪᒥᓴᕐᓂᕐᒥ, ᐊᒻᒪᓗ ᓴᐃᒻᒪᖃᑎ -
ᒌᓐᓂᕐᒥᒃ ᐊᓐᓇᓯᒪᔪᓄᑦ ᐃᓕᓐᓂᐊᕆᐊᖅᑎᑕᐅᖃᑦᑕᕐᓯᒪᔪᒥᓂᕐᓄᑦ 
ᑲᓇᑕᒥ.78 ᐋᖅᑭᒋᐊᕈᑎᒃᓴᓕᐊᖑᓯᒪᔪᖅ ᐃᖅᑲᓇᖅᑐᓂᒃ 
ᐃᓕᓐᓂᐊᕆᐊᖅᑎᑕᐅᖃᑦᑕᕐᓯᒪᓂᕐᒧᑦ ᐊᒻᒪᓗ ᓯᕗᒧᐊᒍᑎᒃᓴᓂᒃ 
ᐱᕙᓪᓕᐊᓂᖏᓐᓂᒃ ᑲᓇᑕᒥᐅᑦ ᓴᐃᒻᒪᖃᑎᒌᓐᓂᕐᒧᑦ, ᓱᓕᔪᒥᒃ 
ᓴᐃᒻᒪᖃᑎᒌᓐᓂᒥᓪᓗ ᑲᒥᓴᖏᑦ ᑲᓇᑕᒥ ᐊᒻᒪᓗ 94 
ᐊᐅᓚᔾᔭᐃᒋᐊᖁᔨᔾᔪᑏᑦ ᒐᕙᒪᑐᖃᒃᑯᓐᓄᑦ, ᐊᕕᑦᑐᕐᓯᒪᓂᐅᔪᓄᑦ, 
ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᖏᓐᓄᑦ, ᐊᒻᒪᓗ ᓄᓇᖃᖅᑳᕐᓯᒪᔪᑦ 

ᒐᕙᒪᖏᓐᓄᑦ, ᐃᓚᖏᑦ ᐅᖃᐅᓯᓖᑦ ᐃᓅᓯᕐᒥᒃ ᑭᐱᓯᖃᑦᑕᕐᓂᖏᓐᓄᑦ 
ᓄᓇᖃᖅᑳᕐᓯᒪᔪᑦ. ᑏᓰᒻᕙ 2015-ᒥ, ᑲᓇᑕ ᒐᕙᒪᖓ ᓇᓗᓇᐃᕆᓚ -
ᐅᖅᑐᖅ ᒐᕙᒪᒃᑯᑦ ᐊᐅᓚᔾᔭᐃᒋᐊᑲᐅᑎᒋᓂ ᐊᕐᓂᖏᓐᓂᒃ 94-ᓂᒃ 
ᐊᐅᓚᔾᔭᐃᒋᐊᕈᑎᒃᓴᓕᐊᖑᓯᒪᔪᓂᒃ.79  

ᐊᐅᓚᔾᔭᐃᒋᐊᕈᑎᒃᓴᓂᒃ 19 ᒐᕙᒪᒃᑯᓐᓂᒃ ᓴᖅᑮᖁᔨᓯᒪᔪᖅ, 
ᑐᓴᕆᐊᕐᕕᖃᕐᓗᑎᒃ ᓄᓇᖃᖅᑳᕐᓯᒪᔪᓂᒃ ᑐᕌᒐᑦᓴᓕᐅᕐᓗᑎᒃ 
ᐱᕙᓪᓕᐊᓂᖏᓐᓂᒃ ᖃᐅᔨᔭᑦᓴᐅᔪᓂᒃ ᓇᓗᓇᐃᕐᓯᒍᑎᒃᓴᓂᒃ  
ᐊᒻᒪᓗ ᐊᐳᖅᑕᕐᕕᐅᕙᑦᑐᓂᒃ ᓄᖑᑕᐅᓗᑎᒃ ᐃᓗᓯᕐᒧᑦ 
ᖃᓄᐃᒍᑕᐅᕙᑦᑐᓂᒃ ᓄᓇᖃᖅᑳᕐᓯᒪᔪᓄᑦ ᓄᓇᖃᖅᑳᕐᓯᒪ -
ᔪᓃᓐᖔᖏᑦᑐᓄᓪᓗ ᓄᓇᓕᓐᓄᑦ ᑐᕌᒐᖃᕐᓗᑎᒃ ᑐᑭᓯᔾᔪᑎᒃᓴᓂᒃ 
ᓲᕐᓗ ᓄᑕᖅᑲᑦ ᑐᖁᖃᑦᑕᕐᓂᖏᓐᓂᒃ, ᐊᓈᓇᒋᔭᐅᔪᑦ ᐃᓗᓯᖏᓐᓂᒃ, 
ᐃᓅᓯᕐᒥᒃ ᑭᐱᓯᖃᑦᑕᕐᓂᖅ, ᐃᓱᒪᒃᑯᑦ ᐋᓐᓂᐊᕈᑎᖃᕐᓂᖅ, 
ᐅᐃᕆᓯᒪᓇᖅᑐᑦ, ᐃᓅᓂᐊᕐᓂᖏᓐᓄᑦ ᓂᕆᐅᓇᖅᑐᑦ, ᐃᕐᓂᐅᕐᓃᑦ, 
ᐱᐊᕋᑦ ᓄᑕᖅᑲᓪᓗ ᐃᓗᓯᖏᓐᓂ ᐃᖢᐃᙱᓐᓂᕆᕙᑦᑕᖏᑦ, 
ᐳᑉᕕᕆᓂᒃᑯᑦ ᐋᓐᓂᐊᑦ, ᖃᓂᒻᒪᓰᑦ ᐊᓐᓂᖃᑦᑕᓃᓪᓗ, ᐊᒻᒪᓗ 
ᐊᑐᐃᓐᓇᐅᓂᖏᑦ ᐃᖢᐊᕐᓴᐃᔾᔪᑏᑦ ᐊᑐᖅᑕᐅᒋᐊᖃᕐᓂᖏᑎᒍᑦ.80  

ᐃᓛᒃᑯᑦ 21 ᐊᐅᓚᔾᔭᐃᒋᐊᖁᔨᔾᔪᑦ ᒐᕙᒪᑐᖃᒃᑯᓐᓂᒃ 
ᒪᑭᒪᔾᔪᑎᒃᓴᓂᒃ ᑮᓇᐅᔭᓖᖁᓪᓗᒋᑦ ᐊᑐᖅᑕᐅᔪᓄᑦ ᒫᓐᓇ ᐊᒻᒪᓗ 
ᓄᑖᓄᑦ ᓄᓇᖃᖅᑳᕐᓯᒪᔪᓄᑦ ᒪᒥᓴᕐᕕᖕᓄᑦ ᐱᓕᕆᒍᑎᒃᓴᓂᒃ 
ᑎᒥᒃᑯᑦ, ᐃᓱᒪᒃᑯᑦ, ᐃᑉᐱᓐᓂᐊᓂᒃᑯᓪᓗ, ᐊᒻᒪᓗ ᑕᕐᓂᒃᑯᑦ 
ᑲᑉᐱᐊᓱᐊᓂᕐᒦᑦᑐᓄᑦ ᑕᐃᑲᓐᖔᖅᑐᓂᒃ ᐃᓕᓐᓂᐊᕆᐊᖅᑎᑕ -
ᐅᖃᑦᑕᓚᐅᕐᓯᒪᓂᕐᓂᒃ ᐊᒻᒪᓗ ᖃᐅᔨᓇᓱᐊᕐᓂᖅ ᑮᓇᐅᔭᓕᑕᐅᓂᖅ 
ᒪᒥᓴᕐᕕᓐᓄᑦ ᓄᓇᕗᒻᒥ ᓄᓇᑦᓯᐊᕐᒥᓪᓗ ᓯᕗᓪᓕᐅᔾᔭᐅᔭᕆ -
ᐊᓕᓐᓃᖁᓪᓗᒍ.81  

ᑲᓇᑕ ᒐᕙᒪᖓ ᐊᐅᓚᔾᔭᐃᒋᐊᓕᒃ ᓴᖅᑮᓂᕐᒥᒃ ᐃᓅᓯᕐᒥ 
ᓇᓕᒧᒋᔭᐅᑎᑕᐅᒍᑎᒃᓴᖏᓐᓂᒃ ᓄᓇᕗᒻᒥ ᐊᒻᒪᓗ ᐃᓅᓯᕐᒥᒃ 
ᑭᐱᓯᑦᑕᐃᓕᒍᑎᒃᓴᑦ ᐃᓚᓕᐅᔾᔭᐅᓯᒪᓗᑎᒃ ᐊᖏᔫᑕᐅ ᓂᕐᓴᖁ -
ᑎᖏᓐᓂ ᐊᖏᕈᑎᒋᓯᒪᔭᖏᓐᓂ ᑎᑭᐅᑎᓂᕐᒧᑦ 
ᓴᐃᒻᒪᖃᑎᒌᓐᓂᕐᒧᑦ. ᐃᓛᒃᑯᑦ 32 ᓄᓇᕗᑦ ᐊᖏᕈᑎᖏᓐᓂ 
ᐊᑐᐊᒐᓕᐅᕈᑎᒃᓴᖅ ᐱᖕᒪᕆᐅᔪᒃᑯᑦ ᓴᐃᒻᒪᖃᑎᒌᒍᑎᒃᓴᓂᒃ 
ᐃᖅᑲᓇᐃᔮᕆᔭᐅᒋᐊᓕᖕᓄᑦ ᓄᓇᕗᒻᒥ ᓯᕗᒧᐊᒃᐸᓪᓕ -
ᐊᒍᓐᓇᖁᓪᓗᒍ.      
 
ᓄᓇᕗᒻᒥ ᐃᓅᓯᕐᒥᒃ ᑭᐱᓯᑦᑕᐃᓕᒪᔾᔪᑎᒃᓴᓄᑦ 
ᑐᑭᒧᐊᒍᑎᒃᓴᑦ ᐊᐅᓚᔾᔭᐃᒋᐊᕈᑎᑦ ᐸᕐᓇᐅᑎᓄᑦ 
ᓄᓇᕗᒻᒥ ᐃᓅᓯᕐᒥᒃ ᑭᐱᓯᑦᑕᐃᓕᒪᔾᔪᑎᒃᓴᓄᑦ ᑐᑭᒧᐊᒍᑎᒃᓴᑦ 
ᐊᐅᓚᔾᔭᐃᒋᐊᕈᑎᑦ ᐸᕐᓇᐅᑎᓄᑦ (ᑖᒃᑯᓇᓂ ᑎᑎᕋᒻᑕᐅᓯᒪᓂᖓ 
ᐊᐅᓚᔾᔭᐃᒋᐊᕈᑎᑦ ᐸᕐᓇᐅᑎᓄᑦ) ᓴᖅᑭᖅᑕᐅᓚᐅᖅᑐᑦ 2011-ᒥ 
ᓯᕗᓕᕈᑎᒃᓴᐅᓪᓗᑎᒃ ᓄᓇᕗᓕᒫᒥ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 
ᐅᖑᒪᑦᓯᔾᔪᑕᐅᓇᓱᐊᖅᑐᑎᒃ. ᑖᓐᓇ ᐊᖏᓂᕐᐹᖑᓯᒪᔪᖅ  



15-16 | 16-17 ᐊᕐᕋᒍᓕᒪᕐᒧᑦ ᐅᓂᒃᑳᓕᐊᖏᑦ ᐱᔾᔪ ᑎᒋᓪᓗᒋᑦ ᖃᓄᐃᓕᖓᓕᕐᓂᖏᓐᓄᑦ ᐃᓄᐃᑦ ᐃᓕᖅᑯᓯᖓᑦ ᐊᒻᒪᓗ ᐃᓅᖃᑎᒌ 

 

3 2

ᐊᑕᖐᔪᖅ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᓂ 
ᐱᓕᕆᔾᔪᑎᒃᓴᓕᐊᖑᓯᒪᔪᓂ ᓄᓇᕗᒻᒥ ᐅᓪᓗᒥᒧᑦ. ᐊᐅᓚᔾᔭᐃᒋ -
ᐊᕐᓂᕐᒧᑦ ᐸᕐᓇᐅᑦ ᐱᓇᓱᐊᖃᑎᒌᒍᑕᐅᓚᐅᖅᑐᖅ ᓄᓇᕗᑦ 
ᒐᕙᒪᒃᑯᖏᓐᓄᑦ, ᑐᙵᕕᒃᑯᓐᓄᑦ, ᐃᓴᒃᓯᒪᒋᑦ ᐃᓅᓯᕐᒥᒃ 
ᑲᑎᒪᔨᖏᓐᓄᑦ, ᐊᒻᒪᓗ ᐸᓖᓯᒃᑯᓐᓄᑦ RCMP ᐋᖅᑭᑦᓱᐃᓚᐅᖅᑐᑦ 
ᐊᑐᐊᒐᕐᓂᒃ ᐊᐅᓚᔾᔭᐃᒍᑎᒃᓴᓂᒃ ᑲᔪᓯᑎᑕᐅᒍᑎᒃᓴᖏᓐᓂᒃ 2010 
ᓄᓇᕗᒻᒥ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᓂ 
ᑐᑭᒧᐊᒍᑎᒃᓴᑦ ᐊᑯᓐᓂᖓᓂ ᓯᑉᑎᒻᕙ 1, 2011 ᐊᒻᒪᓗ  
ᒫᑦᓯ 31, 2014. 

ᑎᑎᕋᕐᓯᒪᔪᓂ ᑎᓕᓯᔾᔪᑕᐅᔪᖅ ᐱᓇᓱᐊᖃᑎᒌᑦᑐᑦ 
ᑲᔪᓯᑎᑦᓯᖁᓪᓗᒋᑦ 8-ᓂᒃ ᐊᖏᕈᑕᐅᓯᒪᔪᓂᒃ ᐊᒻᒪᓗ 42−ᓂᒃ 
ᑐᕌᒐᑦᓴᓂᒃ ᓇᓗᓇᐃᕐᓯᒪᔭᐅᓪᓗᑎᒃ ᐱᐊᓂᒃᕕᑦᓴᖏᑦ, ᐊᒻᒪᓗ 
ᐱᓕᕆᐊᖃᐃᓐᓇᕐᓗᑎᒃ ᖃᐅᔨᒋᐊᖅᑕᐅᖃᑦᑕᕐᓂᖏᓐᓂᒃ ᐊᒻᒪᓗ 
ᖃᐅᔨᓴᖅᑕᐅᓂᖏᓐᓂᒃ ᐱᕙᓪᓕᐊᓂᖏᓐᓄᑦ. ᑕᑯᓐᓇᖑᐊᖅᑕᐅᒍᑖ, 

ᐊᓯᖏᓐᓂᑦᑕᐅᖅ, ᑲᔪᓯᑎᑕᐅᓂᖓᓄᑦ ᑎᑭᐅᑎᓇᔭᖅᑐᖅ 
ᐊᑐᐃᓐᓇᖃᕐᓂᕐᒥᒃ ᐊᖏᓂᕐᓴᒧᑦ ᑎᑭᐅᑎᓯᒪᔪᓂᒃ ᐃᓱᒪᒃᑰᖅᑐᓄᑦ 
ᐅᐃᕆᓯᒪᔪᓄᓪᓗ ᐃᑲᔫᑎᒃᓴᓂᒃ ᓄᓇᕗᒻᒥᐅᓄᑦ ᓄᓇᒥᓐᓂ: 
ᐱᓕᕆᖃᑎᒌᑦᓯᐊᓂᕐᓴᐅᓕᕐᓗᑎᒃ ᒐᕙᒪᒃᑯᑦ, ᐃᓕᓐᓂᐊᕐᕖᑦ, ᐊᒻᒪᓗ 
ᐸᓖᓯᒃᑯᑦ RCMP ᓄᑕᖅᑲᑦ ᒪᒃᑯᑦᑐᓪᓗ ᐊᑦᓱᕈᕐᓇᖅᑐᒦᑦᑐᑦ 
ᐃᑲᔪᖅᑕᐅᔪᓐᓇᓂᕐᓴᐅᖁᓪᓗᒋᑦ ᐃᑲᔪᖅᑕᐅᒍᑎᒋᒋᐊᓕᖏᓐᓄᑦ; 
ᐊᒻᒪᓗ ᓴᖅᑭᖅᑕᐅᓂᖓ ᐃᓅᓯᕐᒥᒃ ᐃᑉᐱᓐᓂᐊᓂᕐᒥᓪᓗ 
ᐃᓕᓐᓂᐊᕐᓂᖅ ᐃᓕᓐᓂᐊᕕᒻᒥ ᐃᑲᔪᖅᑕᐅᖁᓪᓗᒋᑦ ᐃᓕᓂᐊᖅᑏᑦ 
ᒫᒃᑐᓂᕐᒥᒃ ᐊᒻᒪᓗ ᐊᖏᕐᓯᒪᒋᐊᕈᓐᓇᓂᕐᒥᒃ ᖁᕕᐊᓇᙱ -
ᑐᒃᑰᑎᓪᓗᒋᑦ.82  

ᓇᖕᒥᓂᕐᓱᖅᑐᖅ ᖃᐅᔨᓴᖅᑕᐅᓂᕆᓚᐅᖅᑕᖏᑦ 
ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑏᑦ 2016-ᒥ ᐃᓱᓕᒍᑎᖃᓚᐅᖅᑐᑦ 
ᓇᓕᖅᑯᑦᓯᓯᒪᓚᐅᓐᖏᓐᓂᖓᓂᒃ ᐊᑐᕋᑦᓴᓕᐅᖅᑕᐅᓯᒪᑦᓯ -
ᐊᓐᖏᓗᐊᓚᐅᖅᑐᑦ.83 ᑮᓇᐅᔭᓕᑕᐅᓯᒪᑦᓯᐊᖏᓐᓂᖓ  
ᐊᒻᒪᓗ ᐃᖅᑲᓇᐃᔭᖅᑐᓕᕆᓂᖅ ᐊᐅᓚᔾᔭᐃᒍᑎᒃᓴᓄᑦ  
ᐸᕐᓇᐅᑏᑦ ᑕᑯᓐᓇᖅᑕᐅᔪᑦ ᐱᔾᔪᑎᓪᓗᐊᑕᐅᓂᖏᓐᓂᒃ 
ᑲᔪᓯᓚᐅᓐᖏᓐᓂᖏᓐᓂᒃ.84 ᑐᒡᓕᐊᓂ ᐊᐅᓚᔾᔭᐃᒋᐊᕈᑏᑦ 
ᐸᕐᓇᐅᑎᓄᑦ ᐋᖅᑭᓱᖅᑕᐅᔪᑦ ᑲᔪᓯᑎᑕᐅᒍᑎᒃᓴᖏᓐᓄᑦ 
ᐊᑯᓐᓂᖏᓐᓂ 2017 ᐊᒻᒪᓗ 2022 ᓄᓇᓕᓐᓃᓐᖔᓂᕐᓴᐅᓪᓗᑎᒃ 
ᑐᑭᒧᐊᒍᑎᒃᓴᑦ ᐱᓇᓱᐊᖃᑕᐅᔪᓪᓗ. 

2017 ᐊᒻᒪᓗ 2022 ᐊᐅᓚᔾᔭᐃᒋᐊᕈᑏᑦ ᑐᕌᖓᓂᐊᖅᑐᑦ 
ᓯᕗᓪᓕᕐᐸᐅᔾᔭᐅᔭᕆᐊᓕᓐᓂᒃ ᓇᓗᓇᐃᓚᐅᖅᑕᖏᓐᓂᒃ 
ᑲᑎᒪᔭᖅᑐᕐᓯᒪᔪᑦ ᐊᑕᐅᓯᐅᖃᑎᒌᓐᓂᖅ ᐃᓅᓯᕐᒥ ᐃᓅᖃᑎᒌᓐᓂᕐᒧᑦ 
ᑲᑎᒪᓂᕐᔪᐊᒥ ᐃᖃᓗᓐᓂ ᒪᐃ 2016-ᒥ. 100 ᐅᖓᑖᓃᑦᑐᑦ 
ᓄᓇᕗᒻᒥᐅᑦ ᓄᓇᕗᒻᒦᖔᕐᓯᒪᔪᑦ ᓇᑭᑐᐃᓐᓇᖅ ᑲᑎᒪᔭᖅᑐᕐᓯᒪᓚ -
ᐅᖅᑐᑦ. ᑲᑎᒪᔭᖅᑐᖃᑕᐅᓯᒪᔪᑦ ᐊᑐᖃᑦᑕᖁᔨᓚᐅᖅᑐᑦ ᐃᓄᐃᑦ 
ᐅᖃᐅᓯᖓᓂᒃ ᐃᓕᖅᑯᓯᖓᓂᓪᓗ, ᓄᑕᖅᑲᑦ ᒥᑭᓂᖏᓐᓂ 
ᐱᕈᕐᐸᓪᓕᐊᓂᖏᓐᓂ ᐃᓕᓐᓂᐊᕈ ᑎᒃᓴᖏᓐᓂᒃ, ᐃᑲᔪᖅᑕᐅᒍᑎᒃᓴ -
ᑲᓐᓂᕐᓂᒃ ᓄᑕᖅᑲᓄᑦ ᒪᒃᑯᑦᑐᓄᓪᓗ, ᐊᒻᒪᓗ ᐃᓱᒪᒃᑰᖅᑐᓄᑦ 
ᐃᑲᔫᑎᒃᓴᓂᒃ ᐱᑕᖃᒃᑲᓂᕐᓗᓂ ᐅᑭᐅᖃᑎᒌᙱᑦᑐᓄᑦ ᑕᐃᒪᓐᓄᑦ, 
ᐊᓯᖃᓚᐅᕐᒥᔪᑦ ᓇᓗᓇᐃᖅᑕᖏᑦ ᓯᕗᓪᓕᐅᔾᔭᐅᔭᕆᐊᓕᓐᓄᑦ. 
ᐃᓅᓯᕗᑦ ᐊᓐᓂᓇᖅᑐᖅ: ᐊᐅᓚᔾᔭᐃᒋᐊᕈᑎᒃᓴᑦ ᐸᕐᓇᐅᑎᑦ 2017-
2022 ᓴᖅᑭᖅᑕᐅᓚᐅᖅᑐᑦ ᔫᓂ 2017-ᒥ.85  
 
ᓄᓇᕗᒻᒥ ᑐᖁᖓᔪᓕᕆᔨᕐᔪᐊᖓᑕ 
ᑐᑭᓯᓇᓱᐊᕐᓂᖓ ᐃᓅᓯᕐᒥᒃ ᑭᐱᓯᖃᑦᑕᓂᕐᒥᒃ 
2013−ᒥ, 45 ᐃᓄᐃᑦ ᑐᖁᓚᐅᖅᑐᑦ ᐃᓅᓯᕐᒥᓂᒃ ᑭᐱᓯᓪᓗᑎᒃ 
ᓄᓇᕗᒻᒥ, ᓄᓇᕗᑦ ᑐᖁᖓᔪᓕᕆᔨᒻᒪᕆᖓ ᐊᐅᓚᔾᔭᐃᒋᐊᑲᐅ -
ᑎᒋᖁᔭᐅᓕᖅᑐᓂ ᑐᑭᓯᓇᓱᐊᕐᓗᓂ ᖃᐅᔨᓴᕐᓂᒃᑯᑦ ᐃᓅᓯᕐᒥᓂᒃ 
ᑭᐱᓯᖃᑦᑕᓚᐅᖅᑐᓂᒃ 2015-ᒥ ᑐᕌᒐᖃᕐᓗᑎᒃ ᑐᓴᖅᑎᑦᓯᓂᕐᒥᒃ 
ᐃᓄᓕᒫᓂᒃ ᐱᔾᔪᑕᐅᔪᒥᒃ ᐃᓅᓯᖏᓐᓂ ᐃᑲᔫᑎᓂᕐᓗᑦᑐᒥᒃ 

ᐃᓅᓯᕗᑦ ᐊᓐᓂᕐᓇᕐᑐᖅ (ᑲᑎᓯᒪᔪᑦ ᐃᓅᓯᕐᒧᑦ) ᓄᓇᕗᒥᑦ 
ᐱᖓᔪᒋᔭᐅᔪᖅ ᐃᒻᒥᓃᖅᑎᑦᑎᑦᑕᐃᓕᓂᕐᒥᒃ ᖃᓄᐃᓕᐅᕈᑎᒃᓴᓂᒃ 
ᐸᕐᓇᐅᑎᓂ. ᓴᖅᑭᑎᑦᑎᓯᒪᔪᖅ ᖃᓄᐃᓕᐅᕈᑎᒃᓴᓂᒃ 
ᐊᖏᖃᑎᒌᒍᑎᒋᔭᑦᑎᓐᓂᒃ ᐊᑐᕐᓂᐊᕐᑐᓂᒃ ᐊᕐᕌᒍᓂ ᑕᓪᓕᒪᓂᒃ, 
2017-ᒥᑦ 2022-ᒧᑦ. 

ᐃᓅᓯᕐᒥᒃ ᑭᐱᓯᑐᐃᓐᓇᕆᐊᖃᕐᓂᕐᒧᑦ ᐃᓅᖃᑎᑦᑎᓐᓂ. ᑐᑭᓯᓇᓱ -
ᐊᖅᑎᖃᓚᐅᖅᑐᖅ ᖃᐅᔨᓴᖅᑐᓂᒃ ᐊᕐᕕᓂᓕᓐᓂᒃ−ᓈᓚᒃᑎᓂᒃ 
ᐊᔭᐅᖅᑐᐃᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᑦ ᓇᓗᓇᐃᕐᓯᖁᓪᓗᒋᑦ 
ᐃᓅᓯᕐᒥᓂᒃ ᑭᐱᓯᖃᑦᑕᕐᓂᖅ ᐋᓐᓂᐊᕈᑎᒻᒪᕆᐅᓕᕐᒪᑦ 
ᑭᒃᑯᑐᐃᓐᓇᕐᓄᑦ ᑐᐊᕕᕐᓇᖅᑐᓕᕆᐊᖑᖁᔨᓪᓗᑎᒃ86 ᓈᓚᒃᑏᑦ 30 
ᐅᖓᑖᓃᑦᑐᓂᒃ ᒪᓕᒐᕐᓄᑦ ᐊᒃᑐᐊᖏᑦᑐᓂᒃ ᐊᑐᓕᖁᔨᔾᔪᑎᓂᒃ 
ᐱᓇᓱᐊᖃᑎᒌᑦᑐᓕᒫᓄᑦ ᓴᖅᑮᓚᐅᖅᑐᓄᑦ ᓄᓇᕗᒻᒥ 
ᑲᔪᓯᑎᑕᐅᓚᐅᓐᖏᑦᑐᓂᒃ 2011-ᒥ ᓄᓇᕗᒻᒥ ᐃᓅᓯᕐᒥᒃ 
ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᓂ ᑐᑭᒧᐊᒍᑎᒃᓴᑦ 
ᐊᐅᓚᔾᔭᐃᒋᐊᕈᑎᒃᓴᓄᑦ ᐸᕐᓇᐅᑎᓂᒃ, ᐊᒻᒪᓗ ᒐᕙᒪᑐᖃᒃᑯᓐᓂᒃ.  

ᓈᓚᒃᑏᑦ ᖃᐅᔨᓚᐅᖅᑐᑦ ᓄᓇᕗᒻᒥ ᐃᓅᓯᕐᒥᒃ 
ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᓂ ᑐᑭᒧᐊᒍᑎᒃᓴᑦ 
ᐊᐅᓚᔾᔭᐃᒋᐊᕈᑎᒃᓴᓄᑦ ᐸᕐᓇᐅᑎᓃᓚᐅᙱᓐᓂᖏᓐᓂᒃ 
ᐃᓱᒪᓕᐅᕈᑕᐅᒋᐊᓕᓐᓄᑦ ᓯᕗᓕᖅᑎᑕᖃᓚᐅᙱᓐᓂᖓᓂᒃ  
ᐊᒻᒪᓗ ᑮᓇᐅᔭᓕᑕᐅᓯᒪᓚ ᐅᓐᖏᓐᓂᖏᓐᓂᒃ. 

ᓈᓚᑦᑏᑦ ᐊᑐᓕᖁᔨᔾᔪᑎᓅᖃᓯᐅᑎᓚᐅᖅᑕᖏᑦ ᐅᑯᐊ: 
 
• ᒪᑐᐃᖓᔪᓂᒃ ᐋᖓᔮᕐᓇᖅᑐᓂᒃ ᐊᑐᕐᓂᓪᓗᖃᑦᑕᖅᑐᓄᑦ 

ᒪᒥᓴᕐᕕᓕᐅᕐᓯᒪᓂᖅ ᐊᑐᓂᑦ ᐱᖓᓱᓂ ᐊᕕᑦᑐᕐᓯᒪᓂᖏᓐᓂ 
ᓄᓇᕗᑦ 2018-ᒥ. 

 
• ᓈᖕᒪᑦᑐᓂᒃ ᐊᖏᕈᑕᐅᓯᒪᔪᓂᓪᓗ ᐅᓄᖅᑐᓄᑦ−ᐊᕐᕌᒍᓄᑦ 

ᑮᓇᐅᔭᓖᓯᒪᓂᕐᒥᒃ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 
ᓴᐳᔾᔨᓯᒪᒍᑎᒃᓴᓂ ᐱᓇᓱᐊᒐᑦᓴᖏᓐᓂᒃ ᐃᓴᒃᓯᒪᒋᑦ ᐃᓅᓯᕐᒥᒃ 
ᑲᑎᒪᔨᖏᓐᓄᑦ, ᑲᒪᑦᓯᐊᖅᑐᑦ ᓂᑲᓪᓗᖓᔪᓄᑦ ᐅᖄᓚᕕᒃᓴᑦ, 
ᐊᒻᒪᓗ ᐊᕕᑦᑐᕐᓯᒪᓂᕐᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ  
ᐄᑉᕈ 2016-ᒥ.  

 
• ᐊᑐᓕᖅᑎᑕᐅᓗᓂ 41 ᐊᒻᒪᓗ 42 ᖃᐅᔨᓴᕈᑎᒥᓂᕐᓂ 

ᐅᓂᒃᑳᓂ ᐊᑐᓕᖁᔨᔾᔪᑎᖏᓐᓂ ᓄᓇᕗᒻᒥ ᐃᓅᓯᕐᒥᒃ 
ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᓂ ᑐᑭᒧᐊᒍᑎᒃᓴᑦ 
ᐊᐅᓚᔾᔭᐃᒋᐊᕈᑎᒃᓴᓄᑦ ᐸᕐᓇᐅᑎᓂ (ᐃᓚᐅᓐᖏᓪᓗᓂ 
ᐊᑐᓕᖁᔾᔪᑎ 18 ᓇᓕᒧᒌᑦ ᒪᒃᑯᑦᑐᑦ ᐃᓅᓯᓕᕆᖃᑦᑕᐅ ᑎᓂᖓ, 
ᒫᓐᓇ ᖃᐅᔨᓴᖅᑕᐅᔪᖅ ᐃᑲᔫᑎᖃᕋᔭᕐᒪᖔᖅ 
ᐃᑯᓪᓚᑎᑦᓯᓂᕐᒧᑦ ᐃᓅᓯᕐᒥᒃ ᑭᐱᓯᑐᐃᓐᓇᕆᐊᓕᓐᓄᑦ ᐊᒻᒪᓗ 
ᓴᖅᑮᓗᓂ ᓴᖅᑮᓂᕐᓴᐅᑐᐃᓐᓇᕋᔭᕐᒪᖔᖅ ᐅᓗᕆᐊᓇᖅᑐᒥᒃ 
ᖁᐊᖅᓵᓇᖅᑐᒦᒍᑕᐅᔪᓄᑦ). 

 
• ᑎᒃᑯᐊᕐᓯᓂᖅ ᒥᓂᔅᑕᒥᒃ ᑲᒪᒋᔭᖃᖅᑐᒥᒃ ᐃᓅᓯᕐᒥᒃ 

ᑭᐱᓯᑦᑕᐃᓕᒪᓂᕐᒧᑦ ᓴᐳᔾᔨᓯᒪᒍᑎᒃᓴᓂᒃ ᑲᑎᒪᓕᕐᒥᑉᐸᑕ 
ᒪᓕᒐᓕᐅᖅᑏᑦ, ᐊᒻᒪᓗ ᑐᑦᑕᕐᕕᒃᓴᒥᒃ ᑲᒪᒋᔭᖃᖅᑐᒥᒃ 

ᐅᓂᒃᑳᑕᕐᕕᒋᔭᐅᓇᔭᖅᑐᒥᒃ ᑐᕋᐃᓐᓇᕐᕕᐅᓗᓂ ᒥᓂᔅᑕ 
ᐱᕙᓪᓕᐊᓂᖓᓂᒃ ᐃᑯᓪᓚᑎᑦᓯᓂᕐᒥᒃ ᐃᓅᓯᕐᒥᒃ 
ᑭᐱᓯᖃᑦᑕᕐᓂᖅ. 

 
• ᓴᖅᑭᖅᑕᐅᓪᓗᑎᒃ ᑐᒡᓕᐊᓂ ᓄᓇᕗᒻᒥ ᐃᓅᓯᕐᒥᒃ 

ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᓂ ᑐᑭᒧᐊᒍᑎᒃᓴᑦ 
ᐊᐅᓚᔾᔭᐃᒋᐊᕈᑎᓄᑦ ᐸᕐᓇᐅᑎᑦ ᐊᖏᕈᑕᐅᓯᒪᓗᑎᒃ 
ᐊᑐᕋᑦᓴᑦ ᖃᐅᔨᓴᕐᓂᒧᓪᓗ ᒪᓕᒋᐊᓖᑦ ᒫᑦᓯ 2016−ᒥ. 

  
• ᓴᖅᑭᕐᓯᒪᓗᒋᑦ ᑲᓇᑕᓕᒫᒥ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 

ᓴᐳᔾᔨᓯᒪᒍᑎᒃᓴᓄᑦ ᑐᑭᒧᐊᒍᑎᒃᓴᑦ ᓯᑉᑎᒻᕙ 2016. 
 

ᐆᑦᑑᑉᕙ 2015-ᒥ, ᓄᓇᕗᑦ ᓯᕗᓕᖅᑎᖓ ᐲᑕ ᑕᑉᑑᓇ 
ᓇᓗᓇᐃᕆᓚᐅᖅᑐᖅ ᐃᓄᓯᕐᒥᒃ ᑭᐱᓯᖃᑦᑕᕐᓂᖅ ᖁᐊᖅᓵᓇᖅᑐᒦᒍ -
ᑕᐅᓕᕆᐊᖓ ᐊᒻᒪᓗ ᑎᒃᑯᐊᑦᓯᓚᐅᖅᑐᖅ ᐋᓐᓂᐊᓇᕐᓇᖏᑦᑐ -
ᓕᕆᔨᒃᑯᑦ ᒥᓂᔅᑕᒋᓚᐅᕐᓯᒪᔭᖓᓂᒃ ᐹ ᐅᑲᓕᖅ ᒥᓂᔅᑕᐅᖁᓪᓗᒍ 
ᑲᒪᒋᔭᖃᕐᓗᓂ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᓂᕐᒧᑦ. 
ᐅᑲᓕᖅ ᑎᓕᔭᐅᓚᐅᖅᑐᖅ ᓯᕗᓕᖁᔭᐅᓪᓗᓂ ᑖᑦᓱᒧᖓ ᒥᓂᔅᑕᓂᒃ 
ᑲᑎᒪᔨᕋᓛᖅᑖᕐᓗᓂ ᑲᔪᓯᑎᑦᓯᓂᐊᖅᑐᓂᒃ ᐊᑐᓕᖁᔨᔾᔪᑎᓕᐊᕆᔭ -
ᐅᓚᐅᖅᑐᓂᒃ ᑐᑭᓯᓇᓱᐊᖅᑎᐅᓚᐅᖅᑐᓂᒃ ᖃᐅᔨᓴᕈᑎᓂᒃ. 

ᐅᐱᕐᖔᖓᓂ 2016, ᑐᙵᕕᒃᑯᑦ, GN,  ᐃᓴᒃᓯᒪᒋᑦ ᐃᓅᓯᕐᒥᒃ 
ᑲᑎᒪᔨᖏᑦ, ᐊᒻᒪᓗ RCMP  ᓴᖅᑮᓚᐅᖅᑐᑦ ᓴᓐᖏᓂᖃᕐᓂᖅ 
ᐃᓗᒃᑯᑦ: ᐊᐅᓚᔾᔭᐃᒋᐊᕈᑎᒃᓴᓄᑦ ᐸᕐᓇᐅᑎᑦ ᐃᓅᓯᕐᒥᒃ 
ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᑦ ᓄᓇᕗᒻᒥ 2016/2017.87 
ᑎᑎᕋᖅᑕᐅᓚᐅᖅᑐᖅ ᒪᑭᒃᑲᓐᓂᖅᑎᑦᓯᓇᓱᐊᕐᓂᕐᒧᑦ ᐊᐅᓚᔾᔭᐃᒋ -
ᐊᕈᑎᓄᑦ ᐸᕐᓇᐅᑎᓂᒃ ᐊᒻᒪᓗ ᑐᕌᖓᔪᑦ ᑖᑦᓱᒧᖓᑐᐊᖅ 
2016/17. ᐋᖅᑭᓱᖅᑕᐅᓯᒪᔪᖅ ᑖᒃᑯᓄᓐᖓᖓᓪᓗᑎᒃ 8−ᓄᑦ 
ᐊᖏᕈᑕᐅᒋᐊᓐᖓᕐᓯᒪᔪᓄᑦ ᓄᓇᕗᒻᒥ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 
ᓴᐳᔾᔨᓯᒪᒍᑎᒃᓴᓄᑦ ᑐᑭᒧᐊᒍᑎᒃᓴᓄᑦ ᐊᒻᒪᓗ ᑲᔪᓯᑎᑦᓯᓇᓱᐊ -
ᕈᑕᐅᔪᑦ ᓈᓚᒃᑏᑦ ᐊᑐᓕᖁᔨᔾᔪᑎᓕᐊᒥᓂᖏᓐᓂᒃ ᐃᓱᓕᒍᑕᐅᓯᒪᔪᒥ 
2015 ᑐᖁᖓᔪᓕᕆᔨᕐᔪᐊᖅ ᑐᑭᓯᓇᓱᐊᕈᑎᖏᓐᓂ ᖃᐅᔨᓴᕐᓂᒃᑯᑦ. 
 
ᓄᑕᖅᑲᓂᒃ ᒪᒃᑯᑦᑐᓂᓪᓗ ᑭᒡᒐᖅᑐᐃᔪᖅ  
GN-ᑯᑦ ᐃᓚᓕᐅᑎᓚᐅᖅᑐᖅ ᐊᓯᓕᒫᖏᓐᓂᒃ ᐊᐅᓚᑦᓯᓂᓕᓐᓂ 
ᑲᓇᑕᒥ ᓴᖅᑮᒻᒪᑦ, ᔫᓂ 2014-ᒥ ᖁᓕᓂᒃ ᐊᕐᕌᒍᓂᒃ 
ᐊᔭᐅᖅᑐᐃᖏᓐᓇᕈᑎᒋᓚᐅᖅᑕᒥᓂᒃ ᐊᒻᒪᓗ ᑭᖑᕙᕆᐊᖅᑕᐅ -
ᓯᒪᓚᐅᖅᑐᒥᒃ ᐊᕐᕌᒍᓂᒃ 6-ᓂᒃ, ᐊᓪᓚᑉᕕᖓᓂᒃ ᑭᒡᒐᖅᑐᐃᕕᒃ 
ᓄᑕᖅᑲᓄᑦ ᒪᒃᑯᑦᑐᓄᓪᓗ. ᐊᓪᓚᑉᕕᒃ ᓇᖕᒥᓂᕐᓱᖅᑐᒧᑦ ᑎᒥᐅᔪᒧᑦ 
ᐃᖅᑲᓇᐃᔭᕐᕕᐅᔪᖅ ᑭᒡᒐᖅᑐᐃᕕᒃ ᒪᒃᑯᑦᑐᓂᒃ ᓄᓇᕗᒻᒥᐅᓂᒃ GN 
ᓴᐳᔾᔨᓯᒪᖁᓪᓗᒍ ᓯᕗᒧᐊᒃᑎᑦᑎᓗᓂᓗ ᑖᒃᑯᐊ ᐱᔪᓐᓇᐅᑎᖏᓐᓂᒃ 
ᐱᔪᒪᔭᖏᓐᓂᓪᓗ. ᐊᓪᓚᑉᕕᒃ ᐱᖕᒪᕆᐅᓂᐊᖅᑐᖅ ᐱᓇᓱᐊᒐᖓ 

ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᓂᕐᒧᑦ ᐃᓄᓐᓂᒃ, ᐊᒻᒪᓗ 
ᓴᖅᑭᖅᑕᐅᓯᒪᓂᖓ ᐊᓪᓗᕆᐊᕈᑎᒃᓴᑦᓯᐊᕙᒃ ᓴᐳᔾᔭᐅᓯᒪᓇ -
ᓱᐊᕈᑎᒃᓴᖏᓐᓄᑦ ᓄᑕᖅᑲᑦ ᒪᒃᑯᑦᑐᓪᓗ ᓄᓇᑦᑎᓐᓂ. 

ᐊᓪᓚᑉᕕᖓ ᑭᒡᒐᖅᑐᐃᕕᒃ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᐱᓕᕆᐊᒃᓴᓕᒃ ᒥᐊᓂᕐᓯᓂᕐᒥᒃ ᐱᔪᓐᓇᐅᑎᖏᓐᓂᒃ ᐱᔪᒪᔭᖏᓐᓂᓪᓗ 
ᓄᑕᖅᑲᑦ ᒪᒃᑯᑦᑐᓪᓗ ᓄᓇᕗᒻᒥ ᑲᔪᓯᑎᑦᓯᓂᒃᑯᑦ ᐊᔾᔨᒌᙱᑦᑐᓂᒃ 
ᐱᓕᕆᐊᒃᓴᒥᓂᒃ ᓄᓇᕗᒻᒥ ᑭᒡᒐᖅᑐᐃᓂᒃᑯᑦ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᐱᖁᔭᑎᒍᑦ.88 ᑖᒃᑯᓇᓂ ᐱᓕᕆᐊᒃᓴᖏᓐᓃᖃᑕᐅᔪᑦ 
ᑖᓐᓇᑑᓗᓂ ᐊᔭᐅᖅᑐᐃᓂᖅ, ᐊᐅᓚᑦᓯᔾᔪᑎᒃᑯᑦ ᐊᒻᒪᓗ 
ᕿᒥᕐᕈᔭᐅᑎᑦᓯᓂᒃᑯᑦ, ᐊᒻᒪᓗ ᑭᒃᑯᑐᐃᓐᓇᕐᓂᒃ ᐃᓕᓴᐃᓂᕐᒥᒃ. 

ᓄᑕᖅᑲᓄᑦ ᒪᒃᑯᑦᑐᓄᓪᓗ ᐃᑲᔪᖅᑏᑦ ᐱᓕᕆᐊᒃᓴᖏᑦ 
ᖃᐅᔨᒪᒋᐊᕐᓂᖅ ᐱᔪᓐᓇᐅᑎᖏᑦ, ᐱᔪᒪᔭᖏᑦ, ᐊᒻᒪᓗ 
ᖃᓄᐃᙱᑦᓯᐊᕈᑎᒃᓴᖏᑦ ᑕᒪᕐᒥᒃ ᓄᑕᖅᑲᑦ ᒪᒃᑯᑦᑐᓪᓗ 
ᐱᖕᒪᕆᐅᑎᑕᐅᓗᑎᒃ ᐊᒻᒪᓗ ᐃᑉᐱᒋᔭᐅᑦᓯᐊᕐᓗᑎᒃ ᑲᓇᑕᒥᐅᑦ 
ᓄᓇᓕᖏᓐᓂ ᐊᒻᒪᓗ ᒐᕙᒪᒃᑯᑦ ᒪᓕᒐᖏᓐᓂ, ᐊᑐᐊᒐᕐᓂ, 
ᐱᓕᕆᐊᒃᓴᓂ, ᐊᒻᒪᓗ ᐊᑐᖅᑕᐅᖃᑦᑕᖅᑐᓂ.89 ᐱᓕᕆᐊᖏᑦ  
ᐊᑐᓂᑦ ᑲᓇᑕᒥ ᐊᕕᑦᑐᕐᓯᒪᓂᖏᓐᓂ ᐊᒻᒪᓗ ᐅᑭᐅᖅᑕᖅᑐᒥ 
ᐊᕕᑦᑐᕐᓯᒪᓂᖏᓐᓂ ᓯᕗᓕᖅᑕᐅᔪᑦ 1989−ᒥ ᓄᓇᕐᔪᐊᒥ 

ᐊᖏᕈᑕᐅᓯᒪᔪᓂ ᐱᔪᓐᓇᐅᑎᑦ ᓄᑕᕋᒧᑦ, ᒪᓕᒐᕐᓄᑦ  
ᕿᓚᒃᓯᒪᔪᑦ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᓄᑦ ᐊᖏᕈᑕᐅᓯᒪᔪᓂ 
ᐋᖅᑭᑦᓯᒪᔭᐅᔪᓂ ᐃᓄᓐᓅᖓᔪᓂ, ᒐᕙᒪᓕᕆᓂᕐᒧᑦ, ᒪᑭᒪᔾᔪᑎᒃᓴᓄᑦ, 
ᐃᓅᓯᓕᕆᓂᕐᒧᑦ, ᐃᓗᓯᕐᒧᑦ, ᐊᒻᒪᓗ ᐃᓕᖅᑯᓯᒃᑯᑦ ᐱᔪᓐᓇᐅ -
ᑎᖏᓐᓂᒃ ᓄᑕᖅᑲᑦ. ᑖᒃᑯᓇᓂ ᐱᔪᓐᓇᐅᑎᓃᖃᑕᐅᔪᑦ ᐱᔪᓐᓇᐅᑎᑦ 
ᓴᐳᔾᔨᓯᒪᓂᕐᒧᑦ (ᓲᕐᓗ, ᐋᓐᓂᑎᖅᑕᐅᓂᕐᒧᑦ ᓯᓚᐃᕐᕆᔮᖑᓂᒃᑯᓪᓗ 
ᐊᑐᕐᓂᓗᑦᑕᐅᓂᕐᒧᑦ); ᑎᑎᕋᕐᓯᒪᓂᖏᓐᓂ (ᓲᕐᓗ, ᐃᓕᓐᓂᐊᕐᓂᖅ, 
ᐃᖢᐊᕐᓴᐃᑎᑦ, ᐊᒻᒪᓗ ᓈᖕᒪᑦᑐᒥᒃ ᐃᓅᓯᖃᑦᓯᐊᕐᓂᖅ); ᐊᒻᒪᓗ 
ᐃᓚᒋᔭᐅᖃᑦᑕᕐᓂᖅ (ᓲᕐᓗ, ᓈᓚᑦᑕᐅᓗᑎᒃ ᓄᑕᖅᑲᑦ ᑕᑯᓐᓇᒐᖏᑦ 
ᐊᒻᒪᓗ ᐃᑉᐱᒋᔭᐅᑦᓯᐊᕐᓗᑎᒃ ᐱᕙᓪᓕᐊᓂᕆᔭᖏᑦ 
ᐊᐅᓚᑦᓯᒍᓐᓇᕐᓯᕙᓪᓕᐊᓂᖏᑎᒍᑦ).90  

ᐊᕐᕌᒍᒥ ᓯᕗᓪᓕᕐᐹᖓᓂ, ᓄᓇᕗᒻᒥ ᐊᓪᓚᑉᕕᖓ ᑭᒡᒐᖅᑐᐃᔨ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑐᓴᓚᐅᖅᑐᖅ ᑖᒃᑯᓇᙵᓚᑦᑖᖅ 
ᒪᒃᑯᑦᑐᓂᒃ ᑲᒪᒋᔭᐅᒋᐊᖃᕐᓂᖓ ᖁᑦᓯᑐᒻᒪᕆᐅᔪᖅ ᐃᓅᓯᕐᒥᒃ 
ᑭᐱᓯᖃᑦᑕᕐᓂᖅ ᓄᓇᑦᑎᓐᓂ ᓯᕗᓪᓕᐅᔾᔭᐅᒋᐊᖃᕐᓂᖓᓂᒃ. 
ᐊᓪᓚᑉᕕᒃ ᑎᒍᓯᓯᒪᒻᒥᔪᖅ ᓴᖅᑮᓂᕐᒥᒃ ᖃᐅᔨᓴᕐᓂᕐᒥᒃ 
ᐱᑕᖃᐅᖅᑐᓂᒃ ᓄᑕᖅᑲᓄᑦ ᒪᒃᑯᑦᑐᓄᓪᓗ ᐱᓕᕆᐊᒃᓴᓂᒃ, 
ᐱᔨᑦᓯᕈᑎᓂᒃ, ᐊᒻᒪᓗ ᐃᓪᓗᓂᒃ ᓯᕗᓪᓕᕐᐹᖓᓂ ᐊᕐᕌᒍᒥ 

ᐋᖅᑭᒃᑕᐅᓯᒪᔪᖅ ᐃᒡᓗ 926, ᒪᓕᒐᓕᕆᔨᕐᔪᐊᒃᑯᑦ ᓄᓇᕗᒥᑦ ᐃᒡᓗᖓ ᒪᓕᒐᓕᕆᔨᕐᔪᐊᓄᑦ ᐊᑐᖅᑕᐅᖃᑦᑕᕐᑐᖅ ᓄᓇᕗᒥᑦ. 

ᐊᐅᓚᓕᖅᑎᓪᓗᒍ ᐃᑲᔫᑎᒃᓴᐅᓪᓗᓂ ᐊᔭᐅᖅᑐᐃᒍᑎᒥᓄᑦ 
ᐃᖅᑲᓇᐃᔮᒧᑦ, ᐃᓚᖓ ᐊᓪᓚᑉᕕᒃ ᐊᐅᓚᓪᓗᐊᑕᖅᑕᖓᓂ.91 
ᑭᒡᒐᖅᑐᐃᔪᖅ ᓄᑕᖅᑲᓂᒃ ᒪᒃᑯᑦᑐᓂᓪᓗ, ᓯᐅᕆ ᒪᒃᓂᐅ− ᒧᓚᒃ, 
ᑐᑭᓯᓚᐅᖅᑐᖅ ᐱᕙᓪᓕᐊᓂᖓᓂ ᑖᓐᓇ ᐊᑕᖏᖅᑐᒥᒃ 
ᑲᒪᒋᔭᐅᓇᓱᐊᕐᓂᖓ ᐊᐅᓚᑕᐅᓂᖓᓗ ᒪᒃᑯᑦᑐᓅᖓᔪᓂᒃ 
ᐱᓕᕆᐊᒃᓴᓂᒃ ᐱᔨᑦᓯᕈᑎᓂᓪᓗ ᓄᓇᕗᑦ ᒐᕙᒪᒃᑯᖏᓐᓂ 
ᐱᑕᖃᖅᑑᔮᓐᖏᑦᑐᖅ.92 

ᓄᓇᕗᒻᒥ ᐃᓅᓯᕐᒥᒃ ᑭᐱᓯᖃᑦᑕᓂᕐᒧᑦ ᓴᐳᔾᔨᒍᑎᒃᓴᓂ 
ᑐᑭᒧᐊᒍᑎᒃᓴᓄᑦ ᐱᓇᓱᐊᖃᑎᒌᑦ ᖃᐅᔨᓴᐃᓐᓇᓯᐊᕐᓂᐊᖅᑐᑦ 
ᑖᑦᓱᒥᖓ ᐊᓪᓚᑉᕕᒻᒥ ᑕᑯᓇᓱᐊᕐᓗᑎᒃ ᖃᓄᖅ ᐊᔭᐅᖅᑐ -
ᐃᖃᑦᑕᓂᐊᕐᒪᖔᖅ ᑭᒡᒐᖅᑐᐃᓂᒃᑯᑦ ᓄᑕᖅᑲᓂᒃ ᒪᒃᑯᑦᑐᓂᓪᓗ. 
ᐃᑲᔫᑎᖏᑦ ᐱᖕᒪᕆᐅᓂᐊᖅᑐᑦ ᐃᓘᓐᓈᓄᑦ ᑲᔪᓯᑦᓯᐊᕈᑎᒃᓴᖏᓐᓄᑦ 
ᐃᓅᓯᕐᒥᒃ ᑭᐱᓯᑦᑕᐃᓕᒪᓂᕐᒧᑦ ᓴᐳᔾᔨᓯᒪᓇᓱᐊᕐᓂᕐᒧᑦ ᓄᓇᑦᑎᓐᓂ. 
ᓄᑕᖅᑲᑦ ᖁᕕᐊᓇᓐᖏᑐᒃᑰᖃᑦᑕᕐᓯᒪᓂᖏᑦ, ᐃᓚᖃᖅᑐᑎᒃ 
ᖁᑦᓯᑦᑐᒥᒃ ᐃᓅᓯᖏᓐᓂ ᐊᔾᔨᐅᖏᑎᑕᐅᓂᕐᒧᑦ ᐊᒻᒪᓗ 
ᐊᑐᐃᓐᓇᖃᑦᓯᐊᓐᖏᓗᐊᕐᓂᕐᒧᑦ ᐱᔨᑦᓯᕈᑎᓂᒃ, ᐃᑲᔪᑎᓂᕐᓗᑦᑐᖅ 
ᖁᑦᓯᓗᐊᕐᓂᖓᓄᑦ ᐃᓅᓯᕐᒥᒃ ᑭᐱᓯᓂᐅᓴᖃᑦᑕᓂᕐᒧᑦ ᓄᓇᕗᒻᒥ. 
ᐊᓪᓚᑉᕕᒃ ᐱᖕᒪᕆᐊᓘᔪᒥᒃ ᐱᓇᓱᐊᒐᑦᓴᓕᒃ ᐋᖅᑭᑦᓱᐃᓂᕐᒥᒃ 
ᐋᖅᑭᐅᒪᓂᕐᓴᒥᒃ ᑲᒪᒋᔭᖃᕐᓂᕐᒧᑦ ᐊᐅᓚᑦᓯᒍᑎᒃᓴᓂᒃ ᐱᔨᑦᓯᕈᑎᓂᒃ 
ᐋᖅᑭᐅᒪᔾᔪᑎᒃᓴᓂᒃ ᐱᔭᕐᓃᑦᑐᓂᒃ ᐊᑦᓱᕈᕐᓇᖅᑐᒃᑰᕈᑕᐅᕙᑦᑐᓂᒃ 
ᓄᓇᕗᒻᒥ ᐃᓚᒌᓄᑦ ᐊᒻᒪᓗ ᐃᑲᔪᓂᕐᓘᑕᐅᖏᓐᓇᐸᑦᑐᓂᒃ 
ᐃᓅᓯᕐᒥᒃ ᑭᐱᓯᑐᐃᓐᓇᕆᐊᖃᕐᓂᕐᒧᑦ. 

ᓄᑕᖅᑲᓂᒃ ᒪᒃᑯᑦᑐᓂᓪᓗ ᐃᑲᔪᖅᑏᑦ ᑲᓇᑕᓕᒫᒥ 
ᑲᔪᓯᐊᓂᖃᑦᓯᐊᖃᑦᑕᕐᓯᒪᔪᑦ ᑲᔪᖏᕐᓴᐅᑎᓂᒃ ᐊᑕᖐᓕᒫᖅᑐᓂᒃ 
ᑲᔪᓯᑎᑦᓯᓇᓱᐊᕐᓂᕐᒧᑦ ᓄᓇᕐᔪᐊᒥ ᑲᑎᒪᔨᖏᑕ ᐊᖏᕈᑎᓕ -
ᐊᕆᓯᒪᔭᖏᓐᓂᒃ ᐱᔪᓐᓇᐅᑎᖏᓐᓄᑦ ᓄᑕᖅᑲᑦ. ᕗᑎᔅ ᑲᓚᒻᕕᐊᒥ 
ᑭᒡᒐᖅᑐᐃᔪᖅ ᓄᑕᖅᑲᓂᒃ ᒪᒃᑯᑦᑐᓂᓪᓗ ᑎᑎᕋᓚᐅᖅᑐᖅ ᐅᓂᒃᑳᓂ 
ᐆᑦᑑᑉᕙ 2016-ᒥ ᐅᔾᔨᓇᕐᓯᑎᑦᓯᓪᓗᓂ ᖁᐊᖅᓵᕐᓇᕆᐊᖓ 
ᐊᒥᓲᓗᐊᓕᕐᓂᖏᓐᓄᑦ ᓄᑕᖅᑲᑦ ᒪᒃᑯᑦᑐᓪᓗ ᐸᖅᑭᔭᐅᔪᑦ 
ᐊᕕᑦᑐᕐᓯᒪᓃᑦ ᒐᕙᒪᖏᓐᓄᑦ − ᐃᓚᒋᔭᐅᓪᓗᓂ ᓈᖕᒪᖏᑦᑐᕐᔪ -
ᐊᒻᒪᕆᐊᓘᔪᖅ ᐊᒥᓲᓂᖏᑦ ᓄᓇᖃᖅᑳᕐᓯᒪᔪᑦ ᓄᑕᖅᑲᑦ  
ᒪᒃᑯᑦᑐᓪᓗ − ᓄᓕᐊᓂᕐᓗᓂᒃᑯᑦ ᐱᔭᕋᑕᐅᖃᑦᑕᕐᓯᒪᔪᑦ.93  

ᕗᑎᔅ ᑲᓚᒻᕕᐊᒥ ᑭᒡᒐᖅᑐᐃᔪᖅ ᕿᒥᕐᕈᓚᐅᖅᑐᖅ 145 
ᐅᓂᒃᑳᓂᒃ ᓄᓕᐊᕐᓂᒃᑯᑦ ᐋᓐᓂᑎᖅᑕᐅᓯᒪᓂᖏᓐᓂᒃ 121 ᓄᑕᖅᑲᑦ 
ᒪᒃᑯᑦᑐᓄᓪᓗ ᐸᖅᑭᔭᐅᔪᑦ ᐱᓕᕆᒡᕕᖓ ᓄᑕᖅᑲᓄᑦ ᐃᓚᒌᓄᓪᓗ 
ᒪᑭᑉᐸᓪᓕᐊᑎᑕᐅᓇᓱᐊᕐᕕᖓᓂ ᐊᒻᒪᓗ ᐊᕕᑦᑐᕐᓯᒪᓂᕐᒥ 23 

ᑎᓕᔭᐅᓯᒪᔪᑦ ᓄᓇᖃᖅᑳᕐᓯᒪᔪᑦ ᑎᒥᖁᑎᖏᓐᓂ ᐊᑯᓐᓂᖏᓐᓂ 
2011 ᐊᒻᒪᓗ 2014. 2/3−ᑲᓴᖏᑦ ᐱᓂᕐᓗᑦᑕᐅᓯᒪᔪᑦ 
ᕿᒥᕐᕈᔭᐅᑎᓪᓗᒋᑦ ᓄᓇᖃᖅᑳᕐᓯᒪᔫᓚᐅᖅᑐᑦ ᑖᒃᑯᐊᖑᒐᓗ -
ᐊᕐᒥᑎᓪᓗᒋᑦ ᓄᓇᖃᖅᑳᕐᓯᒪᔪᑦ ᓄᑕᖅᑲᑦ ¼-ᑐᐃᓐᓇᐅᓪᓗᑎᒃ 
ᒪᒃᑯᑦᑐᑦ ᑎᒍᐊᓐᖑᐊᕆᔭᐅᕙᑦᑐᑦ ᕗᑎᔅ ᑲᓚᒻᕕᐊᒥ.94 
ᐅᓂᒃᑳᕆᔭᐅᔪᖅ ᑖᒃᑯᓇᓂ ᕗᑎᔅ ᑲᓚᒻᕕᐊ ᒥᓂᔅᑕᖓ ᓄᑕᖅᑲᓄᑦ 
ᐃᓚᒌᓄᓪᓗ ᒪᑭᑉᐸᓪᓕᐊᑎᑦᓯᓇᓱᐊᕐᕕᒻᒥ ᑎᓕᔭᐅᓯᒪᓪᓗᓂ 
ᑎᒥᐅᔪᖅ ᓴᐳᔾᔨᓯᒪᓐᖏᓐᓂᖓᓄᑦ ᐱᕋᔭᑕᐅᑐᐃᓐᓇᕆ -
ᐊᖃᕐᓂᕐᐸᐅᔪᓂ ᐃᓅᖃᑎᑦᑎᓐᓂ, ᐃᓚᒋᔭᐅᓪᓗᑎᒃ 
ᐊᔪᐃᓐᓈᖃᕐᓂᖅ ᐱᓕᕆᒡᕕᖓ “ᓴᖅᑮᖁᓪᓗᒍ ᑲᔪᓯᑎᑦᓯᓗᓂᓗ 
ᐊᕙᖕᒧᓕᖓᔪᓂᒃ ᑐᑭᒧᐊᒍᑎᒃᓴᓂᒃ ... ᐋᖅᑭᑦᓱᐃᒍᑎᒃᓴᓂᒃ 
ᓄᓕᐊᕐᓂᒃᑯᑦ ᐋᓐᓂᑎᑦᑕᐅᖃᑦᑕᖅᑐᓂᒃ ᓄᑕᖅᑲᓂᒃ ᒪᒃᑯᑦᑐᓂᓪᓗ 
ᐸᖅᑭᔭᐅᔪᓂᒃ, ᐱᓗᐊᖅᑐᒥ ᑐᕌᖓᔪᑦ ᓄᓕᐊᕐᓂᒃᑯᑦ 
ᐋᓐᓂᑎᖅᑕᐅᖃᑦᑕᕐᓂᖏᑦ ᓄᓇᖃᖅᑳᕐᓯᒪᔪᑦ ᓂᕕᐊᕐᓯᐊᑦ”95  
ᐅᓂᒃᑳᑦ ᑎᑉᕗᐊᕆᓯᒪᔪᑦ ᑲᓇᑕᒥ ᐊᐃᕙᓂᕐᒥᒃ ᐊᒻᒪᓗ 
ᐊᖏᕈᑎᒋᔭᐅᒋᐊᖃᕐᓂᖓᓂᒃ ᐊᐅᓚᔾᔭᐃᒍᑎᒃᓴᒧᑦ ᒥᓂᔅᑕᖓᓄᑦ 
ᐃᓄᓕᕆᔨᑐᒃᑲᑦ ᐃᖅᑲᓇᐃᔭᖃᑎᖃᕐᓗᓂ ᑲᓇᑕᒥ 
ᐊᕕᑦᑐᕐᓯᒪᓂᕐᓂᒃ ᐊᒻᒪᓗ ᐅᑭᐅᖅᑕᖅᑐᒥ ᒥᓂᔅᑕᐅᑎᓂᒃ 
ᐃᓄᓕᕆᔨᒃᑯᓐᓄᑦ “ᐋᖅᑭᒋᐊᖅᑕᐅᒋᐊᖃᒻᒪᕆᓐᓂᖓᓂᒃ 
ᐊᐅᓚᑦᓯᒍᑕᐅᔪᖅ.”96  

ᑖᒃᑯᐊᖑᑎᓪᓗᒋᑦ ᓴᖅᑭᔮᖅᑐᑦ, ᖁᑦᓯᑐᒻᒪᕆᐅᓂᖓ ᐃᓄᐃᑦ 
ᐸᖅᑭᔭᐅᔪᑦ ᐊᔾᔨᐸᓗᖓᓂᒃ ᐊᑐᖃᑦᑕᖅᑐᑦ ᖁᕕᐊᓇᙱᑐᒃᑯᑦ 
ᐋᓐᓂᖅᑎᖅᑕᐅᓂᒃᑯᑦ, ᑕᐃᒪᐃᒻᒪᑦ ᐱᓗᖅᑯᑕᐅᒋᐊᒃᑲᓐᓂᖃᑦᑕᖅᑐᖅ 
ᐃᓅᓯᕐᒥᒃ ᑭᐱᓯᑐᐃᓐᓇᕆᐊᖃᕐᓂᕐᒧᑦ, ᓴᖅᑭᔮᕈᑕᐅᔪᖅ 
ᐃᑲᔫᑎᒍᓐᓇᖅᑐᓂᒃ ᓄᑕᖅᑲᓄᑦ ᒪᒃᑯᑦᑐᓄᓪᓗ ᐃᑲᔪᖅᑎᖃᕆ -
ᐊᖃᕐᓂᕐᒥᒃ ᓄᓇᕗᒻᒥ. ᐋᑐᕚᒦᑦᑐᖅ ᐃᓄᐃᑦ ᓄᓇᖓᓄᑦ 
ᑲᑐᔾᔨᖃᑎᒌᖏᑦ, ᑐᓐᖓᓱᑉᕕᖓ ᐃᓄᐃᑦ, ᒥᑦᓴᐅᓴᑦᓯᒪᔪᖅ 
ᐋᑐᕚᒦᓐᓇᖅ, ᐅᓄᕐᓂᕐᓴᐅᔪᑦ 250 ᐃᓄᐃᑦ ᓄᑕᖅᑲᑦ ᐋᑐᕚᒥ 
ᓄᑕᖅᑲᓄᑦ ᐃᑲᔪᖅᑕᐅᕕᒃ ᓴᓴᐃᔭᑎᒃᑯᓐᓅᖅᑕᐅᖃᑦᑕᕐᓯᒪᔪᑦ 
ᑕᓪᓕᒪᓂᒃ ᐊᕐᕌᒎᓚᐅᖅᑐᓂᒃ ᐊᒃᑐᐊᔪᓂᒃ ᑕᒪᒃᑯᓄᖓ 
ᐊᖅᓵᖅᓯᓯᒪᒍᑕᐅᑲᐃᓐᓇᓂᕐᒧᑦ, ᐊᑯᓂᐅᙱᑦᑐᒧᑦ ᐊᑯᓂᐅᔪᒧᓪᓗ 
ᑎᒍᐊᙳᐊᕆᔭᐅᓂᕐᒧᑦ, ᑎᒍᖅᑕᕇᔭᐅᓂᕐᒧᓪᓗ.97   

ᑲᓇᑕᓕᒫᒥ ᐃᓄᐃᑦ ᐃᓅᓯᕐᒥᒃ 
ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᓂ 
ᑐᑭᒧᐊᒍᑎᒃᓴᖅ 
ᑲᓇᑕᓕᒫᒥ ᐃᓄᐃᑦ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 
ᓴᐳᔾᔨᓯᒪᒍᑎᒃᓴᓂᒃ ᑐᑭᒧᐊᒍᑎᒃᓴᑦ (NISPS) ᓴᖅᑭᓚᐅᖅᑖ  
ᐃᓄᐃᑦ ᑕᐱᕇᑦ ᑲᓇᑕᒥ (ITK) ᔪᓚᐃ 2016-ᒥ.98 ᑖᒃᑯᐊ NISPS 
ᐱᕚᓪᓖᓯᒪᔪᑦ ᑐᑭᓯᒪᖃᑎᒌᓐᓂᕐᒧᑦ ᐃᓗᓕᖏᓐᓂᒃ ᐊᒻᒪᓗ 
ᐱᓗᖅᑯᑕᐅᕙᑦᑐᓂᒃ ᐅᓗᕆᐊᓇᖅᑐᒦᓐᓂᕐᒧᑦ ᐃᓅᓯᕐᒥᒃ 
ᑭᐱᓯᖃᑦᑕᕐᓂᖏᓐᓄᑦ ᐃᓄᐃᑦ ᓄᓇᓕᖏᓐᓂ ᐊᒻᒪᓗ ᑐᑭᒧᐊ -
ᒍᑕᐅᓪᓗᑎᒃ ᐊᑐᐊᒐᕐᓄᑦ ᐊᕕᑦᑐᕐᓯᒪᓂᕐᓂ ᐊᒻᒪᓗ ᑲᓇᑕᓕᒫᒥ 
ᖃᐅᔨᔭᐅᓯᒪᔪᒃᑯᑦ ᐊᐅᓚᑦᓯᔾᔪᑕᐅᔪᓂ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 
ᓴᐳᔾᔨᓯᒪ ᒍᑎᒃᓴᓄᑦ. ᓇᓗᓇᐃᕐᓯᓯᒪᔪᖅ ᐊᑐᖅᑕᐅᖃᑦᑕᕐᓯᒪᔪᓂᒃ 
ᐃᓗᓕᖏᓐᓂ ᐃᓅᓯᒃᒥᒃ ᑭᐱᓯᖃᑦᑕᕐᓯᒪᓂᖏᓐᓂ ᐃᓄᐃᑦ ᐊᒻᒪᓗ 
ᐊᑦᓱᕈᓐᓇᑐᒃᑰᕈ ᑕᐅᖏᓐᓇᖅᑐᓂᒃ ᐃᓄᐃᑦ ᓄᓇᓕᖏᓐᓄᑦ 
ᖃᐅᔨᓴᖅᑎᓄᑦ ᑲᓱᖅᑎᑕᐅᓯᒪᔪᒥᒃ ᐃᓅᓯᕐᒥᒃ ᑭᐱᓯᑐᐃᓐᓇᕆ -
ᐊᖃᕐᓂᕐᒧᑦ. NISPS ᐱᕚᓪᓕᕈᑎᒃᓴᐅᔪᖅ ᐊᑐᖃᑎᒌᖃᑦᑕᕐᓂᖅ 
ᐱᐅᓂᕐᐹᓂᒃ ᐊᑐᖅᑕᐅᔪᓂᒃ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 
ᓴᐳᔾᔨᓯᒪᒍᑎᓂᒃ, ᐊᖏᖅᑕᐅᓯᒪᔪᖅ ᐊᑐᐃᓐᓇᖃᖅᑎᑦᓯᓂᕐᒥᒃ 
ᐱᓕᕆᔾᔪᑎᒃᓴᓂᒃ ᖃᐅᔨᓴᕈᑎᓄᑦ ᐊᑐᖅᑕᐅᔪᓂᒃ, ᐃᑲᔫᑎᔪᓂᒃ 
ᐃᓄᓐᓄᑦ−ᓯᕗᓕᖅᑕᐅᖏᓐᓇᖅᑐᓂᒃ ᖃᐅᔨᓴᕐᓂᕐᒥᒃ, 
ᓯᕗᓕᕐᓂᐊᖅᑐᓂᒃ ᐊᑐᐃᓐᓇᖃᖅᑎᑦᓯᓂᖅ ᐊᒻᒪᓗ ᐱᓇᓱᐊᖃᑎ -
ᒌᓐᓂᕐᒥᒃ ᐊᑐᐊᒐᓕᐅᕐᓂᕐᒧᑦ ᐃᑲᔫᑎᓂᒃ ᐃᓅᓯᕐᒥᒃ 
ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᓂᒃ, ᐊᒻᒪᓗ ᑐᕌᖓᔪᓂᒃ 
ᖃᓄᐃᙱᑦᓯ ᐊᑲᓐᓂᕈᑎᒃᓴᖏᓐᓂᒃ ᓄᑕᖅᑲᑦ ᒪᒃᑯᑦᑐᓪᓗ 
ᑐᙵᕕᒃᓴᒥᒃ ᒪᑭᒪᔪᓂᒃ ᐃᓅᖃᑎᒌᑦᓯᐊᓂᕐᒧᑦ. ᑎᑎᕋᕐᓯᒪᔪᓂ 
ᓇᓗᓇᐃᔭᖅᑕᐅᓯᒪᔪᑦ ᐅᑯᐊ ᐊᕐᕕᓂᓖᑦ ᓯᕗᓪᓕᐅᔾᔭᐅᔭᕆᐊᓖᑦ 
ᐊᐅᓚᔾᔭᐃᒋᐊᕈᑎᒃᓴᓄᑦ: 

1. ᐃᓅᖃᑎᒌᑦ ᐊᔾᔨᒌᑎᑕᐅᓂᖏᓐᓄᑦ ᓴᖅᑮᓂᖅ 
2. ᓴᖅᑮᓂᖅ ᐃᓕᖅᑯᓯᒃᑯᑦ ᑲᔪᓯᓂᕐᒥᒃ  
3. ᐱᕈᕐᓴᐃᓯᐊᕐᓂᖅ ᖃᓄᐃᙱᓯᐊᖅᑐᓂᒃ ᐃᓄᓐᓂᒃ ᓄᑕᖅᑲᓂᒃ 
4. ᐊᑐᐃᓐᓇᖃᖅᑎᓯᑦᓯᐊᕐᓂᖅ ᐊᓂᐃᒍᑎᒃᓴᖏᓐᓂᒃ 

ᐃᓱᒪᒃᑰᖅᑐᓄᑦ ᐱᔨᑦᓯᕈᑎᓂᒃ ᐃᓄᓐᓄᑦ 
5. ᐊᓂᒍᐃᑎᑦᓯᕙᓪᓕᐊᓂᖅ ᒪᒥᓴᕐᓂᒃᑯᑦ 

ᑲᑉᐱᐊᓱᐊᖃᑦᑕᕐᓯᒪᓂᐅᔪᓂᒃ ᕿᑦᓵᓇᖅᑐᑯᓪᓗ 
6. ᐊᐅᓚᒍᑕᐅᓗᓂ ᐃᓄᐃᑦ ᖃᐅᔨᒪᓂᖓ ᒫᒃᑐᓂᖏᑎᒍᑦ ᐊᒻᒪᓗ 

ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᓂᒃ 
 
ᐊᑐᓂᑦ ᓯᕗᓪᓕᐅᔾᔭᐅᔭᕆᐊᓖᑦ ᐃᓗᓕᓖᑦ ᓇᓗᓇᐃᕐᓯᒪᔪᓂᒃ 
ᐱᓇᓱᐊᒐᑦᓴᓂᒃ ᐊᐅᓚᒍᑎᒃᓴᓂᓪᓗ ITK−ᑯᓐᓄᑦ 
ᓇᓗᓇᐃᖅᑕᐅᓯᒪᔪᓂᒃ ᐋᖅᑭᒍᑎᒃᓴᓂᒃ ᐱᓗᖅᑯᑕᐅᕙᑦᑐᓂᒃ 

ᐃᓅᓯᕐᒥᒃ ᑭᐱᓯᓂᕐᒧᑦ.99 ᐊᐅᓚᔾᔭᐃᒍᑎᒃᓴᓃᖃᑕᐅᔪᑦ ᓴᖅᑮᓂᖅ 
ᐃᓄᓐᓅᖓᔪᓂᒃ ᐊᓯᖏᓐᓅᖏᑦᑐᖅ ᐃᑲᔫᑎᒃᓴᓂᒃ ᐃᓕᖅᑯᓯᒃᑯᑦ 
ᐊᑦᑕᓇᐃᕐᓯᒪᓂᕐᒧᑦ ᐊᒻᒪᓗ ᖁᐊᖅᓵᓇᖅᑐᒃᑯᑦ ᑐᓴᐅᒪᓗᑎᒃ 
ᐸᖅᑭᑦᓯᒍᑎᒃᓴᓂᒃ (ᓯᕗᓪᓕᐅᔾᔭᐅᔭᕆᐊᓕᓐᓂ 2); ᑐᑭᓯᑎᑦᓯᒋᐊᕐᓂᖅ 
ᐊᒃᑐᐊᓂᖓᓂᒃ ᓄᑕᕋᐅᓪᓗᑎᒃ ᑲᑉᐱᐊᓱᐊᖃᑦᑕᕐᓯᒪᔪᑦ ᐊᒻᒪᓗ 
ᐱᓗᖅᑯᑕᐅᒋᐊᖓ ᐃᓅᓯᕐᒥᒃ ᑭᐱᓯᑐᐃᓐᓇᕆᐊᖃᕐᓂᕐᒧᑦ 
ᐱᕈᕐᓯᒪᓕᕈᑎᒃ (ᓯᕗᓪᓕᐅᔾᔭᐅᔭᕆᐊᓕᓐᓂ 3); ᐊᒻᒪᓗ ᓴᖅᑮᓂᖅ 
ᐊᑐᕋᑦᓴᓂᒃ ᑐᑭᒧᐊᒍᑎᒃᓴᖏᓐᓂᒃ ᓄᓇᓖᑦ ᖃᓄᐃᓕᐅᕈᑎᒃᓴᓂᒃ 
ᐃᓅᓯᕐᒥᓂᒃ ᑭᐱᓯᔪᖃᓚᐅᖅᑎᓪᓗᒍ, ᐃᓚᒋᔭᐅᓪᓗᓂ 
ᑭᒃᑯᑐᐃᓐᓇᕐᓄᑦ ᑐᓴᕋᑦᓴᑎᒎᖅᑕᐅᓂᖓ, ᐊᒻᒪᓗ ᑐᕌᖓᖃᕐᓗᓂ 
ᓴᖅᑭᔮᖅᑎᑕᐅᖃᑦᑕᕐᓂᖓ ᐃᑯᓪᓚᕆᐊᖅᑕᐅᓗᓂ 
(ᓯᕗᓪᓕᐅᔾᔭᐅᔭᕆᐊᓕᓐᓂ 5). 

ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᒃᑯᑦ ᑲᓇᑕᒥ ᑐᓂᓯᓚᐅᖅᑐᑦ  
$9 ᒥᓕᔭᓂᒃ ᐊᑐᕋᑦᓴᓂᒃ ᐱᖓᓱᓄᑦ ᐊᕐᕌᒍᓄᑦ ᐃᑲᔫᑎᒃᓴ -
ᐅᖁᓪᓗᒋᑦ ᑲᔪᓯᑎᑕᐅᓂᖓᓄᑦ ᑐᑭᒧᐊᒍᑎᒃᓴᖅ. ᑖᒃᑯᐊ ᐊᑐᕋᑦᓴᑦ 
ᐊᑐᖅᑕᐅᓂᐊᖅᑐᑦ ITK−ᑯᓐᓄᑦ ᐸᕐᓇᐅᑕᐅᓗᑎᒃ, ᖃᐅᔨᒪᑎᑦᓯ -
ᓇᓱᐊᕐᓂᕐᒧᑦ, ᐊᒻᒪᓗ ᑐᑭᓯᑎᑦᓯᓇᓱᐊᕐᓂᕐᒥᒃ ᐃᓅᓯᕐᒥᒃ 
ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᓂᒃ. ITK-ᑯᑦ ᓯᕗᓕᖅᑕᖓ 
ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᐅᖑᒪᑦᓯᔾᔪᑎᓂᒃ ᐃᓕᓐᓂᐊᑎᑦᓯᓂᖅ, 
ᐱᕚᓪᓕᕈᑎᒃᓴᓂᒃ ᐃᓱᒪᒃᑯᑦ ᐋᓐᓂᐊᕈᑎᓕᓐᓄᑦ ᐱᔨᑦᓯᕈᑎᓂᒃ, 
ᐱᕚᓪᓕᕈᑎᒃᓴᓂᒃ ᓯᐊᒻᒪᑎᑦᓯᑲᓐᓂᕈᑎᒃᓴᓂᓪᓘᓐᓃᑦ ᓄᑕᕋᑦ 
ᒥᑭᓂᖏᓐᓂᒃ ᐃᓕᓐᓂᐊᑎᑦᓯᒍᑎᒃᓴᓂᒃ, ᐊᒻᒪᓗ ᓴᖅᑮᓂᕐᒥᒃ 
ᑮᓇᐅᔭᓂᒃ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᓂᒃ, 
ᐱᓕᕆᐊᒃᓴᓂᒃ, ᐊᒻᒪᓗ ᐱᓇᓱᐊᒐᑦᓴᓂᒃ ᐊᐅᓚᑕᐅᔪᓂᒃ ITK−ᑯᓐᓄᑦ 
ᐊᒻᒪᓗ ᐊᓪᓚᐃᑦ ᐃᓄᐃᑦ ᐃᖢᐊᕐᓴᐃᔾᔪᑎᓄᑦ ᑐᑦᑕᕐᕕᖓᓄᑦ. 

NISPS ᐊᐅᓚᑦᓯᔪᑦ ᓯᕗᓪᓕᕐᒥ ᖃᐅᔨᔭᐅᒋᐊᙵᓕᖅᑐᓄᑦ 
ᑲᒪᒋᐊᕈᑎᒃᓴᓂᒃ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᓂᒃ 
ᐃᓄᐃᑦ ᓄᓇᖓᓄᑦ. ᐃᑲᔫᑎᓕᒻᒪᕆᒃ ᐊᑐᕋᑦᓴᓕᐊᖑᓯᒪᔪᖅ 
ᐊᐅᓚᔾᔭᐃᒋᐊᕐᓂᕐᒧᑦ ᒫᓐᓇ ᐊᑐᓕᖅᑎᑕᐅᕙᓪᓕᐊᔪᖅ ᑲᓇᑕᒥ 
ᐃᓄᐃᑦ ᑲᑎᒪᔨᕋᓛᖏᑎᒍᑦ ᐋᓐᓂᐊᖅᑐᓕᕆᓂᕐᒧᑦ. ᐃᓄᐃᑦ 
ᓄᓇᖏᓐᓄᑦ ᒫᓐᓇ ᐊᑐᖅᑕᐅᓕᖅᑐᖅ ᒐᕙᒪᑐᖃᒃᑯᑦ ᑮᓇᐅᔭᓖᒋ -
ᐊᙵᕈᑎᒋᓚᐅᖅᑕᖏᑦ ᐋᖅᑭᑦᓯᒪᒍᑎᒃᓴᓄᑦ ᑲᔪᓯᑎᑦᓯᒍᑎᒃᓴᓄᓪᓗ 
ᓄᓇᓕᓐᓃᑦᑐᑦ ᐊᐅᓚᑕᖏᓐᓄᑦ ᐱᔨᑦᓯᕈᑎᖏᓐᓄᓪᓗ 
ᖃᐅᔨᓴᐅᔭᓯᒪᔪᓂ ᓇᓗᓇᐃᔭᖅᑕᐅᓯᒪᓪᓗᑎᒃ NISPS−ᓃᑦᑐᑦ. 

ᑲᓇᑕᓕᒫᒥ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᑦ 
ᓴᖅᑭᔮᖅᑎᑕᐅᓯᒪᔪᑦ ᐱᓕᕆᔨᓪᓗᐊᑕᐅᓂᖏᓐᓂᒃ ᐃᑯᓪᓚᑎᑦᓯᓇ ᓱ -
ᐊᕐᓂᕐᒧᑦ ᐃᓅᓯᕐᒥᒃ ᑭᐱᓯᖃᑦᑕᓂᕐᒥᒃ.100 ᓯᓚᕐᔪᐊᒥ ᐋᓐᓂᐊᖅᑐ -
ᓕᕆᓂᕐᒧᑦ ᑲᑐᔾᔨᖃᑎᒌᑦ ᐅᖃᐅᔾᔨᓯᒪᔪᑦ ᑕᒪᐃᓐᓂᒃ ᓄᓇᓕᕐᔪᐊᓂᒃ 
ᐋᖅᑭᑦᓱᐃᖁᓪᓗᒋᑦ ᐊᑕᖏᖅᑐᓂᒃ ᓴᐳᔾᔨᓯᒪᒍᑎᒃᓴᓄᑦ ᑐᑭᒧᐊ -
ᒍᑎᒃᓴᓂᒃ ᐊᔾᔨᒌᙱᑦᑐᓂ − ᐱᓕᕆᒡᕕᐅᔪᓂ ᐃᖢᐊᕐᓴᐃᓂᕐᒧᑦ 
ᐊᑐᖅᑕᐅᖃᑦᑕᖅᑐᓂ.101 ᑲᓇᑕᒥ, ᑯᐸᐃᒃ (ᓄᓇᕕᒃ ᐃᓚᐅᑎᑕᐅᒐᓂ) 

ᐃᓅᓯᕐᒥᒃ  
ᖁᓚᓕᔪᐃᓐᓂᖅ

3 7

ᐊᖅᓴᕐᓃᑦ ᐊᑯᓐᓈᕿᔪᓄᑦ ᐃᓕᓐᓂᐊᕐᕕᐅᑉ ᓯᓱᕋᕐᕕᖓᓂ ᐃᖃᓗᓐᓂ.   ᐊᔾᔨᓕᐅᒐᖓ: ᑕᔅᑎᓐ ᐸᑖ  

ᑲᑕᑦᑎᑦᓯᓚᐅᖅᑐᑦ ᐃᓅᓯᕐᒥᒃ ᑭᐱᓯᖃᑦᑕᕐᓂᐅᔪᓂᒃ ᐊᑉᕙᖏᓐᓂᒃ 
ᐊᑯᓐᓂᖏᓐᓂ 1999 ᐊᒻᒪᓗ 2015 ᑲᑐᔾᔨᓂᕐᒥᒍᑦ ᐃᓅᓯᕐᒥᒃ 
ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᓇᓱᐊᕈᑎᒃᓴᓕᐅᕐᓯᒪᓪᓗᑎᒃ 
ᑲᔪᓯᔪᓐᓇᖅᑎᑕᐅᓪᓗᑎᒃ ᑐᑭᒧᐊᒍᑎᒃᓴᓕᐅᕐᓯᒪᓂᕐᒥᒍᑦ.102 
ᐱᓇᓱᐊᖁᔩᓐᓇᖅᑐᑦ ᑲᓇᑕᒥ ᑲᓇᑕᓕᒫᒧᑦ ᐃᓅᓯᕐᒥᒃ ᑭᐱᓯᑦᑕᐃ -
ᓕᓂᕐᒧᑦ ᓴᐳᔾᔨᓯᒪᓂᕐᒧᑦ ᑐᑭᒧᐊᒍᑎᒃᓴᓂᒃ ᑲᓇᑕᒥᐅᓕᒫᓄᑦ 
ᐊᑕᖐᔪᓂᒃ.103  

ᒐᕙᒪᒃᑯᑦ ᐃᖢᐊᕐᓴᐃᔩᑦ ᑎᒥᖓ ᑲᓇᑕᒥ ᓴᖅᑮᓚᐅᖅᑐᖅ 
ᒐᕙᒪᑐᖃᒃᑯᑦ ᐋᖅᑭᑦᓯᒪᔭᖓ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 
ᓴᐳᔾᔨᓯᒪᒍᑎᒃᓴᑦ ᓅᕙᐃᒻᕙ 2016-ᒥ ᑭᓯᐊᓂ ᑎᑭᐅᑎᓚᐅᙱᑦᑐᑦ 
ᐋᖅᑭᑦᓱᐃᓂᕐᒥᒃ ᑲᓇᑕᓕᒫᒥ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 
ᓴᐳᔾᔨᓯᒪᒍᑎᒃᓴᓄᑦ ᑐᑭᒧᐊᒍᑎᒃᓴᓂᒃ.104 ᐋᖅᑭᑦᓯᒪᔭᖓᓄᑦ 
ᐃᓚᓕᐅᔾᔭᐅᓯᒪᓐᖏᑦᑐᑦ ᑐᕌᒐᑦ, ᐱᑉᕕᒃᓴᖃᖅᑎᑕᐅᓂᖏᑦ, 
ᐅᑉᕙᓘᓐᓃᑦ ᓇᓗᓇᐃᕐᓯᒪᔪᓂᒃ ᐊᐅᓚᔾᔪᑎᒃᓴᑦ ᐃᑯᓪᓚᑎᑦᓯᒐᓱ -
ᐊᕈᑎᒃᓴᓅᖓᔪᑦ ᐃᓅᓯᕐᒥᒃ ᑭᐱᓯᓂᕐᒥᒃ ᐊᒻᒪᓗ ᑎᓕᓯᔾᔪᑕᐅ -
ᓯᒪᙱᑦᑐᑦ ᐱᓕᕆᐊᒃᓴᓂᒃ ᐅᓄᖅᑐᓄᑦ−ᐊᐅᓚᑦᓯᖃᑦᑕᖅᑐᓄᑦ 

ᐊᐅᓚᔾᔭᐃᒍᑎᒃᓴᓂᒃ.105 ᐊᐅᓚᑦᓯᖁᔨᔾᔪᑏᑦ ᐱᓕᕆᖃᑎᒌᒍ -
ᑕᐅᖁᓪᓗᒋᑦ, ᖃᐅᔨᓴᕐᓂᕐᒧᑦ, ᓈᖕᒪᓂᕐᐹᒃᑯᑦ ᐊᐅᓚᑦᓯᓂᖅ 
ᐊᔪᑐᐃᓐᓇᕆᐊᓖᑦ ᓯᕗᓕᕐᓂᕐᒥᒃ ᑲᓇᑕᓕᒫᒥ ᐃᑯᓪᓚᑎᑦᓯᓇᓱ -
ᐊᕈᑎᓄᑦ ᐃᓅᓯᕐᒥᒃ ᑭᐱᓯᖃᑦᑕᓂᕐᒧᑦ, ᑖᓐᓇ ᓇᓗᓇᐃᕈᑕᐅᔪᖅ 
ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᖅ ᒐᕙᒪᑐᖃᒃᑯᓐᓄᑦ 
ᓯᕗᓪᓕᐅᔾᔭᐅᔭᕆᐊᖃᖅᑐᖁᔭᐅᓐᖏᓐᓂᖓᓂᒃ. ᑖᓐᓇ ᑲᖐᓇᖅᑐᖅ 
ᓈᖕᒪᙱᒋᐊᖓ ᐃᓄᐃᑦ ᐊᒻᒪᓗ ᓄᓇᖃᖅᑳᕐᓯᒪᔪᑦ ᓄᓇᓕᖏᓐᓄᑦ. 
 
ᓇᖕᒥᓂᖅ ᑲᒪᒋᐊᕐᓂᖅ ᐃᑲᔫᑎᒃᓴᓂᒃ 
ᓄᑕᖅᑲᓂᒃ ᐃᓚᖏᓐᓂᓪᓗ 
ᐊᑐᕋᑦᓴᓕᐅᕐᓂᖅ ᐃᓗᓯᖏᓐᓄᑦ ᐊᒻᒪᓗ ᖃᓄᐃᙱᑦᓯᐊᕈ -
ᑎᒃᓴᖏᓐᓄᑦ ᓄᓇᕗᒻᒥ ᐃᓄᐃᑦ, ᐱᓗᐊᖅᑐᒥ ᓄᑕᖅᑲᑦ 
ᐱᒋᐊᓕᓵᖅᑎᓪᓗᒋᑦ ᐃᓅᓯᕐᒥᓂ, ᐃᑉᐱᓇᖅᑐᖅ ᑲᒪᒋᔭᐅᓂᖓ 
ᓇᑲᑦᓯᖃᑦᑕᖅᑐᑦ ᐅᑎᖅᑖᕆᔭᓂᒃ ᐃᓅᓯᖃᕐᓂᕐᒧᑦ ᐱᐅᓐᖏᑦᑐᒥᒃ 
ᐊᒻᒪᓗ ᐊᑦᓱᕉᓐᓂᖓᓇᖅᑐᒥᒃ ᖃᐅᔨᒪᔭᑦᑎᓐᓂᒃ ᐃᑲᔫᑎᓂᕐᓗᑦᑐᒥᒃ 
ᐃᓅᓯᕐᒥᒃ ᑭᐱᓯᑐᐃᓐᓇᕆᐊᖃᕐᓂᕐᒧᑦ.  

ᐃᑲᔪᖅᑕᐅᓂᖏᑦ ᓄᑕᖅᑲᑦ ᒥᑭᓂᖏᓐᓂ ᐃᓅᓕᕋᑖᕐᓂᖏᓐᓂ 
ᐱᖕᒪᕆᐅᔪᖅ ᖃᓄᐃᓐᓇᖏᑦᑐᒥᒃ ᐱᕈᕐᓴᑦᓯᐊᓂᕐᒧᑦ ᐱᔪᓐᓇᕐᓯ ᕙᓪᓕ -
ᐊᓂᕐᒧᓪᓗ. ᑕᐃᒫᒃ ᐱᔾᔪᑎᒋᔮ ᑲᑐᔾᔨᖃᑎᒌᑦ, ᓲᕐᓗ ᓄᓇᕐᔪᐊᒥ 
ᑲᑎᒪᔨᕐᔪᐊᑦ ᓄᓇᕐᔪᐊᓕᒫᒥ ᓄᑕᖅᑲᓄᑦ ᑐᐊᕕᕐᓇᖅᑐᒦᑦᑐᓄᑦ 
ᑐᓂᔭᒃᓴᑦ (UNICEF), ᐊᔭᐅᖅᑐᐃᔪᑦ ᐊᑐᕋᑦᓴᖃᖁᓪᓗᒋᑦ ᓄᑕᖅᑲᑦ 
ᒥᑭᓂᖏᓐᓂ ᐱᔪᓐᓇᕐᓯᕙᓪᓕ ᐊᓕᖅᑎᓪᓗᒋᑦ ᐃᓚᒋᔮ ᓯᓚᕐᔪᐊᖏᓐᓂ 
ᑭᒃᑯᑐᐃᓐᓇᕐᓄᑦ ᐃᖢᕐᕆᓂᕐᒧᑦ ᑐᑭᒧᐊᒍᑎᒃᓴᓂ.106 ᐱᓇᓱᐊᒐᖅ 
ᓄᑕᖅᑲᑦ ᒥᑭᓂᖏᓐᓂ ᐱᕈᕐᓴᓕᓵᕐᑎᓪᓗᒋᑦ ᐃᓂᓪᓚᖓᒍᑕ -
ᐅᒍᓐᓇᖅᑐᖅ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔭᐅᓯᒪᓂᖓ 
ᐃᓕᓴᕆᔭᐅᓯᒪᔪᖅ ᐊᖏᕈᑕᐅᓯᒪᔪᓂ ᓈᓴᐅᑖ 7 (“ᓄᑕᖅᑲᑦ 
ᒥᑭᓂᖏᓐᓂ ᐱᕈᕐᐸᓪᓕᐊᓵᖅᑎᓪᓗᒋᑦ”) ᓄᓇᕗᒻᒥ ᓴᓐᖏᓂᖃᕐᓂᖅ 
ᐃᓗᒃᑯᑦ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᓂᕐᒧᑦ 
ᐊᐅᓚᔾᔭᐃᒋᐊ ᕈᑎᒃᓴᓄᑦ ᐸᕐᓇᐅᑦ.107 ᑖᓐᓇ ᐊᖏᕈᑕᐅᓯᒪᓂᖓ 
ᑲᒪᒋᐊᖁᔨᔾᔪᑕᐅᔪᖅ ᓴᐳᔾᔨᔭᐅᓯᒪᖁᓪᓗᒍ ᓄᑕᕋᖅ 
ᓄᓕᐊᓂᕐᓗᑦᑕᐅᓂᕐᒧᑦ ᐋᓐᓂᑎᖅᑕᐅᓂᕐᒥᒃ, ᐃᓕᓐᓂᐊᑎᑦᓯ ᒍᑎᒃᓴᓂᒃ 
ᓯᕗᓕᖁᓪᓗᒋᑦ ᕿᑐᕐᖓᓖᑦ ᐊᐅᓚᑕᐅᔪᓂᒃ, ᓴᖅᑮᓂᖅ ᐃᓚᒌᓄᑦ 
ᐃᑲᔪᖅᑎᒃᓴᓂᒃ ᐃᑲᔪᖅᑐᒃᓴᒫᖑᓗᑎᒃ ᓄᑕᖅᑲᓂᒃ ᐃᓚᒌᓂᓪᓗ 
ᐊᖏᕐᕋᒥ, ᐃᓕᓐᓂᐊᕕᒻᒥ, ᐸᖅᑭᔭᐅᕕᒻᒥ, ᐊᒻᒪᓗ ᓈᖕᒪᑦᑐᒥᒃ 
ᐃᑲᔫᑎᒃᓴᓂᒃ ᐃᓚᒌᑦ ᐋᓐᓂᖅᑎᕆᐅᑎᖃᑦᑕᖅᑐᑦ ᐃᓂᒃᓴᖏᓐᓂᒃ.108   

ᖃᐅᔨᔭᐅᓯᒪᔪᓄᑦ ᐊᒃᑐᐊᔪᖅ ᖁᕕᐊᓇᓐᖏᑐᒃᑰᖃᑦᑕᕐᓯᒪᔪᑦ 
ᓄᑕᕋᐅᓂᕐᒥᓂ ᐊᒻᒪᓗ ᐃᓐᓇᓵᖑᓕᖅᑎᓪᓗᒋ ᐅᓗᕆᐊᓇᖅᑐᒦᑦᑐᑦ 
ᐃᓕᖅᑯᓯᖏᑦ ᐊᒻᒪᓗ ᖁᕕᐊᓇᓐᖏᑦᑐᒥᒃ ᐃᓅᓯᖃᖃᑦᑕᓲᖅ 
ᐱᕈᕐᓯᒪᓕᕋᐃᒐᒥᒃ ᓴᖅᑭᕈᑕᐅᓚᕿᓯᒪᔪᖅ ᐋᖅᑭᓱᖅᑕᐅᓂᖏᓐᓂ 
ᓄᑖᓂᒃ ᓴᖅᑭᐸᓪᓕᐊᔪᓂᒃ ᐱᓕᕆᐊᒃᓴᓂᒃ ᐊᒻᒪᓗ ᐱᓇᓱᐊᒐᑦᓴᓂᒃ 
ᐃᑲᔪᖅᑕᐅᔾᔪᑎᒃᓴᓂᒃ ᓄᑕᖅᑲᓄᑦ ᕿᑐᕐᖓᓕᓐᓄᓪᓗ.  

ᐱᓕᕆᐊᒃᓴᑦ, ᓲᕐᓗ ᐋᓐᓂᐊᓯᐅᖅᑎ ᐃᓚᒌᑦ ᐱᓕᕆᖃᑎ -
ᒌᓐᓂᖏᑦ, ᐊᑐᖅᑕᐅ ᔪᓐᓇᖅᑐᑦ ᓄᓇᕗᒻᒥ. ᐋᓐᓂᐊᓯᐅᖅᑎ−ᐃᓚᒌᑦ 
ᐱᓕᕆᖃᑎᒌᓐᓂᖏᑦ ᐃᓚᒋᔮ ᐅᓄᕐᓯᕙᓪᓕᐊᑐᐃᓐᓇᖅᑐᓄᑦ 
ᐃᖢᐊᕐᓴᐃᓂᕐᒧᑦ ᐅᖑᒪᑦᓯᔾᔪᑎᒃᓴᓄᑦ ᐊᐅᓚᑕᐅᔪᑦ ᐃᑲᔫᑎᒃᓴᓂᒃ 
ᖃᓄᐃᑐ ᐃᓐᓇᕆᐊᓕᖕᓄᑦ ᐃᓅᖃᑎᒌᑦ ᐃᓕᓴᕐᓯᒍᑎᒃᓴᖏᑦ 
ᒪᓂᒪᑎᑦᓯᓂᕐᒥᒃ ᓄᑕᖅᑲᑦ ᖃᓄᐃᓐᖏᓪᓗᑎᒃ ᐱᕈᕐᓴᓕᓵᕐᓂᖏᓐᓂᒃ 
ᐃᓚᒋᔭᐅᒋᐊᓕᒃ ᖃᓄᐃᙱᓯᐊᕈᑎᒃᓴᖏᓐᓄᑦ ᐸᖅᑭᑦᓯᔨᖏᑕ.  
ᑖᓐᓇ ᐊᐅᓚᔾᔭᑦᑕᐅᓯᒪᔪᖅ ᒥᐊᓕᒐᒃᑯᑦ ᓄᓇᖓᓂᒃ ᐊᑐᖅᑕᐅᔪᖅ  
46−ᓂ ᓄᓇᖓᑕ ᐊᕕᑦᑐᕐᓯᒪᓂᖏᓐᓂ ᐊᒻᒪᓗ ᒫᓐᓇ 
ᐊᑐᓕᖅᑎᑕᐅᕙᓪᓕᐊᒻᒥᔪᖅ ᐋᓐᑎᕆᐅᒥ ᐊᒻᒪᓗ ᕗᑎᔅ ᑲᓚᒻᕕᐊᒥ 
ᐊᒻᒪᓗ ᑲᓇᑕᒥᐅᑦ ᐋᓐᓂᐊᓯᐅᖅᑏᑦ−ᐃᓚᒌᑦ ᐱᓕᕆᖃᑎ -
ᒌᓐᓂᖏᑦ.109 ᐱᓕᕆᐊᖅ ᐊᒃᑐᐃᓯᒪᓂᖏᑦ ᒫᓐᓇ ᖃᐅᔨᓴᖅᑕᐅ -
ᕙᓪᓕᐊᔪᑦ ᕗᑎᔅ ᑲᓚᒻᕕᐊᒥ ᑕᐃᑲᓂ ᖃᐅᔨᒪᔮᖑᓪᓗᓂ 
ᑕᐃᔭᐅᕙᑦᑐᖅ BC ᑲᓲᒪᑦᓯᐊᕈᑏᑦ ᖃᓄᐃᓐᖏᓯᐊᕐᓗᓂ.110  

ᑖᓐᓇ ᐋᓐᓂᐊᓯᐅᖅᑎ ᐃᓚᒌᑦ ᐱᓕᕆᖃᑎᒌᓐᓂᖓ 
ᐋᖅᑭᑦᓯᐊᕈᑎᒃᓴᖅ ᐃᓅᓯᖏᓐᓂ ᖃᓄᐃᓐᓂᐅᓴᓗᐊᖅᑐᑦ 

ᓯᕗᓪᓕᕐᐹᒥ ᐊᓈᓇᕈᕆᐅᖅᑐᑦ ᐊᒻᒪᓗ ᕿᑐᕐᖓᖏᓐᓄᑦ. ᑕᑉᕘᓇ 
ᐱᓕᕆᐊᒃᓴᒃᑯᑦ ᐅᐸᑦᑕᐅᖏᓐᓇᖃᑦᑕᓲᑦ ᐊᖏᕐᕋᖏᓐᓄᑦ 
ᐸᐃᑉᐹᖁᑎᓕᓐᓄᑦ ᐋᓐᓂᐊᓯᐅᖅᑎᓄᑦ, ᑮᓇᐅᔭᓕᐅᓗ -
ᐊᖃᑦᑕᖏᑦᑐᓄᑦ, ᓯᕗᓪᓕᕐᐹᒥ−ᐊᓈᓇᐅᒋᐅᖅᑐᑦ ᐸᖅᑭᔭᐅᕙᑦᑐᑦ 
ᐊᒻᒪᓗ ᐃᑲᔪᖅᑕᐅᓪᓗᑎᒃ ᐃᑲᔪᖅᑕᐅᔭᕆᐊᖃᕐᓂᖏᑎᒍᑦ 
ᖃᓄᐃᙱᓯᐊᕐᓗᑎᒃ ᓯᖓᐃᖁᓪᓗᒋᑦ, ᐸᖅᑭᑦᓯᒍᓐᓇᓯᐊᕐᓗᑎᒃ 
ᐊᒻᒪᓗ ᐊᔪᙱᓯᐊᕐᓗᑎᒃ ᐸᖅᑭᑦᓯᓂᕐᒥᒃ ᕿᑐᕐᖓᒥᓂᒃ,  
ᐊᒻᒪᓗ ᒪᑭᒪᒍᓐᓇᕐᓯᓂᕐᓴᐅᖁᓪᓗᒋᑦ ᓇᖕᒥᓂᖅ. ᐋᓐᓂᐊᓯᖅᑏᑦ 
ᐃᓚᒋᑦ ᐱᓕᕆᖃᑎᒌᓐᓂᖏᑎᒍᑦ ᐋᓐᓂᐊᓯᐅᖅᑏᑦ ᐊᖏᕐᕋᓄᑦ 
ᐳᓛᕆᐊᖃᑦᑕᕐᓂᖏᑦ ᓴᖅᑮᓯᒪᔪᖅ ᐃᓚᐅᑎᑕᐅᓂᒃᑯᑦ 
ᐃᓚᒌᒍᓐᓇᕐᓯᕙᓪᓕᐊᓂᕐᒥᒃ ᐅᑉᐱᕈᓱᓪᓗᑎᒃ ᓯᕗᓪᓕᕐᐹᒥ− 
ᐊᓈᓇᒋᔭᐅᕆᐅᖅᑐᑦ, ᑎᑭᐅᑎᓯᒪᔪᑦ 65-ᓄᑦ ᐊᖏᕐᕋᓄᑦ 
ᐳᓛᕆᐊᖃᑦᑕᖅᑐᑦ ᒪᕐᕉᓐᓂᒃ ᐊᑉᕙᓂᓪᓗ ᐊᕐᕌᒍᓂᒃ ᐊᐅᓚᓂᖃᕐᓯ -
ᒪᓕᖅᑎᓪᓗᒍ, ᓴᙱᓂᕆᔪᓐᓇᖅᑕᒥᓂᒃ ᑎᒍᓯᕙᓪᓕᐊᒍᑎᒋᓪᓗᓂᐅᒃ 
ᑎᑭᐅᑎᕙᓪᓕᐊᒍᑎᒃᓴᒥᒃ ᖃᓄᐃᓐᓇᖏᓐᓂᕐᓴᒧᑦ ᐃᓅᓯᕐᒧᑦ 
ᐃᓚᒥᓄᑦ ᐃᖕᒥᓄᓪᓗ.  

ᐊᑑᑎᖃᕐᓂᖓ ᐋᓐᓂᓯᐅᖅᑎ−ᐃᓚᒌᑦ ᐱᓇᓱᐊᖃᑎᒌᓐᓂᖓ 
ᐃᑲᔪᖅᑕᐅᓯᒪᓕᖅᑐᖅ 30-ᓂᒃ ᐊᕐᕌᒍᓂᒃ ᖃᐅᔨᓴᖅᑕᐅᓂᖓ 
ᖃᐅᔨᒋᐊᖅᑕᐅᖃᑦᑕᕐᓯᒪᓪᓗᑎᒃ ᐃᓚᒌᑦ ᐃᓚᒋᔭᐅᓯᒪᔪᑦ ᑖᑦᓱᒧᖓ. 
ᑎᑎᕋᖅᑕᐅᓯᒪᔪᑦ ᐊᒃᑐᐃᓂᕆᓯᒪᔭᖓᓂᒃ ᐱᓕᕆᐊᒃᑯᑦ ᓯᕗᓪᓕᕐᐹᒥ, 
ᑮᓇᐅᔾᔭᒃᓴᓗᐊᓐᖏᑦᑐᓄᑦ ᐊᓈᓇᐅᔪᓄᑦ ᐃᓚᒋᔭᐅᓪᓗᑎᒃ ᐅᑯᐊ: 

• 48 ᐳᓴᓐ ᐃᑯᓪᓚᕐᓗᓂ ᓄᑕᕋᖅ ᐋᓐᓂᑎᖅᑕᐅᖃᑦᑕᕐᓂᖓ 
ᐃᑉᐱᒋᔭᐅᙱᓐᓂᖓᓗ 

• 56 ᐳᓴᓐ ᐃᑯᓪᓚᕐᓗᓂ ᑐᐊᕕᕐᓇᖅᑐᓕᕆᕕᒻᒨᖃᑦᑕᖅᑐᑦ 
ᐱᕐᕈᓗᐊᕿᔪᑦ ᐊᒻᒪᓗ ᑐᖁᓐᓇᖅᑐᑐᖅᑐᒥᓃᑦ 

• 32 ᐳᓴᓐ ᐃᑯᓪᓚᕐᓗᓂ ᓯᖓᐃᓕᖅᑐᒥᓃᑦ 
• 67 ᐳᓴᓐ ᐃᑯᓪᓚᕐᓗᓂ ᖃᓄᐃᒍᑎᓖᑦ ᐊᒻᒪᓗ ᐃᓱᒪᒃᑯᑦ 

ᐊᑲᐅᙱᓪᓕᐅᕈᑎᓖᑦ ᐅᑭᐅᖃᓕᖅᑐᑦ 6−ᓂᒃ 
• 59 ᐳᓴᓐ ᐃᑯᓪᓚᕐᓗᓂ ᑎᒍᔭᐅᖃᑦᑕᖅᑐᑦ ᐅᑭᐅᓖᑦ 15-ᓂᒃ 
• 82 ᐳᓴᓐ ᐅᓄᕐᓯᕙᓪᓕᕐᓗᓂ ᑕᖅᑭᓂᒃ ᐊᓈᓇᐅᔪᑦ 

ᐃᖅᑲᓇᐃᔭᖃᑦᑕᑎᓪᓗᒋᑦ111  
 
ᐃᓚᒌᑦ ᑲᔪᓯᖃᑦᑕᓚᐅᖅᑐᑦ ᐊᑐᖃᑦᑕᓚᐅᕐᑕᖏᑦ ᐊᒃᑐᐃᓂᖃᕐᓯᒪᔪᑦ 
12 ᐊᕐᕌᒍᑦ ᐅᖓᑖᓄᑦ ᐋᓐᓂᐊᓯᐅᖅᑎᒧᑦ ᐳᓛᕆᐊᖅᑕᐅᖃᑦᑕᓚ -
ᐅᖅᑎᓪᓗᒋᑦ ᐃᓱᓕᓐᓂᖓᓂᒃ. ᐋᓐᓂᐊᓯᐅᖅᑎ ᐃᓚᒌᑦ 
ᐱᓕᕆᖃᑎᒌᓐᓂᖓ ᓇᓕᒧᖃᓐᖏᑦᑐᒥᒃ ᐊᑭᖏᓐᓄᑦ−ᐃᑲᔫᑎᓕᒃ 
ᑕᑯᓐᓇᕐᓗᒋᑦ ᐊᓯᖏᑦ ᒥᐊᓕᒐᕐᒥᐅᓂ ᐋᓐᓂᐊᖅᑐᓕᕆᓂᕐᒧᑦ 
ᐅᖑᒪᑦᓯᔾᔪᑕᐅᕙᑦᑐᑦ. RAND  ᑯᐊᐳᕇᓴᒃᑯᑦ ᒥᑦᓴᐅᓴᑦᓯᒪᔪᑦ 
ᐋᓐᓂᐊᓯᐅᖅᑎᓄᑦ−ᐃᓚᒌᓄᑦ ᐱᓕᕆᖃᑎᒌᓐᓂᖓᒍᑦ 

ᐃᓅᓯᕐᒥᒃ  
ᖁᓚᓕᔪᐃᓐᓂᖅ

ᐱᓇᓱᐊᒐᕆᔭᖓ ᐃᑲᔫᑎᔪᖅ ᐲᔭᐃᓯᒪᓕᖅᑎᓪᓗᒋᑦ ᐃᑲᔫᑎᓕᓐᓂᒃ 
ᓴᓴᐃᔭᑎᒧᑦ $34,148 (2003 ᑮᓇᐅᔭᑦ ᓴᖏᓐᓂᖓᒍᑦ) 
ᐱᔨᑦᓯᖅᑕᓄᑦ ᐃᓚᒌᓄᑦ ᖃᓄᐃᑐᐃᓐᓇᕆᐊᖃᕐᓂᕐᐹᓄᑦ, 
ᐊᖏᓈᖅᑐᒥᒃ ᐊᑐᓐᖏᐹᓪᓕᕈᑕᐅᔪᖅ ᑲᑎᓂᕐᓗᓐᓂᒃ ᒐᕙᒪᒃᑯᓐᓄᑦ, 
ᓇᓕᒧᖏᓐᓂᒃ $5.70 ᐅᑎᕐᕕᐅᓂᖅ ᐊᑕᐅᓯᕐᒧᑦ ᑖᓚᒧᑦ 
ᐊᑐᖅᑕᐅᔪᒧᑦ ᐋᓐᓂᐊᓯᐅᖅᑎ−ᐃᓚᒌᑦ ᐱᓕᕆᖃᑎᒌᓐᓂᖓᓄᑦ 
ᐱᓕᕆᐊᒥ. ᐊᑕᖏᖅᑐᓂ “ᒪᑭᑉᐸᓪᓕᐅᑕᐅᔪᖅ” ᐊᐅᓚᓂᐅᔪᒧᑦ 
ᑎᒍᔭᐅᕙᓪᓕᐊᔪᑦ ᖃᐅᔨᒪᔮᖑᔪᓄᑦ ᐃᓱᒪᖃᑎᒌᑦᑐᓄᑦ 
ᑲᑐᔾᔨᖃᑎᒌᓄᑦ, ᓲᕐᓗ ᒪᒃᑯᑐᒃᑯᕕᒃ ᖃᓄᐃᙱᓯᐊᒃᑲᓐᓂᕈᑎᒃᓴᒧᑦ 
ᓵᓐ ᕗᕌᓐᓯᔅᑯ, ᑳᓚᕗᐊᓐᓂᐊᒥ. 

ᒪᒃᑯᑐᒃᑯᕕᒃ ᖃᓄᐃᙱᑦᓯᐊᑲᓐᓂᕈᑎᒃᓴᒧᑦ ᐱᓇᓱᐊᖃᑎᓕᒃ 
ᓄᓇᓕᓐᓂ ᓘᑦᑕᓕᐊᕐᕕᒻᒥᒃ ᖃᐅᔨᓴᖃᑦᑕᖅᑐᒥᒃ ᓄᑕᕋᕐᓂᒃ 
ᐃᓯᖃᑦᑕᖅᑐᓂᒃ ᖁᕕᐊᓇᙱᑐᒃᑰᕐᓯᒪᔪᑦ ᓄᑕᖅᑲᑦ 
ᖃᐅᔨᓴᖅᑕᐅᓂᖏᑦ ᐋᔩᕋᕈᑕᐅᔪᖅ ᐃᓚᖓ 1-ᒥ ᑖᒃᑯᓇᓂ 
ᐅᓂᒃᑳᓂ. ᓘᑦᑖᓕᐊᕐᕕᒃ ᖃᐅᔨᒃᑲᐃᖃᑦᑕᖅᑐᑦ ᖃᓄᐃᓐᖏᓯ ᐊᖅᑐ -
ᓕᕆᔨᓂᒃ ᐃᖅᑲᓇᐃᔮᖃᖁᔨᓪᓗᑎᒃ ᐃᓚᒌᓂᒃ ᐃᑲᔪᖅᑕᐅᔭᕆ -
ᐊᖃᑐᐃᓐᓇᕆᐊᓕᓐᓂᒃ ᓄᑕᕋᐅᑉ ACE ᖃᐅᔨᓴᖅᑕᐅᒍᑎᖓᒍᑦ. 
ᖃᓄᐃᙱᓯᐊᖅᑐᓕᕆᔩᑦ ᐋᖅᑭᑦᓱᐃᖃᑦᑕᖅᑐᑦ ᐸᖅᑭᔭᐅᒋᐊᓕᓐᓂᒃ 
ᐃᑲᔪᕐᕕᐅᑉ ᐱᓕᕆᐊᖓᒍᑦ ᐊᒻᒪᓗ ᓯᓚᑖᓃᙵᖅᑐᓂᒃ 
ᐃᑲᔪᖅᑎᖃᖅᑐᓂ. ᐃᑲᔫᑎᒃᓴᓕᐊᖑᓯᒪᔪᑦ ᐱᔨᑦᓯᕈᑏᑦ ᐃᑲᔫᑏᓪᓗ 
ᐊᑐᐃᓐᓇᐅᔪᑦ ᐃᓚᒌᓄᑦ ᐃᓚᒋᔭᐅᓪᓗᑎᒃ ᐊᖏᕐᕋᕆᔭᐅᔪᒧᑦ 
ᐳᓛᕆᐊᕐᓂᖅ ᑲᑎᑎᑦᓯᖃᑦᑕᖅᑐᑦ ᐃᓚᒌᓂᒃ ᐊᖏᕐᕋᒥ 
ᐃᓕᓐᓂᐊᕕᒻᒥᓗ, ᐃᓕᓐᓂᐊᑎᑦᓯᓂᖅ ᐃᑲᔫᑎᒃᓴᓂᒃ ᐃᓚᒌᑦ 
ᑐᑭᓯᒃᑲᓐᓂᖁᓪᓗᒋᑦ ᖃᓄᖅ ᓴᐳᔾᔨᓯᒪᒍᓐᓇᕐᒪᖔᑕ 
ᐋᓐᓂᑎᖅᑕᐅᖃᑦᑕᓂᕐᒥᒃ ᑕᒪᒃᑯᑎᒎᓇ ᐃᔾᔭᖑᓕᕈᑕᐅᕙᑦᑐᒧᑦ 
ᐊᑦᓱᕉᓐᓂᖓᓂᕐᒧᑦ ᓱᕋᐃᒍᓐᓇᖅᑐᒧᑦ ᓄᑕᕋᐅᑉ ᐃᓗᓯᖓᓂᒃ  
ᐊᒻᒪᓗ ᖃᓄᐃᙱᓯᐊᕐᓂᖓᓂᒃ, ᐊᑐᐃᓐᓇᖃᕐᓂᖅ ᐃᓱᒪᓕᕆᔨᒥᒃ 
(“ᐅᖃᖃᑎᖃᕐᓗᓂ ᒪᒥᑉᐸᓪᓕᐊᓂᖅ” ᐃᓱᒪᓕᕆᔨᒥᒃ 
ᐊᔪᓐᖏᑐᕐᔪᐊᒥᒃ), ᐊᒻᒪᓗ ᐃᓱᒪᒃᑰᖅᑐᓂᒃ (ᒪᒥᓴᐅᑏᑦ ᐃᓱᒪᒃᑯᑦ 
ᐋᓐᓂᐊᕈᑎᓕᓐᓄᑦ, ᖃᓄᐃᑦᑐᑰᕐᓗᓂ ᕿᓄᐃᓵᕈᓐᓇᐃᓪᓕᓯᒪᓂᖅ, 
ᐊᒻᒪᓗ ᐊᔾᔨᐅᖏᑦᑐᒥᒃ ᐃᓕᖅᑯᓯᖃᕐᓂᖅ). 

ᖃᓄᐃᙱᓯᐊᖅᑐᓕᕆᔩᑦ ᐃᓕᓴᐃᓂᐊᕐᒥᔪᑦ ᐃᓚᒌᓂᒃ ᐊᒻᒪᓗ 
ᐊᓯᖏᓐᓂᒃ ᐃᑲᔪᖅᑎᓂᒃ ᓱᕐᕋᕈᑕᐅᖃᑦᑕᕐᓯᒪᓂᖏᓐᓂᒃ ACE  
ᐊᒻᒪᓗ ᖃᓄᐃᒍᑕᐅᔪᓐᓇᖅᑐᓂᒃ ᐊᑦᓱᕉᓐᓂᖓᓂᕐᒧᑦ ᐃᓗᓯᕐᒧᑦ, 
ᐃᓚᒌᓐᓂᖏᓐᓄᑦ ᓇᖕᒥᓂᕇᑦ ᐊᖏᕐᕋᒥ ᐃᓕᓐᓂᐊᕕᒻᒥᓗ,  
ᐊᒻᒪᓗ ᐊᔾᔨᒌᑦᑐᒥᒃ ᓯᕗᓕᖃᑦᑕᕐᓗᑎᒃ, ᑕᑯᑦᓴᐅᑎᑦᓯᓂᕐᒥᒃ 
ᐃᒻᒥᓂᒃ−ᑲᒪᒋᑦᓯᐊᓂᕐᒥᒃ, ᐊᒻᒪᓗ ᖃᐅᔨᒋᐊᕐᕕᒃᓴᓂᒃ 
ᐱᔭᕆᐊᖃᕌᖓᑕ.112 
 

ᓄᑕᖅᑲᕗᑦ ᖃᓄᐃᙱᓯᐊᕈᑎᒃᓴᖏᓐᓄᑦ 
ᑐᓴᐅᒪᔾᔪᑎᒃᓴᓄᑦ ᐋᖅᑭᑦᓯᒪᓂᖓ  
ᓄᑕᖅᑲᓄᑦ ᖃᓄᐃᙱᖏᓯᐊᕈᑎᒃᓴᖏᓐᓄᑦ ᑐᓴᐅᒪᔾᔪᑎᒃᓴᓄᑦ 
ᐋᖅᑭᑦᓯᒪᓂᖓ (NHIS ) ᐋᖅᑭᓱᖅᑕᐅᓚᐅᖅᑐᖅ ᓄᓇᕗᑦ 
ᒐᕙᒪᒃᑯᖏᓐᓄᑦ ᑲᑎᕐᓱᐃᒍᑎᒃᓴᐅᓪᓗᓂ ᑐᑦᑕᕐᕕᖃᖁᓪᓗᒋᓪᓗ 
ᐊᓈᓇᐃᑦ ᐊᒻᒪᓗ ᓯᖓᐃᔪᓪᓗ ᐃᕐᓂᔪᐊᓕᖅᑐᓂᒃ ᑎᑭᓪᓗᒍ 
ᐃᓕᓐᓂᐊᕆᐅᕐᓴᔪᑦ ᓄᑕᖅᑲᑦ ᐸᖅᑭᔭᐅᒍᑎᒃᓴᖏᓐᓄᑦ 
ᑲᑎᕐᓱᖅᑕᐅᓯᒪᔪᑦ ᓄᓇᕗᓕᒫᒥ, ᐃᖢᐊᕐᓴᐃᔩᑦ ᑐᑭᓯᒪᑦᓯᐊᓂᕐᓴ -
ᐅᖁᓪᓗᒋᑦ ᐱᔾᔪᑕᐅᕙᑦᑐᓂᒃ ᖃᓄᐃᓐᓂᖏᓐᓄᑦ ᐱᐊᕋᐃᑦ ᐊᒻᒪᓗ 
ᓄᑕᖅᑲᑦ.113 ᐱᓕᕆᐊᕆᔭᐅᔪᒧᑦ ᑐᕌᒐᕆᔭᐅᔪᖅ ᓴᖅᑮᓂᖅ ᐃᓗᓯᕐᒥ 
ᖃᓄᐃᙱᓯᐊᕐᓂᖏᓐᓄᓪᓗ ᐃᓚᒌᑦ ᐊᔾᔨᐸᓗᒋᓚᐅᖅᑕᖓ 
ᐋᓐᓂᐊᓯᐅᖅᑏᑦ ᐃᓚᒌᑦ ᐱᓇᓱᐊᖃᑎᒌᓐᓂᖓᑕ. ᑐᕌᒐᖃᓚᐅᖅᑐᖅ 
ᐱᐅᓂᕐᐹᓂᒃ ᑐᓴᐅᒪᑎᑦᓯᒍᑎᒃᓴᓂᒃ ᕿᑐᕐᖓᓕᓐᓄᑦ ᐃᑲᔫᑎᒋᓂ -
ᐊᖅᑕᖏᓐᓂᒃ ᐃᓱᒪᓕᐅᕈᑎᒋᒋᐊᓕᖕᒥᓄᑦ ᐃᓗᓯᕐᒥᓄᑦ ᐊᒻᒪᓗ 
ᐃᓗᓯᖏᓐᓄᑦ ᕿᑐᕐᖓᖏᑕ ᐊᒻᒪᓗ ᐊᑐᕐᓗᖏᑦ ᑐᓴᕈᑏᑦ 
ᑲᑎᕐᓱᖅᑕᐅᓯᒪᔪᑦ ᐱᓕᕆᐊᖑᔪᒃᑯᑦ ᐋᖅᑭᑦᓱᐃᔾᔪᑎᒃᓴᐅᓪᓗᑎᒃ 
ᐱᓕᕆᐊᒃᓴᓂᒃ ᓱᓇᒃᑯᑖᓂᓪᓗ ᐃᑲᔫᑎᓇᔭᖅᑐᓂᒃ ᐊᕐᓇᓕᒫᓂᒃ 
ᖃᓄᐃᓐᓇᖏᑦᓯᐊᖅᑐᒥᒃ ᐊᔪᕐᓇᖏᓐᓂᓕᒫᖓᒍᑦ ᓯᖓᐃ -
ᒍᓐᓇᖁᓪᓗᒋᑦ ᐊᔪᕐᓇᖏᓐᓂᓕᒫᖓᒍᑦ. 

ᓄᓇᕗᑦ ᒐᕙᒪᒃᑯᖏᑦ ᑲᑎᕐᓱᐃᕙᓪᓕᐊᓕᓚᐅᖅᑐᑦ 
ᖃᐅᔨᓴᕈᑎᒥᓂᕐᓂᒃ ᓄᓇᕗᒻᒥ ᐊᓈᓇᐅᔪᓂᒃ ᐱᐊᕋᓕᓐᓂᒃ  
ᔪᓚᐃ 2011 ᐃᓚᒋᔭᐅᓪᓗᑎᒃ ᐃᓅᓯᕐᒥ ᐱᔾᔪᑕᐅᕙᑦᑐᑦ, ᓲᕐᓗ 
ᑮᓇᐅᔭᓕᐅᕐᓂᖅ, ᐸᖕᒥᐅᓗᐊᕐᓂᖅ, ᓂᕆᔭᒃᓴᖃᑦᓯᐊᖏᓐᓂᖅ, ᐊᒻᒪᓗ 
ᐊᑭᑐᓗᐊᕐᓂᖏᓐᓄᑦ ᓂᖀᑦ, ᐱᕚᓪᓕᕈᑎᒃᓴᓄᑦ ᐃᓗᓯᖏᑦ 
ᐊᓈᓇᐅᔪᑦ ᐱᐊᕋᖏᓪᓗ. ᑲᔪᖏᕐᓴᐅᑕᐅᓚᐅᖅᑐᖅ ᐊᔾᔨᐸᓗᖏᓐᓄᑦ 
ᐃᓗᓯᕐᒥᒃ ᖃᐅᔨᓴᕐᓂᕐᒧᑦ ᐱᓕᕆᐊᖑᔪᑦ ᕗᑎᔅ ᑲᓚᒻᕕᐊᒥ, ᐊᐅᕘᑕ, 
ᐊᒻᒪᓗ ᓅᕙ ᓯᑰᓴ ᐊᑐᖃᑦᑕᖅᑐᓂᒃ ᑖᒃᑯᓂᖓ ᑐᓴᐅᒪᔾᔪᑎᓂᒃ 
ᑲᑎᕐᓱᕐᑕᐅᓯᒪᔪᓂᒃ ᓯᖓᐃᔪᑦ ᒥᑦᓵᓄᑦ, ᐃᕐᓂᕙᑦᑐᑦ, ᑐᖁᖃᑦᑕᖅᑐᑦ 
ᐱᐊᕋᐃᑦ, ᐊᒻᒪᓗ ᐃᓅᕙᑦᑐᑦ ᐃᓗᓯᕐᓗᑦᑐᑎᒃ/ᐃᓂᕐᓯᒪᓇᑎᒃ 
ᑲᔪᓯᔾᔪᑎᒃᓴᐅᖁᓪᓗᒍ ᑎᑎᕋᕐᓯᒪᔪᓄᑦ ᑐᕌᖓᕕᐅᔪᓄᑦ 
ᐃᖢᐊᕐᓴᐃᓂᒃᑯᑦ ᐅᖑᒪᑦᓯᔾᔪᑕᐅᓇᓱᐊᖅᑐᓄᒃ ᐃᓄᓕᖏᓐᓄᑦ. 
ᐊᕐᕌᒎᓗᐊᓕᖅᑎᓪᓗᒍ ᑐᓵᖃᑦᑕᓚᐅᖅᑎᓪᓗᒋᑦ ᐅᖃᐅᓯᐅᔪᓂᒃ 
ᐃᖢᐊᕐᓴᐃᔨᓂᒃ ᐊᒻᒪᓗ ᐊᑐᖅᑕᐅᕙᓪᓕᐊᓕᖅᑎᓪᓗᒍ 
ᐸᖅᑭᑦᓯᔨᓪᓗᐊᑕᕐᓄᑦ ᑕᑕᑎᒐᑦᓴᑦ ᐊᑐᕋᑦᓴᓂᒃ ᐱᔭᕆᐊᑭᓐᓂᓴᒃᑯᑦ, 
ᓇᓗᓇᐃᕐᓯᒪᔪᒥᒃ ᓴᖅᑭᑦᓯᓚᐅᖅᑐᑦ NHIS  ᑐᓴᖅᑎᑦᓯᓪᓗᑎᒃ 
ᓇᓪᓕᐅᓂᕐᓯᐅᕈᑕᐅᓪᓗᓂᓗ ᔪᓚᐃ 2012-ᒥ. 

GN  ᓂᐸᐃᑦᑐᑎᒃ ᓱᕋᑦᑎᓚᐅᖅᑕᖏᑦ ᐱᓕᕆᐊᒃᓴᖅ 2013 
ᐃᓱᒪᓕᐅᕈᑕᐅᓚᐅᖅᑎᓪᓗᒍ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐊᖓᔪᖅᑳᐅᑏᑦ ᑲᑎᒪᔨᕋᓛᖏᓐᓄᑦ. ᐊᑐᓕᖁᔨᔾᔪᑦ ᓱᕋᑦᑎᖅᑕᐅᓂᖓ 
NHIS  ᑕᑉᕙᙵᓚᐅᖅᑐᖅ ᖃᐅᔨᓴᕈᑎᓂᒃ ᖃᐅᔨᓇᓱᐊᕐᓂᕐᒧᑦ 

ᐊᐅᓚᑕᐅᔪᒥᒃ ᖃᐅᔨᓴᖅᑎᐅᖏᑦᑐᓄᑦ ᖃᐅᔨᓴᖅᑎᕐᔪᐊᓄᑦ 
ᐃᖅᑲᓇᐃᔭᖅᑎᐅᓚᐅᖅᑐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐱᓕᕆᒡᕕᐊᓂ. NHIS  ᐊᑐᓚᐅᖅᑐᑦ ᑮᓇᐅᔭᓕᐅᕈᑎᒃᓴᓂᒃ $1.4 
ᒥᓕᔭᓂᒃ ᐊᒻᒪᓗ ᓈᓴᒐᑦᓴᐅᖏᑦᑐᓂᒃ, ᑮᓇᐅᔭᒃᑰᖏᑦᑐᖅ 
ᐃᑲᔪᕈᑕᐅᓚᐅᖅᑐᓂᒃ ᐅᓄᖅᑐᓄᑦ ᑎᒍᒥᐊᖃᑕᐅᔪᓄᑦ ᐊᓈᓇᐅᑉ 
ᕿᑐᕐᖓᖓᑕ ᐃᓗᓯᖓᓂᒃ. 

ᓱᕋᑦᑎᖅᑕᐅᓂᕆᓚᐅᖅᑕᖏᑦ NHIS  ᑐᑭᓯᑦᓯᐊᙱᒍᑎᕗᑦ 
ᖃᓄᖅ ᐃᓄᐃᑦ ᐊᓈᓇᐃᑦ ᐱᐊᕋᖏᓪᓗ ᖃᓄᐃᒻᒪᖔᑕ, 
ᑲᓲᒪᒍᓐᓇᐃᓪᓕᒍᑎᕗᑦ ᖃᓄᐃᑐᐃᓐᓇᕆᐊᓕᖕᓂᒃ ᐃᓚᒌᓂᒃ 
ᐃᑲᔫᑎᒃᓴᓄᑦ ᐃᑲᔪᕈᑕᐅᕙᑦᑐᓄᑦ ᐃᓗᓯᕐᒧᑦ ᐊᒻᒪᓗ 
ᖃᓄᐃᙱᑦᓯᐊᓂᕐᒧᑦ, ᐊᒻᒪᓗ ᓇᓗᓇᐃᕐᓯᓗᐊᕈᓐᓇᐃᓕᒍᑎᕗᑦ 
ᐊᒻᒪᓗ ᐃᑯᓪᓚᕈᑕᐅᔪᖅ ᖁᕕᐊᓇᙱᑐᒃᑰᓕᓵᖅᑐᓄᑦ ᐊᒃᑐᐊᔪᓄᑦ 
ᐃᓅᓯᕐᒥᒃ ᑭᐱᓯᑐᐃᓐᓇᕆᐊᖃᕐᓂᕐᒧᑦ ᐃᓐᓇᑲᓐᓂᐅᓕᕈᑎᒃ. NHIS 
ᖁᑉᕙᐸᓪᓕᐊᓂᕐᒥᒍᑦ ᐱᕙᓪᓕᐊᓂᖓ ᓴᖅᑮᓂᕐᒥᒃ ᐃᓗᓯᕐᒥᒃ 
ᖃᓄᐃᙱᓯᐊᕐᓂᒥᓪᓗ ᕿᓚᒻᒥᐅᔪᒃᑯᑦ ᐅᖑᒪᔭᐅᓵᓕᖃᑦᑕᕆ -
ᐊᖃᕐᓂᖏᑎᒍᑦ ᐃᓚᓕᐅᔾᔭᐅᓯᒪᓪᓗᐊᑕᕆᐊᓕᒃ ᓄᓇᑦᑎᓐᓂ 
ᐱᓕᕆᐊᖑᔪᒧᑦ ᐃᓄᓯᕐᒥᒃ ᐅᖑᒪᑦᓯᔾᔪᑎᒃᓴᓄᑦ.  
  

ᐋᖅᑭᑦᓯᓯᒪᓂᖅ ᐱᔨᑦᓯᕈᑎᓂᒃ ᐃᑲᔫᑎᒃᓴᓂᒃ 
ᐱᑐᐃᓐᓇᕆᐊᖃᓗᐊᙳᐊᖅᑐᓄᑦ 
ᐃᓅᓯᕐᒥᒃ ᑭᐱᓯᑦᑕᐃᓕᒪᓂᕐᒧᑦ ᓴᐳᔾᔨᓯᒪᓂᕐᒧᑦ ᐸᕐᓇᓐᓂᖅ 
ᓄᓇᕗᒻᒥ ᓴᖑᓯᒪᓕᖅᑐᖅ ᑐᕌᖓᓂᕐᓴᐅᓕᖅᑐᓂ 
ᒪᑭᑉᐸᓪᓕᐊᒍᑎᒃᓴᓄᑦ. ᑕᒪᓐᓇ ᑖᒃᑯᓇᙵᖅᑐᖅ ᐊᐅᓚᔾᔭᐃᒋᐊ -
ᕈᑕᐅᓯᒪᔪᓂ ᓇᓗᓇᐃᖅᑕᐅᓯᒪᔪᓂ ᓴᓐᖏᓂᖃᕐᓂᖅ ᐃᓗᒃᑯᑦ 
ᑐᕌᖓᔪᖅ ᓄᑕᖅᑲᑦ ᒥᑭᓂᖏᓐᓂ ᐱᕈᕐᓴᔭᐅᓵᓕᖃᑦᑕᕐᓂᖏᑦ 
ᐊᒻᒪᓗ ᓱᓇᒃᑯᑖᖃᖅᑎᑦᓯᓂᖅ ᒪᒃᑯᑦᑐᓂᒃ ᐃᑲᔫᑎᒃᓴᓂᒃ 
ᐊᔪᙱᓂᐅᔪᓂᓪᓗ ᐃᑲᔫᑕᐅᓂᐊᖅᑐᓂᒃ ᑖᒃᑯᓄᖓ 
ᐊᓂᒍᐊᑎᑦᓯᖃᑦᑕᖁᓪᓗᒋᑦ ᖁᕕᐊᓇᙱᑦᑐᓂᒃ. ᑲᑦᓱᖓᐃᓐᓇᕐᒥᔪᖅ 
ᑖᒃᑯᐊ ᓴᙱᓂᖃᕐᓂᖅ ᐃᓗᒃᑯᑦ ᐃᓱᒪᒋᔭᐅᓂᖓ ᐱᓕᕆᐊᖑ -
ᓂᖓᒍᑦ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪ ᒍᑎᒃᓴᓂᒃ 
ᑕᑯᒍᑕᐅᓇᔭᖅᑐᓂᒃ ᐊᑐᓂᑦ ᐱᓕᕆᒡᕖᑦ ᐊᐅᓚᑕᖏᓐᓂᒃ 
ᐃᑲᔫᑎᒃᓴᓂᒃ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᓂᒃ, 
ᒪᓕᑦᓯᒪᓗᑎᒃ ᐃᑲᔫᑎᓇᔭᖅᑑᔮᖅᑐᓂᒃ ᐊᑐᖅᑕᐅᕙᑦᑐᓂᒃ ᐊᓯᖏᓐᓂ 
ᐊᐅᓚᑦᓯᖃᑦᑕᖅᑐᓂ. 

ᓯᕿᓂᖅ ᓂᐱᓕᕐᑎᓪᓗᒍ ᐃᓅᓱᒃᑐᑦ ᐃᓄᐃᑦ ᓄᑲᑉᐱᐊᓪᓗ ᐃᒃᓯᕚᖅᑐᑦ ᑎᓴᒪᓕᖕᒥ ᐊᐅᔭᒃᑯᑦ. 

ᐋᕆᔫᓇᒥ, ᐃᖅᑭᓖᑦ White  Mountain  Apache  Tribe 
ᓴᖅᑮᓚᐅᖅᑐᑦ ᖁᕕᐊᓲᑎᖃᕐᓂᖅ ᐃᓅᓯᕐᒥᒃ ᖃᐅᔨᓴᕈᑎ 2001-ᒥ. 
ᐊᔾᔨᐅᖏᑦᑐᖅ ᓄᓇᓖᑦ ᖃᐅᔨᓴᕐᓂᕆᓚᐅᖅᑕᖓ ᓴᖅᑭᖅᑕᐅᓚ -
ᐅᖅᑐᑦ ᖃᐅᔨᓇᓱᐊᕈᑎᒃᓴᐅᓪᓗᓂ ᐊᒻᒪᓗ ᐃᖢᐊᕐᓴᐃᔾᔪᑎᒃᓴᓂᒃ 
ᐃᓅᓯᕐᒥᒃ ᑭᐱᓯᓪᓗᑎᒃ ᑐᖁᖃᑦᑕᖅᑐᓂᒃ, ᐱᓇᓱᐊᕈᑕᐅᔪᓂᒃ, ᐊᒻᒪᓗ 
ᐃᓱᒪᒋᔭᐅᔪᓂᒃ ᐊᓪᓚᐃᑦ Fort  Apache  Indian  ᓄᓇᖓᓂ. 
ᑐᕌᒐᑦᓴᓕᒃ ᐃᓄᓕᒫᖏᑦ, ᐱᓕᕆᒡᕕᒃ, ᐊᒻᒪᓗ ᐃᓕᓐᓂᐊᕐᕖᒃ 
ᐱᓕᕆᐊᒃᓴᖃᕐᓂᖏᓐᓂᒃ ᐅᖃᐅᓯᖃᖃᑦᑕᓂᕐᒥᒃ ᑭᒃᑯᑐᐃᓐᓇᕐᓂᒃ 
ᓇᖕᒥᓂᖅ−ᐋᓐᓂᑐᐃᓐᓇᕆᐊᓕᓐᓂᒃ ᐃᓕᖅᑯᓯᓕᓐᓂᒃ. 

ᖃᐅᔨᓴᕈᑎᐅᑉ ᐊᐅᓚᓂᖏᑦ ᑖᒃᑯᑎᒎᓇ ᐅᖃᐅᓯᐅᒋ -
ᐊᙵᕐᓯᒪᔪᓂ ᐃᓕᖅᑯᓯᕐᓂ (ᐃᓅᓯᕐᒥᒃ ᑭᐱᓯᓇᓱᐊᕈᒪᓂᖅ, 
ᐃᓅᓯᕐᒥᒃ−ᑭᐱᓯᓇᓱᐊᕋᑎᒃ ᓇᖕᒥᓂᖅ−ᐋᓐᓂᖃᑦᑕᖅᑐᑦ, 
ᐋᖓᔮᓇᖅᑐᑐᐃᓐᓇᓕᖅᑐᑦ, ᐃᓅᓯᕐᒥᒃ ᑭᐱᓯᓇᓱᐊᖃᑦᑕᖅᑐᑦ, 
ᐅᑉᕙᓘᓐᓃᑦ ᐃᓅᓯᕐᒥᓂᒃ ᑭᐱᓯᖃᑦᑕᖅᑐᑦ ᑐᖁᓪᓗᑎᒃ) ᑖᒃᑯᓄᖓ 
ᐊᓪᓚᐃᑦ Apache ᐃᓅᓯᓕᕆᕕᖓᓂᒃ ᐃᓱᒪᒃᑯᑦ ᖃᓄᐃᑦᑐᓂᒃ 
ᐱᔨᑦᓯᕕᒻᒥ (ABHS). ᑖᓐᓇ ABHS  ᒪᓂᒪᑎᑦᓯᔪᖅ 
ᓇᓗᓇᐃᕐᓯᒪᔪᓂᒃ ᒪᒥᓴᕈᑎᒃᓴᓂᒃ ᑭᒃᑯᑐᐃᓐᓇᕐᓄᑦ, 
ᐃᓕᖅᑯᓯᕆᓯᓐᓈᕐᓗᒍ, ᖁᕕᐊᓲᑎᖃᕐᓂᖅ ᐃᓅᓯᕐᒥᒃ ᓄᓇᓕᓐᓂ 
ᐃᓱᒪᓕᕆᔨᐅᑉ ᖃᐅᔨᓇᓱᐊᕐᓂᖓᒍᑦ ᑖᑦᓱᒥᖓ ᐱᐊᓂᒍᑎᒃᓴᖓᓄᑦ 
ᐅᓂᒃᑳᕐᓯᐅᕆᓂᕐᒥᒍᑦ ᓇᓗᓇᐃᕈᑎᒃᓴᐅᓗᓂ ᐅᓂᒃᑳᓕᐊᖑᒋ -
ᐊᕐᓯᒪᔪᒧᑦ ᐊᒻᒪᓗ ᐊᐅᓚᑦᓯᓂᕐᒥᒃ ᑲᓲᒪᔪᓂᒃ ᑖᑦᓱᒧᖓ ᐊᒻᒪᓗ 
ᒪᓕᑦᓯᒪᓗᓂ ᐃᑉᐱᒍᓱᑦᓯᐊᓂᕐᒥᒃ.114   

ᑐᓴᐅᒪᔾᔪᑎᒃᓴᑦ ᑲᑎᕐᓱᖅᑕᐅᓚᐅᖅᑐᑦ ᐅᓂᒃᑳᕐᓯᐅᕆᓂᒃᑯᑦ 
ᓇᓗᓇᐃᒃᑯᓯᖅᑐᕐᓯᒪᔭᐅᔪᑦ ᖃᐅᔨᓴᖅᑕᐅᓯᒪᓪᓗᑎᓪᓗ 
ᐊᓯᔾᔨᑕᕐᓂᖏᑦ ᐊᖅᑯᑎᒋᓲᖏᓪᓗ, ᐃᑲᔫᑎᓖᑦ ᐊᓪᓚᓂᒃ 
ᖃᐅᔨᓴᕐᓂᕐᒧᑦ ᐊᑦᑐᐃᓯᒪᔪᓄᑦ ᐊᔾᔨᒌᙱᑦᑐᓂᒃ ᐃᓄᓯᕐᒥᒃ 
ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᓇᓱᐊᕈᑕᐅᔪᓄᑦ ᐅᖑᒪᑦᓯᔾᔪᑕᐅᓇᓱ -
ᐊᖅᑐᓄᓪᓗ. ᑖᒃᑯᓇᓃᖃᑕᐅᔪᑦ ᓴᐳᔾᔨᓯᒪᓇᓱᐊᕈᑕᐅᔪᓂ 
ᐅᖑᒪᑦᓯᔾᔪᑕᐅᓇᓱᐊᖅᑐᓂᓗ ᑎᑭᐅᑎᓇᓱᐊᕐᓂᖅ ᖃᐅᔨᑎᑦᓯᓂᕐᒧᑦ 
ᐃᓕᓴᐃᓂᕐᒧᓪᓗ, ᐱᕙᓪᓕᐊᑎᑦᓯᓂᕐᒧᑦ ᑕᑎᑐᓵᓐᖏᓪᓗᑎᒃ 
ᐊᔪᕈᓐᓃᕈᑎᒃᓴᓂᒃ ᐃᓕᓐᓂᐊᕈᑎᒃᓴᓕᐊᖑᓯᒪᔪᓂᒃ 
ᐃᓕᓐᓂᐊᕈᑕᐅᔪᓂᒃ ᐊᑯᓐᓈᕿᔪᓄᑦ ᐃᓕᓐᓂᐊᖅᑐᓄᑦ, ᐊᒻᒪᓗ 
ᑎᑎᕋᕐᓯᒪᔪᑦ ᑐᕌᖓᔪᑦ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 
ᐅᖑᒪᑦᓯᔾᔪᑎᒃᓴᓂᒃ ᐊᔪᕈᓐᓃᕐᓴᐅᑏᑦ (ASIST) ᓄᓇᖅᑲᑎᒥᓄᑦ, 
ᐊᓪᓚᐃᑦ ᐱᓕᕆᒡᕕᖏᓐᓄᑦ, ᓲᕐᓗ ᓄᓇᓖᑦ ᐸᓖᓯᖏᑦ 
ᖃᑦᑎᕆᔨᒃᑯᓪᓗ, ᐊᒻᒪᓗ ᑐᐊᕕᕐᓇᖅᑐᓕᕆᔨᒃᑯᑦ, ᐃᓕᓐᓂᐊᕕᒻᒥ 
ᐋᓐᓂᐊᓯᐅᖅᑎ, ᐃᓄᓕᕆᔨᒃᑯᑦ, ᐃᓅᓯᓕᕆᔨᒃᑯᑦ, ᐊᓪᓚᐃᑦ 
ᓯᕗᓕᖅᑎᖏᑦ, ᐊᒻᒪᓗ ABHS  ᐃᖅᑲᓇᐃᔭᖅᑎᖏᑦ.115   

ᑖᒃᑯᐊ ᐃᖅᑭᓖᑦ White  Mountain  Apache  ᓇᑯᕐᓴᕐᓯᒪᔪᑦ 
ᓇᓪᓕᐅᓂᕐᓯᐅᕐᓂᖅ ᐃᓅᓯᕐᒥᒃ ᐃᓅᓯᕐᒥᒃ ᑭᐱᓯᖃᑦᑕᖅᑐᓂᒃ 
ᖃᐅᔨᓇᓱᐊᕈᑎᑦ ᐊᒻᒪᓗ ᓴᐳᔾᔨᓯᒪᒍᑎᒃᓴᑦ ᐃᑯᓪᓚᕈᑕᐅᓯ -

ᒪᓂᖏᓐᓂᒃ ᐃᓅᓯᕐᒥᒃ ᑭᐱᓯᓂᒃᑯᑦ ᑐᖁᖃᑦᑕᖅᑐᓂᒃ ᐊᒻᒪᓗ 
ᑐᖁᒐᓱᐊᖃᑦᑕᖅᑐᓂᒃ ᐃᓐᓇᓵᓂᒃ, ᐃᓐᓇᕐᓂᒃ ᒪᒃᑯᓂᕐᓴᓂᒃ, ᐊᒻᒪᓗ 
ᐃᓐᓇᐅᓂᕋᖅᑕᐅᔪᓂᒃ ᐋᖅᑭᑦᓯᒪᔭᐅᔪᒃᑯᑦ ᓇᓗᓇᐃᕐᓯᓪᓗᑎᒃ 
ᖃᓄᐃᑐᐃᓐᓇᕆᐊᓕᓐᓂᒃ ᐊᒻᒪᓗ ᑐᓂᓯᓯᒪᓪᓗᑎᒃ 
ᐅᖑᒪᑦᓯᓯᒪᒍᑎᒃᓴᓂᒃ ᑕᐃᒃᑯᓄᖓ ᐋᖅᑭᓱᖅᑕᐅᓯᒪᔪᓂᒃ 
ᑖᒃᑯᓇᓐᖓᑦ ᐋᖅᑭᒍᑎᒃᓴᓂᒃ ᐃᓕᖅᑯᓯᕐᒥᒍᑦ ᐊᑐᖃᑦᑕᓲᖏᓐᓂᒃ 
ᓴᖅᑭᔮᖅᑎᑕᐅᔪᓂᒃ ᑖᒃᑯᓇᓂ ᖃᐅᔨᓴᕈᑎᒥᓂᕐᓂ. ᖃᐅᔨᓴᕈᑎᒥᓃᑦ 
ᑲᓲᒪᓂᖏᑦ ᖃᐅᔨᓴᕈᑎᒧᑦ ᐊᒻᒪᓗ ᐊᒃᑐᐊᔪᑦ ᐅᖑᒪᑦᓯᔾᔪᑎᒃᓴᓄᑦ 
ᐃᑯᓪᓚᕈᑎᒃᓴᓂᒃ ᓄᓇᖏᓐᓂ ᐃᓅᓯᕐᒥᒃ ᑭᐱᓯᖃᑦᑕᕐᓂᖅ 
ᑕᑉᕙᓐᖓᑦ 40−ᒥᒃ 100,000−ᖑᑉᐸᑕ 24.7−ᒧᑦ 
100,000−ᖑᑉᐸᑕ ᐊᑯᓐᓂᖏᓐᓂ 2001 ᐊᒻᒪᓗ 2012, 
ᐃᓅᓴᓪᓕᒍᑕᐅᔪᖅ ᐃᓄᓯᕐᒥᒃ ᑭᐱᓯᖃᑦᑕᖅᑐᓂᒃ ᐅᑭᐅᖏᑎᒍᑦ 
ᐱᙱᑕᑐᐊᕆᓗᒋᑦ 10-ᒥᒃ 14-ᒧᑦ ᐅᑭᐅᓖᑦ.116 
 
ᓄᓇᕗᑦ ᐃᓱᒪᓕᕆᓂᕐᒧᑦ ᐱᖁᔭᖓ  
ᑖᒃᑯᐊ ᐃᖅᑭᓖᑦ The  White  Mountain  Apache 
ᐆᑦᑐᕋᐅᑎᒋᓚᐅᖅᑕᖓ ᓴᖅᑭᔮᖅᑎᑦᓯᔪᖅ ᐃᑯᓪᓚᕈᓐᓇᕐᓂᖓᓂᒃ 
ᐃᓅᓯᕐᒥᒃ ᑭᐱᓯᖃᑦᑕᕐᓂᖅ ᐊᑕᖏᐅᔾᔭᐅᓗᓂ ᐱᓕᕆᐊᖑᓂᖓ 
ᖃᐅᔨᔾᔪᑕᐅᔪᓐᓇᕆᐊᖓ ᐃᓅᓯᕐᒥᓂᒃ ᑭᐱᓯᑐᐃᓐᓇᕆᐊᓕᓐᓂᒃ 
ᐊᒻᒪᓗ ᖃᐅᔨᑎᑦᓯᒍᑕᐅᕙᓪᓗᑎᒃ ᐃᑲᔫᑕᐅᔪᓐᓇᖅᑐᑦ ᑕᐃᒃᑯᐊ 
ᖃᓄᐃᑐᐃᓐᓇᕆᐊᓖᑦ ᐊᑐᐃᓐᓇᖃᖁᓪᓗᒋᑦ ᐃᑲᔪᖅᑕᐅᔭᕆ -
ᐊᖃᕈᑎᒥᓂᒃ.  

ᐊᓪᓚᐃᑦ ᐊᑐᓚᐅᖅᑐᖓᑕ ᐊᔾᔨᒌᙱᒍᑎᖓ ᐊᑐᖅᑕᐅ ᕙᑦᑐᓂᒃ 
ᑐᕌᖓᔪᓂᒃ ᖁᐊᕐᓵᓇᖅᑐᑰᖅᑐᓂᒃ ᐅᖑᒪᓯᔾᔪᑎᓂᒃ ᐅᑉᕙᓘᓐᓃᑦ 
ᐊᓯᖏᑦ ᐋᖅᑭᑦᓯᒪᔪᑦ ᐃᓱᒪᒃᑯᑦ ᖃᓄᐃᙱᑦᓯ ᐊᑲᓐᓂᕈᑎᒃᓴᓄᑦ 
ᖃᓄᐃᙱᓯᐊᕐᓂᒧᓪᓗ. GN  ᒫᓐᓇ ᐋᖅᑭᒋᐊᕆᕙᓪᓕᐊᔪᖅ ᐃᓱᒪᒃᑯᑦ 
ᖃᓄᐃᙱᓯᐊᕐᓂᕐᒧᑦ ᐱᖁᔭᖅ, ᐱᑉᕕᒃᓴᖃᕈᑕᐅᔪᖅ 
ᓯᕗᓪᓕᐅᔾᔭᐅᔾᔪᑎᒃᓴᖓᓂᒃ ᐃᑲᔫᑎᖃᕐᓂᕐᓴᓂᒃ ᐊᑐᐊᒐᕐᓂᒃ 
ᐃᑯᓪᓚᕈᑎᒃᓴᓂᒃ ᐃᓅᓯᕐᒥᒃ ᑭᐱᓯᖃᑦᑕᓂᕐᒧᑦ. 

GN ᐱᑐᐃᓐᓇᓚᐅᖅᑕᖏᑦ ᐃᓱᒪᒃᑯᑦ ᖃᓄᐃᙱᓯᐊᕐᓂᕐᒧᑦ 
ᐱᖁᔭᑦ ᓄᓇᑦᓯᐊᖅ ᒐᕙᒪᖓᓂᒃ 1999-ᒥ. ᒪᓕᒐᓕᐊᖑᓯᒪᔪᑦ 
1988−ᒥᓂᒃ ᐊᒻᒪᓗ ᐊᐅᓚᑦᓯᔾᔪᑏᑦ ᐱᐅᖏᓂᕐᐹᒃᑯᑦ 
ᐃᓱᒪᒃᑰᓗᐊᖅᑐᑦ ᐊᐅᓚᑕᐅᒋᐊᖃᕐᓂᖏᓐᓂᒃ ᐃᓚᒋᔭᐅᓗᑎᒃ 
ᑎᒍᔭᐅᓯᒪᔭᕆᐊᓖᑦ ᐱᔪᒪᙱᒃᑲᓗᐊᕐᐸᑕ ᐅᑉᕙᓘᓐᓃᑦ, 
ᐊᑲᐅᙱᓗᐊᕐᓂᖏᓐᓄᑦ ᐱᔾᔪᑎᖃᖅᑐᑎᒃ, ᓅᑕᐅᔭᕆᐊᓖᑦ 
ᓄᓇᒥᓐᓂᒃ ᒪᒥᓴᖅᑕᐅᒋᐊᖅᑐᕐᓗᑎᒃ. ᐃᓱᒪᒃᑰᖅᑐᓕᕆᔩᑦ ᓄᓇᓕᓐᓂ 
ᐊᑐᖃᑦᑕᓲᑦ ᐱᖁᔭᓂᒃ ᐃᖢᐊᕐᓴᕆᐊᓕᖓ ᑐᐊᕕᕐᓇᕐᐸᑦ ᐊᒻᒪᓗ 
ᓇᖕᒥᓂᖅ ᐅᓗᕆᐊᓇᖅᑐᒦᑎᑉᐸᑦ ᐊᓯᒥᓄᓪᓘᓐᓃᑦ. ᑭᓯᐊᓂ,  
ᐱᖁᔭᖅ ᐅᓪᓗᖏᑦ ᑕᐃᑲᓐᖓᕐᓂᓴᑐᖄᓗᒃ ᐃᓅᓯᕐᒥᒃ 
ᑭᐱᓯᖃᑦᑕᕐᓂᖅ ᐊᒻᒪᓗ ᐃᓄᓯᕐᒥᒃ ᑭᐱᓯᓂᕐᒧᑦ ᐱᓗᖅᑯᑕᐅᕙᑦᑐᑦ 

ᑐᑭᓯᒪᔭᐅᓗᐊᖅᑎᓐᓇᒋᑦ ᓱᓕ. ᐱᓐᖑᐊᑐᐃᓐᓇᕆᔭᐅᒍᓐᓇᖅᑐᖅ 
ᐱᖕᒪᕆᐊᓘᔪᒥᒃ ᐱᓇᓱᐊᒐᓕᒻᒧᑦ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 
ᓴᐳᔾᔨᓯᒪᓇᓱᐊᖅᑎᓄᑦ. 

ᐃᓱᒪᒃᑯᑦ ᖃᓄᐃᙱᓯᐊᕐᓂᕐᒧᑦ ᐱᖁᔭᖅ ᖃᕿᐊᖅᑕᓚᐅᖅᑐᖅ 
ᓄᓇᕗᑦ ᑐᖁᖓᔪᓕᕆᔨᕐᔪᐊᖓᓄᑦ ᑐᑭᓯᓇᓱᐊᕐᓂᕐᒧᑦ 
ᖃᐅᔨᓴᖅᑐᓂ 2015-ᒥ, ᐱᓗᐊᖅᑐᒥ ᑖᒃᑯᓄᙵᖓᔪᑦ ᐱᖁᔭᒃᑯᑦ 
ᐱᓕᕆᐊᖑᒋᐊᖃᕐᓂᖓ ᑲᓐᖑᓇᖅᑎᑕᐅᓗᓂ. ᐱᖁᔭᒃᑯᑦ, 
ᐃᖢᐊᕐᓴᐃᔩᑦ ᐅᖃᐅᔾᔨᒍᓐᓇᖏᑦᑐᑦ ᐃᓚᒋᔭᐅᔪᓂᒃ ᑎᒍᔭᐅᓯᒪ -
ᔪᖃᕋᐃᒐᓗᐊᕐᒪᑦ ᒪᓕᒐᒃᑯᑦ, ᐊᔾᔨᐅᑎᓪᓗᒍ ᓲᕐᓗ, ᐃᓅᓯᕐᒥᒃ 
ᑭᐱᓯᓇᓱᐊᖅᑐᖃᖅᑐᒥᓂᐅᑎᓪᓗᒍ ᐅᑉᕙᓘᓐᓃᑦ ᑭᐱᓯᓇᓱᐊᕐᓂᕐᒥᒃ 
ᐃᓱᒪᔪᒥᓂᐅᔪᖃᖅᑎᓪᓗᒍ. ᐊᓪᓛᑦ ᐱᖁᔭᕐᓃᙱᒻᒥᔪᖅ 
ᖃᐅᔨᒋᐊᖅᑕᐅᖃᑦᑕᕆᐊᖃᕐᓂᖏᑦ ᐅᑉᕙᓘᓐᓃᑦ ᐃᑲᔪᖅᑕ -
ᐅᖏᓐᓇᕆᐊᖃᕐᓂᖏᑦ ᐱᑐᐃᓐᓇᕆᐊᓖᑦ ᑖᓐᓇᐅᒐᓗᐊᖅᑎᓪᓗᒍ 
ᐃᓅᓯᕐᒥᒃ ᑭᐱᓯᓇᓱᐊᕐᓂᖅ ᑖᓐᓇᑑᓗᓂ ᐊᖏᓂᕐᐹᖑᑎᓪᓗᒍ 
ᑐᖁᑦᓯᒍᓐᓇᖅᑐᖅ ᐃᓅᓯᕐᒥᓂᒃ ᑭᐱᓯᓂᒃᑯᑦ. 

ᐃᓚᖓ ᑖᒃᑯᓇᓂ 42-ᓂ ᐊᑐᓕᖁᔨᔾᔪᑎᓕᐊᕆᓯᒪᔭᖏᓐᓂ 
ᑐᖁᖓᔪᓕᕆᔨᒻᒪᕆᐅᑉ ᑐᑭᓯᓇᓱᐊᕐᓂᕐᒧᑦ ᖃᐅᔨᓴᕐᓂᖓᓂ 
ᓈᓚᒃᑎᓃᙵᓚᐅᖅᑐᖅ GN  ᐋᓐᓂᐊᖅᑐᓕᕆᓂᕐᒧᑦ 
ᐱᓕᕆᒡᕕᖓᓂᒃ ᐋᖅᑭᒋᐊᕐᓯᖁᔨᓪᓗᑎᒃ ᐃᓱᒪᒃᑯᑦ ᖃᓄᐃᓐᖏᓯ -
ᐊᕈᑎᒃᓴᒧᑦ ᐱᖁᔭᓂᒃ ᐱᕕᒃᓴᖃᖅᑎᑕᐅᓪᓗᒋᑦ ᐃᓚᖏᑦ ᑖᑦᓱᒪ 
ᖃᐅᔨᒃᑲᖅᑕᐅᓗᑎᒃ ᐊᒻᒪᓗ ᐱᓕᕆᖃᑕᐅᑲᐅᑎᒋᓕᕐᓗᑎᒃ ᐃᓅᓯᕐᒥᒃ 
ᑭᐱᓯᓇᓱ ᐊᖅᑐᖃᓚ ᐅᖅᑎᓪᓗᒍ, ᐅᑭᐅᖃᕋᓗᐊᕐᐸᑦ ᖃᑦᓯᑐᐃᓐᓇᕐᓂᒃ 
ᑖᓐᓇ ᐃᓅᓯᕐᒥᒃ ᑭᐱᓯᓇᓱᐊᓚᐅᖅᑐᖅ. ᐃᓚᒋᔭᐅᔪᑦ ᐃᓚᖏᑦ 
ᖃᐅᔨᑕᐃᓐᓇᖃᑦᑕᕐᓯᒪᔪᑦ ᐃᓅᓯᕐᒥᒃ ᑭᐱᓯᓇᓱᐊᕐᓯᒪᔪᒥᓂᕐᒥᒃ 
ᐃᓚᖓᓂᒃ ᑭᓯᐊᓂ ᐅᖃᓕᒫᓚᐅᖅᑐᑎᒃ ᑐᖁᖓᔪᓕᕆᔨᐅᑉ 
ᐅᓂᒃᑳᖏᓐᓂᒃ ᐅᖓᒋᔭᖏᑦ ᑐᖁᖓᓕᖅᑎᓪᓗᒋᑦ ᐃᓅᓯᕐᒥᓂᒃ 
ᑭᐱᓯᓂᒃᑯᑦ.117   

GN  ᐋᓐᓂᐊᖅᑐᓕᕆᔨᒃᑯᖏᑦ ᐊᖏᕈᑎᖃᕐᓯᒪᓕᖅᑐᑦ 
ᐋᖅᑭᒋᐊᕐᓯᓂᕐᒥᒃ ᐃᓱᒪᒃᑯᑦ ᖃᓄᐃᓐᖏᓯᐊᕐᓂᕐᒧᑦ ᐱᖁᔭᓂᒃ 
“ᑕᑉᕙᓐᖔᖃᓪᓗᒋᑦ ᐃᓄᐃᑦ ᐱᖕᒪᕆᐅᔪᖁᑎᓕᒫᖏᓐᓂᒃ.”118 
ᑕᑉᕗᖓ ᐃᓱᐊᓄᑦ, ᓄᓇᕗᑦ ᒐᕙᒪᒃᑯᖏᑦ ᑐᓴᕋᓱᐊᕐᓂᖃᖃᑦᑕᓕ -
ᓚᐅᖅᑐᑦ 11-ᓂᒃ ᓄᓇᓕᖕᓂᒃ ᐊᒻᒪᓗ ᐋᑐᕚᒥ ᓅᕙᐃᒻᕙ  
2015-ᒥᓂᒃ ᒫᑦᓯ 2016-ᒧᓄᑦ ᑲᑎᕐᓱᐃᓪᓗᑎᒃ ᐅᖃᐅᓯᒃᓴᓂᒃ 
ᒪᓕᒐᕐᓄᑦ ᑐᕌᖓᔪᓂᒃ ᐱᕚᓪᓕᕈᑎᒃᓴᖏᓐᓄᑦ ᐊᒻᒪᓗ 
ᑎᑎᕋᕐᐸᓪᓕᐊᓕᖅᑐᑦ ᒪᓕᒐᑦᓴᓂᒃ; ᑐᓐᖓᕕᒃᑯᑦ ᐃᓚᒋᔭᐅᓯᒪᔪᑦ 
ᐊᒻᒪᓗ ᑲᒪᖃᑕᐅᔪᑦ ᑖᑦᓱᒥᖓ ᐊᐅᓚᓂᖓᓂᒃ ᒫᓐᓇᒧᑦ. 

ᑲᒪᒋᐊᙵᖃᑦᑕᓲᑦ ᐃᓱᒪᒃᑰᖅᑐᓕᕆᔩᑦ ᑎᓕᔭᐅᓚᐅᖅᑐᑦ 
ᑭᐅᖁᔭᐅᓪᓗᑎᒃ ᐃᓱᒪᒃᑰᖅᑐᒧᑦ ᖁᐊᕐᓵᓇᖅᑐᒦᑦᑐᒧᑦ ᓄᓇᓕᓐᓂ 
ᐃᓚᒋᔭᐅᓪᓗᑎᒃ ᓄᑕᖅᑲᑦ ᒪᒃᑯᑦᑐᓪᓗ ᐃᓱᒪᓕᕆᔨᖏᑦ, 
ᐃᓱᒪᓕᕆᓂᕐᒧᑦ ᐋᓐᓂᐊᓯᐅᖅᑏᑦ, ᐊᒻᒪᓗ ᐃᓱᒪᓕᕆᔨᒧᑦ. 
ᐃᓱᒪᓕᕆᓂᕐᒧᑦ ᐋᓐᓂᐊᓯᐅᖅᑑᑦ ᐱᓕᕆᐊᒃᓴᓖᑦ ᖃᐅᔨᓴᕐᓂᕐᒥᒃ 

ᐃᓱᒪᒃᑯᑦ ᖃᓄᐃᒍᑎᓕᓐᓂᒃ ᐊᒻᒪᓗ ᑕᑯᔭᐅᕕᒃᓴᓕᐅᖃᑦᑕᓲᑦ 
ᐃᓱᒪᓕᕆᔨᒧᑦ ᖃᐅᔨᓴᖅᑕᐅᖁᓪᓗᒍ ᐅᑉᕙᓘᓐᓃᑦ ᐃᓱᒪᒃᑯᑦ 
ᐋᓐᓂᐊᕈᑎᖓᓄᑦ ᒪᒥᓴᖅᑕᐅᓂᕐᒥᒃ ᒪᒥᒪᖅᓴᐅᔭᕆᐊᖃᕐᐸᑦ. 
ᐃᓱᒪᒃᑯᑦ ᖃᓄᐃᙱᓯᐊᖅᑐᓕᕆᔩᑦ ᐱᓕᕆᐊᒃᓴᓖᑦ ᓄᓇᓕᓐᓂᒃ 
ᐃᓕᓴᐃᓂᕐᒥᒃ ᑲᒪᒋᔭᖃᕐᓂᒥᓪᓗ ᐃᓱᒪᒃᑯᑦ ᖃᓄᐃᔾᔪᑎᓕᓐᓂᒃ 
ᖁᐊᕐᓵᓇᖅᑐᒨᓚᐅᙱᓐᓂᖏᓐᓂ. 

ᑭᓯᐊᓂ, ᐃᖅᑲᓇᐃᔭᖅᑎᓴᕐᓯᐅᕐᓂᖅ ᐊᒻᒪᓗ ᐃᖅᑲᓇᐃ -
ᔭᖅᑎᒥᓂᒃ ᐱᓯᒪᐃᓐᓇᕐᓂᖅ ᑖᒃᑯᓇᓂ ᐃᖅᑲᓇᐃᔭᖅᑐᒃᓴᓂᒃ 
ᐊᑐᓂᑦ ᓄᓇᕗᑦ 25-ᓂ ᓄᓇᓕᖏᓐᓂ ᐊᑦᓱᕈᕐᓇᐃᓇᖅᑐᖅ. 
ᕕᑉᕗᐊᓕ 2016-ᒥ, 23 ᓄᓇᓖᑦ ᐃᖅᑲᓇᐃᔭᖅᑎᖃᓚᐅᖅᑐᑦ 
ᖃᐅᑕᒪᖅᑕᖅᑐᓂᒃ ᐃᖅᑲᓇᐃ ᔭᖅᑎᒻᒪᕆᓐᓂᒃ ᐅᑉᕙᓘᓐᓃᑦ 
ᐃᖅᑲᓇᐃᔭᓚᐅᐱᓪᓚᑐ ᐃᓐᓇᖃᑦᑕᖅᑐᓂᒃ ᐃᓱᒪᓕᕆᓂᕐᒧᑦ 
ᐋᓐᓂᐊᓯᐊᖅᑐᓂᒃ, 8-ᖑᓪᓗᑎᒃ ᓄᑕᕋᕐᓄᑦ ᒪᒃᑯᑦᑐᓄᓪᓗ ᐱᓕᕆᔩᑦ, 
ᐊᒻᒪᓗ 9 ᓄᓇᓖᑦ ᐃᖅᑲᓇᐃᔭᖅᑎᖃᓚᐅᖅᑐᑦ ᐃᓱᒪᓕᕆᓂᕐᒧᑦ 
ᖃᓄᐃᓐᖏᓯᐊᖅᑐᓕᕆᔨᓂᒃ. 
 
ᐃᓄᐃᑦ ᐃᓚᒌᓂᖅ 
ᓴᐳᔾᔨᓯᒪᓂᖅ ᓱᓕᓂᖏᑦ ᑕᑯᒃᓴᐅᔪᑦ ᑕᑯᒃᓴᐅᔪᐊᓂ 8 ᐅᑯᐊ 
ᐅᓂᒃᑳᑦ ᐃᓕᓯᔪᓐᓇᖅᑐᑦ ᓴᖏᔪᐊᓘᓂᕐᒥᑦ ᐊᒻᒪᓗ ᐱᔪ-
ᓇᖅᑎᑦᑎᓂᖅ ᖃᓄᐃᖏᓐᓇᓱᖕᓂᕐᒥᑦ ᒪᑯᓂᖓ ᐊᒻᒪᓗ  
ᐱᕈᕐᓗᓂ ᐃᓅᓯᖅ ᐊᒃᓱᕈᕐᓇᕈᑕᐅᔪᓂᒃ ᐋᖅᑯᑎᒋᓗᒋᑦ 
ᖃᓄᐃᖏᑦᑎᐊᕋᓱᐊᕐᓂᒥᑦ ᐃᓱᒪᒃᑯᓪᓗ ᖃᓄᐃᖏᓐᓂᐃᕐᒥᑦ, 
ᐅᓄᖅᓯᓗᒋᑦ ᐱᔪᓐᓇᕐᓂᑦ ᑲᒪᔾᔪᑎᒋᓗᒋᑦ ᐊᒃᓱᕈᓐᓇᖅᑐᓄᑦ ᐅᕝᕙᓗ 
ᐊᒃᓱᕈᓐᓇᕈᑕᐅᔪᑦ ᐊᑐᓂᑦ, ᐊᒻᒪᓗ ᓴᖏᔪᒥᑦ−ᐋᖅᑭᒃᓱᐃᓗᓂ 
ᐃᓕᖅᑯᓯᐅᔪᒃᑯᑦ. ᓴᖏᔪᓂᒃ ᐃᓚᒋᒃᓂᖅ ᐊᒃᑐᐊᖃᑎᒋᓗᒋᑦ  
ᐊᒻᒪᓗ ᐃᑲᔪᖅᑐᖅᑕᐅᓂᖅ ᐊᑐᐃᓐᓇᐅᓪᓗᓂ ᐱᖅᑯᓯᒃᑯᑐᖃᒃᑯᑦ 
ᑲᔪᓯᑎᓪᓗᒋᑦ, ᓄᓇᓕᖕᓂ ᐊᑕᐅᓯᐅᖃᑎᒌᒃᓂᑦ, ᐊᒻᒪᓗ ᐃᓚᒌᑦ 
ᓴᖏᓗᑎᒃ ᐃᑲᔪᖅᑐᐃᔪᓐᓇᖅᑐᑦ ᓱᓕᑦᑎᐊᖅᑐᓂᒃ ᐱᐅᔪᓂᒃ 
ᓴᖅᑭᑎᑦᑎᓗᑎᒃ ᐃᓄᖏᓄᑦ ᑕᖅᑳᓂ ᑕᐃᒃᑯᓄᐊ ᐊᖅᑯᓵᖅᓯᒪᔪᓄᑦ 
ᐊᒃᓱᕈᐊᓴᓂᕐᒥᑦ ᐱᔪᓐᓂᐊ ᐊᒻᒪᓗ ᓵᑕᐅᓯᒪᓂ ᑐᓗᒃᑕᕈᑎᓂᒃ 
ᓇᖕᒥᓂᖅ ᐃᓅᓯᖏᓐᓂ. ᑭᓯᐊᓂ, ᐸᒃᕕᓴᖅᑕᐅᓂᑦ ᐃᓄᐃᑦ 
ᐱᒃᑯᓇᖅᑐᖁᑎᖏᑦ ᐊᖅᑭᐅᒪᓂᖏᑦᑕ ᑲᔪᖏᕐᓗᓂ ᓯᕗᓂᐊᓂ 
ᐃᓄᐃᑦ ᐋᖅᑭᒃᑕᐅᕙᓚᐅᖅᑐᑦ ᓄᓇᓕᖕᓄᑦ ᐊᑐᖅᑕᐅᓗᓪᓗᑎᒃ 
ᐅᓗᕆᐊᓴᖅᑖᕈᑕᐅᓪᓗᑎᒃ ᓴᖏᓂᑦ ᑕᒪᒃᑯᐊ ᐃᓚᒌᒃᓂᖏᑦ ᐊᒻᒪᓗ 
ᐃᑲᔪᖅᑐᐃᓂᖏᑦ. ᐃᓄᐃᑦ ᐃᓕᑕᖅᓯᔪᑦ ᐅᕙᒍᑦ ᐊᒃᓱᕈᕐᓗᑕ 
ᐱᓕᕆᔭᕆᐊᖃᖅᑐᒍᑦ ᐊᑐᓕᕐᓗᒋᑦ ᑕᒪᒃᑯᓄᖓ ᐃᓅᓯᕐᒧᑦ 
ᓴᖏᓂᖃᕐᓗᑎᒃ ᐱᔪᓐᓇᐅᑎᖃᕐᓂᒃᑯᑦ ᐊᖅᑭᐅᒪᔪᑎᒍᑦ ᐃᒪᓐᓇ 
ᐅᓗᕆᐊᖅᓵᕈᑕᐅᓯᒪᔪᑦ ᐃᓅᓯᕗᑦ ᓯᕗᓪᓕᖅᐹᒥ.  

ᐊᒥᓱᐃᑦ ᐃᓄᐃᑦ ᐅᒃᐱᕈᓱᒃᑐᑦ ᐃᒪᓐᓇᓗ ᐅᑎᒻᒪᕆᒍᓐᓇ -
ᐃᓪᓕᓗᓪᑕ ᑕᒪᒃᑯᓄᖓ ᐃᓕᖅᑯᓯᑐᖃᑦᑎᓐᓄᑦ ᐃᓄᐃᑦ 

ᐃᓅᓯᕆᓚᐅᖅᑕᖏᑦᑐᑦ, ᐃᒪᓐᓇ ᐱᑕᓕᒃ ᐊᑐᖅᑕᐅᔪᓐᓇᖅᑐᓂᒃ 
ᓇᓗᐃᑦᑎᐊᕐᓗᒋᑦ ᐱᖅᑯᓯᑐᖃᑦ ᑲᔪᓯᓗᑎᒃ. ᒪᑯᑎᒎᓇᖅ 
ᐊᐱᖅᑕᐅᓯᒪᔪᑎᒍᑦ ᐃᓄᐃᑦ ᐃᓄᑐᖃᐃᑦ, ᒫᕆᐋᓄ ᐊᐅᐱᓛᕐᔪᒃ 
ᐃᓕᑕᖅᓯᓯᒪᔪᖅ ᐅᕙᖑᑦ ᐊᔪᕐᓂᐊᖅᑐᒍᑦ ᐊᑐᕐᓂᖅ ᑕᒪᐃᓐᓂᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ (ᐃᓄᐃᑦ ᓯᓚᕐᔪᐊᒥ ᑕᐅᑐᒃᑕᖏᑦ) 
ᑭᓯᐊᓂ ᐃᓗᐊᓂ ᑐᖓᑎᑦ ᐊᓯᔾᔨᕈᓐᓇᖏᑦᑐᑦ ᐅᕝᕙᓗ 
ᓄᖑᑦᑐᓐᓇᖏᑦ ᐱᒃᑯᓇᖅᑐᑦ.119 ᐅᑯᐊ ᕿᑭᖅᑕᓂᕐ ᓱᓕᔪᒥᑦ 
ᑭᒡᓕᓯᓂᐊᖅᑏᑦ ᐅᓂᒃᑳᖏᑦ ᑕᑯᒃᓴᐅᑎᑦᑎᔪᑦ ᐱᒻᒪᕆᐅᑎᑦᑎᓂᕐᒥᑦ 
ᐊᒻᒪᓗ ᐊᑯᓐᓂᖏᓐᓂ ᐊᑕᑎᑦᑎᓂᕐᒥᑦ ᑕᒪᐃᓐᓂᒃ ᐃᓚᒌᒃᓂᑦ 
ᐊᒻᒪᓗ ᐃᓂᖏᑦ ᓇᓂ. ᓱᖃᐃᒻᒪ, ᐃᓄᐃᑦ ᐃᓚᒌᒃᓂᖏᑦᑕ 
ᐋᖅᑭᐅᒪᓂᖏᑦ ᐊᖏᔪᐊᓗᖕᒥᑦ ᐊᔾᔨᒌᖏᑦᑐᑦ ᑕᐃᒃᑯᓇᖓᓪᓗ 
ᑕᕆᐅᑉ ᐊᑭᓂᑦ ᐊᒻᒪᓗ ᖃᑉᓗᑦ ᐱᖁᓯᖏᑦ ᐃᓕᖅᑯᓯᑐᖃᖏᓪᓗ, 
ᐊᒻᒪᓗ ᑐᑭᖏᑦ ᒪᑯᖓ ᐃᓚᒌᑦ ᑐᖓᑎᒋᓪᓗᒋᑦ ᐊᒪᐅᖏᑦ 
ᐅᖃᐅᓯᖅᑕ ᐅᓇ ᐃᓚ, ᑐᑭᖃᖅᑐᖅ “ᐱᖃᑎᒋᓗᒋᑦ” ᐅᕝᕙᓗ 
“ᐱᖃᑎᒋᓗᒍ.”120 ᐃᓄᐃᑦ ᐃᒪᓐᓇᐃᓐᓂᐊᖅᑐᑦ, ᐃᓚᖓᒍᑦ, 
ᑲᔪᓯᓗᑎᒃ ᐃᓅᓗᑎᒃ ᓄᓇᓕᖕᓂ ᐊᒻᒪᓗ ᐃᒪᓐᓇᐃᑐᓐᓇᖏᓪᓗᑎᒃ 
ᐅᑎᕐᓂᕐᒥᑦ ᐃᓕᖅᑯᓯᑐᖃᓄᑦ ᐃᓚᖓᒍᑦ−ᓅᖃᑦᑕᖅᑐᑦ 
ᐃᓕᖁᓯᕆᓪᓗᒍ ᑭᓯᐊᓂ ᐃᓄᐃᑦ ᐃᑲᔪᖅᑐᖅᑕᐅᔭᕆᐊᖃᖅᑐᖅ 
ᐋᖅᑭᒃᓱᐃᓂᕐᒥᑦ ᐊᒻᒪᓗ ᓴᖏᑦᑎᕐᓂᕐᒥᑦ ᐊᑯᓐᓂᖏᓐᓂᑦ 
ᐃᓚᒌᒃᓂᒃᑯᑦ ᐃᓚᒋᓗᒍ ᓄᓇ ᐊᒻᒪᓗ ᐊᑯᓐᓂᖏᓐᓂᒃ  
ᖃᑕᖑᑎᒌᑦ − ᑕᐃᒃᑯᐊ ᓴᖅᑭᑦᑐᖅ ᐃᕐᓂᐊᖑᓂᒃᑯᑦ ᐃᒨᓂᕐᒥᑦ, 
ᐱᔾᔪᑎᑦ, ᐊᒻᒪᓗ ᓂᕈᐊᕐᓯᖅᓂᖅ. ᓴᖏᑦᑎᓐᓂᖅ ᐃᓄᐃᑦ 
ᐃᓚᒋᒃᓂᖏᖑᑦᑎᒍᑦ ᐃᔾᔪᐊᒐᒃᓴᑦ ᑕᒪᓐᓇ ᐊᑦᑕᓇᖅᑐᖅ ᐊᒻᒪᓗ 
ᐊᑐᖅᑕᐅᔭᕆᐊᓕᒃ ᐱᑕᖃᕐᓗᓂ ᐃᒪᓪᓚ ᐊᑑᑎᖃᑦᑎᐊᕐᓂᒃᑯᑦ 
ᐃᒨᓯᕐ ᐊᑦᑕᓇᖅᑐ ᒦᓐᖏᓪᓗᓂ ᐱᓕᕆᖃᑎᒌᒃᓂᖏᑦ ᑐᖓᑎᒋᓗᒋᑦ 
ᐃᓄᐃᑦ ᐱᖅᑯᓯᖏᑦ ᐊᒻᒪᓗ ᑐᑭᓯᐊᖃᑎᒌᒃᓂᖅ.  
 
ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 
ᓴᐳᔾᔨᓯᒪᒍᑎᒃᓴᓂᒃ ᐃᓕᓐᓂᐊᕈᑎᖃᕐᓂᖅ 
ᐃᓅᓯᕐᒥᒃ ᑭᐱᓯᖃᑦᑕᓂᕐᒧᑦ ᐅᖑᒪᑦᓯᓂᕐᒧᑦ ᐃᓕᓐᓂᐊᕐᓂᖅ, ᓲᕐᓗ 
ᑐᕌᖓᔪᑦ ᐃᓅᓯᕐᒥᒃ ᑭᐱᓯᑦᑕᐃᓕᒪᓂᕐᒧᑦ ᐅᖑᒪᑦᓯᔾᔪᑎᒃᓴᓂᒃ 
ᐊᔪᕈᓐᓃᕐᓴᐅᑎᓄᑦ ᐃᓕᓐᓂᐊᕐᓂᖅ (ASIST) ᐊᒻᒪᓗ ᐃᓱᒪᒃᑰᖅᑐᒥᒃ 
ᓯᕗᓪᓕᕐᒥ ᐋᓐᓂᖅᑐᓕᕆᔨ ᐱᓕᕆᐊᖃᖃᑦᑕᕐᓂᖓ ᐱᖕᒪᕆᐅᒻᒥᔪᖅ 
ᐃᓅᓯᕐᒥᒃ ᑭᐱᓯᑦᑕᐃᓕᒪᓂᕐᒧᑦ ᓴᐳᔾᔨᓯᒪᒍᑎᒃᓴᓂᒃ. ASIST-ᑯᑎᒍᑦ, 
ᐃᓕᓐᓂᐊᖃᑕᐅᔪᑦ ᑐᑭᓯᖃᑦᑕᓲᑦ ᐊᑐᕐᓂᕐᒥᒃ ᐃᓄᓯᕐᒥᒃ 
ᑭᐱᓯᑦᑕᐃᓕᓂᕐᒧᑦ ᐅᖑᒪᑦᓯᔾᔪᑎᒃᓴᓂᒃ ᐊᑐᕋᑦᓴᓕᐊᖑᓯᒪᔪᒥᒃ 
ᖃᐅᔨᔾᔪᑎᒋᔪᓐᓇᖅᑐᒍ ᐃᓱᒪᖃᖅᑐᓂᒃ ᐃᓅᓯᕐᒥᒃ ᑭᐱᓯᒍᒪᓂᕐᒥᒃ, 
ᖃᐅᔨᓇᓱᐊᓕᖅᑐᑎᒃ ᑐᑭᓯᒪᖃᑎᒌᓐᓂᒃᑯᑦ ᐱᔾᔪᑎᓂᒃ ᑐᖁᓂᕐᒧᑦ 
ᐃᓅᓂᕐᒧᓪᓗ, ᐋᖅᑭᓱᐃᓪᓗᑎᒃ ᐊᑦᑕᓇᐃᕐᓯᒪᒍᑎᒃᓴᒥᒃ  
ᐸᕐᓇᐅᒻᒥᒃ ᖃᓄᐃᑐᐃᓐᓇᕆᐊᖃᕐᓂᖓᒍᑦ ᕿᒥᕐᕈᓂᒃᑯᑦ, ᐊᒻᒪᓗ 

ᐸᕐᓇᓯᒪᓂᕐᒥᒃ ᖃᐅᔨᒋᐊᖃᑦᑕᓂᕐᒥᒃ. ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 
ᐅᖑᒪᑦᓯᔾᔪᑎᓄᑦ ᐃᓕᓐᓂᐊᕐᓂᖅ ᐊᑐᐃᓐᓇᐅᑎᑦᓯᕗᑦ ᐃᓄᓕᒫᓂᒃ 
ᐱᓕᕆᖃᑕᐅᓂᕐᒧᑦ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᓂᒃ. 

ᑖᒃᑯᐊ ᐊᔪᙱᓐᓂᕆᔭᐅᔪᑦ ᐃᓅᓕᑦᓯᔾᔪᑕᐅᔪᓐᓇᕐᐳᑦ 
ᒥᑭᔫᑕᐅᓂᕐᓴᓂ ᓄᓇᓕᖁᑎᑦᑎᓐᓂ ᐊᑦᑐᖅᑕᐃᓐᓇᐅᑎᓪᓗᒋᑦ 
ᐃᓅᓯᕐᒥᓂᒃ ᑭᐱᓯᔪᒧᑦ, ᐋᖅᑭᒍᑕᐅᑎᓪᓗᒍ ᑕᐃᒃᑯᓄᖓ 
ᐊᒃᑐᖅᑕᐅᔪᓄᑦ ᐃᓅᓯᕐᒥᒃ ᑭᐱᓯᑐᐃᓐᓇᕆᐊᖃᓗᖅᑯᑕᐅᓪᓗᓂ.  
ᐃᒫᒃ, ᐃᓚᖓᒍᑦ, ᐱᔾᔪᑎᒋᓪᓗᒍ ᑖᒃᑯᐊ “ᐊᒃᑐᖅᑕᐅᔪᑦ” ᐃᒪᐃᒻᒪᑕ, 
ᓴᐳᔾᔨᓯᒪᒍᑎᒃᓴᓕᐅᕈᑕᐅᓯᒪᑎᓐᓇᒍ, ᐃᓅᓯᕐᒥᓂᒃ ᑭᐱᓯᔪᖅ 
ᒪᓕᑦᓴᖅᑕᐅᓂᐅᓴᓲᖑᒻᒪ ᑭᖑᓂᐊᒍᑦ ᐃᓅᓯᕐᒥᓂᒃ ᑭᐱᓯᓇᓱ -
ᐊᖃᑦᑕᓕᖅᑐᓄᑦ ᐅᑉᕙᓘᓐᓃᑦ ᐃᓅᓯᕐᒥᓂᒃ ᑭᐱᓯᖃᑦᑕᖅᑐᓄᑦ.121  

ᖃᐅᔨᓴᕈᑎᒃᑯᑦ ᖃᐅᔨᔭᐅᓯᒪᓂᖓ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 
ᐅᖑᒪᑦᓯᔾᔪᑎᒃᓴᒧᑦ ᐃᓕᓐᓂᐊᖃᑕᐅᔪᑦ ᐃᓕᓐᓂᐊᓂᕐᒥ 
ᐅᖑᒪᑦᓯᓲᖑᔪᑦ ᐊᒻᒪᓗ ᐃᑲᔫᑎᖃᓲᑦ ᓴᐳᔾᔨᓯᒪᓂᕐᒥᒃ ᐃᓅᓯᕐᒥᒃ 
ᑭᐱᓯᑐᐃᓐᓇᕆᐊᓕᓐᓂᒃ ᑕᑉᕙᓴᐃᓐᓇᖅ ᐃᑯᓪᓚᑎᑦᓯᓪᓗᑎᒃ 
ᐃᓅᓯᕐᒥᒃ ᑭᐱᓯᒍᒪᓂᕐᒧᑦ ᐃᑉᐱᒋᔭᓕᓐᓂᒃ ᑕᐃᒃᑯᐊᓂ 
ᐱᑐᐃᓐᓇᕆᐊᓕᓐᓂᒃ. ᑕᒪᓐᓇᐅᒐᓗᐊᖅᑎᓪᓗᒍ ᐃᑲᔫᑎᖃ -
ᕈᓐᓇᕐᓂᖓ, ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᐅᖑᒪᑦᓯᔾᔪᑎᒃᓴᒥᒃ 
ᐃᓕᓐᓂᐊᕐᓃᑦ ᐃᓕᓐᓂᐊᕈᑕᐅᖃᑦᑕᕐᓯᒪᔪᑦ ᐊᔾᔨᒌᙱᑦᑐᓂᒃ 
ᓄᓇᕗᒻᒥ ᐊᒻᒪᓗ ᐃᓕᓐᓂᐊᕈᒪᔪᓄᑦ ᑭᓯᐊᓂ ᐃᓕᓐᓂᐊᕈᑕᐅᕙᑦᑐᑦ 
ᒐᕙᒪᒃᑯᑦ ᐱᓕᕆᔨᓕᒫᒐᓚᖏᓐᓄᑦ ᐊᒻᒪᓗ ᐃᓄᖏᑦ 
ᐊᑐᐃᓐᓇᖃᐃᓐᓇᖏᒻᒥᔪᑦ ᐃᓕᓐᓂᐊᓂᕐᒥᒃ. 

ᐱᕕᓕᒫᖓᒍᑦ ᐅᓄᖅᑐᓂᒃ ᓄᓇᕗᑦ ᐊᔪᕈᓐᓃᓴᕐᓯᒪ -
ᔪᖅᑕᖃᖁᓪᓗᒍ ᐊᑐᖅᑕᐅᒋᐊᓕᓐᓂᒃ ᐅᖑᒪᑦᓯᔾᔪᑎᒃᓴᓂᒃ 
ᐃᓅᓯᕐᒥᓂᒃ ᑭᐱᓯᑐᐃᓐᓇᕆᐊᓕᑦᑕᖃ ᓕᖅᑎᓪᓗᒍ ᐊᒻᒪᓗ 
ᐃᑲᔪᕈᓐᓇᖅᑐᓄᑦ ᖃᐅᔨᒃᑲᐅᑎᔭᕆᐊᓕᒃ ᐃᑲᔪᖅᑕᐅᒋ ᐊᖃᕈ -
ᑎᖓᓄᑦ, ᒫᓐᓇᒨᖓᔪᑦ−ᐊᑐᕋᑦᓴᑦ ᓄᓇᕗᑦ ᒐᕙᒪᒃᑯᖏᓐᓄᑦ  
ᐊᒻᒪᓗ ᑲᓇᑕ ᒐᕙᒪᒃᑯᖏᓐᓄᑦ ᐱᕙᓪᓕᐊᔾᔪᑎᒋᔪᓐᓇᖅᑕᖓ 
ᐃᑯᓪᓚᑎᑦᓯᒍᑎᒃᓴᓂᒃ ᐃᓅᓯᕐᒥᓂᒃ ᑭᐱᓯᖃᑦᑕᖅᑐᓂᒃ ᓄᓇᕗᑦ 
ᐃᓄᓐᓄᑦ. ᐊᑐᐊᒐᖏᑎᒍᑦ ᓄᓇᕗᑦ ᐱᑕᖃᕆᐊᓕᒃ ᐱᕕᓕᒫᖓᒍᑦ 
ᐃᓕᓐᓂᐊᕐᓯᒪᔪᓂᒃ ᖃᐅᔨᔭᐅᓯᒪᔪᓂᒃ ᖃᐅᔨᓴᕈᑎᒃᑯᑦ ᐃᓅᓯᕐᒥᒃ 
ᑭᐱᓯᑦᑕᐃᓕᓂᕐᒧᑦ ᐅᖑᒪᑦᓯᔾᔪᑎᒃᓴᓂᒃ. 
 
ᐋᖅᑭᐅᒪᒍᑎᒃᓴᑦ ᐱᔨᑦᓯᕈᑎᓄᑦ  
ᐱᑕᖃᕆᐊᓕᒃ ᓄᓇᕗᒻᒥ ᓴᐳᔾᔨᓯᒪᒍᑎᒃᓴᒥᒃ 
ᐃᓅᓯᕐᒥᒃ ᑭᐱᓯᑦᑕᐃᓕᒪᓂᕐᒧᑦ 
ᐊᑐᐃᓐᓇᐅᑎᑕᐅᑦᓯᐊᕆᐊᖃᕐᓂᖓ ᐋᓐᓂᐊᖅᑐᓕᕆᓂᕐᒧᑦ 
ᐃᓄᓕᕆᔨᒃᑯᓂᓪᓗ ᐊᑕᐅᓯᐅᓗᓂ ᐱᕚᓪᓕᕈᑕᐅᒍᓐᓇᖅᑐᖅ 
ᐃᑲᔫᑎᓂᖓᓂᒃ ᐊᒻᒪᓗ ᓱᕐᕋᒍᑕᐅᓗᓂ ᐱᔨᑦᓯᕈᑎᓄᑦ 

ᐱᔨᑦᓯᖅᑎᓕᒫᑦ ᐱᓕᕆᓯᒪᑉᐸᑦ ᐊᖅᑯᑎᒃᓴᓕᐅᕐᓗᓂ ᑐᕌᖓᔪᓂᒃ 
ᖃᓄᐃᙱᓯᐊᕐᓂᕐᒧᑦ ᐃᓗᓯᒃᑯᑦ ᐊᒻᒪᓗ ᖃᓄᐃᙱᑦᓯᐊᕈᑎᒃᓴᓂᒃ. 

ᐃᓚᖏᑦ ᒐᕙᒪᑦ ᕿᓂᕐᒪᑕ ᐋᖅᑭᐅᒪᒍᑎᒃᓴᖏᓐᓂᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᓄᓇᖃᖅᑳᕐᓯᒪᔪᓄᑦ 
ᐊᐅᓚᑦᓯᕕᒋᔭᒥᓂ ᐱᕚᓪᓕᕈᑎᒃᓴᐅᓇᔭᖅᑐᓂᒃ ᑲᓲᒪᔾᔪᑎᓄᑦ 
ᐱᔨᑦᓯᕈᑎᓄᑦ ᐅᑉᕙᓘᓐᓃᑦ ᐃᓅᖃᑎᒌᓄᑦ ᐊᒻᒪᓗ ᐱᔨᑦᓯᕈᑏᑦ 
ᐃᑲᔫᑎᒍᓐᓇᕐᓗᑎᒃ ᑭᓇᑐᐃᓐᓇᕐᒥᒃ, ᐃᓚᒌᓂᒃ, ᓄᓇᓕᖕᓂᒃ, ᐊᒻᒪᓗ 
ᐃᓅᖃᑎᒌᓂᒃ.122  

ᑯᐸᐃᒃ ᒐᕙᒪᖓ, ᖃᐅᔨᒐᒥᒃ ᓯᖁᒻᒫᓯᒪᓂᖓᓂᒃ ᐱᔨᑦᓯᕈᑏᑦ 
ᑐᖁᑦᓯᒍᓐᓇᕐᓂᖓᓂᒃ ᐃᓄᖏᓐᓂᒃ ᑕᑯᑦᓴᐅᑎᑕᐅᓗᓂ ᐃᓅᓯᕐᒥᒃ 
ᑭᐱᓯᒍᒪᓂᕐᒧᑦ ᐃᓕᖅᑯᓯᓕᓐᓄᑦ, ᐊᑐᓕᓚᐅᖅᑕᖓ ᑖᓐᓇ 
ᑲᒪᒋᐊᕈᑎᒃᓴᖅ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᖅ 
ᐱᒋᐊᖅᑐᓂ 1990−ᖏᓐᓂ. 

ᑯᐸᐃᒃ ᑲᔪᓯᑦᓯᐊᕐᓂᖓᓄᑦ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 
ᓴᐳᔾᔨᓯᒪᒍᑎᒃᓴᒧᑦ ᑐᑭᒧᐊᒍᑎᒃᓴᖓ ᓴᖅᑭᕈᑕᐅᔪᖅ ᐋᖅᑭᐅᒪᔪᒥᒃ 
ᐊᑐᕋᑦᓴᒥᒃ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᒥᒃ, 
ᐅᖑᒪᑦᓯᔾᔪᑎᒃᓴᒥᒃ, ᐊᒻᒪᓗ ᑭᖑᓂᐊᒍᑦ−ᑲᒪᒍᑎᒃᓴᒥᒃ ᑕᑯᒍᑎᒃᓴᒥᒃ 
ᐃᓄᑑᓗᐊᕐᓂᖏᓐᓂᒃ ᐱᓕᕆᕙᑦᑐᑦ ᐊᐳᖅᑕᕕᔾᔪᐊᒻᒪᕆᐊᓘᔪᖅ 
ᐃᑯᓪᓚᕈᑎᒃᓴᐅᓇᓱᐊᖅᑐᓄᑦ ᐃᓅᓯᕐᒥᒃ ᑭᐱᓯᓂᕐᒧᑦ. ᑯᐸᐃᒃ 
ᑐᑭᒧᐊᒍᑎᖓ ᑎᓕᓯᓯᒪᔪᖅ ᐊᑐᓂᑦ ᓄᓇᓖᑦ ᑲᑐᔾᔨᖃᑎᒌᖏᓐᓂᒃ 
ᐅᑉᕙᓘᓐᓃᑦ ᐃᑲᔪᕈᓐᓇᖅᑐᓂᒃ ᐱᔨᑦᓯᖅᑎᐅᖁᓪᓗᒋᑦ ᑖᒃᑯᓄᖓ 
ᐃᓅᓯᕐᒥᓂᒃ ᑭᐱᓯᒍᒪᓂᕐᒧᑦ ᖁᐊᕐᓵᓇᖅᑐᒦᑦᑐᓂᒃ ᐅᑉᕙᓘᓐᓃᑦ 
ᐃᓅᓯᕐᒥᓂᒃ ᑭᐱᓯᓇᓱᐊᕐᓯᒪᔪᓂᒃ, ᐱᖃᓐᓇᕆᔭᖏᓐᓂᒃ 
ᐃᓚᖏᓐᓂᓪᓗ, ᐅᑉᕙᓘᓐᓃᑦ ᕿᑦᓵᑦᑐᓂᒃ ᐃᓅᓯᕐᒥᒃ 
ᑭᐱᓯᓂᐅᓚᐅᖅᑐᒧᑦ, ᐋᖅᑭᑦᓱᐃᓗᑎᒃ ᒪᓕᒃᑕᐅᔭᕆᐊᓕᓐᓂᒃ 
ᐅᖑᒪᑦᓯᔾᔪᑎᒃᓴᓂᒃ ᑲᒪᒋᔭᖃᕐᐸᑦᑐᑦ ᓇᓗᓇᐃᕐᓯᒪᓂᕐᓴᐅᖁᓪᓗᒋᑦ 
ᐱᓕᕆᐊᒃᓴᒥᓂᒃ ᐊᒻᒪᓗ ᐱᔨᑦᓯᕈᑎᓂᒃ ᑲᔪᓯᐊᑦᓯᐊᓂᕐᓴᐅᓗᑎᒃ.123  

ᑯᐸᐃᒃ ᑐᑭᒧᐊᒍᑎᒃᓴᖓᓂ ᐅᖃᕆᐊᒃᑲᓂᕐᓯᒪᔪᖅ 
ᐱᖕᒪᕆᐅᓂᖓᓂᒃ ᐱᔨᑦᓯᕈᑎᓄᑦ ᐊᖏᖃᑎᒌᒍᑎᓕᐅᕐᓯᒪᓂᖅ 
ᕿᓚᑦᓯᒪᒍᑕᐅᔪᒥᒃ ᐱᓇᓱᐊᖃᑎᒌᓕᒫᓄᑦ (ᐋᓐᓂᐊᕐᕖᑦ, 
ᐃᓕᓐᓂᐊᕐᕖᑦ, ᐊᑐᐊᒐᖅ, ᓄᓇᓕᓐᓂ ᐱᔨᑦᓯᕐᕕᓐᓂ, ᐊᓯᖏᓐᓂᓗ) 
ᐊᒻᒪᓗ ᑲᔪᓯᑎᑦᓯᒍᓐᓇᖅᑐᒥᒃ ᐊᑐᖅᑕᐅᔪᒥᒃ ᓴᖅᑭᖅᑕᐅᓯᒪᔪᓂ 
ᒪᓕᒐᑦᓴᓕᐊᖑᓯᒪᔪᓂ ᐊᐅᓚᑦᓯᓂᒃᑯᑦ ᓇᓖᕌᕐᕕᒃᓴᒥᒃ ᐱᔨᑦᓯᕈᑎᓄᑦ 
ᐱᑕᖃᕆᐊᖃᕋᓱᒋᔭᐅᔪᓄᑦ.124 ᓇᓗᓇᐃᕐᓯᓯᒪᔪᖅ ᖃᓄᖅ 
ᐱᓇᓱᐊᖃᑎᒌᑦᑐᑦ ᐊᑐᐃᓐᓇᖃᕆᐊᖃᕐᒪᖔᑕ ᐱᑕᖃᕆᐊᓕᓐᓂᒃ 
ᐃᖅᑲᓇᐃᔭᐅᑎᒃᓴᓂᒃ, ᓲᕐᓗ ᐃᓅᓯᓕᕆᓂᕐᒧᑦ ᐊᑐᐊᕐᓯᔾᔪᑏᑦ ᐊᒻᒪᓗ 
ᖃᐅᔨᒋᐊᕐᕕᒃᓴᑦ, ᐅᐸᒍᓐᓇᖅᑕᖏᓐᓂᒃ ᖃᐅᔨᒃᑲᖅᑕᐅᓗᑎᒃ 
ᐃᑲᔪᖅᑕᐅᒋᐊᖃᕐᓂᖓᒍᑦ ᐱᔨᑦᓯᕐᕖᑦ ᐃᑲᔪᖅᑏᓪᓗ, ᐊᒻᒪᓗ 
ᐊᑐᐃᓐᓇᐅᔪᓂᒃ ᐃᖢᐊᕐᓴᐃᕕᓐᓂᒃ. ᑖᓐᓇ ᐊᑐᕋᑦᓴᓕᐊᖑᓯᒪᔪᖅ 
ᑕᑯᑦᓴᐅᑎᑦᓯᔪᖅ ᐃᓅᓯᕐᒥᒃ ᑭᐱᓯᓂᕐᒧᑦ ᓴᐳᔾᔨᓯᒪᓂᖅ 
ᐱᓕᕆᐊᒃᓴᑐᐃᓐᓇᐅᖏᓐᓂᖓᓂᒃ ᐊᑕᐅᓯᕐᒧᑦ ᒐᕙᒪᒃᑯᓐᓂ 
ᐱᓕᕆᒡᕕᒻᒧᑦ ᑭᓯᐊᓂᓕ ᐃᓘᓐᓇᖏᓐᓄᑦ ᐱᓕᕆᐊᒃᓴᐅᓂᖓᓂᒃ 
ᒐᕙᒪᓕᒫᒧᑦ. 

GN  ᐃᓕᓴᕐᓯᓯᒪᓕᖅᑐᖅ ᓴᐳᔾᔨᓂᖅ ᑲᒪᒋᐊᕐᓂᕐᓗ ᐃᓅᓯᕐᒥᒃ 
ᑭᐱᓯᓂᕐᒧᑦ ᐊᑕᖏᐅᔾᔭᐅᒋᐊᖃᕐᓂᖓᓂ ᐊᐅᓚᑕᐅᒋ -
ᐊᖃᕐᓂᖓᓂᓪᓗ ᐱᓕᕆᒡᕕᓕᒫᓄᑦ.125 ᑎᒃᑯᐊᖅᑕᐅᓚᐅᖅᑐᖅ  
2015-ᒥ ᐊᖓᔪᖅᑲᐅᑎᓃᑦᑐᖅ GN  ᐋᓐᓂᐊᖃᕐᓇᖏᑦᑐᓕᕆᔨᖏᓐᓂ 
ᑲᒪᒋᔭᖃᖅᑐᖅ ᐊᐅᓚᑦᓯᔾᔪᑎᒃᓴᓂᒃ ᑖᑦᓱᒥᖓ ᑐᙵᕕᓕ ᐊᖑᓯᒪᔪᒥᒃ 
ᑲᔪᖏᕐᓴᐃᓂᕐᒧᑦ. ᑭᓯᐊᓂ, ᑕᐃᒫᒃ ᐊᐅᓚᑕᐅᓂᖓ ᑲᔪᓯᔪᓐᓇᖅᑐᖅ 
ᐱᔨᑦᓯᕈᑎᑕᖃᕐᐸᑦ, ᐃᑲᔪᖅᑎᓂᒃ, ᐊᒻᒪᓗ ᐊᑐᕋᑦᓴᓂᒃ 
ᐊᑐᐃᓐᓇᐅᔪᓂᒃ ᐅᐸᒐᑦᓴᐅᓂᖏᓐᓂᒃ ᖃᐅᔨᒃᑲᐃᒍᑕᐅᔪᓐᓇᖅᑐᓂᒃ. 
 



ᐃᓅᓯᕐᒥᒃ  
ᖁᓚᓕᔪᐃᓐᓂᖅ

ᐊᑐᓕᖁᔨᔾᔪᑏᑦ 
 
ᓄᓇᕗᑦ ᒐᕙᒪᖓ 

• ᐋᖅᑭᒋᐊᕐᓗᒍ ᓄᓇᕗᒻᒥ ᓄᑕᖅᑲᑦ ᖃᓄᐃᙱᑦᓯᐊᕈᑎᒃᓴᖏᓐᓄᑦ ᖃᐅᔨᓴᕈᑎᓄᑦ ᑎᑎᕋᖅᑕᐅᕕᒃ ᐃᓚᓕᐅᑎᓗᒍ 
ᐃᓗᓕᓪᓗᐊᑕᕆᓗᒍ ᖃᐅᔨᓴᕈᑎᒥᓂᕐᓂᒃ ᓄᐊᑦᓯᓂᕐᒧᑦ ᕿᑐᕐᖔᓕᓐᓂᒃ ᐃᓅᓯᕐᒥᒃ ᑭᐱᓯᓂᕐᒧᑦ ᐃᓱᒪᒋᔭᐅᔪᓂᒃ, ᐃᓅᓯᕐᒥᒃ 
ᑭᐱᓯᓇᓱᐊᖃᑦᑕᕐᓂᖅ, ᐊᒻᒪᓗ ACE-ᓂᒃ. 
 

• ᐃᓚᒌᑦ ᐋᓐᓂᖅᑎᕆᐅᑎᖃᑦᑕᕐᓂᖏᑦ ᐃᑯᓪᓚᐅᒥᑎᓪᓗᒋᑦ ᑲᑐᔾᔨᔪᓄᑦ ᐋᖅᑭᓱᖅᑕᐅᓯᒪᔪᓂᒃ, ᖃᐅᔨᔭᐅᓯᒪᔪᓂᒃ, 
ᓇᑭᑐᐃᓐᓈᕐᓯᒪᔪᓂᒃ ᐱᓇᓱᐊᒐᑦᓴᓂᒃ ᐊᒃᑐᐊᔪᓂᒃ ᐃᓴᒃᓯᒪᒋᑦ ᐃᓅᓯᕐᒧᑦ ᑲᑎᒪᔨᖏᓐᓄᑦ ᐋᖅᑭᑦᓱᐃᖃᑦᑕᖅᑐᓄᑦ 
ᐃᑲᔫᑎᒍᓐᓇᖅᑐᓂᒃ ᑐᑭᒧᐊᒍᑎᒃᓴᓂᒃ ᐊᒻᒪᓗ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᓂᒃ ᐃᓱᓕᒍᑎᒃᓴᖏᓐᓂᒃ ᐃᓚᒌᑦ 
ᐋᓐᓂᖅᑎᕆᐅᑎᖃᑦᑕᕐᓂᖏᓐᓄᑦ ᓄᓇᕗᒻᒥ. 
 

• ᓴᖅᑮᓂᖅ ᐃᓅᓯᕐᒥᒃ ᑭᐱᓯᑦᑕᐃᓕᒪᓂᕐᒧᑦ ᐱᓕᕆᒡᕕᒻᒥᒃ ᐱᓕᕆᐊᒃᓴᓕᒻᒥᒃ ᐸᕐᓇᓂᕐᒥᒃ ᖃᐅᔨᔭᐅᓯᒪᔪᓂᒃ ᐱᓯᒪᔪᓂᒃ, 
ᒐᕙᒪᒃᑯᓐᓂᒃ−ᐊᑕᖏᕐᓗᑎᒃ ᑲᒪᒋᔭᐅᔪᒥᒃ ᐃᓅᓯᕐᒥᒃ ᑭᐱᓯᑦᑕᐃᓕᒪᔾᔪᑎᒃᓴᓄᑦ. 
 

• ᐃᖅᑲᓇᐃᔭᖃᑎᒋᓗᒋᑦ ᑐᓐᖓᕕᒃᑯᑦ ᓴᕐᖓᑎᑦᓯᒍᑎᒃᓴᒥᒃ ᐃᓱᒪᒃᑯᑦ ᖃᓄᐃᓐᖏᓯᐊᕐᓂᕐᒧᑦ ᐱᖁᔭᓂᒃ ᐃᓚᓕᐅᔾᔨᓂᒃᑯᑦ 
ᖃᐅᔨᔭᐅᓯᒪᔪᓂᒃ ᐃᓅᓯᕐᒥᒃ ᑭᐱᓯᑦᑕᐃᓕᒪᔾᔪᑎᒃᓴᓂᒃ, ᓴᐳᔾᔨᓯᒪᒍᑎᒃᓴᑦ, ᐊᒻᒪᓗ ᑭᖑᓂᐊᒍᑦ ᐊᖏᕐᓯᒪᒋᐊᕈᑎᒃᓴᓄᑦ. 
 

• ᑮᓇᐅᔭᓕᓪᓗᒋᑦ ᐊᑐᓕᖅᑎᑦᓪᓗᒋᑦ ᐃᓅᓯᕗᑦ ᐊᓐᓂᓇᖅᑐᖅ 2017−2022 ᓄᓇᕗᒻᒥ ᐃᓅᓯᕐᒥᓂᒃ 
ᑭᐱᓯᑦᑕᐃᓕᒪᔾᔪᑎᒃᓴᓄᑦ ᑐᑭᒧᐊᒍᑎᒃᓴᓂ ᐊᐅᓚᔾᔭᐃᒋᐊᕈᑎᒃᓴᓄᑦ ᐸᕐᓇᐅᑎᑦ ᐊᒻᒪᓗ ᐊᖏᕐᓯᒪᓂᒃᑯᑦ ᖃᓪᓗᓈᑦ 
ᖃᐅᔨᓴᖅᑎᕐᔪᐊᖏᑎᒍᑦ ᖃᐅᔨᓴᕐᓂᕐᒥᒃ ᐊᒃᑐᐃᖃᑦᑕᕐᓂᖏᓐᓂᒃ ᐃᓅᓯᕐᒥᒃ ᑭᐱᓯᖃᑦᑕᕐᓂᖅ, ᐃᓅᓯᕐᒥᒃ ᑭᐱᓯᓇᓱᐊᕐᓂᖅ, 
ᐊᒻᒪᓗ ᐃᓅᓯᕐᒥᒃ ᑭᐱᓯᖃᑦᑕᕐᓯᒪᔪᑦ. 

 
• ᐃᑯᓪᓚᐅᒥᑎᓪᓗᒍ ᐃᓅᓯᕐᒥᓂᒃ ᑭᐱᓯᓇᑐᐃᓐᓇᕆᐊᓖᑦ ᓱᖏᐅᑎᕙᓪᓕᐊᒍᑎᒃᓴᒥᒃ ᖃᐅᔨᓴᖅᑕᐅᓯᒪᔪᓂᒃ 

ᐱᕙᓪᓕᐊᑎᑦᓯᒍᑎᒃᓴᓂᒃ ᐃᓗᐊᕐᓴᐃᔩᑦ ᑲᒪᒋᕙᑦᑕᖏᓐᓂᒃ ᒪᑭᑉᐸᓪᓕᐊᒍᑎᒃᓴᓂᒃ ᐃᓚᒌᓄᑦ ᓄᑕᖅᑲᓄᓪᓗ. 
  

• ᐋᖅᑭᑦᓱᐃᓂᖅ ᐃᓅᓯᕐᒥᒃ ᑭᐱᓯᑦᑕᐃᓕᒪᓂᕐᒧᑦ ᐊᒻᒪᓗ ᓇᖕᒥᓂᖅ−ᐋᓐᓂᖅᑎᖃᑦᑕᖅᑐᓄᑦ ᑎᒥᒃᑯᑦ ᖃᐅᔨᓴᕈᑎᓄᑦ 
ᐋᖅᑭᑦᓯᒪᔭᐅᔪᖅ ᐊᑐᐃᓐᓇᐅᖁᓪᓗᒋᑦ ᑐᕌᖓᕕᐅᔪᑦ ᐱᔨᑦᓯᕈᑎᓄᑦ ᐊᒻᒪᓗ ᖃᐅᔨᒋᐊᖅᑕᐅᖃᑦᑕᕈᑎᒃᓴᖏᓐᓂᒃ ᐃᓅᓯᕐᒥᒃ 
ᑭᐱᓯᑐᐃᓐᓇᕆᐊᖃᓂᕐᒧᑦ ᐅᓗᕆᐊᓇᖅᑐᒦᑦᑐᑦ. 
 

• ᐋᖅᑭᑦᓱᐃᖃᑎᖃᕐᓂᖅ ᐊᐳᖅᑕᕐᕕᖃᓐᖏᑦᑐᒥᒃ ᐊᑐᐃᓐᓇᐅᔪᒥᒃ ᐃᓅᓯᕐᒥᒃ ᑭᐱᓯᑦᑕᐃᓕᒌᒃᑯᑎᒃᓴᓂᒃ, ᐃᑲᔫᑎᒃᓴᓂᒃ, 
ᐊᒻᒪᓗ ᐱᔨᑦᓯᕈᑎᓂᒃ “ᑕᒻᒪᖅᑐᑏᓚᓂᐅᓐᖏᑦᑐᒥᒃ” ᐊᑐᐊᒐᕐᒥᒃ ᐊᒃᑐᐊᔪᒥᒃ ᑕᐃᒃᑯᓄᖓ ᐃᑲᔪᖅᑕᐅᕕᒃᓴᓂᒃ ᐅᓄᖅᑐᓂᒃ 
ᒪᑐᐃᖓᑦᓯᓂᕐᒧᑦ ᐅᐸᒐᑦᓴᓂᒃ ᐃᓚᒋᔭᐅᓗᑎᒃ ᐃᓕᓐᓂᐊᕐᕖᒃ, ᐃᖅᑲᖅᑐᐃᕕᓕᕆᓂᕐᒧᑦ ᐊᐅᓚᓂᐅᕙᑦᑐᑦ, ᐊᒻᒪᓗ 
ᐃᖢᐊᕐᓴᐃᕖᑦ. 

• ᖃᐅᔨᒪᒋᐊᕐᓂᖅ ᑕᒪᕐᒥᒃ ᒐᕙᒪᒃᑯᑦ ᐱᔨᑦᓯᖅᑎᖏᑦ ᐃᓕᓐᓂᐊᖅᑎᑕᐅᓯᒪᒐᓗᐊᕐᒪᖔᑕ ᐃᓅᓯᕐᒥᒃ ᑭᐱᓯᑦᑕᐃᓕᒪᔾᔪᑎᒃᓴᓂᒃ 
ᐊᒻᒪᓗ ᐃᓱᒪᒃᑰᖅᑐᓕᕆᔾᔪᑏᑦ (ᓲᕐᓗ, ASIST ᐊᒻᒪᓗ ᐃᓱᒪᒃᑰᖅᑐᓂᒃ ᓯᕗᓪᓕᕐᒥ ᐋᓐᓂᖅᑐᓕᕆᓂᖅ). 
 

• ᐃᖅᑲᓇᐃᔭᖃᑎᖃᕐᓂᖅ ᑐᙵᕕᒃᑯᓐᓂᒃ, ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᓐᓂᒃ, ᐊᒻᒪᓗ ᐊᓯᖏᓐᓂᒃ ᑎᒍᒥᐊᖅᑎᓂᒃ 
ᖃᐅᔨᓇᓱᐊᖁᓪᓗᒋᑦ ᐃᓗᕕᖃᕐᕕᒻᒧᑦ ᐸᕐᓇᑕᐅᔪᒥᒃ ᐊᒻᒪᓗ ᐅᖃᐅᓯᕆᓗᒋᑦ ᐃᓗᕕᕐᓯᓂᕐᒧᑦ ᐊᑭᓖᖃᑦᑕᕐᓂᖅ 
ᐊᑦᓱᕉᓐᓂᖓᙱᑲᓐᓂᕈᑎᒃᓴᖓᓄᑦ ᐃᓚᒋᔭᐅᔪᑦ. 
 
 

ᑲᓇᑕ ᒐᕙᒪᖓ 
• ᓇᓗᓇᐃᑦᑎᐊᕐᓗᒍ ᑕᒪᓐᓇ ᐃᓅᓯᕐᒥᑦ ᑭᐱᓯᖃᑦᑕᕐᓂᕐᓂᑦ ᓄᖅᑲᖅᑎᑦᑐᓇᓱᖕᓂᖅ ᑲᓇᑕᐃᑉ ᓯᕗᓪᓕᑎᓗᓂᒋᑦ ᐊᒻᒪᓗ 

ᓴᓂᕐᕙᐃᓗᑎᑦ ᐊᑑᑎᒃᓴᖃᕐᓗᑎᒃᓗ ᓈᒪᔪᑦ ᑮᓇᐅᔭᓂ ᐊᒻᒪᓗ ᐊᓯᖏᑦ ᐱᔾᔪᑎᒃᓴᑦ ᐊᑐᖅᑕᐅᓗᑎᒃ ᓴᖅᑭᑦᑎᓂᕐᒥᑦ ᐊᒻᒪᓗ 
ᐊᑐᓕᖅᑎᑦᑎᓂᕐᒥᑦ ᐃᓂᓪᓚᐃᓂᒃᑯᑦ ᑲᓇᑕᓕᒫᒥ ᐃᓅᓯᕐᒥᑦ ᑭᐱᓯᖃᑦᓴᕐᓂᒥᑦ ᓄᖅᑲᖅᑎᑎᓇᓱᐊᓂᕐᒧᑦ 
ᐅᐸᓗᖓᐃᔭᐅᑎᑎᒍᑦ. 

 
• ᐋᖅᑭᑦᓱᐃᓂᖅ ᑲᓇᑕᓕᒫᒥ ᐃᓅᓯᕐᒥᒃ ᑭᐱᓯᑦᑕᐃᓕᒪᔾᔪᑎᒃᓴᒧᑦ ᑐᑭᒧᐊᒍᑎᒃᓴᒥᒃ ᑲᓇᑕᒧᑦ ᐃᓚᒋᔭᐅᓗᓂ ᐃᓄᐃᑦ 

ᓄᓇᖓᓅᖓᔪᓂᒃ ᐅᖑᒪᑦᓯᔾᔪᑎᒃᓴᓕᐅᕐᓯᒪᓂᖅ ᐃᖅᑲᓇᐃᔭᖃᑎᖃᕐᓗᑎᒃ ᐃᓄᓐᓂᒃ. 
 

• ᐱᔭᕆᐊᑭᓪᓕᑎᕆᐊᕐᓗᒋᑦ ᐊᑐᐃᓐᓇᐅᔪᑦ ᒐᕙᒪᑐᖃᒃᑯᓐᓂᒃ ᑮᓇᐅᔭᓕᑕᐅᒍᑎᒃᓴᑦ ᑐᕌᖓᔪᑦ ᐃᓄᓐᓄᑦ, ᓄᓇᓕᓐᓂ 
ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᓄᑦ ᐱᓇᓱᐊᒐᑦᓴᑦ ᐊᓪᓚᐃᑦ ᐃᓄᐃᓪᓗ ᐃᖢᐊᕐᓴᐅᑎᓄᑦ ᐊᓪᓚᑉᕕᖓᒍᑦ. ᐃᓚᒋᔭᐅᓪᓗᑎᒃ 
ᑖᒃᑯᐊ ᑮᓇᐅᔭᓕᑕᐅᒍᑎᒃᓴᒫᑦ ᐊᑐᐃᓐᓇᐅᑎᓪᓗᒋᑦ ᐃᑯᓪᓚᑎᑦᓯᒍᑎᒃᓴᒧᑦ ᑎᑎᕋᕐᕕᖕᒥ ᐅᖁᒪᐃᑦᑐᒃᑰᕈᑕᐅᖃᑦᑕᕐᓂᖏᓂᒃ 
ᐊᕕᑦᑐᕐᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᑮᓇᐅᔭᓕᐅᕋᓱᐊᖅᑎᐅᖏᑦᑐᓄᑦ ᑲᑐᔾᔨᖃᑎᒌᓄᑦ ᓯᕗᓕᖅᑐᓄᑦ 
ᓄᓇᓕᓐᓂ ᑲᑐᔾᔨᖃᑎᒌᓄᑦ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᐅᖑᒪᑦᓯᒍᑎᒃᓴᓂᒃ ᐱᓇᓱᐊᖃᑦᑕᕐᓂᖏᓐᓄᑦ.  
 

• ᓴᖅᑮᓂᖅ ᐊᑦᑕᓇᐃᕐᓯᒪᒍᑎᒃᓴᓂᒃ ᐃᓚᒌᓄᑦ 2019 ᑮᓇᐅᔭᖅᑑᑎᒃᓴᑎᒍᑦ ᐅᓄᕐᓯᒋᐊᕐᓯᓂᒃᑯᑦ ᒐᕙᒪᑐᖃᒃᑯᑦ ᐃᓪᓗᓄᑦ 
ᐃᑲᔫᑎᒋᕙᑦᑕᖏᓐᓂᒃ, ᐊᒻᒪᓗ ᐊᑐᐃᓐᓇᐅᑎᑦᓯᓗᑎᒃ ᐊᑉᕗᑎᓯᒪᑦᓯᒍᑎᒃᓴᑦ ᐃᓪᓗᓕᐅᕐᓗᑎᒃ ᐃᓚᒌᓄᑦ ᓄᑖᓂᒃ ᐃᓚᒌᑦ 
ᐊᓐᓂᖅᑎᕆᐅᑎᕙᑦᑐᑦ ᕿᒫᕕᒃᓴᖏᓐᓂᒃ ᓄᓇᕗᒻᒥ. 
 

• ᑮᓇᐅᔭᓖᖏᓐᓇᕐᓗᑎᒃ ITK−ᑯᑦ ᑲᔪᓯᑎᑕᐅᒍᑎᒃᓴᖏᓐᓂᒃ NISPS. 
 

• ᑲᔪᓯᑎᓪᓗᒋᑦ 94 ᐊᐅᓚᔾᔭᐃᒋᐊᖁᔨᔾᔪᑎᖏᑦ ᓱᓕᔪᒥᒃ ᓴᐃᒻᒪᖃᑎᒌᓐᓂᒧᓪᓗ ᑲᒥᓴᒃᑯᑦ ᑲᓇᑕᒥ, ᐃᓚᒋᔭᐅᓗᑎᒃ 
ᐊᐅᓚᔾᔭᐃᒋᐊᖁᔨᔾᔪᑏᒃ 19 ᐊᒻᒪᓗ 21. 
 

• ᖃᐅᔨᒪᒋᐊᕐᓂᖅ ᐸᓖᓯᓕᒫᑦ RCMP−ᑯᓐᓂ ᐊᒻᒪᓗ ᒐᕙᒪᑐᖃᒃᑯᓐᓂᒃ ᐱᔨᑦᓯᖅᑏᑦ ᓄᓇᕗᒻᒥ ᐃᓕᓐᓂᐊᖅᑎᑕᐅᓯ -
ᒪᒐᓗᐊᕐᒪᖔᑕ ᐃᓅᓯᕐᒥᒃ ᑭᐱᓯᑦᑕᐃᓕᔾᔪᑎᒃᓴᓂᒃ ᐊᒻᒪᓗ ᐃᓱᒪᒃᑰᖅᑐᓕᕆᔾᔪᑏᑦ (ᓲᕐᓗ, ASIST  ᐊᒻᒪᓗ ᐃᓱᒪᒃᑰᖅᑐᓂᒃ 
ᓯᕗᓪᓕᕐᒥ ᐋᓐᓂᖅᑐᓕᕆᓂᖅ). 

ᐃᓱᓕᒍᑎᖏᑦ 
 

ᐃᓅᓯᕐᒥᓂᒃ ᑭᐱᓯᖃᑦᑕᕐᓂᖏᑦ ᓄᓇᕗᒻᒥ ᐃᓄᐃᑦ 
ᖁᑉᕙᑲᓐᓂᕐᓯᒪᔪᑦ 1970 ᕿᑎᕋᕐᓂᖏᓐᓂ, ᐊᒻᒪᓗ ᐊᕐᕌᒎᖅᑲᐅᔪᓂ 
ᐊᕐᕕᓂᓕᓐᓂ ᐃᓅᓯᕐᒥᒃ ᑭᐱᓯᖃᑦᑕᕐᓂᖅ ᒪᕐᕈᐃᓱᖅᑐᓂ 
ᓇᓗᓇᐃᖅᑕᐅᓯᒪᓕᖅᑐᖅ ᖁᐊᖅᓵᓇᖅᑐᒦᒍᑕᐅᒋᐊᖓ. 
ᐊᑯᓐᓂᖏᓐᓂ 1999, ᓄᓇᕗᑦ ᐊᑉᕗᑎᓚᐅᕐᒪᓂᒃ ᓄᓇᑦᓯᐊᒥᒃ,  
ᐊᒻᒪᓗ ᓅᕙᐃᒻᕙ 1, 2016, 514 ᐃᓄᐃᑦ ᑐᖁᓯᒪᔪᑦ ᐃᓅᓯᕐᒥᓂᒃ 
ᑭᐱᓯᓪᓗᑎᒃ; ᐅᓄᕐᓂᕐᓴᐅᓪᓗᑎᒃ ᐊᖑᑏᑦ ᒪᒃᑯᑦᑐᑦ. ᐃᓅᓯᕐᒥᒃ 
ᑭᐱᓯᖃᑦᑕᕐᓂᖏᑦ ᓄᓇᕗᒻᒥ ᐃᓄᐃᑦ ᓇᓗᓇᖅᑐᖅ ᐊᑐᖅᑕ -
ᐅᖃᑦᑕᕐᓂᖓ. ᐊᒃᑐᐊᓂᓖᑦ ᑲᑉᐱᐊᓱᐊᑎᑕᐅᖃᑦᑕᕐᓯᒪᓂᕐᒧᑦ 
ᐃᓕᖅᑯᓯᕆᓐᖏᑕᒥᓂᒃ ᐃᓕᖅᑯᓯᖅᑖᖅᑎᑕᐅᓯᒪᓂᕐᒧᑦ ᐊᒻᒪᓗ 
ᑭᖑᕚᖑᔪᑦ ᐊᑦᑐᖅᑕᐅᓯᒪᓂᖏᓐᓂᒃ ᖁᐊᖅᓵᓇᖅᑐᒃᑰᕐᓯᒪᓂᖏᓐᓂᒃ 
ᓯᕗᓕᖏᑦ, ᐊᑦᓱᕈᓐᓇᖅᑐᒦᓐᓂᖏᑦ ᐃᓅᓯᕐᒥ ᒪᑭᒪᔾᔪᑎᓄᓪᓗ 
ᐊᔾᔨᐅᑎᑕᐅᖃᑦᑕᖏᓐᓂᖏᓐᓂ, ᐊᒻᒪᓗ ᐃᓅᓯᕐᒥᓂᒃ ᑭᐱᓯᓂᕐᒧᑦ 
ᐱᓗᖅᑯᑕᐅᕙᑦᑐᑦ ᐊᒃᑐᐊᔪᑦ ᑖᒃᑯᓄᖓ ᐊᔾᔨᐅᓐᖏᑎᑕ ᐅᖃᑦᑕᕈ -
ᑕᐅᔪᓄᑦ, ᓇᓗᓇᐃᕈᑕᐅᓯᒪᔪᖅ ᓱᒻᒪᑦ ᓄᓇᕗᒻᒥ ᐃᓄᐃᑦ 
ᖁᑦᓯᓗᐊᖏᓐᓇᕐᓂᖏᓐᓂᒃ ᐃᓅᓯᕐᒥᓂᒃ ᑭᐱᓯᖃᑦᑕᖅᑐᑦ. 

ᑲᑕᓐᓇᖅᑑᒐᓗᐊᖅ, ᓄᓇᕗᑦ ᐱᒋᐊᓕᕋᑖᒥᓂᐅᓂᖓ 
ᐊᐅᓚᔾᔭᐃᒋᐊᕐᓂᕐᒧᑦ ᐃᓅᓯᕐᒥᒃ ᑭᐱᓯᑦᑕᐃᓕᒫᒍᑎᒃᓴᖏᓐᓂᒃ 
ᐃᓄᐃᑦ. ᓄᓇᕗᑦ ᒐᕙᒪᒃᑯᖏᑕ ᑲᔪᓯᑎᑦᓯᓯᒪᙱᓐᓂᖏᑦ 2011-ᒥ 
ᓄᓇᕗᒻᒥ ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᓂᒃ ᑐᑭᒧᐊᒍᑎᒃᓴᓕ -
ᐊᖑᓯᒪᔪᓂᒃ ᑭᖑᕙᕆᐊᖅᑎᑦᓯᓯᒪᒻᒪᑕ ᑲᔪᓯᑎᑦᓯᓂᕐᒥᒃ 
ᒪᑭᒍᑕᐅᒍᓐᓇᖅᑐᓂᒃ, ᐋᖅᑭᑦᑕᐅᓯᒪᔪᓂᒃ ᐊᐅᓚᔾᔭᐃᒋᐊᕈᑎᒃᓴᓂᒃ 
ᐃᑯᓪᓚᐅᒥᑎᑦᓯᒍᑎᒃᓴᓄᑦ ᐃᓅᓯᕐᒥᒃ ᑭᐱᓯᖃᑦᑕᓂᕐᒥᒃ 
ᐅᖓᑖᓃᒻᒪᕆᓕᖅᑐᖅ ᑕᓪᓕᒪᑦ ᐅᑭᐅᑦ. ᐊᐃᑉᐸᖓ ᐊᐅᓚᔾᔭᐃᒋᐊ -
ᕈᑎᒧᑦ ᐸᕐᓇᐅᑦ ᐋᖅᑭᓱᖅᑕᐅᕙᓪᓕᐊᔪᖅ ᑲᔪᓯᑎᑕᐅᒍᑎᒃᓴᖏᓐᓄᑦ 
ᐊᑯᓐᓂᖏᓐᓂ 2017-2022. 

ᖃᐅᔨᒪᔪᒍᑦ ᐃᑯᓪᓚᖅᑎᒐᑦᓴᐅᒋᐊᖓ ᐃᓅᓯᕐᒥᒃ 
ᑭᐱᓯᖃᑦᑕᕐᓂᖅ ᖃᐅᔨᓴᖅᑕᐅᓯᒪᓂᖓᒍᑦ−ᓱᖅᑯᐃᖅᑕᐅᓯᒪᒻᒪᑦ, 
ᑲᑐᔾᔨᔪᓄᑦ ᐋᖅᑭᑦᓱᐃᓯᒪᔪᑦ ᐊᐅᓚᔾᔭᐃᒋᐊᕈᑎᒃᓴᑦ ᓇᓗᓇᐃᕆᔪᑦ 
ᑭᒃᑯᑦ ᐃᑲᔪᖅᑕᐅᔭᕆᐊᖃᕐᒪᖔᑕ ᐊᒻᒪᓗ ᖃᐅᔨᒪᒋᐊᕐᓂᖅ 
ᑲᑕᑐᐃᓐᓇᖁᓇᒋᑦ ᓴᓂᖅᑯᑦᓯᓗᑎᒃ ᐃᑲᔫᑕᐅᓇᓱᐊᖅᑐᓂᒃ. ᑯᐸᐃᒃ 
ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᓄᑦ ᑐᑭᒧᐊᒍᑎᒃᓴᓕᐊᕆᓯᒪᔭᖏᑦ 
ᐃᑲᔫᑎᓯᒪᓂᖏᑦ ᓴᕆᒪᒋᔭᐅᔪᑦ ᐃᑲᔪᕐᓯᒪᓂᖏᓐᓂᒃ ᐃᑯᓪᓚᑎᑦᓯᒍ -
ᑕᐅᓯᒪᒻᒪᑕ ᐃᓅᓯᕐᒥᓂᒃ ᑭᐱᓯᖃᑦᑕᖅᑐᓄᑦ ᐊᕕᑦᑐᕐᓯᒪᓂᖓᓂ 
ᐊᑉᕙᖏᓐᓂᒃ. ᐃᖅᑭᓖᑦ ᑕᐃᔭᐅᔪᑦ White  Mountain 
Apache−ᑯᓃᙵᖅᑐᑦ ᑲᔪᓯᑎᑦᓯᓯᒪᔪᑦ ᒪᑭᒍᑕᐅᒃᑲᓂᕐᓯᒪᔪᓂᒃ 

ᐃᑯᓪᓚᕈᑕᐅᓯᒪᔪᓂᒃ ᐃᓅᓯᕐᒥᒃ ᑭᐱᓯᖃᑦᑕᖅᑐᓄᑦ ᐊᔾᔨᐸᓗᖏᑎᒍᑦ 
ᐱᓕᕆᐊᖃᖅᑐᑎᒃ ᐊᑐᖅᑕᐅᓪᓗᓂ ᑲᑐᔾᔨᓂᒃᑯᑦ ᐋᖅᑭᑦᓱᐃᓯᒪᓂᒃᑯᑦ 
ᐊᑐᕋᑦᓴᓂᒃ ᐊᒻᒪᓗ ᖃᐅᔨᓴᕈᑎᓂᒃ ᑕᐃᒃᑯᓂᖓ ᐅᓗᕆᐊ -
ᓇᖅᑐᒦᑦᑐᓂᒃ. ITK−ᑯᑦ NISPS ᓴᖅᑭᖅᑕᐅᓚᐅᖅᑐᑦ ᔪᓚᐃ  
2016-ᒥ ᑲᑐᔾᔨᓂᒃᑯᑦ ᐋᖅᑭᐅᒪᑎᑦᓯᓇᓱᐊᕈᑕᐅᔪᖅ 
ᖃᐅᔨᔭᐅᓯᒪᔪᓂᒃ−ᖃᐅᔨᓴᕈᑎᒃᑯᑦ, ᐃᓄᓐᓅᖓᔪᑦ ᐃᓅᓯᕐᒥᒃ 
ᑭᐱᓯᑦᑕᐃᓕᒪᒍᑎᒃᓴᓕᐊᖑᓇᓱᐊᖅᑐᑎᒃ ᐃᓄᐃᑦ ᓄᓇᖓᓄᑦ 
ᐊᔾᔨᐸᓗᖓᒍᑦ ᐋᖅᑭᑦᓯᒪᔪᑦ. ᑕᐃᒃᑯᐊ ᐱᓇᓱᐊᒐᑦᓴᐅᔪᑦ, 
ᐃᓚᖃᖅᑐᑎᒃ ᐊᒃᑐᐃᖃᑦᑕᕐᓯᒪᓂᐅᔪᓂᒃ ᐃᖢᐊᕐᓴᐅᑎᓕ -
ᐊᖑᓯᒪᔪᓄᑦ ᐅᖑᒪᑦᓯᔾᔪᑎᒃᓴᓂᒃ ᑐᕌᖓᔪᓂᒃ ᐃᑲᔫᑎᒃᓴᓂᒃ 
ᖃᓄᐃᑐᐃᓐᓇᕆᐊᓕᓐᓄᑦ ᐋᖅᑭᑦᓯᒪᑦᓯᐊᓂᕐᐹᒃᑯᑦ ᐃᖢᐊᕐᓴᖅᑕ -
ᐅᖃᑦᑕᕐᓗᑎᒃ ᐃᓅᓯᖏᑕ ᐱᒋᐊᕐᓂᖏᓐᓂ, ᒥᖑᐊᕐᓗᒍ 
ᒪᑭᒪᓇᖅᑐᖅ ᐊᔾᔨᙳᐊᖅ ᑭᓱᑦ ᑲᔪᓯᑎᒐᑦᓴᐅᒻᒪᖔᑕ 
ᑐᑭᒧᐊᒍᑎᒃᓴᓄᑦ ᐊᑐᕋᑦᓴᓕᐊᖑᓯᒪᔪᓂᒃ ᐊᒻᒪᓗ ᒐᕙᒪᓕᕆᔨᐅᔪᑦ 
ᓴᙱᓂᖃᕐᕕᒋᔭᖏᑎᒍᑦ. 

ᐃᑲᔫᑎᓕᒃ ᖃᐅᔨᓴᕈᑕᐅᓚᐅᖅᑐᖅ ᐃᓅᓯᕐᒥᒃ ᑭᐱᓯᖃᑦᑕᕐᓂᖅ 
2015-ᒥ ᑐᖁᖓᔪᓕᕆᔨᒻᒪᕆᒻᒧᑦ ᓄᓇᕗᒻᒥ ᑎᑭᐅᑎᒍᑕᐅᓚᐅᖅᑐᖅ 
ᑎᒃᑯᐊᕐᓯᓂᕐᒥᒃ ᐊᖓᔪᖅᑳᐅᑎᖏᓐᓃᑦᑐᓂᒃ ᓄᓇᕗᑦ ᒐᕙᒪᒃᑯᖏᓐᓂ 
ᐋᓐᓂᐊᖅᑐᓕᕆᔨᒃᑯᓐᓂ ᐱᓕᕆᐊᒃᓴᓕᓐᓂ ᐋᖅᑭᐅᒪᑦᓯᓂᕐᒥᒃ 
ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᓂᒃ ᐃᓘᓐᓈᓄᑦ ᒐᕙᒪᒃᑯᓐᓄᑦ. 
ᐅᑕᖅᑭᖑᓲᔭᓚᐅᖅᑐᖅ ᒪᑐᐃᖅᑕᐅᓂᖓ ᓄᓇᕗᑦ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᐅᑉ ᐊᓪᓚᑉᕕᖓ ᑕᑯᑦᓴᓕᒍᑕᐅᒻᒥᔪᖅ 
ᐱᕙᓪᓕᐊᓂᕐᒥᒃ. ᐋᖅᑭᒋᐊᕆᐊᖃᕐᓯᒪᔪᑐᖄᓗᐃᑦ ᑲᒪᒋᔭᐅᒻᒪᐃᑦᑐᑦ 
ᐃᓱᒪᓕᕆᓂᕐᒧᑦ ᐱᖁᔭᑦ ᐃᑲᔫᑎᒍᓐᓇᕐᒥᔪᑦ ᐅᓪᓗᒥᓯᐅᑎᓅᖓᔪᓂᒃ  
ᐊᐅᓚᑕᐅᓂᖏᓐᓄᑦ ᐃᓱᒪᓕᕆᓂᕐᒧᑦ ᐱᔨᑦᓯᖅᑎᓂᒃ ᐊᒻᒪᓗ 
ᐃᑲᔪᖅᑎᓂᒃ ᐊᒻᒪᓗ ᐋᖅᑭᑦᓯᒪᑦᓯᐊᕐᓗᒋᑦ ᐃᖢᐊᕐᓴᐃᔾᔪᑎᑦ 
ᐱᐅᓂᕐᐹᖑᓗᑎᒃ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᑦ. 
ᑲᙳᑦᓯᓯᒪᓂᖅ ᑲᑕᒍᑕᐅᕙᑦᑐᖅ ᐃᓅᓯᕐᒥᒃ ᑭᐱᓯᓂᕐᒧᑦ  
ᐊᒻᒪᓗ ᐃᓅᓯᕐᒥᒃ ᑭᐱᓯᓇᓱᐊᕐᓂᕐᒧᑦ ᐃᑯᓪᓚᐸᓪᓕᐊᔪᖅ, ᓲᕐᓗ 
ᓄᑕᖅᑲᑦ ᓄᓕᐊᓂᕐᓗᑦᑕᐅᖃᑦᑕᕐᓂᖏᑦ. ᑐᑭᓯᔭᑦᑎᒍᑦ ᑖᑦᓱᒥᖓ 
ᐊᑦᓱᕈᕐᓇᖅᑐᒥᒃ, ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᑲᓇᑕ ᒐᕙᒪᒃᑯᖏᑦ 
ᑕᐃᒪᙵᓂᒃ ᐋᖅᑭᑦᓯᒪᑦᓯᐊᓂᕐᓴᒻᒪᕆᐅᓕᖅᑐᑦ ᑎᒍᓯᕙᓪᓕᐊᓂᕐᒥᒃ 
ᐊᐅᓚᔾᔭᐃᒋᐊᕈᑕᐅᒋᐊᓕᓐᓂᒃ ᓴᐳᔾᔨᒍᑎᒃᓴᓂᒃ ᐃᓅᓯᕐᒥᒃ 
ᑭᐱᓯᖃᑦᑕᓂᕐᒧᑦ. ᐊᐱᖅᑯᑕᐅᔪᖅ ᓱᓕ ᓇᓕᑐᐃᓐᓇᖏᒃ ᑖᒃᑯᐊ 
ᐊᐅᓚᔾᔭᐃᒋᐊᕐᓂᐊᓕᖅᑳᒃ ᒐᕙᒪᓕᕆᓂᒃᑯᑦ ᓇᖕᒥᓂᖅ− 
ᐊᐅᓚᑦᓯᒍᓐᓇᓂᕐᒥᒍᑦ ᐋᖅᑭᒋᐊᓕᖕᓂᒃ ᐋᖅᑭᑦᓱᐃᓕᕐᓗᑎᒃ. 

